
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

(ᑐᓄᓂᖅ) 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 17, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᑎᒍᑦ): 
ᖁᔭᓐᓇᒦᒃ. ᒥᔅᑕ ᓯᐅᑦᓴᒃ ᑐᒃᓯᐊᓂᒃᑯᑦ 
ᒪᑐᐃᖅᓯᖁᔭᕋ. ᒥᔅᑕ ᓯᐅᑦᓴᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᓕᒫᑦ. 
ᐅᓐᓄᓴᖃᑦᑎᐊᕆᑦᑎ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᓂ 2, ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 123 - 3(2): ᓄᓇᕗᒻᒥ 

ᑲᓲᑎᓂᖅᔪᐊᕐᒥ ᓱᒃᑲᔫᒥᒃ ᐱᕙᓪᓕᐊᔭᐃᔨᒃᑯᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᑖᒃᑯᐊ 
ᓴᖅᑭᓯᒪᔭᖏᓐᓂᒃ Nunavut Broadband 
Corporation-ᑯᑦ. ᑖᒃᑯᐊ ᒪᕐᕉᒃ ᓇᓂᓯᓚᐅᖅᑐᑦ, 
ᑕᐃᕕᑦ ᓯᒥᑦ ᐊᒻᒪᓗ ᓗᕋᐃᓐ ᑖᒪᔅ. 
 

ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᒪᐃ 26, 2005-
ᖑᑎᓪᓗᒍ ᑖᒃᑯᐊ ᕿᓂᖅ ᖃᕋᓴᐅᔭᒃᑯᑦ 
ᐱᒋᐊᖅᑎᑕᐅᓚᐅᕐᒪᑕ. ᓴᖅᑭᑎᑦᑎᓪᓗᓂ ᑖᒃᑯᐊ 
ᓄᓇᓕᓕᒫᑦ ᐊᑕᖃᑎᒌᓕᖅᑎᑕᐅᓪᓗᑎᒃ ᑕᒪᓐᓇ 
ᐱᒋᐊᖅᑎᑕᐅᔪᑦ ᐱᖓᓱᓄᑦ ᐊᕐᕌᒍᓄᑦ 
ᐱᓕᕆᐊᕐᖑᓚᐅᖅᑐᖅ ᐊᒥᓱᓄᑦ ᐃᓄᓐᓄᑦ. ᑭᓯᐊᓂ 
ᒫᓐᓇᐅᔪᖅ ᐅᖃᐅᓯᖃᕈᒪᒐᒪ ᐊᑐᓃᑦᑐᓂᒃ ᒪᕐᕉᓐᓂᒃ 
ᑖᒃᑯᓂᖓ ᐊᖅᑯᑕᐅᓗᐊᕐᓚᐅᖅᑐᑦ ᐃᑲᔪᖅᓱᑎᒃ 
ᐅᓪᓗᒥ ᑕᕝᕙ ᐃᓂᒋᔭᑦᑎᓃᒃᑲᑦᑕ ᑕᐃᕕᑦ ᓯᒥᑦ 
ᐊᒻᒪᓗ ᓗᕋᐃᓐ ᑖᒪᔅ. 
 
2003-ᖑᑎᓪᓗᒍ, ᓗᕋᐃᓐ ᓴᖅᑭᑎᑦᓯᓚᐅᖅᑐᖅ 
ᑕᓪᓕᒪᓄᑦ ᐊᕐᕌᒍᓄᒃ ᐸᕐᓇᐅᑎᓂᒃ 
ᖃᕋᓴᐅᔭᒃᑰᕈᑕᐅᓂᐊᖅᑐᒥᒃ ᓄᓇᕗᑦᒥ. ᑖᒃᑯᑎᒎᓇ 
ᒐᕙᒪᑐᖃᒃᑯᑎᒍ ᑖᒃᑯᐊ ᐸᕐᓇᐅᑎᖏᑦ 
ᑕᐅᑐᒐᖃᑦᑐᑦ ᓇᒻᒥᓂᖃᑦᑐᐃᑦ ᓄᓇᓕᓪᓗ 
ᐃᓚᐅᔾᔪᑎᔅᓴᖏᓐᓂᒃ ᐅᓪᓗᒥ ᓄᓇᕗᒻᒥᐅᓕᒫᑦ 
ᓄᓇᓖᑦ ᐃᓕᓐᓂᐊᖅᑎᖃᖅᓯᒪᓕᖅᑐᑦ 
ᖃᕋᓴᐅᔭᖃᑦᑎᑦᓯᔨᐅᔪᒥᒃ. ᑖᒃᑯᐊ 21 CSB 
ᑲᑉᐸᓂᐅᔪᑦ ᓄᓇᕗᒦᑦᑐᑦ. 
 
2008-ᖑᑎᓪᓗᒍ ᑕᐃᕕᑦ ᓯᒥᑦ ᐊᒻᒪᓗ ᓗᕋᐃᓐ ᑖᒪᔅ 
ᐱᓕᕆᓚᐅᖅᑑᒃ ᑕᖃᒍᓐᓇᖅᑑᔮᕋᑎᒃ ᑖᒃᑯᐊ 
ᖃᕋᓴᐅᔭᓕᕆᓕᔾᔪᑕᐅᓂᐊᖅᑐᑦ ᓄᓇᕗᒻᒥ 
ᐋᖅᑭᒐᓱᐊᖅᑐᒋᑦ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ 
ᐊᕐᕌᓂ ᑖᒃᑯᐊ ᐱᖁᑎᖅᔪᐊᓕᕆᔩᑦ ᑲᓇᑕᒥ 
ᓄᓇᕗᒻᒥᓗ ᖃᕋᓴᐅᔭᓕᕆᓂᕐᒧᑦ ᑯᐊᐳᕋᐃᓴᓐᑯᑦ 
ᑕᓪᓕᒪᓄᑦ ᐊᕐᕌᒍᓄᑦ ᐊᑎᓕᐅᕈᑎᖃᓚᐅᕐᖓᑕ 
ᑮᓇᐅᔭᐃᕈᑕᐅᓪᓗᑎᒃ ᒐᕙᒪᑐᖃᒃᑯᓐᓄᑦ ᐊᒻᒪᓗ 
ᑕᒪᒃᑯᓄᖓ $43 ᒥᓕᐊᓐ ᐃᑲᔪᖅᓲᑕᐅᓂᐊᖅᑐᑦ 
ᓄᓇᕗᑦᒥ ᖃᕆᓴᐅᔭᖃᕐᓂᕐᒧᑦ ᐊᑕᒍᑎᔅᓴᓂᒃ. 
 
ᐅᖃᖅᑏ, ᒫᑦᓯ 18, 2010-ᖑᓕᖅᑲᑦ ᓄᓇᕗᑦᒥ 
Broadband Corporation-ᑯᑦ 
ᐱᒋᐊᖅᑎᑦᓯᓂᐊᕐᒥᒻᒪᑕ ᓄᑖᓂᒃ ᐊᒻᒪᓗ 
ᐱᐅᓯᕚᓪᓕᖅᓯᒪᔪᓂᒃ ᐱᔨᑦᑎᕈᑎᑦ ᓄᓇᕗᑦᒥ. ᑖᒃᑯᐊ  
ᑯᐊᐳᕋᐃᓴᓐᑯᑦ ᓇᓗᓇᐃᖅᓯᔪᑦ ᐃᑲᔪᖅᓯᒪᓂᖓᓂᒃ  

ᑕᐃᕕᑦ ᓯᒥᑦ ᐊᒻᒪᓗ ᓗᕋᐃᓐ ᑖᒪᔅ. ᑖᒃᑯᐊ 
ᓄᖅᑲᖅᓯᒪᓕᖅᑑᒃ ᐃᓂᒥᓂᒃ ᐊᖓᔪᖅᑳᖑᓂᕐᒥᓂᒃ 
ᐊᒻᒪᓗ ᐊᐅᓚᑦᓯᔨᐅᓂᕐᒥᑦ. 
 
ᐅᖃᖅᑏ, ᑭᒡᒐᑐᕐᓗᒋᑦ ᓄᓇᕗᑦ ᒐᕙᒪᖏᑦ ᑖᒃᑯᐊ 
ᖁᕕᐊᓲᑎᕙᒃᑲ ᐅᐱᒋᓪᓗᒋᓪᓗ ᑕᐃᕕᑦ ᐊᒻᒪᓗ 
ᓗᕋᐃᓐ ᐃᑲᔪᓚᕈᕐᓂᖏᓐᓄᑦ ᓄᓇᕘᒧᑦ. 
ᐱᓕᕆᐊᕐᕆᓚᐅᖅᑕᖏᑦ ᐳᐃᒍᖅᑕᐅᔾᔮᖏᑦᑐᑦ 
ᓄᓇᕗᑦᒥ ᐃᑲᔪᖅᓱᐃᓂᖏᓐᓄᑦ ᓄᓇᓕᓐᓂ ᐊᒻᒪᓗ 
ᑭᖑᕚᕆᓂᐊᖅᑕᑎᓐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 

100-ᓄᑦ ᓇᓪᓕᐅᓂᖅᓯᐅᕐᓂᕐᒧᑦ 
ᐃᓕᓐᓂᐊᓂᕐᒧᑦ ᓵᓚᒃᓴᖅᑎᑕᐅᔪᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᐃᓛᒃ 
ᐅᐱᒍᓱᒍᒪᓪᓗᖓ 18-ᓂᒃ ᓄᓇᕗᑦᒥᐅᓂᒃ. ᑕᐃᒃᑯᐊ 
ᐃᑲᔫᑎᑖᓚᐅᕐᒪᑕ ᑖᒃᑯᓂᖓ ᐋᐴᑕᒥᐅᑦ 
ᓇᓪᓕᐅᓂᖅᓯᐊᓚᐅᕐᒪᑕ 100-ᓂᒃ ᐱᑦᔪᑎᒋᓪᓗᓂᔾᔪᒃ 
ᑖᒃᑯᐊ ᐃᓕᓐᓂᐊᑲᓐᓂᕈᒪᔪᓄᒃ ᑮᓇᐅᔭᓂᒃ  
ᒪᓂᒻᒪᐃᓯᒪᓚᐅᕐᒪᑕ ᑕᒪᒃᑯᓄᖓ 
ᐊᔪᕈᓐᓃᕈᓐᓇᑎᐊᖅᑐᓄᑦ ᐱᓕᒻᒪᓴᖅᑕᐅᔪᓐᓇᖅᑐᓄᑦ 
ᐱᓕᕆᐊᒃᓴᓂᒃ. ᑕᒪᒃᑯᐊ ᓂᕈᐊᖅᑕᐅᔪᓐᓇᓚᐅᖅᑐᖅ 
ᑭᓯᐊᓂ ᐃᓕᑦᑎᓯᒪᑦᑎᐊᕐᓗᑎᐅᔭᕆᐊᖃᓚᐅᕐᒪᑕ 
80-ᐳᓴᒻᒥᒃ ᐅᕝᕙᓘᓐᓂᑦ ᖁᑦᑎᓂᖅᓴᒥᒃ ᑕᒪᑐᒪᓂ 
2008-2009 ᐃᓕᓐᓂᐊᕐᓇᐅᑎᓪᓗᒍ.  
 
ᐅᖃᖅᑎᑦᑎᔩ, ᑖᒃᑯᐊ ᐃᑲᔫᓯᐊᑦ 
ᐃᓕᓐᓂᐊᑲᓐᓂᕈᒪᓂᕐᒧᑦ ᑐᕌᒐᖃᓚᐅᖅᑐᑦ ᐋᐴᑕ 100-
ᓂᒃ ᐊᕐᕌᒍᓄᑦ ᑕᒫᓂ ᑲᓇᑕᒧᑦ 
ᐃᓚᒋᔭᐅᓕᓚᐅᕐᓂᒥᓐᓂᒃ ᐱᔾᔪᑎᖃᖅᖢᑎᒃ. ᑕᐃᒪ, 
ᑐᓐᖓᓵᕆᖃᑦᑕᓚᐅᒻᒪᑕ ᑕᒫᓂ ᑲᓇᑕᒥᐅᑕᐃᑦ 
ᐊᕕᒃᑐᖅᓯᒪᔫᔪᑦ ᒐᕙᒪᒋᔭᐅᔪᑦ ᑭᓇᑐᐃᓐᓇᐃᑦ 
ᑖᒃᑯᓄᖓ ᐃᑲᔪᖅᑕᐅᔪᓐᓇᕋᔭᒻᒪᖔᑕ 
ᑐᓂᓯᔪᓐᓇᖅᖢᑎᒃ. ᑕᐃᒪ ᐃᓕᓐᓂᐊᒃᑲᓐᓂᕈᒪᔪᑦ 
ᓯᒃᑭᑖᕈᓐᓇᓚᐅᖅᑐᑦ $2500-ᓂᒃ ᑖᒃᑯᓇᓂ 
ᐋᓪᐳᑕᒥᐅᓂᒃ ᐱᖃᓐᓇᕆᔭᑦᑎᓐᓂᒃ. 
 
ᑖᒃᑯᐊ ᐱᔫᒥᓴᐅᑎᒃᑲᓐᓂᒻᒧᑦ ᐃᓕᓐᓂᐊᒃᑲᓐᓂᕈᒪᓂᒻᒧᑦ 
ᐃᑲᔪᖅᑕᐅᓂᖃᓚᐅᖅᑐᑦ ᐅᑯᓇᓐᖔᓚᐅᒻᒪᑕ 
ᐃᖃᓗᓐᓂᓪᓗ, ᒥᑦᑎᒪᑕᓕᒻᒥᓪᓗ,  
ᐊᕝᕕᐊᓂᓪᓗ, ᖃᒪᓂᑦᑐᐊᒥᓪᓗ, ᑎᑭᕋᔾᔪᐊᒥᓪᓗ, 
ᓴᓪᓕᓂᓪᓗ, ᐃᖃᓗᒃᑑᑦᑎᐊᒥᓪᓗ ᐊᒻᒪᓗ ᓴᓂᑭᓗᐊᒻᒥᑦ. 
ᑕᐃᒪᓕ ᑕᒪᓐᓇᐃᓛᒃ ᖁᕕᐊᓇᑦᑎᐊᒻᒪᑦ, ᑖᒃᑯᐊ  

25-ᖑᔪᑦ ᓄᓇᓖᑦ 26-ᓯᐅᑎᓪᓗᒋ ᐊᑕᐅᓯᒻᒥᒃ ᑕᒪᒻᒥᒃ 
ᑖᒃᑯᐊ ᐱᔪᓐᓇᐅᑎᑕᖅᐸᓪᓕᐊᓪᓚᕆᑦᑐᓄᑦ ᑕᒪᒃᑯᓂᖓ 
ᐃᖅᑲᓇᐃᔮᒧᑦ ᐱᑕᖃᖅᑐᐃᓐᓇᐅᒐᓚᓕᒻᒪᑕ 
ᓄᓇᓕᓕᒫᑦ ᑕᒫᓂ ᓄᓇᕘᒥᑦ. 
 
ᐅᖃᖅᑎᑦᑎᔩ, ᒪᒥᐊᓇᕋᓗᐊᖅᑐᖅ ᑕᒪᓐᓇ 
ᑭᖑᓪᓕᖅᐹᖑᓂᐊᓕᒻᒪᑦ ᐋᓪᐳᑕᒥᐅᑦ 
ᓇᓪᓕᐊᓐᓂᖅᓯᐅᕈᑖᓄᑦ ᐃᑲᔫᑎᔅᓴᐃᑦ 
ᐃᓕᓐᓂᐊᒃᑲᓐᓂᕈᒪᒧᑦ. ᑕᒪᒃᑯᐊ ᐃᑲᔫᑕᐃᑦ 
ᓄᖅᑲᖅᑎᑕᐅᓂᐊᓕᒻᒪᑕ. ᑭᓯᐊᓂᓕ ᑖᓐᓇ 
ᖁᕕᐊᓲᑎᒋᔭᕋ, ᐅᓄᖅᑐᑲᓪᓚᐃᑦ ᑕᒫᓂ ᓄᓇᕘᒥᐅᑦ 
ᐱᔪᓐᓇᐅᑎᑕᖅᐹᓪᓕᐊᓕᒻᒪᑕ ᐊᒻᒪᓗ 
ᐅᐱᓐᓇᑦᑎᐊᒻᒪᕆᒃᖢᑎ 
ᐃᓕᑦᑎᕙᓪᓕᐊᑦᑎᐊᖅᑐᐋᓘᓚᐅᒻᒪᑕ 
ᐊᕐᕌᒍᒋᓚᐅᖅᑕᑦᑎᓂᒃ ᐊᒻᒪᓗ ᑕᒪᑐᒥᖓ 
ᐃᑲᔪᖅᓱᖅᑕᐅᔾᔪᑎᒥᓂᒃ ᐊᑐᖅᑎᑦᑎᑎᐊᓚᐅᕐᓂᖏᑦ 
ᖁᕕᐊᓇᖅᑑᔾᔪᑎᒋᒻᒪᒍ. 
 
ᑕᒪᒃᑯᐊ ᓲᓪᓗ ᐱᒻᒪᕆᐅᒻᒪᑦ ᖃᐅᔨᒪᔭᐅᑦᑎᐊᕆᐊᓖᑦ 
ᐃᓕᓯᒪᔭᐅᑦᑎᐊᓪᓗᑎᒃ ᐱᓕᕆᐊᖑᔭᕆᐋᓖᑦ 
ᐃᑲᔫᑎᒋᓇᓱᐊᕋᑦᑎᒍᑦ 
ᐱᔪᓐᓇᐅᑎᑖᖅᑎᑦᑎᕙᓪᓕᐊᓂᒻᒧᑦ. ᑕᒪᓐᓇᓗ ᓱᖃᐃᒻᒪ 
ᑕᒪᒃᑯᓄᖓ ᑐᕌᒐᕆᔭᑦᑎᓐᓂ ᑕᒪᑦᑕᒥ 
ᓇᓗᓇᐃᖅᓯᒪᔪᓂᒃ ᐃᑲᔫᑎᖃᓐᓂᐊᒻᒪᑕ 
ᐃᓕᓐᓂᐊᖅᑎᑦᑎᕙᓪᓕᐊᓂᒻᒧᑦ ᐊᒻᒪᓗ 
ᐱᓕᒻᒪᒃᓴᖅᐸᓪᓕᐊᓂᒻᒧᑦ ᓴᓇᔭᔅᓴᓄᑦ ᐊᒻᒪᓗ  
ᐱᓕᕆᐊᒃᓴᓄᑦ. ᑕᒪᒃᑯᐊ ᐊᓐᓇᐅᒪᓇᓱᐊᓐᓂᒧᑦ 
ᑮᓇᐅᔭᑎᒍᑦ ᐃᑲᔫᑎᖃᒻᒪᕆᑉᐸᒻᒪᑦ 
ᐃᖅᑲᓇᐃᔭᕋᓱᐊᖅᑎᓪᓗᒋᑦ. ᐃᓕᔅᓯᓐᓄᑦ 
ᐃᑲᔪᖅᓯᖅᑕᐅᔪᒪᕗᖓ ᐅᐱᒋᔭᐅᖁᓪᓗᒋᑦ ᑖᒃᑯᐊ, 
ᐱᓗᐊᖅᑐᒥ ᐃᓕᓐᓂᐊᖃᑦᑕᖅᑐᑦ 
ᐱᓕᒻᒪᒃᓴᒃᑲᓐᓂᖃᑦᑕᖅᑐᑦ 
ᐱᔪᓐᓇᐅᑎᑖᕋᓱᓪᓚᕆᓕᖅᑐᑦ ᐸᐃᑉᐹᑎᒍᑦ ᑕᒪᒃᑯᐊ 
ᓯᕗᓂᕆᓂᐊᖅᑕᑦᑎᓐᓂ ᐊᓂᒍᐃᑦᑎᐊᕈᓐᓇᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ. 

ᐃᓄᓕᕆᓂᕐᒧᑦ ᑕᖅᑭᒋᔭᐅᔪᖅ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ 
ᑕᖅᑭᐅᑎᓪᓗᒍ ᐃᓄᓕᕆᔨᓄᑦ ᑕᖅᑭᒋᔭᐅᑎᑕᐅᒻᒪᑦ. 
ᑕᒫᓂ ᐱᓕᕆᐊᓪᓚᕆᖏᓐᓄᑦ ᑖᒃᑯᐊ, ᐊᒻᒪᓗ ᒫᓐᓇᒧᑦ 
ᐃᓕᑕᖅᓯᔪᒪᓪᓗᑕ ᖃᓄᖅ ᑕᒪᓐᓇ 
ᐱᔭᕆᑐᔫᖃᑦᑕᓐᓂᖓᓂᒃ, ᐊᒃᓱᕈᓐᓇᓐᓂᖓᓂᒃ 
ᐃᓕᑕᕆᔪᒪᓪᓗᑎᒍᓗ ᖃᓄᖅ ᐊᔾᔨᒌᖏᑦᑐᓂᒃ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᓐᖑᖅᐹᓪᓕᖅᑎᑦᑎᓲᖑᒻᒪᑕ ᐃᓚᖏᑦ 
ᐃᑲᔪᖅᑕᐅᔪᒪᔪᓄᑦ ᓄᓇᕘᒥᐅᓄᑦ. 
 
ᐅᖃᖅᑏ, ᓲᓪᓗ ᑕᒡᕙᓂ ᑕᒪᑉᑕᒥ ᐅᖃᖅᓯᒪᖕᒪᑦ, ᑖᒃᑯᐊ 
ᒪᕐᕉᒃ ᒐᕙᒪᒃᑯ ᐱᓕᕆᐊᓛᖅᑕᖏ ᑐᕌᕈᒪᔭᕗᑦ 
ᐅᑯᐊᖑᒻᒪᑕ: ᓱᕈᓯᓐᓄᓪᓗ ᐃᓚᒌᓄᑦ ᑕᐃᓐᓇ ᒪᓕᒐᖅ, 
ᐊᒻᒪᓗ ᑖᒃᑯᓄᖓ ᐅᓗᕆᐋᓇᖅᑐᒦᓗᐊᖅᑲᑦᑕᖅᑐᓄᑦ. 
ᐃᓄᓕᕆᔨᖁᑎᕗᑦ ᐃᓄᓕᕆᔨᕗᑦ ᐱᓕᕆᖃᑦᑕᒻᒪᑕ 
ᐃᓛᓐᓂ ᐅᓗᕆᐊᓇᖅᑐᒃᑰᒐᓛᖃᑦᑕᖅᖢᑎᒃ ᓄᓇᕘᒥᑦ 
ᐊᒃᓱᕈᓐᓇᓐᓂᖓᓄᑦ. ᐃᓄᓕᕆᔨᕗᑦ ᐃᓚᖏᑦ ᐊᒥᓱᓪᓗ 
ᓇᒡᓕᖕᓂᖃᖅᖢᑎᒃ ᐊᒃᓱᕈᓪᓚᕆᒃᖢᑎᒃ 
ᐱᓕᕆᔭᕆᐊᖃᖃᑦᑕᒻᒪᑕ ᐊᒻᒪᓗ ᐃᒫᒃ, 
ᐱᔪᓐᓇᓐᓂᖃᕆᐊᖃᖃᑦᑕᒻᒪᑕ 
ᐃᓕᑦᑎᓯᒪᔭᕆᐊᖃᖅᖢᑎᒃ ᑕᒪᒃᑯᐊ ᐃᑲᔪᖅᑕᐅᖁᓪᓗᒋᑦ 
ᐊᒃᓱᕉᓴᒃᑐᑦ ᐊᒻᒪᓗ ᐱᔪᒪᔭᖃᖅᑐᑦ. 
 
ᐅᖃᖅᑏ, ᓱᕈᓯᖅᐳᑦ ᐱᓗᐊᖅᑐᒥᒃ ᓄᑕᖅᑲᕗᑦ 
ᓯᕗᓂᒃᓴᖏᑦ ᓄᓇᕗᑦᒦᒻᒪᑕ ᐊᒻᒪᓗ 
ᐱᓕᕆᖃᑎᒋᔭᕆᐊᖃᖅᖢᑎᒍ ᑕᒪᒃᑯᐊ ᐃᓚᒌᑦ ᑖᒃᑯᐊ 
ᐱᓗᐊᖅᑐᒥᒃ ᓱᕈᓰᑦ ᐱᕈᖅᐸᓪᓕᐊᑦᑎᐊᖁᓪᓗᒋᑦ ᐃᒫᒃ, 
ᓲᓪᓗ ᐊᑦᑕᓐᓇᖏᑦᑐᒃᑰᓪᓗᑎᒃ ᐊᖏᕐᕋᒥ, 
ᖁᕕᐊᓇᖅᑐᒦᓪᓗᑎᒃ. ᑖᓐᓇ ᐊᒃᓱᐊᓗᒃ ᐱᔭᕆᑐᔫᒻᒪᑦ, 
ᑭᓯᐊᓂᑦᑕᐅᖅ ᑕᒪᒃᑯᐊ ᐃᓄᓕᕆᔨᖁᑎᕗᑦ ᓇᖕᒥᓂᖅ 
ᐃᒻᒥᓐᓂᒃ ᐊᔪᖅᑐᑦ ᐱᓕᕆᓂᖅ. ᐃᑲᔪᖅᑕᐅᔭᕆᐋᓖᑦ 
ᓴᓐᖏᔪᓄᑦ ᐃᓚᒌᓄᑦ. ᐊᒻᒪᓗ ᓄᓇᓕᒻᒥᐅᓄᑦ ᐊᒻᒪᓗ 
ᐃᓄᐃᑦ ᐃᓚᖏᑦ ᐊᒥᓱᑦ ᐱᓕᕆᖃᑦᑕᓪᓚᕆᑦᑐᑦ  
ᐊᒃᓱᕈᖅᖢᑎᒃ ᐃᑲᔪᖅᖢᑎᒃ ᐃᓄᓕᕆᔨᓂᒃ ᑖᒃᑯᐊ 
ᑕᐱᕇᓕᖅᖢᑎ ᑭᓯᐊᓂ ᓇᓗᓇᓐᖏᑦᑐᖅ ᑕᒪᒃᑯᐊ 
ᐊᖏᕐᕋᐅᑦᑎᐊᖅᑐᒥᒃ 
ᐃᑲᔪᓐᓂᖃᖅᐹᓪᓕᖅᑎᑦᑎᖃᑦᑕᖅᑐᑦ. 
 
ᐅᖃᖅᑏ, ᐃᓄᓕᕆᔨᐅᓂᖅ ᑕᒪᓐᓇ ᐃᓛᓐᓂᑦ 
ᖁᐊᖅᓵᓐᓇᖅᑑᓲᖅ ᐊᒻᒪᓗ ᐃᓛᓐᓂᑦ ᓴᓇᔨᕗᑦ 
ᐅᓗᕆᐊᓇᖅᑐᒦᓚᐅᐱᓪᓚᒻᒪᕆᓲᑦ. 
ᑕᐃᒪᐃᑦᑑᒐᓗᐊᖅᑎᓪᓗᒍ ᖁᐊᖅᓵᕐᓇᖅᑎᓪᓗᒍ ᑭᓯᐊᓂ 
ᑲᔪᓯᔭᕆᐊᖃᖃᑦᑕᖅᑐᖅ ᐱᓕᕆᐊᖏᑦ ᑖᓐᓇ 
ᐊᒃᓱᕉᑎᒋᓪᓗᒍ ᐊᒻᒪᓗ ᓂᐱᐅᓕᖃᑦᑕᕐᒪᑕ ᑕᒪᒃᑯᓄᖓ 
ᓇᒻᒥᓂᖅ ᐅᖃᕈᓐᓇᖏᑦᑐᓄᑦ ᐊᒻᒪᓗ ᑕᐃᒃᑯᓄᖓ 
ᓲᕐᓗ ᐊᒃᓱᕈᓗᐊᖅᐸᒃᑐᓄᑦ ᖁᒃᓴᓱᓗᐊᖅᑐᓄᑦ 
ᖃᐅᑕᒫᑦᓯᐊᖅ ᐃᓄᓕᕆᔨᕗᑦ ᑎᓕᔭᐅᖃᑦᑕᖅᑐᐃᑦ 
ᑭᐅᖃᑦᑕᖅᑐᓪᓗ ᐊᒃᓱᕈᕐᓇᖅᑐᒃᑰᖅᑐᓂᒃ ᐃᓄᓐᓂᒃ ᐊᒻᒪ 
ᐃᓚᖏᑦ ᐊᒥᓲᓂᖅᓴᐃᑦ ᐱᔭᕆᑐᔪᒃᑰᖅᑐᑦ 
ᖃᓄᐃᓕᐅᕈᑎᖃᕈᓘᔭᖅᑐᓄᑦ. ᑭᓯᐊᓂ ᑕᒪᓐᓇ 
ᐊᒃᓱᕈᕐᓇᖅᑐᒧᑦ ᒪᑯᓄᖓ ᓲᕐᓗ ᐊᒃᖢᓂᕐᒧᓪᓗ ᐃᓛᓐᓂ 
ᐃᓚᖏᓪᓗ ᑕᐃᒃᑯᐊ ᓲᕐᓗ ᐱᕋᔭᒃᑐᖃᕐᓂᖅᐸᑦ 
ᐊᖏᕐᕋᒥ ᐊᖏᕐᕋᖃᓐᖏᑦᑐᓪᓗ ᐃᓚᖏᓪᓗ 
ᐋᓐᓂᐊᕐᓂᐅᑉ ᒥᒃᓵᓄᑦ ᐱᔾᔪᑎᓖᑦ ᐅᕝᕙᓘᓐᓃᑦ ᐃᒪᓐᓇ 
ᓱᒃᑯᔨᐊᖑᓗᐊᖅᑐᓄᓪᓗ ᑭᐅᔭᕆᐊᖃᓕᖃᖅᑕᕐᒪᑕ. 
 

ᐃᓄᓕᕆᓂᖅ ᑕᒪᓐᓇ ᑕᒫᓂ ᖃᑦᓯᐅᓂᖏᑦ ᓄᓇᑦᑎᓐᓂ 
ᐃᓛᓐᓂ ᐊᒃᓱᕈᕐᓇᖃᑦᑕᖅᑐᖅ ᐱᔾᔪᔾᔨᓇᓱᒃᖢᓂ ᑭᓯᐊᓂ 
ᑎᓕᔭᐅᓯᒪᓕᕌᖓᑕ ᑕᒪᓐᓇ ᐱᔭᕆᑐᔫᓕᖅᐸᒃᑲᓪᓗᓂ. 
ᒫᓐᓇᐅᔪᖅ 46-ᓂᒃ ᐃᓄᓕᕆᔨᖃᕋᑦᑕ ᐊᒻᒪᓗ ᑖᒃᑯᐊ 
44-ᖑᔪᑦ ᑕᐃᒃᑯᐊ ᑎᓕᔭᐅᓯᒪᔪᑦ ᒫᓐᓇ ᓄᓇᕗᒻᒦᑦᑐᑦ 
ᐊᒻᒪᓗ 12-ᖑᔪᑦ ᓲᕐᓗ ᑖᒃᑯᓇᓂ ᐃᓅᓪᓗᑎᒃ ᐊᒻᒪᓗ 
ᑖᒃᑯᐊ ᐱᓕᕆᖃᑎᒋᓪᓗᒍ Nunavut Arctic College 
ᑕᒪᓐᓇ ᐊᒥᓱᓐᖑᐸᓪᓕᐊᕌᖅᔪᒃᑑᒐᓗᐊᑦ. 
 
ᐅᖃᖅᑏ, ᐅᖃᕈᒪᕗᖓ ᑖᒃᑯᐊ 
ᐃᓕᑕᕆᔪᒪᖅᑲᐅᒐᑦᑎᒍ ᐃᓄᓕᕆᓂᕐᒧᑦ ᑖᓐᓇ 
ᑕᖅᑭᕆᔭᐅᑎᓪᓗᒍ ᐊᒻᒪᓗ ᑕᒪᒃᑯᐊ 
ᐱᕚᓪᓕᐅᑕᐅᖃᑦᑕᖅᑐᑦ ᐃᓄᓕᕆᓂᕐᒧᑦ 
ᐃᓕᑕᕆᔪᒪᓪᓗᑎᒍ ᐃᑲᔫᑕᐅᔪᑦ ᐊᒻᒪ ᓄᓇᕗᒻᒥᐅᓄᑦ 
ᒪᑭᑉᐹᓪᓕᕈᑕᐅᕌᖅᔪᒃᑐᑦ ᖁᔭᓐᓇᒦᕈᒪᓪᓗᒋᑦ 
ᐃᓕᑦᓯᓐᓂᒃ ᐃᓕᑕᕆᔭᐅᖁᔭᒃᑲ. ᖁᔭᓐᓇᒦᒃ 
ᐅᖃᖅᑏ.  
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕ ᕼᐊᓐᑐ ᑐᑐ. 

ᐊᕙᑎᓕᕆᓂᕐᒧᑦ ᓵᓚᒃᓴᖅᑎᑕᐅᔪᑦ 
ᓴᓇᔨᒻᒪᕆᒃ ᐋᓪᐴᑕᒥᒃ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒪᓕᒐᓕᐅᖅᑏᑦ ᐅᓪᓗᒥ ᓂᑯᕕᑦᑐᖓ 
ᑐᓴᖅᑎᑦᓯᒍᒪᓪᓗᖓ Showcase award-
ᖑᓂᕋᖅᑕᐅᔪ ᐊᐃᑦᑑᑕᐅᖃᑦᑕᖅᑐᑦ ᑖᒃᑯᓂᖓ 
ᖃᐅᔨᒪᔨᑕᐅᔪᓂᒃ Alberta-ᒥ ᑐᓂᓯᓚᐅᕐᒪᑕ 
ᖁᓪᓕᖅ ᑯᐊᐳᕇᓴᒃᑯᓐᓄᑦ ᐊᕙᑎᓕᕆᓂᕐᒧᑦ 
ᐋᖅᑭᒋᐊ ᐃᓛ ᐱᓕᕆᓚᐅᕐᓂᖏᓐᓄᑦ ᑕᐃᑲᓂ 
ᖃᒪᓂᑦᑐᐊᕐᒥ.  
 
ᐅᖃᖅᑏ, ᖁᓪᓕ ᑯᐊᐳᕇᓴᒃᑯᑦ ᐊᕙᑎᓕᕆᔨᖏᑦ 
ᐃᑲᔪᖅᑎᖃᖅᓱᑎᒃ ᑖᒃᑯᓂᖓ ᖃᐅᔨᒪᔨᑕᕐᓂᒃ EBA-
ᑯᓐᓂᒃ ᐃᓚᐅᑎᑦᑎᓚᐅᖅᑐᖅ ᕼᐋᒻᓚᖓᓂᒃ 
ᖃᒪᓂᑦᑐᐊᖅ ᑕᒪᑐᒥᖓ ᓄᓇᒥᒃ ᐊᒻᒪᓗ ᐃᒪᕐᓂ 
ᐋᖅᑭᒃᓱᐃᕙᓪᓕᐊᓪᓗᑎᒃ ᐊᕐᕌᒍᕋᓴᓐᓂᒃ. ᑖᒃᑯᐊ 
ᐊᒃᑐᖅᑕᐅᓯᒪᖃᑦᑕᖅᑐᑦ ᐅᖅᓱᐊᓗᓐᓄᑦ ᑯᕕᔪᓄᑦ 
ᑯᕕᓯᒪᔪᓄᑦ. 
 
ᑕᒪᓐᓇ ᐃᒪᖅ ᐋᖅᑭᒃᓱᖅᑕᐅᕙᓪᓕᐊᓂᖓ 
ᐊᑐᖅᓱᑎᒃ ᐱᓕᕆᔾᔪᑕᐅᔪᒥᒃ Waterloo admitter 
ᑖᒃᑯᐊ ᓴᐳᔾᔭᐅᓯᒪᑎᑦᓯᔪᓐᓇᓚᐅᖅᑐᑦ ᕼᐋᒻᒪᓚᒃᑯᑦ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᖓᓐᓂᒃ ᑕᒪᒃᑯᓇᓐᖓᑦ ᓴᓗᒪᐃᑦᑐᓂᒃ 
ᐅᖅᓱᐊᓗᒃᓴᓂᒃ ᑯᕕᓯᒪᔪᓂᒃ. 
 
ᑖᒃᑯᐊ ᓄᓇᒥ ᓴᓗᒻᒪᖅᓴᐃᓂᖅ 
ᐱᐊᓂᒃᑕᐅᓚᐅᖅᑐᖅ ᐃᒪᓐᓇ ᐆᒃᑐᕋᖅᑕᐅᓪᓗᓂ 
ᑖᒃᑯᑎᒎᓇ ᓴᓗᒻᒪᖅᓴᐃᔾᔪᑎᑎᒍᑦ ᑖᒃᑯᐊ 
ᐲᖅᓯᒍᓐᓇᓚᐅᖅᑐᑦ ᐅᖅᓱᓪᓘᑎᓂᒃ ᑕᒫᓐᖓᑦ  
ᓄᓇᒥᒃ. ᑕᒪᓐᓇ ᖃᓄᐃᓕᐅᕈᓘᔭᕐᓂᒃᑯᑦ 
ᖃᒪᓂᑦᑐᐊᕐᒥ ᓇᓗᓇᐃᔭᐃᒍᓐᓇᓚᐅᖅᑐᑦ ᑖᒃᑯᐊ 
ᒪᕐᕉᒃ ᓄᑖᒃ ᐱᓕᕆᔾᔪᑕᐅᔫᒃ 
ᐊᑐᖅᑕᐅᑦᓯᐊᕈᓐᓇᕐᓂᖏᓐᓂᒃ ᐅᖅᓱᕐᓘᑎᓂᒃ 
ᑯᕕᓯᒪᔪᓂᒃ ᓴᓗᒻᒪᖅᓴᐃᒍᑎᒋᓗᒋᑦ ᐅᑭᐅᖅᑕᖅᑐᒥ. 
ᑕᒪᓐᓇ ᐱᓕᕆᐊᖑᑲᐃᓐᓇᖅᑐᖅ ᓲᕐᓗ 
ᐊᑭᑦᑐᕋᐅᑎᖃᑦᑕᕐᒥᒻᒪᑕ ᑲᓇᑕᒥ ᑖᒃᑯᑎᒎᓇ 
ᑲᑐᔾᔨᖃᑎᒌᖏᓐᓂᒃ ᖃᐅᔨᒪᔨᑕᐅᔪᑦ ᑲᓇᑕᒥ ᑖᓐᓇ 
ᑐᓴᖅᑎᑦᓯᒍᑕᐅᓂᐊᖅᑐᖅ ᒫᓐᓇᒫᖅ ᓯᕗᓂᒃᓴᒥ. 
 
ᒫᓐᓇ ᑕᑯᒃᓴᐅᑎᑕᐅᓂᖓ ᐊᐃᑦᑑᑕᐅᔪᖅ ᕕᕗᐊᕆ 
5-ᒥ ᓴᖅᑭᖃᑦᑕᖅᑐᖅ Calgary-ᒥ ᑕᐃᒪ 
ᑎᑎᕋᖅᓯᒪᔪᓂᒃ ᓴᖅᑭᖅᓯᔪᖃᕐᓂᐊᕐᒥᔪᖅ 2010-ᒥ 
ᖃᓄᖅ ᖃᓄᐃᓕᐅᕈᓘᔭᖅᖢᑎᒃ 
ᐋᖅᑭᒃᓱᐃᖃᑦᑕᕐᓂᖏᓐᓂᒃ  
 
ᐅᖃᖅᑏ, ᑕᒪᔾᔭ ᐆᒃᑑᑎᒋᔭᐅᒍᓐᓇᕐᒥᔪᖅ ᖃᓄᖅ 
ᖁᓪᓕᒃᑯᑦ ᐱᓕᕆᖃ ᐱᓕᕆᐊᖃᕐᓂᖓᓂᒃ 
ᐱᐅᓯᕚᓪᓕᖅᑎᒐᓱᐊᖅᑐᑎᒃ ᐊᕙᑎᓕᕆᓂᕐᒥᒃ 
ᓄᓇᕗᒻᒥ ᑕᑯᒃᓴᐅᑎᒃᓯᓂᕗᓪᓗ 
ᖃᓄᐃᓕᐅᕈᓐᓇᕐᓂᕗᑦ ᐊᒻᒪᓗ 
ᓴᖅᑭᑦᑎᑦᓯᒍᓐᓇᕐᓂᕗᑦ ᑲᓇᑕᒥ. ᖁᔭᓐᓇᒦᒃ.  
 
>>ᐸᑦᑕᑐᖅᑐ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ, ᑕᓯᐅᔭᖅᔪᐊᒧᑦ. ᒥᔅᑕ ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑐᓴᕈᑎᓕᕆᔾᔪᑎᑦ ᐱᐅᓯᒋᐊᖅᑕᐅᓂᖏᑦ 
ᓄᓇᕘᒥ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 
ᓂᑯᕕᑦᑐᖓ ᐅᓪᓗᒥ ᑎᓕᐅᕋᓱᐊᖅᑐᒋᑦ ᑖᒃᑯᐊ 
ᒐᕙᒪᒃᑯᑦ ᐃᑲᔪᖅᓱᓂᖅᓴᐅᖁᓪᓗᒋᑦ 
ᑐᓴᐅᒪᖃᑦᑕᐅᑎᓕᕆᔾᔪᑕᐅᔪᓐᓇᖅᑐᓂᑦ ᓄᓇᑦᑎᓐᓂ. 
 

ᐅᖃᖅᑏ, ᕿᓂᖅᑏᑦ ᐃᒪᓐᓇ 
ᑮᓇᐅᔭᖁᑎᖃᕆᐊᖃᑦᑎᐊᕐᖓᑕ ᐊᒻᒪᓗ ᐊᕐᕌᓂ 
12-ᖑᓚᐅᕐᖓᑕ ᑖᒃᑯᐊ ᕿᓂᖅᑐᑦ 
ᖃᖓᑕᔫᖃᕆᐊᖃᖅᑐᑦ ᓄᓇᕗᒻᒥ. ᑖᒃᑯᐊ ᐊᑭᖏᑦ  
ᐊᖏᔪᒻᒪᕆᐊᓘᒻᒪᑕ ᑕᐃᒫᒃ ᐊᑭᓕᖅᑕᐅᕙᔅᓱᑎᓪᓗ 
ᐃᓘᓐᓇᑎᓐᓄᑦ ᑖᒃᓰᔭᐃᔭᖅᑎᐅᔪᒍᑦ ᑲᓇᑕᒥ. 
 
ᐅᖃᖅᑏ, ᑐᓴᖅᓯᒪᒐᑦᑕ ᒥᓂᔅᑕᖓᓐᓂᑦ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᑖᒃᑯᐊ ᐊᑭᖏᑦ ᕿᓂᕐᓂᕐᒧᑦ 
ᐱᓕᕆᕕᐊᓄᑦ ᑕᕝᕗᖓ ᑎᑭᖃᑦᑕᕐᒪᑦ $225,000-
ᐃᑦ ᐊᒻᒪᓗ ᑕᒪᓐᓇ ᐃᓚᓕᐅᔾᔨᓯᒪᒐᓂ ᑕᒪᒃᑯᓂᖓ 
ᐃᑲᔪᑐᐃᓐᓇᖅᓯᒪᔪᓂᑦ. ᓄᓇᕗᒻᒥᐅᑦ 
ᐃᑲᔪᕋᓱᐊᖅᑎᓪᓗᒋᑦᑕᐅᖅ ᑕᒪᑐᒧᖓ. 
 
ᐅᖃᖅᑏ, ᖁᔭᒋᕙᒃᑲ ᒐᕙᒪᒃᑯᑦ 
ᑮᓇᐅᔭᐃᕈᑎᖃᖅᓯᒪᒻᒪᑕ SPOT-ᖑᓂᕋᖅᑕᐅᔪᖅ 
ᓇᓂᓯᔾᔪᑎᓂᑦ ᑭᓯᐊᓂ ᑕᒪᓐᓇ 
ᖃᓄᐃᓘᒃᑲᓐᓂᕆᐊᕈᑕᐅᔪᓐᓇᕐᖓᑦ. 
 
ᐅᖃᖅᑏ, ᖃᕋᓴᐅᔭᖃᖅᑐᐃᓐᓇᐅᓕᕐᖓᑕ ᓄᓇᕗᒻᒥ 
ᓄᓇᓖᑦ ᑐᓴᖃᑦᑕᐅᑏᑦ, ᐅᖄᓚᐅᑏᓪᓘᓐᓃᑦ 
ᓄᓇᓕᒻᒦᑦᑐᐃᓐᓇᐅᒍᓐᓇᕐᖓᑕ. 
 
ᐅᖃᖅᑏ, ᑕᒪᓐᓇ ᐱᑕᖃᖅᑎᑎᒃᑲᓐᓂᖅ ᐅᖓᓯᑦᑐᒥᑦ 
ᑐᓴᐅᒪᖃᑦᑕᐅᑎᐅᒐᔭᖅᑐᒥᑦ 
ᒥᑭᓪᓕᕚᓪᓕᕈᑕᐅᒐᔭᕐᖓᑦ ᑕᒪᒃᑯᓄᖓ 
ᕿᓂᖃᑦᑕᕆᐊᖃᕐᓂᐅᔪᓄᑦ ᐃᑲᔪᖅᓱᐃᓗᓂ 
ᑮᓇᐅᔭᕈᑎᖃᕐᓗᓂ ᓄᓇᓕᓐᓂ 
ᑐᓴᖃᑦᑕᐅᑎᓕᕆᔾᔪᑎᔅᓴᓂᑦ. ᑖᒃᑯᐊ ᒐᕙᒪᕗᑦ 
ᑕᐃᒫᒃ ᒥᑭᓪᓕᒋᐊᖅᑎᑦᑎᒐᔭᖅᑐᖅ ᕿᓂᕐᓂᕐᒧᑦ 
ᐊᑭᐅᔪᓂᑦ. 
 
ᐅᖃᖅᑏ, ᖃᐅᔨᒪᒐᒪ ᓄᓇᓖᑦ ᐃᓚᖏᑦ 
ᕿᓂᖃᑦᑕᖅᑐᐃᑦ ᑮᓇᐅᔭᖃᕐᕕᒍᑎᔅᓴᓂᑦ 
ᐅᖄᓚᐅᑎᑦ ᐊᐅᓚᔅᓯᐊᖁᓪᓗᒋᑦ. 
ᑕᐃᒪᓐᓇᐃᓘᕐᓂᕈᑦᑕ ᒐᕙᒪᒃᑯᑦ 
ᐱᑕᖃᖅᑎᐊᑎᑦᑎᓂᖅᓴᐅᒐᔭᖅᑐᐃᑦ ᐃᑲᔫᑎᓂᑦ. 
 
ᑎᓕᐅᖅᐸᒃᑲ ᒐᕙᒪᒃᑯᑦ ᑕᒪᑐᒧᖓ ᕿᒥᕐᕈᖁᓪᓗᒋᑦ 
ᐃᓱᒪᖅᓴᖅᓯᐅᖁᓪᓗᒋᓪᓗ ᐃᑲᔫᑎᔅᓴᓂᑦ ᓄᓇᓕᓐᓄ.  

ᓲᕐᓗ ᑕᒪᒃᑯᐊ ᑎᒍᒥᐊᒐᕈᓗᓐᓂᑦ 
ᐅᖄᓚᐅᑎᖃᕈᒪᔪᑦ. ᑕᒪᒃᑯᐊ 
ᐊᑭᑭᓪᓕᐊᒋᐊᕈᑕᐅᔪᓐᓇᕐᒪᕆᒻᒪᑕ ᕿᓂᖅᑐᓄᑦ. 
ᑕᐃᒪᓐᓇᐃᑎᓪᓗᒍ ᐊᖏᕋᒧᑦ 
ᐊᑦᑕᓇᖏᓂᖅᓴᐅᓗᑎᑦ ᐊᖏᕋᕈᓐᓇᖃᑦᑕᕋᔭᖅᑐᑦ 
ᓇᒧᓐᖓᐅᓂᕐᒥᓄᑦ ᐊᒻᒪᓗ ᕿᓂᖅᑐᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨ-ᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ. ᒥᔅᑕ ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 186 - 3(2): 

ᖁᔭᓕᓂᖅ ᔭᐃᒥᓯ ᒪᐃᒃᒥᒃ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐱᒋᐊᓪᓚᕆᓚᐅᖏᓂᕐᓂᑦ ᑕᐃᒃᑯᐊ ᓄᓇᖅᑲᑎᒃᑲ 
ᐅᓪᓗᖃᑦᑎᐊᖁᓪᓗᒋᑦ ᐊᒻᒪᓗ ᑖᒃᑯᐊ ᐱᖓᓱᑦ 
ᓇᓪᓕᐅᑎᔪᑯᓗᐃᑦ ᑐᓴᖅᑲᐅᔭᒃᑲ 
ᓇᓪᓕᐅᑎᑦᑎᐊᖁᓪᓗᒋᑦ ᐅᓪᓗᒥ ᖃᐅᔨᒪᑦᑎᐊᕋᒃᑭᑦ. 
ᔫᓇ ᕿᓚᕝᕙᖅ, ᒦᑲ ᕿᓚᕝᕙᖅ ᐊᒻᒪ ᑎᒻ ᑎᐊᓚ 
ᓇᓪᓕᐅᑎᑦᑎᐊᕆᔅᓯ ᐅᓪᓗᒥ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᑖᓐᓇ 
ᐅᖃᐅᓯᕆᔪᒪᔭᕋ ᐅᐱᒍᓲᑎᒋᒍᒪᔭᕋ 
ᓄᓇᑦᑎᓐᓂᒥᐅᑕᕐᒥᑦ, ᓂᕈᐊᖅᑎᒋᓯᒪᔭᕐᒪ 
ᐃᓚᖓᓐᓂᑦ, ᐃᓐᓇᕆᔭᑦᑕᐃᓛᒃ ᐃᓚᖓ ᔭᐃᒥᓯ 
ᒪᐃᒃ. ᑖᓐᓇ ᔭᐃᒥᓯ ᒪᐃᒃ ᓄᓇᑦᑎᓐᓂ ᐃᓐᓇᕆᔭᑦᑕ 
ᐃᓚᒋᔭᐅᓪᓚᕆᒻᒪᑦ ᐊᒻᒪᓗ ᑖᓐᓇ ᖃᓄᑐᐃᓐᓇᖅ 
ᐱᓕᕆᑎᓪᓗᒍ ᓄᓇᑦᑎᓐᓂᒥᐅᑕᕐᓂᑦ 
ᓱᓕᔪᕆᔭᐅᒃᑲᔪᑦᑐᓂ. ᑕᐃᒪᓐᖓᓂᑦ 1970-ᓂᑦ 
ᑖᓐᓇ ᐃᒻᒥᓂᒃ ᑐᓂᓯᒪᓪᓗᓂ ᐃᒻᒥᓂᒃ 
ᐱᓕᕆᔪᒪᓪᓗᓂ, ᑖᒃᑯᓂᖓ ᓄᓇᑦᑎᓐᓂᑦ 
ᓈᓚᐅᑎᑯᓘᓐᓃᑦ HF Radio-ᖑᓂᕋᖅᑕᓂᑦ ᐊᒻᒪᓗ 
CB-ᓂᑦ ᑖᒃᑯᓂᖓ ᑲᒪᐃᓐᓇᕐᖓᑦ ᑭᒃᑯᑐᐃᓐᓇᕐᓄᑦ 
ᓄᓇᒧᑦ ᐊᐅᓪᓚᖅᓯᒪᔪᓄᑦ, ᑭᐅᔨᐅᕙᑦᑐᖅ 
ᓄᓇᑦᑎᓐᓂᑦ. 
 
ᑖᔅᓱᒥᖓ ᐱᒋᐊᓚᐅᕐᓇᓂ ᐊᐅᓚᑦᑎᒋᐊᓚᐅᕐᓇᓂ 
ᑖᓐᓇ ᔭᐃᒥᓯ ᒪᐃᒃ ᐃᓚᒋᔭᐅᓚᐅᖅᓯᒪᔪᖅ 
ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᓪᓗᓂ ᑕᐅᕙᓂ 1970-
ᖏᓐᓂᑦ ᑕᒪᒃᑯᓂᖓ ᐅᖄᓚᐅᑎᓂᑦ 
ᑲᒪᔨᐅᑎᑕᐅᓪᓗᓂ. ᑕᐃᒪᓐᖓᑦ 
ᐱᒋᐊᓚᐅᖅᓯᒪᒻᒪᓂᑦ, ᔭᐃᒥᓯ ᒪᐃᒃ 
ᐅᖃᖃᑎᖃᐃᓐᓇᖅᑐᖅ ᑕᒫᓂ ᐊᐅᓪᓚᖅᓯᒪᔪᓂᑦ 
ᓄᓇᒥᒃ, ᐅᓇ ᐱᔾᔪᑎᒋᓗᐊᖅᓯᒪᓂᕋᓚᐅᖅᓯᒪᔭᖓ  

ᓄᓇᑦᑎᓐᓂᑦ ᐆᕚᓕᐅᒐᓗᐊᑦ ᐅᖄᓚᕕᐅᓇᓱᑦᑐᑎᑦ 
ᑭᐅᓵᖅᑕᐅᓪᓗᑎᑦ ᑐᓵᑐᐃᓐᓇᓗᐊᖃᑦᑕᕐᖓᑕᒎᖅ 
ᐃᒫᒃ ᑭᐅᖃᑦᑕᕋᑎᑦ. ᑭᐅᓵᖅᑕᐅᒐᓗᐊᖅᑐᑎᑦ 
ᐊᐅᓪᓚᖅᓯᒪᔪᒧᑦ. ᐊᐅᓪᓚᖅᓯᒪᔪᑦ ᑭᐅᔭᐅᔪᒪᓪᓗᑎᑦ 
ᐃᓛᓐᓂᒃᑯᑦ ᐱᕕᔅᓴᖃᖃᑦᑕᕋᓂ ᑖᓐᓇ ᑕᒪᑐᒥᖓ 
ᖃᐅᔨᒪᑐᐃᓐᓇᕈᒪᓚᐅᕈᓐᓃᕐᖓᑦ. 
 
ᑕᐃᒪᓐᖓᓂᑦ ᑕᕝᕙ ᐃᒻᒥᓂᒃ ᑐᓂᓯᒪᔪᖅ ᓇᒻᒥᓂᖅ 
ᓂᐅᕕᐅᑎᒋᕙᑦᑐᓂᒋᑦ ᑮᓇᐅᔭᖏᑦ ᑕᒪᒃᑯᓂᖓ 
ᐆᕚᓂᑦ CB-Radio-ᓂᑦ ᓇᒻᒥᓂᖅ 
ᓂᐅᕕᐊᕆᕙᑦᑕᖏᑦ. ᑖᓐᓇ ᐅᖄᓚᐅᑎᖃᕐᕕᓂ 
ᐊᖏᕋᒥᓂᒃ ᐋᖅᑭᑦᓯᒪᑦᑎᐊᕐᒥᔭᖏᑦ ᐃᓯᕈᕕᑦ, 
ᑕᐃᑲᓂ ᐃᔅᓯᕙᐅᑕᖃᖅᑐᓂ ᑖᒃᑯᐊ 
ᐊᑐᐃᓐᓇᕆᑦᑎᐊᖅᑕᖏᑦ CB-Radio HF-Radio 
ᐊᒻᒪᓗ ᐅᖄᓚᐅᑦ ᑖᒃᑯᐊᑎᒍᑐᐃᓐᓇᖅᑐᒋᑦ 
ᑕᕝᕙᓐᖓᑦ ᓅᖏᓪᓗᒋᑦ. 
 
ᑖᓐᓇᓗ ᔭᐃᒥᓯ ᒪᐃᒃ ᐊᐅᓪᓚᖃᑦᑕᓂᓕᐅᓪᓗᓂ 
ᑕᒫᓂ ᐸᓐᓂᖅᑑᑉ ᖃᓂᒋᔮᓂ, 
ᖃᓕᒋᔮᓂᐅᖏᑦᑑᒐᓗᐊᖅ ᑕᒫᓂ ᓄᓇ 
ᖃᐅᔨᒪᑦᑎᐊᕐᖓᒍ. ᖃᓄᑐᐃᓐᓇᖅ 
ᐅᖃᐅᓯᔅᓴᖃᕋᐃᒍᓂ ᐊᔪᕆᖅᓱᐃᔾᔨᒋᐊᕈᓐᓇᕋᐃᒐᒥ 
ᐊᐅᓪᓚᖅᓯᒪᔪᓂᑦ ᑕᐃᒪᐃᑦᑎᐊᐸᑦᑐᓂ. 
 
ᒫᓐᓇ ᓯᕿᓐᖑᔭᕋ ᓈᒻᒪᓕᕐᐊᑦ ᐊᐱᕆᔪᒪᔪᖓ ᑖᓐᓇ 
ᐅᖃᐅᓯᔅᓴᕋ ᐱᔭᕇᕈᒪᓪᓗᒍ. 
 
ᐅᖅᑲᑎ: ᖁᔭᓐᓚᒦᒃ. ᒥᔅᑕ ᖁᒻᒧᐊᒃᑐᖅ. ᐊᐱᕆᖕᒪᑦ, 
ᐃᓕᑦᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ ᑖᓐᓇ 
ᐅᖃᐅᓯᒃᓴᓂ ᐱᔭᕇᕈᓐᓇᕈᒪᓪᓗᓂᐅᒃ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᓐᖏᒻᒪᑦ, ᐱᔭᕇᕈᓐᓇᖅᐸᑎᑦ ᒥᔅᑕ 
ᖁᒻᒧᐊᒃᑐᖅ. 
 
ᖁᒻᒧᐊᒃᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 
ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. 
 
ᐃᓛᒃ ᑕᕝᕗᖓ ᓄᖅᑲᕋᑖᕋᒪ: ᓄᓇᑦᑎᓐᓂ, ᖃᓂᒋᔮᓂᑦ 
ᖃᐅᔨᒪᑦᑎᐊᕐᖓᑦ, ᑕᕝᕘᓇ ᐅᖄᓚᐅᑎᒃᑯᑦ 
ᐊᔪᕆᖅᓯᐅᔾᔨᒋᐊᑦᑎᐊᕈᓐᓇᕆᓪᓗᓂ. ᖃᖓᑐᐃᓐᓇᒃᑯᑦ 
ᑕᐃᒪᐃᖃᑦᑕᖅᑐᖅ, ᖃᐅᔨᒪᔭᕋ. ᑕᐃᒪᓕ, ᑕᕝᕙᓐᖓᑦ 
ᓇᖕᒥᓂᖏᓐᓂᒃ, ᐃᕐᖑᑕᖓᓄᖅᑲᐃ, 
ᓂᐅᕕᐅᔾᔭᐅᓚᐅᖅᓯᒪᓐᓂᕐᖓᑦ ᑕᐃᒃᑯᓂᖓ CB-
ᑯᓗᖕᓂᒃ ᑎᒍᒥᐊᒐᕐᓂᒃ ᐅᐊᔭᖃᕆᐊᖃᓐᖏᑦᑐᓂᒃ, 
ᑖᓐᓇ ᖁᕕᐊᓚᐅᖅᓯᒪᔪᖅ. ᑕᕝᕙᓂ ᐊᖏᕐᕋᒥᓂ, ᑖᓐᓇ 
ᑎᒍᒥᐊᒐᕆᓗᓂᐅᒃ, 
ᓇᓕᐊᓐᓄᕋᕈᓐᓇᕐᓂᖅᓴᐅᓐᖑᓱᓕᕋᒥ ᐊᖏᕐᕋᒥᓂ 
ᐅᖄᓚᐅᑦ ᑖᓐᓇ ᓈᓚᐃᓐᓇᕐᓗᓂᐅᒃ. 

ᑖᒃᑯᐊ ᑭᒡᒐᖅᑐᖅᑕᒃᑲ ᓄᓇᑦᑎᓐᓂᒥᐅᑕᐃᑦ 
ᖁᔭᓐᓇᒦᖃᑎᒋᔪᒪᔭᒃᑲ ᑖᔅᓱᒥᖓ ᐱᓕᕆᓯᒪᖕᒪᑦ ᑕᐃᒫᒃ 
ᐃᒻᒥᓂᒃ. ᑐᓂᓯᒪᓪᓗᓂ ᐊᕐᕌᒍᑦ 30 ᐅᖓᑖᓃᑦᑐᓂᒃ 
ᓄᓇᑦᑎᓐᓄᑦ ᐃᑲᔪᖅᓯᒪᖕᒪᑦ. ᑕᕝᕙᓂ ᐃᓚᒋᔭᐅᔪᑦ, 
ᒪᓕᒐᓕᐅᖅᑎᐅᖃᑎᒃᑲ, ᐃᓇᑉᐸᒃᑲ ᑖᓐᓇ 
ᖁᕕᐊᒋᔪᒪᓪᓗᒍ, ᑲᔪᓯᑦᑎᐊᑲᓐᓂᖁᓪᓗᒍᓗ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 187 - 3(2): 

ᐸᖓᒡᒍᔾᔨᓂᖅ 2010 ᒥᑦᑎᒪᑕᓕᒻᒥᒃ 
ᑲᖏᖅᑐᒑᐱᒻᒧᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᒃᐳᖓ, ᓂᓪᓗᕈᒪᒐᒪ, ᐊᐃᐳᕆ 19-
ᖑᓕᖅᐸᑦ ᕿᒧᒃᓯᐅᖅᔪᐊᖅᑏᑦ ᒥᑦᑎᒪᑕᓕᖕᒥᑦ 
ᕿᒧᒃᓯᐅᖅᔪᐊᖅᓯᒋᐊᓛᕐᒪᑕ ᐃᕝᕕᑦ ᓄᓇᖓᓄᑦ, 
ᑲᖏᖅᑐᒑᐱᖕᒧᑦ. ᐊᒻᒪᓗ, ᖁᕕᐊᓱᒃᐳᖓ 
ᐅᖃᓚᐅᕋᕕᑦ ᑕᐃᒃᑯᐊᒎᖅ ᐸᕐᓇᒃᓯᒪᑦᑎᐊᓕᕇᖅᑐᑦ 
ᑎᑭᑕᐅᓛᕐᓂᕐᒥᓂᒃ ᑲᖏᖅᑐᒑᐱᖕᒥᐅᑦ. 
 
ᐅᓇ ᐅᖃᐅᓯᕆᔾᔪᑎᒋᓗᐊᖅᑕᕋ, ᑕᕝᕙ 
ᕿᒧᒃᓯᐅᖅᔪᐊᖅᑐᑦ ᖁᕕᐊᓇᕋᓗᐊᖅᑎᓪᓗᒋᑦ, 
ᑭᓯᐊᓂ ᒪᒃᑯᒃᑐᓂᒃ ᐃᑲᔪᖅᑎᖃᓲᖑᖕᒪᑕ, 
ᓯᑭᑑᖅᑕᖃᖅᖢᑎᒃ ᕿᒥᖅᑯᑎᒃᓴᖏᑦ ᐱᖁᑎᖏᓪᓗ 
ᐅᓯᔭᐅᓪᓗᑎᒃ, ᒪᒃᑯᒃᑐᒐᔭᖕᓂᒃ ᓄᓇᓕᓐᓂᑦ 
ᑕᕝᕙᓐᖓᑦ ᐊᔾᔨᒌᓐᖏᑦᑐᓂᑦ - ᑖᒃᑯᐊ: ᓇᐅᔮᑦ; 
ᐃᒃᐱᐊᖅᔪᒃ; ᓴᓂᕋᔭᒃ; ᐃᒡᓗᓕᒃ; ᒥᑦᑎᒪᑕᓕᒃ; 
ᑲᖏᖅᑐᒑᐱᒃ, ᑖᒃᑯᐊᖑᒡᒍᖕᒪᑕ; ᐃᓛᓐᓂᑦ 
ᐃᓚᖃᓚᐅᖅᐸᒃᑑᒐᓗᐊᑦ ᑕᒫᓂ ᐃᖃᓗᖕᓂᑦ. 
 
ᑖᒃᑯᐊ ᓇᒃᓴᖅᓯᒪᔭᖏᑦ, ᖁᕕᐊᓱᑐᐃᓐᓇᓐᖏᒃᖢᑎᒃ, 
ᐃᒪᓐᓇ ᐊᓯᓐᖑᓪᓚᕆᒃᖢᑎᒃ ᐊᖏᕐᕋᓲᖑᖕᒪᑕ. 
ᐃᓅᓯᖅ ᖁᕕᐊᒋᓕᖅᖢᒍ, 
ᐃᕿᐊᓐᖑᓇᓐᖏᓕᖅᑎᑦᖢᒍ, ᐊᒻᒪᓗ 
ᖃᐅᔨᓕᖅᖢᑎᒃ ᐃᓄᐃᑦ ᐃᓕᖅᑯᓯᕆᕙᒃᑕᖏᓐᓂᒃ,  

ᐱᓕᕆᖅᔪᐊᕆᐊᖃᕐᓂᖏᓐᓂᒃ ᕿᒻᒥᖃᖅᑐᑦ, 
ᑲᒪᑦᑎᐊᕆᐊᖃᕐᓂᕐᒥᓂᒡᓗ ᐱᖁᑎᒥᓐᓂᒃ, ᐊᒻᒪᓗ 
ᓄᓇᒥᒃ ᓴᓗᒪᑎᑦᑎᓂᕐᒥᒃ ᕿᒪᒃᑕᒥᓐᓂᒃ. 
 
ᖃᐅᔨᒪᓂᐊᖅᐳᒍᑦ ᐃᓚᐅᓚᖅᓯᒪᒐᒪ ᒪᕐᕈᐃᖅᓱᓕᕋᒪ 
ᐃᓚᐅᖃᑦᑕᖅᓯᒪᓪᓗᖓ ᑖᒃᑯᓇᓂ 
ᕿᒧᒃᓯᐅᖅᔪᐊᖅᑐᑦ ᐃᑲᔪᖅᑎᖏᓐᓂᒃ, 
ᓱᕈᑯᓗᖕᒥᓪᓘᓐᓃᑦ ᐃᒪᓐᓇ 
ᒥᑭᑦᖢᓪᓚᒻᒪᕆᐊᓘᒐᓗᐊᕐᒥᒃ ᕿᒪᐃᓲᖑᓐᖏᒻᒪᑕ 
ᑕᕝᕙᓂ ᑕᖕᒫᖅᓯᒥᕝᕕᒋᔭᖓᓂ. ᑕᕝᕙ 
ᓴᓗᒪᑎᑦᑎᑎᐊᖅᖢᒍ ᑕᒻᒫᖅᓯᒪᕝᕕᒋᔭᑎᑦ 
ᓴᓗᒻᒪᖅᓴᑦᑎᐊᖅᓗᒍ ᑭᓯᐊᓂ ᐃᖏᕐᕋᓯᓲᑦ. 
ᐅᑎᕋᓗᐊᕈᕕᑦ ᑕᐃᑯᖓ ᑕᑯᔾᔮᓐᖏᓚᑎᑦ ᓱᕈᕐᒥᒃ 
ᕿᒪᒃᑕᐅᔪᕕᓂᕐᒥᒃ, ᐊᓪᓛᒃ ᒥᑭᑦᑐᑯᓘᒐᓗᐊᖅᐸᑦ. 
 
ᐊᒻᒪᓗ, ᖁᕕᐊᓇᖅᑐᖅ ᑖᒃᑯᐊᒎᖅ - ᐃᓛᒃ 
ᑕᐃᑲᓃᓐᓂᐊᖅᑐᑦ ᑲᖏᖅᖢᒑᐱᖕᒧᑦ ᑎᑭᓐᓂᐊᖅᑐᑦ 
ᒥᑦᑎᒪᑕᓕᖕᒦᖔᕐᓗᑎᒃ - ᐊᔪᓐᖏᒃᑯᑦᓯ 
ᖃᐅᖁᒐᓗᐊᖅᐸᑦᓯ. ᖁᕕᐊᓇᕕᒡᔪᐊᕐᓇᓛᕐᒥᖕᒪᑦ 
ᑕᐃᒪ ᖁᕕᐊᓱᖃᑎᒌᖅᔪᐊᕐᒥᓗ ᓂᕆᕕᒡᔪᐊᕐᓗᑎᒡᓗ 
ᐱᖃᑦᑕᓛᖅᑐᒃᓴᐅᖕᒥᖕᒪᑕ, ᒧᒥᓚᐅᑲᐃᓐᓇᖅ 
ᐃᓅᖃᑎᒌᑦ ᖁᕕᐊᓱᖃᑎᒌᖕᓂᖏᑦ, 
ᖁᕕᐊᓲᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᒃᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 
ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᑎᑎᖅᑲᐃᑦ ᐃᓅᓱᒃᑐᓂᑦ ᑲᖏᖅᖠᓂᕐᒥ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑯᕕᒡᔪᑎᒋᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒐᓗ 
ᑲᖏᖅᖠᓂᕐᒧᑦ ᑎᑭᕌᖅᔪᐊᕐᒧᓪᓗ 
ᑎᑎᖅᑲᖅᑖᓚᐅᕋᓐᓄᒃ ᐊᔾᔨᒌᑲᓴᖕᓂᐅᖅᑰᖅᑐᖅ 
ᑕᐃᒃᑯᓂᖓᑦᓴᐃᓐᓇᐅᖅᑰᖅᑐᕐᓕ, ᒪᒃᑯᒃᑐᓂᑦ 
ᐃᓕᓐᓂᐊᖅᑐᓂᑦ ᑕᐃᑲᓂ high school-ᒧᑦ, 
ᐃᓕᓐᓂᐊᖅᑐᓂᑦ ᑲᖏᖅᖠᓂᕐᒥ. 
 
ᐃᓚᖏᑦ ᑖᒃᑯᐊ ᐃᓄᒃᑎᑑᓕᕐᓂᐊᖅᑕᒃᑲ, ᐱᖓᓱᑦ 
ᐱᓗᐊᖅᑐᒥᒃ, ᒪᒃᑯᒃᑐᑦ ᓂᕝᓕᐊᖕᒪᑕ ᐊᒻᒪᓗ 
ᑐᓴᖅᑕᐅᔪᒪᒡᓗᑎᒃ ᒪᓕᒐᓕᐅᖅᑎᓄᑦ.  

ᑖᓐᓇ ᐃᓚᖓᑦ, 16-ᓂᒡᒎᖅ ᐅᑭᐅᖃᖅᑐᖅ, 
ᐃᒪᓐᓇᐃᓕᓚᐅᕐᒪ ᑲᖏᖅᖠᓂᕐᒥ 
ᐱᑕᖃᕆᐊᖃᓕᕐᒪᑦ ᕿᑎᒡᕕᒻᒥᒃ ᑎᕖᑕᖃᕐᓗᓂ, 
ᖃᕆᓴᐅᔭᖃᕐᓗᓂ, ᐊᒻᒪᓗ ᐃᓂᖃᕐᓗᓂ 
ᐅᖃᖃᑎᒌᕝᕕᑦᓴᒥᒃ ᐃᓱᒪᒋᔭᕐᒥᓐᓂᒃ. 
ᑕᐃᒪᐃᓐᓇᐃᓕᖅᐸᑕ, ᒪᒃᑯᒃᑐᑦ 
ᐱᕋᔭᖃᑦᑕᖏᓐᓂᖅᓴᐅᓇᔭᖅᑐᑦ ᐊᒻᒪᓗ 
ᐋᖓᔮᕐᓇᖅᑐᓐᖏᓪᓗᑎᒃ ᐊᒻᒪᓗ 
ᐃᒥᐊᓗᒐᓱᓐᖏᓪᓗᑎᒃ. 
 
ᐊᒻᒪ ᐅᓇ, 17-ᓂᒃ ᐅᑭᐅᓕᒃ, ᐃᒪᐃᓕᓚᐅᕐᒥᔪᖅ, 
ᐅᖃᖅᑏ: ᐃᒪᓐᓇ ᐅᖃᖅᑐᖅ 
ᓯᐊᕐᕆᔮᕐᕕᖃᕆᐊᖃᓕᖅᑐᒍᑦ ᐊᖏᓂᖅᓴᒥᒃ. ᐊᒻᒪ 
ᑖᓐᓇ hall ᒥᑭᓗᐊᖅᑐᑯᓘᓕᖅᖢᓂ, ᐊᒻᒪᓗ 
ᓇᓗᕝᕕᑦᑕᖃᕆᐊᓕᖅᖢᓂ ᐊᖏᓂᖅᓴᒥ, ᓱᕈᓰᑦ 
ᐊᒥᓲᓂᖅᓴᐃᑦ ᓇᓗᒐᓛᒋᐊᖅᑐᖃᑦᑕᕋᔭᕐᒪᑕ. ᐊᒻᒪᓗ, 
Drop-in Centre-ᑕᖃᕆᐊᓕᒃ 
ᐅᕐᓂᖅᑕᐅᖃᑦᑕᕋᔭᖅᑐᒥᒡᒎᖅ ᒪᒃᑯᒃᑐᓄᑦ. 
ᖃᕆᓴᐅᔭᖃᕐᓗᓂ, ᐊᒻᒪ ᑐᒐᕐᕕᒃᑕᖃᕐᓗᓂ. 
ᑕᐃᒪᓐᓇᐃᑉᐸᒡᒎᖅ, ᕿᑎᒃᕕᒃᑕᖃᕐᓗᓂᓗ ᐊᒥᓱᓂᒃ, 
ᒪᒃᑯᒃᑐᑦ ᑕᕝᕗᖓᖃᑦᑕᕋᔭᖅᑐᑦ, 
ᐱᕋᔭᒋᐊᖅᑐᑐᐃᓐᓇᖏᓪᓗᑎᒃ. 
 
ᐊᒻᒪ, 20-ᓂᒃ ᐅᑭᐅᓕᒃ, ᐃᒪᓐᓇᐃᓕᓚᐅᖅᑐᖅ: 
ᐃᓕᓐᓂᐊᕋᒥᒎᖅ ᓱᓕ, ᐃᒪᓐᓇᐃᓕᓚᐅᖅᑐᖅ: 
ᑲᖏᖅᖠᓂᕐᒥᒡᒎᑦ ᑕᕐᕆᔭᕐᕕᑦᑕᖃᕆᐊᖃᓕᖅᑐᖅ 
ᖁᕕᐊᓱᓐᓂᖅᓴᐅᓇᔭᕐᒪᑕ ᒪᒃᑯᒃᑐᑦ ᐃᓄᐃᓪᓗ. 
ᐊᒻᒪᓗ ᑕᐃᑯᓐᖓᐅᕝᕕᑦᓴᖃᕐᓗᑎᒃ 
ᐱᓕᕆᕝᕕᒃᓴᐅᓗᓂᓗ. ᑕᐃᒪᐃᓐᓇᐃᑦᑐᖃᓕᖅᐸᒡᒎᖅ, 
ᐱᕋᔭᓐᖏᓂᖅᓴᐅᖃᑦᑕᕋᔭᖅᑐᑦ ᒪᒃᑯᒃᑐᑦ. 
 
ᖁᔭᓐᓇᒦᒻᒪᕆᐊᓗᒃ ᑕᐃᒃᑯᐊ ᓂᓪᓕᐊᔪᓐᓇᕐᒪᑕ 
ᑕᐃᒪᓐᓇ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᓂᒋᐊᓄᑦ, ᒥᔅᑕ ᑯᓱᒐ.  

ᑎᑎᖅᑲᐃᑦ ᐃᓅᓱᒃᑐᓂᑦ ᑲᖏᖅᖠᓂᕐᒥ 
(ᑯᓱᒐᖅ) 

ᐊᖓᔪᖅᑳᖅ ᓗᐊᕐᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑲᖏᖅᖠᓂᕐᒧᑦ 
ᓂᕈᐊᖅᑕᐅᖃᑎᒋᓯᒪᔭᕋ. ᐊᑕᐅᑦᑎᒃᑯᑦ  

ᐊᔾᔨᒌᓐᖏᐊᖅᔪᑯᓗᒃᑲᓗᐊᕐᓗᒋᑦ ᐅᖃᐅᓯᖃᕋᓐᓄᒃ. 
 
ᑖᒃᑯᐊ ᑎᑎᕋᓚᐅᖅᑐᑦᑕᐅᖅ ᖁᔭᓐᓇᒦᕈᒪᓪᓗᒋᑦ 
ᐅᑯᐊᖑᓚᐅᕐᒪᑕ: ᐆᓂᔅ ᐊᑭᕈᓕᒃ, ᓄᑲᖅᑎ; ᓰᓇ 
ᐸᓂᑲᓪᓚᒃᔪᐊᖅ; ᔪᐊᑕᓐ ᐊᓕᑲᒻᒥᖅ; ᒧᕌᓐᑕ 
ᐊᐅᐱᓛᖅᔪᒃ; ᓯᑏᕝ ᓵᓐᑎ; ᑕᐃᓇ ᑕᑎ; ᔭᓃᓐ 
ᒍᐊᑕᓐ; ᔮᓐ ᐊᔭᕈᐊᖅ ᕗᕉᔅ; ᐅᐊᓐᑎ ᑳᐱᒃ; ᐊᐃᕆᔅ 
ᑕᑎ; ᐊᒻᒪ, ᔭᐃᒥ ᐊᓕᕈᒃ. 
 
ᐅᖃᖅᑎᑦᑎᔩ, ᑖᒃᑯᐊ ᒪᒃᑯᒃᑐᑦ 
ᑎᑎᕋᖅᑐᓘᒃᑖᖑᔪᓐᓇᓚᐅᕐᒪᑕ ᐃᓱᒫᓘᑎᒋᔭᒥᓂᒃ. 
ᐃᓚᖏᑦ, ᒥᔅᑕ ᑰᓕᐅᑉ ᐅᖃᐅᓯᕆᖅᑲᐅᔭᖏᑦ, 
ᐃᓱᒫᓘᑎᓖᑦ ᑕᒪᒃᑯᓄᖓ ᒥᖒᑎᓄᑦ ᑎᒻᒥᑳᖢᒃᑐᓄᑦ 
ᑎᑎᕋᐅᔭᑲᑕᖃᑦᑕᕐᓂᖏᑦᑕ ᐃᒡᓗᖅᔪᐊᑦ ᓵᖏᓐᓄᑦ. 
ᐃᓚᖏᑦ ᐅᖃᐅᓯᖃᖅᓱᑎᒃ ᑕᒪᒃᑯᓂᖓ 
ᑭᐱᓐᖑᐃᔭᕐᕕᖃᕆᐊᖃᕐᓂᕐᒥᒃ, 
ᐅᖃᐅᓯᕆᖅᑲᐅᔭᖓᑎᑐᑦ. ᐊᒻᒪ, 
ᐃᑎᖅᑕᕐᕕᑦᑕᖃᕆᐊᖃᕐᓂᖏᓐᓂᒃ. 
 
ᑕᒪᒃᑯᐊ ᒪᒃᑯᑐᓂᒃ ᑲᖏᖅᖠᓂᕐᒥᒃ 
ᑐᕌᖅᑐᖅᑕᐅᓚᐅᕐᒪᑕ ᐅᕙᑦᑎᓐᓄᑦ ᖁᕕᐊᓇᖅᐳᖅ. 
ᖁᔭᒋᕙᒃᑲᓗ ᑕᐃᒃᑯᐊ ᒪᒃᑯᒃᑐᑦ ᐃᓱᒫᓘᑎᒥᓐᓂᒃ 
ᓴᖅᑭᑦᑎᕙᓪᓕᐊᒻᒪᑕ ᖃᓄᖅ ᑲᖏᖅᖠᓂᖅ 
ᓄᓇᑦᑕᐅᓂᖅᓴᐅᔪᓐᓇᕋᔭᕐᒪᖔᖅ ᒪᒃᑯᒃᑐᓄᑦ 
ᐃᓱᒫᓘᑎᖃᕐᓂᖏᑦ. ᑖᓐᓇ ᖁᕕᐊᒋᕙᕋ 
ᓴᕆᒪᒋᕙᒃᑲᓗ ᑕᒪᒃᑯᐊ ᐃᓱᒫᓘᑏᑦ ᑕᕝᕙᓂ 
ᐅᖃᐅᓯᕆᖃᑦᑕᕐᓂᐊᕐᒥᒐᑦᑎᒍ ᖁᕕᐊᓱᒃᐳᖓ. 
 
ᑖᒃᑯᐊ ᒪᒃᑯᒃᑐᑦ ᑎᑎᕋᓚᐅᖅᑐᑦ ᐅᕙᓐᓄᑦ 
ᐅᖃᐅᑎᔪᒪᕙᒃᑲ ᑕᐃᒃᑯᐊ ᑕᒪᕐᒥᓗᑦᑖᖅ 
ᑎᑎᕋᓚᐅᖅᑐᑦ, ᑕᒪᕐᒥᒃ ᑭᐅᔪᐃᓐᓇᕆᓂᐊᖅᐸᒃᑲ. 
ᑕᐃᒃᑯᐊᓗ ᑭᐅᕌᓂᒃᑯᒃᑭᑦ, 
ᐊᐅᓪᓚᖅᑎᑦᑎᕕᒋᓂᐊᖅᐸᒃᑲ. ᖁᔭᓐᓇᒦᒃ 
ᑎᑎᕋᓚᐅᕐᒪᑕ ᑎᑎᕋᖃᑦᑕᕐᓕᓪᓗ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑕᑦᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ. 5. ᒪᓕᒐᓕᐅᕐᕕᒻᒥ 
ᐳᓛᖅᑐᓂᒃ ᐃᓕᓴᖅᓯᓂᖅ. ᒥᔅᑕ ᐅᑲᓕᖅ.  

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑭᒡᒐᑐᖅᑕᑯᓗᓐᓂᒃ ᑕᒫᓃᑦᑐᖃᕐᖓᑦ 
ᐃᓕᓴᖅᓯᑲᐃᓐᓇᕈᒪᓕᕐᒥᔪᖓ. ᑖᓐᓇ ᔭᐃᒥᓯ ᒪᐃᒃ 
ᐸᓂᑯᓗᐊ, ᑭᒡᒐᖅᑐᖅᓯᓐᓈᖅᑕ. ᑕᐃᓐᓇ ᔭᐃᒥᓯ 
ᐅᓂᒃᑳᕆᔭᐅᖅᑲᐅᔪᖅ. ᐊᒻᒪᓗ ᑖᓐᓇ 
ᒪᓕᑦᓯᐊᖅᓯᒪᔫᔮᖅᑐᖅ ᐊᑖᑕᒥᓂᒃ ᖃᓄᑐᐃᓐᓇᖅ 
ᐱᓇᓱᒃᐸᑦᑐᖅ. ᐃᑲᔫᑎᓂᒃ ᕿᓂᕋᓱᒃᐸᒃᑐᓂ 
ᓄᓇᖅᑲᑎᒥᓂᒃ ᑕᒫᓂ: ᒦᑲ ᒪᐃᒃ ᑐᓐᖓᓱᑦᑎᐊᖁᔭᕋ 
ᑕᕝᕙᓂ. ᑐᓐᖓᓱᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᑦᑎᐊᕆᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᖅᑐᓂᒃ 
ᒪᓕᒐᓕᐅᕐᕕᒻᒥ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᐄ, ᑖᓐᓇᑦᑕᐅᖅ ᐃᓕᓴᕆᔪᒪᓪᓗᒍ 
ᓄᓇᑦᑎᓐᓂᐅᒥᐅᖅ ᑕᒪᐅᖓ 
ᐃᓕᓐᓂᐊᕆᐊᖅᓯᒪᔪᑯᓗᒃ. ᐃᓕᓴᐃᔨᔅᓴᓂᒃ 
ᐃᓄᓐᓂᒃ, ᐃᓕᓴᐃᔨᐅᓂᐊᖅᑐᓂᖏᓛᒃ 
ᑭᓐᖒᒪᑦᑎᕙᑦᑐᒍᑦ, ᑖᓐᓇ ᑕᒪᐅᖓ 
ᐃᓕᓐᓂᐊᕆᐊᖅᓯᒪᒻᒪᑦ ᐃᓕᓴᐃᔨᔅᓴᐅᓂᒻᒧᑦ, 
ᐃᓕᓴᕆᔪᒪᓪᓗᒍ, ᒥᐊᕆᐋᓐ ᒪᐃᒃ. 
ᑕᒪᐅᓐᖓᖅᓯᒪᔪᑯᓘᒻᒪᑦ. ᐊᒻᒪ, ᑕᐃᔅᓱᒪᐅᑉ 
ᐅᖃᐅᓯᕆᖅᑲᐅᔭᒪ ᔭᐃᒥᓯ ᒪᐃᒃ ᐃᓐᓂᖓᓂᒃ 
ᐅᐃᓕᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ 
ᒪᓕᒐᓕᐅᕝᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕝᕕᒻᒥ 
ᐳᓛᖅᑐᓂᒃ. ᐱᑕᖃᕉᓐᓃᖅᐸᑦ. 6. 
 
ᐊᐱᖅᓱᓐᓂᒻᒥᑦ ᐱᒋᐊᖅᑎᑦᑎᓚᐅᖏᓐᓂᓐᓂᑦ, 
ᐅᖃᑲᐃᓐᓇᕈᒪᒐᒪ: ᒫᓐᓇᐃᓛᒃ ᑕᐃᒪ 
ᐅᖃᐅᓯᖃᑲᐃᓐᓇᕈᒪᓪᓗᖓ, ᐃᓕᔅᓯ ᐃᒥᓐᓂᒃ 
ᐅᐱᒋᖃᑦᑕᐅᑎᒃᑲᓐᓂᖃᑦᑕᖁᓪᓗᓯ ᑕᕝᕙᓂ 
ᒪᓕᒐᓕᐅᕝᕕᒻᒥ. ᐊᒻᒪ ᐅᑉᐱᕆᖃᑦᑕᐅᑎᑦᑎᐊᕐᓗᓯ, 
ᐊᐱᖅᓱᕐᓇᐅᑎᓪᓗ ᑭᐅᖃᑦᑕᕐᓇᐅᑎᓪᓗᒍᓗ 
ᐊᐱᖅᑯᓯᐅᔪᓂᒃ ᑖᒃᑯᐊ ᐃᓕᔅᓯᓐᓃᓐᖔᓪᓚᑦᑖᖅᑐᑦ 
ᖁᔭᓈᑲᐃᓐᓇᓪᓗᒋᑦ ᐅᖃᐅᓯᔅᓴᑐᐃᓐᓇᐃᑦ. 
 

ᑖᓐᓇ ᖃᐅᔨᒪᒃᑲᓐᓂᖁᓪᓗᓯ ᐊᐱᖅᓱᓐᓂᐅᕙᒃᑐᖅ, 
ᐅᔾᔨᕆᔭᐅᓯᒪᖃᑦᑕᒻᒪᑦ, ᐃᓛᒃ ᐅᔾᔨᕆᔭᐅᓯᒪᒻᒪᓂᓛᒃ 
ᐊᓯᑦᑎᓐᓂᒃ ᐃᒫᒃ, ᐋᖅᑭᑦᑎᐊᖅᓯᒪᔫᔮᓐᓂᖓᓂᒃ 
ᐊᒻᒪᑦᑕᐅᖅ ᐃᓅᖃᑎᒌᑦᑎᐊᓐᓂᐅᔮᖅᑐᒥᒃ ᑕᕝᕙᓂ 
ᐱᑕᖃᖅᐸᑦᑐᓂ. ᐊᒻᒪᑕᐅᖅ 
ᐅᑉᐱᕆᖃᑦᑕᐅᑎᑦᑎᓐᓂᐅᔮᖅᑐᒥᒃ. ᑕᐃᒫ ᑖᓐᓇ 
ᑕᐃᒪᐃᖏᓐᓇᖁᓪᓗᒎᒐᒃᑯᑦ ᐊᒻᒪᑦᑕᐅᖅ 
ᐅᔾᔨᕆᔭᐅᑦᑎᐊᖅᓯᒪᓂᖅᓯ ᐱᑕᖃᐃᓐᓇᖁᓪᓗᒎᒐᒃᑯ 
ᑕᒫᓂ ᓄᓇᕘᒥᑦ. 
 
ᖁᔭᓐᓇᒦᒃ, ᑕᐃᒪ ᐊᐱᖅᓱᕐᓂᖅ ᐱᒋᐊᕈᓐᓇᖅᓯᕗᖅ. 
ᐅᖃᐅᓯᒃᑯᑦ ᐊᐱᖅᓱᓐᓂᖅ. ᐱᑕᖃᖏᑦᑑᖅ? 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 297 - 3(2): ᐅᓗᕆᐊᓇᕈᑎᓂᖏᑦ 

ᖁᕝᕙᓯᒋᐊᕆᔾᔪᑏᑦ ᓄᓇᓯᐅᑎᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐃᒡᓗᓕᕆᔨᔾᔪᐊᒃᑯᓐᓄᑦ: 
 
ᐅᑭᐊᔅᓵᖅ ᓄᕙᒻᐸᖑᑎᓪᓗᒍ ᐅᖃᓚᐅᖅᓯᒪᒻᒪ 
ᐊᐅᓪᓚᑎᑦᑎᓂᐊᓐᓂᕋᖅᑐᓂ ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕈᓂ ᓇᓪᓕᐅᒃᑯᒫᓕᕆᔨᒃᑯᓐᓄᑦ, 
ᑕᐃᒃᑯᓄᖓ ᑭᕕᑦᑎᔾᔪᑎᐅᔪᓄᑦ. ᑕᐃᒪᓕ 
ᐊᐱᕆᔪᒪᔭᕋ, ᑖᓐᓇ ᖃᖓ ᑭᐅᔭᐅᓐᓂᒻᒪᖔᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᒃᑯᓄᑦ, ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍ ᒪᓕᒐᓕᐅᖅᑎ ᑖᔅᓱᒧᖓ 
ᐊᐱᕆᒻᒪᑦ. ᐄ, ᐱᓚᐅᖅᓯᒪᔪᒍ ᑭᒡᒍᑎᒥᒃ. 
ᐊᖏᖅᑕᐅᓚᐅᖅᓯᒪᔪᒍᑦ ᑕᐃᒃᑯᓇᓐᖓᑦ 
ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᓐᓂᖅᑲᑦ 
ᑲᑎᒪᔨᖏᓐᓂᒃ ᐊᐅᓚᒋᐊᖃᓐᓂᖓᓄᑦ ᑕᒫᓂ ᐊᕐᕌᒍ 
ᐱᒋᐊᕋᑖᖅᑎᓪᓗᒍ ᕕᕝᕗᐊᕆᒥᑦ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑏ. 
ᐊᐱᕆᔪᒪᒻᒥᔭᕋ: ᑕᓪᓕᒪᓂ 
ᑎᑭᓯᐊᒋᐊᓐᖓᓚᐅᖅᓯᒪᒻᒪᑕ ᑭᕕᑦᑎᔾᔪᑎᓂᒃ. 
ᑕᐃᒪᓕᖃᐃᑦ ᓄᑖᓂᒃ ᓂᐅᕕᒃᑲᓐᓂᖅᓯᒪᕙᑦ 
ᑕᐃᒪᐃᑦᑐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓱᖅᑯᐃᓱᑦᑎᐊᕈᒪ ᑕᐃᒫᔅᓴᐃᓐᓇᖅ 
ᐊᐱᖅᓱᓚᐅᖅᓯᒪᒻᒪᑦ ᐊᕐᕌᓂ. ᐅᖃᓚᐅᖅᓯᒪᒐᒪᓗ 
ᑕᐃᔅᓱᒪᓂ, 22-ᖑᔪᓄᑦ ᖃᓄᖅ ᐊᑭᖃᕋᔭᒻᒪᖔᑕ 
ᐱᒍᒪᓚᐅᖅᓯᒪᒐᒪ. ᐅᑭᐅᔅᓵᖑᓕᒻᒥᑎᓪᓗᒍ, ᑖᒃᑯᐊ 
ᑯᐊᐳᕇᓴᒃᑯᑦ ᑎᑭᓴᐃᒃᑲᓐᓂᓚᐅᖅᑐᑦ 
ᑭᕕᑦᑎᔾᔪᑎᐅᔪᓂᒃ. ᑕᐃᒪᐃᑦᑐᓂᖏᓛᒃ 
ᐊᑐᕆᐊᖃᓐᓂᐊᒻᒪᑕ, ᐃᓪᓗᐃᑦ ᖃᓄᐃᑦᑑᓂᖏᓐᓄᑦ. 
ᑕᐃᔅᓱᒪᓂᓗ ᐅᖃᓚᐅᖅᓯᒪᒐᒪ, ᐊᑐᓛᕋᑦᑕ 
ᑕᐃᒪᐃᑦᑐᔅᓴᐃᓐᓇᓐᓂᒃ. ᑕᐃᒫᒃ ᐊᑭᖃᓐᓂᐊᖅᑲᑕᓗ, 
ᑕᐃᒃᑯᓄᖓ ᑎᑭᓴᐃᕕᐅᓯᒪᔪᓄᑦ 
ᐃᒡᓗᔅᓴᐅᒐᔭᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑏ. ᑕᕝᕙᓂ 12-
ᑲᓐᓂᓂᒍᖅ ᑎᑭᓯᐊᔪᒪᓯᒪᒻᒪᑕ ᑐᔅᓯᕋᖅᓯᒪᒻᒪᑕ 
ᒥᓂᔅᑕᐅᔪᖅ. 17-ᓂᒃ ᓂᐅᕕᖅᓯᒪᓕᖅᐹ 
ᑭᕕᑦᑎᔾᔪᑎᓂᒃ 12-ᑲᓐᓂᓐᓂᒃ ᑎᑭᓴᐃᓂᐊᓪᓗᑏᒃ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᐊᐱᖅᓱᕐᖓᑦ ᑖᓐᓇ.  

ᐃᓛᒃ ᐅᖃᐅᓯᕆᓯᒪᒻᒥᔭᕋ ᑖᓐᓇ ᑭᕕᑦᑎᔾᔪᑎᓄᑦ 
ᐊᐱᖅᓱᖃᑦᑕᕐᖓ.  
 
ᐅᖃᖅᑏ, ᑐᓴᖅᑎᖃᐅᒻᒥᒐᒃᑯ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᐊᕐᕌᓂ ᑎᑭᓴᐃᓚᐅᖅᓯᒪᔪᑦ 
ᑕᓪᓕᒪᓂᒃ. ᐅᑭᐊᒃᓵᖅ ᐊᐅᔭᕐᓘᓐᓃᑦ 12-ᑲᓂᕐᓂᒃ 
ᑎᑭᓴᐃᓚᐅᖅᑐᒍᑦ. ᒪᓕᒃᑐᒋᓂᓛᒃ ᑕᐃᒃᑯᐊ 
ᐊᑭᒋᒐᔭᖅᑕᖏᑦ ᐱᔪᒪᔾᔪᑕᐅᔪᑦ 
ᓯᕗᕙᓗᐊᒐᓛᓕᕐᓂᕋᑦᑕᖃᐃ. ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅ ᓈᓪᓕᐅᒃᑯᒫᓕᕆᔨᒃᑯᓐᓄᑦ 
ᐊᖏᖅᑕᐅᓕᓚᐅᖅᓯᒪᒐᑦᑕ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑕᐃᒃᑯᐊ ᑭᕕᑦᑎᔾᔪᑕᐅᔪᑦ. 
 
ᑏᓰᕙ ᓄᖑᓕᖅᑎᓪᓗᒋᑦ ᐃᓪᓗᓕᕆᔨᖅᔪᐊᒃᑯᑦ 
ᐱᔭᕇᔭᓕᖅᑎᓪᓗᒋᑦ ᐃᓪᓗᖃᕝᕕᒃᓴᐅᒐᔭᖅᑐᑦ 
ᓄᓇᓕᓐᓂ. ᐃᓱᒪᒋᔭᐅᓂᖏᒻᒪᑦ ᓇᓕᐊᒃ 
ᐃᓪᓗᓕᐅᖅᕕᒃᓴᐅᒐᔭᖅᑐᓂᒃ 
ᓴᓂᖅᕙᐃᓯᒪᔪᖃᒻᒪᖔᑦ. ᑕᐃᒃᑯᐊ 
ᕿᒥᕐᕈᓯᒪᔭᕋᓗᐊᕗᑦ. ᐃᓛᒃ ᐊᑭᖏᓐᓂᒃ 
ᐅᖃᐅᓯᕆᓚᐅᖅᑕᕗᑦ. ᐊᖏᔫᓂᖃᕆᐊᖃᒻᒥᒻᒪᑕ 
ᐃᒫᑦ ᐃᑭᑦᑐᖃᑳᓪᓚᓕᕐᓂᖅᑲᑦ ᐊᖅᑯᑎᖃᑦᑎᐊᕐᓗᓂ 
ᓯᕗᕌᓂ ᐊᕗᖓ ᐅᖓᑖᓄᑦ. 
 
ᑕᐃᒃᑯᐊᓗ ᐃᓚᖏᑦ ᖃᐅᔨᓕᓚᐅᖅᑐᑕᓗ ᑏᓰᕙᒥ 
ᐅᐸᒐᔅᓴᐅᒐᔭᓐᖏᒻᒪᑕ ᑕᒫᓂᓕᒫᖅ. ᑕᐃᒪᓕ ᑖᓐᓇ 
ᐅᖃᐅᓯᕆᔭᖓ ᐅᖃᓕᓚᐅᖅᑯᖅ 12-ᑲᓐᓂᐅᔪᓂᒃ 
ᐱᓂᐊᕐᓗᑎᑐᒃ ᐱᖃᓯᐅᑎᓗᒋᓪᓗ. ᑖᓐᓇᓗ 
ᐅᐱᒋᓪᓗᒍ ᑕᒪᒃᑯᓂᖓ 
ᐱᔨᖅᓯᖅᑎᑕᐅᑦᑎᐊᕐᕈᓐᓇᕐᓂᐊᕐᓕᖓᑕ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

ᓯᐊᓪ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. 
ᓱᖅᑯᐃᓱᒃᑲᒪ ᐊᑕᐅᓯᐊᕐᓇᖓ 
ᐃᖅᑯᓪᓕᐅᑎᒋᓚᐅᖅᓯᒪᒐᒃᑯᑦ ᒪᓕᒐᓕᐅᖅᕕᒻᒥ. 
 
ᑕᐃᒃᑯᓄᖓ ᖃᓄᑎᒋ ᐱᐅᔫᒻᒪᖔᑕ 
ᐊᑭᑐᔪᐊᓘᒻᒪᖔᑕ ᒥᓂᔅᑕ ᐅᖃᓚᐅᖅᓯᒪᔪᖅ 
ᐱᐅᔪᒻᒪᕆᐊᓗᒻᒥᒃ ᓱᒻᒪᑦ ᐱᒋᐊᖃᖅᑭᑕ ᑕᐃᒃᑯᐊ 
ᐊᓯᖏᑦ ᐱᔪᓐᓇᕐᒥᑎᓪᓗᒋᑦ? ᑕᐃᓐᓇᒎᖅ ᐊᐃᑉᐸᖓ, 
ᐅᑭᐅᒃᑯᒡᒎᖅ ᐱᐅᒍᓐᓇᕐᖓᑦ 42-ᓂ ft-ᖑᔪᓂᒃ 
ᑭᕕᑦᑎᔪᓐᓇᕐᒪᑦ. 
 
ᐅᖃᖅᑲᐅᕋᒪᓗ ᕿᒥᕐᕈᒐᑦᑕ ᑕᑯᓐᓇᕋᑦᑕ 
ᖁᓕᒌᒍᓐᖏᑦᑐᒥᒃ ᐃᒡᓗᓂᑦ. 
ᑕᑭᓂᖃᕆᐊᖃᕋᔭᖅᑐᖅ 20ft- ᑐᐃᓐᓇᐅᓪᓗᓂ 
ᑭᕕᑦᑐᔾᔪᑎᐅᓗᓂ. 
 
ᑭᓯᐊᓂ ᓲᕐᓗ ᓱᒻᒪᓄᓇ ᕿᒥᕐᕈᓂᓐᖏᓚᖅ 
ᑭᓱᓪᓚᕆᒻᒥᒃ ᑭᓐᖒᒪᑦᑎᒻᒪᖔᑕ 
ᑎᑭᓴᐃᓚᐅᖏᓂᕐᒥᓂ ᑕᒪᒃᑯᓂᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖅᑲᑏ. ᐃᖅᑲᓇᐃᔭᖅᑎᒋᔭᖏᑦ 
ᐃᓪᓗᓕᕆᔨᖅᔪᐊᑯᓐᓂ ᐱᑦᑎᐊᕋᓱᑉᐸᓪᑑᒐᓗᐊᑦ. 
ᑭᓯᐊᓂ, ᐃᒫᒃ, ᖃᐅᔨᒪᔪᐃᓐᓇᐅᔪᓐᓇᖏᓐᓇᑦᑕ 
ᖃᓄᐃᓕᖓᓛᕐᓂᖏᓐᓂᒃ.  
 
ᐅᖃᖅᑲᐅᒐᒪ, ᐅᖃᖅᑏ, ᑕᐃᒃᑯᐊ ᐅᖃᐅᓯᕆᔭᖏᑦ 
ᐱᐅᖏᓂᖅᓴᐅᔪᑦ ᐊᒻᒪᓗ ᑕᐃᒃᑯᐊ 
ᓴᓕᒎᑕᐅᓂᖅᓴᐅᔪᑦ ᓇᓕᐊᑐᐃᓐᓇᖅ, ᑕᐃᒃᑯᐊ  

CAT-ᒥᒃ ᓂᐅᕕᕐᓂᕋᓗᐊᕐᕈᑦᑕ, ᑕᐃᒫᒃ ᑕᑭᓂᖓ 
ᓈᒻᒪᒃᑲᔭᓚᐅᖏᑦᑐᖅ. 
 
ᑕᑉᐸᐅᖓ ᖁᑦᑎᓂᖅᐹᖓᓄᑦ ᖄᖓᓂᒃ 
ᑎᑭᑕᔅᓴᐅᒋᐊᖃᓐᖓᑦ ᐊᕙᓗᓕᒫᖓᓂᒃ, ᑭᒃᓯᐊᓂ 
ᑕᐃᒃᑯᐊ ᓇᐃᓈᖅᓯᒪᓗᐊᕋᔭᓚᐅᖅᑐᑦ 
ᑭᕕᑦᑎᔾᔪᑎᐅᔪᑦ ᑕᑉᐸᐅᖓ ᑭᕕᑦᑎᔾᔪᑎᒋᓇᓱᓪᓗᒋᑦ. 
 
ᑕᐃᒪᓕ ᑐᑭᓯᐅᒪᓕᖅᑐᖓ ᑕᐃᒃᑯᐊ 
ᑳᑦᑐᓛᒃᑖᕈᑎᖃᕋᓗᐊᕐᖓᑕ ᓂᐅᕕᕈᑎᔅᓴᐅᒐᔭᖅᑐᓂᒃ 
54ft-ᒥᖅᑲᐃ ᖁᒻᒧᑦ ᑭᕕᔅᓯᔾᔪᑎᖃᕈᓐᓇᖅᑐᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ, 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 298 - 3(2): ᓂᐅᕕᖅᑕᐅᓂᖏᑦ 

ᐅᓄᓐᓂᖅᓴᑦ ᖁᕝᕙᖅᑎᑦᑎᔾᔪᑏᑦ ᓄᓇᓯᐅᑎᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇᑦᑕᐅᖅ ᐊᐱᖅᑯᑎᒋᔭᖏᓐᓂᒃ 
ᒪᓕᒐᓕᐅᖅᑎᐅᖃᑎᒪ ᑕᐃᒃᑯᐊ ᑭᕕᑦᑎᔾᔪᑎᐅᔪᑦ. 
 
ᑖᓐᓇ ᓴᖅᑭᕆᐊᖓᕐᖓᑦ ᒥᓂᔅᑕᐅᔪᖅ 
ᐊᐱᕆᓚᐅᖅᓯᒪᒻᒥᒐᒃᑯ, ᖃᐅᔨᒪᑦᑎᐊᖅᑮᑦ ᑕᒪᓐᓇ 
ᓄᓇᕗᑦᒥ ᑕᐃᒃᑯᐊ 
ᐊᐅᓚᓂᖃᑦᑎᐊᕐᕋᔭᕋᓗᐊᕐᒪᖔᑕ? 
ᐊᐱᕆᓚᐅᖅᓯᒪᒐᒃᑯ. ᖃᑦᑏᓐᓇᑯᓗᓐᓂᒃ 
ᐆᑦᑑᑎᖃᖅᑳᕐᓗᑎᒃ, ᖃᐅᔨᓇᓱᓚᐅᕐᓗᑎᒃ. 
ᑕᑯᓐᓈᖅᑐᒋᓪᓕ, 12-ᑲᓂᕐᓂᒃ ᑎᑭᓴᐃᓕᕐᓂᕐᖓᑦ 
ᑕᐃᒃᑯᐊ ᑕᒫᓂ ᐊᐅᓚᑦᑎᐊᕈᓐᓇᕋᓗᐊᕐᒪᖔᑕ 
ᓄᓇᕗᒻᒥ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᑕᐃᒃᑯᐊᓕ 12-
ᖑᓂᐊᖅᑐᑦ ᓱᓂᐊᓕᖅᑲᑦ ᖄᖓᒃᑲᓐᓂᖓᒍᑦ 
ᑕᐃᒃᑯᐊ ᑕᓪᓕᒪᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑲᒪᔪᖅ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ, Hᐊᓐᑐ ᑐᑐ.  
 
ᐊᖓᔪᖅᑲᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᑕᐃᒃᑯᐊ 
ᐱᖃᓯᐅᔾᔨᔪᑦ, ᖃᓄᖅ ᐃᓛ ᐅᑎᕈᓐᓇᔭᕐᒪᖔ ᖃᑦᑎᑦ 
ᐅᑎᕈᓐᓇᔭᕐᒪᖔᑕ ᑕᐃᒃᑯᓄᖓ ᑎᑭᓵᖑᓯᒪᔪᓄᑦ. 
ᖁᔭᓐᓇᒦᒃ.  
 
ᐅᖃᖅᑎᑦᑎᔨ (ᑐᓵᔨᑎᒍᑦ): ᓯᕗᓪᓕᐹᖅ ᐃᓚᒋᐊᕈᑦ 
ᒥᔅᑕ ᐅᑲᓕᖅ.  
 
ᐅᑲᓕᖅ: ᐅᖃᖅᑎᑦᑎᔩ (ᑐᓵᔨᑎᒍᑦ) ᑐᑭᓯᔭᕋᓕ 
ᒥᓂᔅᑕᐅᔪᒥᑦ, ᐊᑭᓕᖅᑕᐅᒌᓚᐅᕐᖓᑕ ᑕᐃᒃᑯᐊ 12-
ᖑᔪᑦ ᑕᐅᓇᓂ ᖃᓪᓗᓈᑦ ᓄᓇᖓᓐᓂᖃᐃ ᑕᐃᒃᑯᐊ 
ᐊᑭᓕᕇᖅᓯᒪᔪᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᑭᓯᐅᒪᔭᕋᓕ, ᑕᐃᒃᑯᐊ 
ᓄᓇᓕᓐᓅᖅᑕᐅᒐᔭᖅᑐᑦ, ᔫᓐ 1-ᖑᓕᖅᑲᑦ 
ᑕᐅᓄᖓᐅᔾᔭᐅᓛᖅᑐᑦ ᑎᑭᒃᑲᔭᖅᑐᑎᑦ, 
ᓱᖅᑯᐃᓱᑦᑎᐊᕈᒪ ᑕᐃᒃᑯᓇᓐᖓᑦ ᓂᐅᕕᕐᕕᐅᔪᒥᒃ 
ᐅᕝᕙᓘᓐᓃᑦ ᐅᓯᓕᖅᑐᐃᕕᐅᔪᒧᑦ. ᑭᓯᐊᓂ, ᑕᐃᒪ 
ᓴᖅᑮᓯᒪᒐᑦᑕ ᑳᓐᑐᕌᒃᑖᕋᓱᐊᖁᔨᓪᓗᑎᒃ, ᑕᐃᒃᑯᐊ 
ᓂᐅᕐᕈᑎᒋᒃᑲᓐᓂᕋᔭᕐᖓᑕ ᐊᑭᒋᓚᐅᖅᑕᖏᑦ ᐱᓗᒋᑦ 
ᓄᑖᖑᔪᓄᑦ, ᐊᓯᖏᓐᓂᒃ ᐱᓛᕋᑦᑕ. ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᐅᑲᓕᖅ.  
 
ᐅᖃᓕᖅ (ᑐᓵᔨᑎᒍᑦ): ᑐᑭᓯᔭᒃᑯᓪᓕ, ᒥᓂᔅᑕᐅᔪᖅ 
ᐃᒪᐃᓕᐅᕐᖓᑦ: ᓂᐅᕐᕈᑕᐅᒃᑲᓐᓂᕐᓗᑎᒃ $162,000-
ᕌᖅᑐᑦ ᐊᑐᓂᒃ, ᓂᐅᕕᐊᑦᓴᓕᕋᔭᖅᑯᑦ. ᑕᐃᒃᑯᐊᓕ  

ᑮᓇᐅᔭᑦ ᐊᑐᕋᓱᓕᕋᔭᖅᑲᑦ ᓂᐅᕕᕐᓗᑎᒃ ᐊᓯᖏᓐᓂᒃ 
ᑕᐃᒪᓐᓇᓄᑦ ᑕᐃᒃᑯᐊ ᒫᓂ 
ᐊᐅᓚᔪᓐᓇᑦᑎᐊᕋᔭᕋᓗᐊᕐᒪᖔᑕ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓇᓗᓇᐃᑦᑎᐊᕐᓗᒍ, ᑕᐃᒃᑯᐊ ᓯᕗᓪᓕ 
ᑭᕕᑦᑎᑦᔪᑕᐅᔪᑦ ᐊᑐᖅᑕᐅᓚᐅᖅᓯᒪᔪᑦ 
ᓴᖅᑭᔮᖅᑎᑦᑎᓪᓗᑎᓪᓗ Illamar-ᑯᓐᓂᒃ, 
ᐊᔪᓚᐅᓐᖏᑦᑐᑦ. ᒪᓕᑦᑐᒋᑦ ᐊᐅᓚᓂᕆᒐᔪᑦᑕᑎᓐᓄᑦ 
ᐱᔪᓐᓇᕋᔭᓚᐅᖅᑐᑦ ᑕᒫᓂ. ᑖᒃᑯᐊ ᐊᕙᑎᒃᑯᓐᓂ 
ᐱᔪᓐᓇᕐᓂᖅᑲᑦ, ᐃᒫ ᐃᓪᓗᖃᕐᕕᐅᔪᒥ, 
ᐅᖃᖅᑲᐅᒐᒪᐃᓛᒃ, ᐱᔭᕇᔭᑦᑎᐊᕈᑦᑎᒍ ᑕᐃᒃᑯᐊ 
ᐃᓪᓗᓕᐅᕐᕕᐅᒐᔭᖅᑐᑦ ᓄᓇᐅᔪᑦ, 
ᖃᐅᔨᓕᓚᐅᖅᑐᒍᑦ ᑏᓴᒻᕙᒥ ᐊᕙᑎᒃᑭᓐᓂ 
ᐅᐸᒐᑦᓴᐅᒐᔭᕐᓂᖏᒻᒪᑕ. 
 
ᑕᐃᒫᒃ ᐊᑲᐅᓐᖏᓪᓕᐅᕈᑎᖃᓕᓚᐅᖅᑯᖅ 
ᐊᑕᐅᓯᐅᖏᑦᑐᒧᑦ. ᑭᓯᐊᓂ, ᑕᐃᒃᑯᓄᖓᓗ Cat-
ᖑᔪᓄᑦ, ᓂᐅᕕᖅᓯᒪᓕᕋᔭᓕᓚᐅᖅᑕᑎᓐᓄᑦ. 
ᓇᓕᐊᓐᓄᑐᐃᓐᓇᖅ ᕿᒥᕐᕈᓚᐅᖅᑕᕗᑦ ᑕᒪᒃᑮᒃ 
ᖃᐅᔨᒪ ᐃᓛ. ᑐᓴᖅᓯᒪᓪᓗᒋᓂᓛᒃ, ᒫᓐᓇᓗ 
ᖃᐅᔨᒪᔭᕗᑦ ᓈᒻᒪᒃᑲᔭᓐᖏᑦᑐᑦ. 
 
ᐄ, ᑕᐃᒃᑯᐊ ᓂᐅᕕᑦᓴᐅᑎᒃᑲᓐᓂᓛᖅᑕᕗᑦ ᑕᐃᒃᑯᐊ 
ᑮᓇᐅᔭᐃᑦ ᐊᑐᖔᓕᕐᓗᒋᑦ 12-ᖑᓚᐅᖅᑐᓄᑦ 
ᑭᕕᑦᑎᑦᔪᑎᓄᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ 
ᐅᑲᓕᖅ.  

ᐅᑲᓕᖅ: ᖁᔾᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
$162,000-ᕌᖅᑲᑕ, $2,000,000-ᑲᓴᐅᖕᒪᑕ 
ᑕᐃᒃᑯᐊ ᐱᕈᖅᓰᕕᖃᖅᑐᓄᑦ ᓄᓇᓯᐅᑎᐅᔪᑦ. ᐃᒫᒃ 
ᐱᐅᓂᖅᐹᓂᒃ ᐱᒐᔭᖅᑐᑦᓴᐅᕗᒍᑦ. 
ᑕᐃᒪᓐᓇᐃᓴᐃᓐᓇᕐᓗ ᓂᐅᕐᕈᑎᒋᓛᖅᑕᑦᓴᕆᕙᐃᑦ; 
ᑕᐃᒃᑯᐊ ᐱᑖᕐᓗᑕ ᐊᐅᓚᔪᓇᑦᑎᐊᕋᔭᖅᑐᓂᒃ 
ᓄᓇᑦᑎᓐᓂ ᑕᒫᓂ ᓄᓇᕗᒻᒥ. 
 
ᑕᐃᒪᓐᓇᒃ ᑐᓵᔭᕋ ᒥᓂᔅᑕ ᕿᓄᕕᒋᓕᕋᑦᑎᒍ, 
“ᐆᑦᑐᖅᑳᑲᐃᓐᓇᕐᓚᕗᑦ 
ᓂᐅᕕᐊᕆᓗᐊᓚᐅᓐᖏᓂᑦᑎᓐᓂ 
ᐊᑐᑦᑎᐊᕋᓗᐊᕐᒪᖔᑕ ᖃᐅᔨᓂᐊᕋᑦᑕ.” ᒥᓂᔅᑕ 
ᑐᓵᕙᕌ ᓂᕆᐅᓐᓂᖏᓐᓂᑦ ᓂᐅᕕᖅᑕᐅᓂᐊᖅᑐᑦ 
ᑕᒪᒃᑯᐊ ᐊᔾᔨᖓᓂᒃ ᐊᑭᖃᕐᓗᑎᑦ? ᑕᐃᒪᐃᓕᔪᕈᓈ 
ᒥᓂᔅᑕ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᕆᐊᕈᒪᑐᐃᓐᓇᖅᑕᕋ, ᑕᐃᒃᑯᐊ 
ᐱᔪᓐᓇᓚᐅᖅᑐᑦ ᑭᕕᑦᑎᔾᔪᑎᐅᔪᑦ. ᐃᒫ, ᑭᓯᐊᓂ, 
ᖃᐅᔾᔨᐊᓪᓚᓕᓚᐅᕐᕋᒃᑯ ᓄᓇᓕᓐᓂ ᐃᒫᒃ 
ᐃᓪᓗᖃᕝᕕᒃᓴᐅᔪᓂᒃ ᓇᓗᓇᐃᖅᓯᕕᐅᒐᑦᑕ, 
ᐊᕙᑦᑎᑦᑎᓐᓂᓕᒫᖅ ᐃᖅᑯᑎᒍᓐᓇᕋᔭᓚᐅᖏᑦᑐᑦ 
ᑕᐃᒃᑯᐊ ᑭᕕᑦᑎᔾᔪᑎᐅᔪᑦ. 
 
ᑕᐃᒃᑯᐊᓕ ᐃᒪᐃᓕᖓᓂᐊᖅᑐᑦ ᑳᑦᑐᓛᒃᑖᕈᑎᐅᔪᑦ 
ᓂᐅᕕᖁᔨᓂᕐᒧᑦ, ᖃᓄᕐᓗ ᐊᑭᖃᒻᒪᖔᑕ, ᑕᐃᒃᑯᐊᓗ 
ᖃᓄᖅ ᓂᐅᕐᕈᑎᒋᔪᒫᓐᓂᐊᕐᒪᖔᑦᑎᒍ 
ᐅᖃᕈᓐᓇᖏᒃᑲᓗᐊᖅᑐᖓ ᒫᓐᓇᐅᔪᖅ. 
ᐋᖅᑭᒃᑕᐅᓯᒪᓕᖅᑲᑦ, ᐃᓱᒪᓕᐅᕈᑕᐅᓯᒪᓕᖅᑲᓪᓗ, 
ᑐᓴᖅᑎᑦᑐᒫᖅᑲᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᖃᑦᑎᐅᓚᐅᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 299 - 3(2): ᓄᓇᕘᑉ ᒐᕙᒪᖓᓐᓂᒃ 

ᐱᓕᕆᖃᑎᖃᓐᓂᖅ (ᐊᐅᐸᓗᒃᑐᖅ) 
(ᐅᑲᓕᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᒥᓂᔅᑕᐅᔪᒧᑦ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄ, ᓗᐊᓐ ᑯᓱᒐᕐᒧᑦ. 
 
ᑖᒃᑯᐊ ᐱᓕᕆᖃᑎᖃᖅᓯᒪᒻᒪᑕ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᑦ 
ᓴᖅᑮᓇᓱᓪᓗᑎᒃ ᐱᓕᕆᓂᕐᒧᑦ ᑕᒫᓂ ᓄᓇᕗᑦ 
ᒐᕙᒪᒃᑯᖏᓐᓂ. ᑐᓴᐅᒪᑎᑦᑎᕙᑦᑐᑎᓪᓗ 
ᐱᓕᕆᕕᖃᑦᑐᓄᑦ ᐃᓄᓐᓄᓪᓗ ᐃᒫᒃ 
ᑳᑦᑐᓛᒃᑖᕋᓱᐊᕐᕈᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᒻᒪᓗ, ᐱᒻᒪᕆᐅᒋᒐᒃᑯ ᑖᒃᑯᐊᑦᑕᐅᖅ ᒐᕙᒪᒃᑯᑦ 
ᐃᓕᓐᓂᐊᖅᑎᑦᑎᒋᐊᖃᕋᓗᐊᕐᖓᑕ ᐱᓗᐊᖅᑐᒥᒃ 
ᑕᒪᒃᑯᓄᖓ ᓄᑖᖑᔪᓄᑦ ᐱᓕᕆᕕᐅᓕᕋᑖᖅᑐᓄᑦ 
ᑲᑉᐸᓂᐅᔪᓄᑦ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ 
ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᔪᖃᓛᕐᒪᖔᑦ 
ᖃᒪᓂᖅᑐᐊᕐᒥ ᐊᓯᖏᓐᓂᓗ ᓄᓇᓕᓐᓂ? 
 
ᐅᖃᖅᑎ (ᑐᓵᒃᔨᑯᑦ) ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ, 
ᒥᓂᔅᑕᐅᔪᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐊᐱᕆᒐᕕᑦ. ᐊᐱᖅᑯᑎᑦᑎᐊᕙᒃ: ᑖᒃᑯᐊ ᖃᓄᐃᑦᑐᑦ 
ᐃᓕᓐᓂᐊᕈᑕᐅᓂᐊᖅᑐᖅ ᓴᖅᑯᒥᒻᒪᖔᑕ 
ᐊᑐᐃᓐᓇᕈᖅᑕᐅᓯᒪᒻᒪᖔᑕᓗ. 
 
ᒫᓐᓇ ᖃᐅᔨᒪᖏᖦᖢᖓ ᑕᒪᒃᑯᐊ ᓇᓗᓇᐃᑐᐊᖅᐸᑕ 
ᖃᐅᔨᑎᑦᑐᓐᓇᕋᔭᖅᖢᑎᒃ. ᑕᒪᒃᑯᐊ ᓴᖅᑭᑕᐅᓲᖑᒻᒪᑕ  

ᐊᔾᔨᒌᖏᑦᑐᑎᒍᑦ. ᓇᓗᓇᐃᖅᐸᑦ, 
ᓱᓇᓪᓚᕆᐅᒻᒪᖔᑕᓗ ᖃᐅᔨᑎᑦᑐᒫᖅᐸᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍ ᒥᓂᔅᑕᐅᔪᖅ ᑭᒡᒍᓯᖓᓄᑦ, ᐊᒻᒪᓗ 
ᐅᖃᐅᓯᕆᔭᖓ. ᖃᐅᔨᒪᔪᐃᓐᓇᐅᒐᑦᑕ, ᐃᒫᒃ 
ᖃᐅᔨᒪᓕᖅᑐᓂ ᑲᔪᓯᑦᑎᐊᕐᓇᓐᖓᑦ, ᕿᒥᕐᕈᓪᓗᒋᑦ 
ᐊᕐᕌᒍᑕᒫᑦ ᑳᑦᑐᓛᒃᑎᑎᔾᔪᑎᖏᑦ ᐅᓂᒃᑳᖏᑦ. 
ᐃᓚᖏ ᑲᑉᐸᓂᐅᔪᑦ ᐃᒫᒃ ᐱᑎᑕᐅᖏᓐᓇᓲᖑᒻᒪᑕ 
ᒐᕙᒪᒃᑯᓐᓄᑦ ᑳᑦᑐᓛᒋᔭᐅᔪᓄᑦ. ᑭᓯᐊᓂᓕ 
ᐃᑲᔪᕆᐊᖃᕋᓗᐊᕐᒥᒐᑦᑕ ᐱᒋᐊᓕᕋᑖᖅᑐᓂᒃ 
ᐱᕕᖃᓕᕋᑖᖅᑐᓂᒃ ᐃᓕᑉᐸᓪᓕᐊᓂᐊᕐᖓᑕ ᖃᓄᖅ 
ᑕᒪᒃᑯᓄᖓ ᐃᓕᖅᑯᓯᖃᕐᓂᖏᓐᓄᑦ.  
 
ᐊᐱᖅᑯᑎᒋᔭᕋᓕ, ᖃᓄᖅ ᒐᕙᒪᒃᑯᑦ ᓄᓇᕗᑦᓂᓛᒃ 
ᒐᕙᒪᒃᑯᑦ ᐃᑲᔪᕐᓂᖃᑉᐸᑉᐸᑦ ᓄᑖᓄᑦ ᑲᑉᐸᓂᓄᑦ 
ᐱᓗᐊᖅᑐᒥᒃ ᐃᓄᓐᓄᑦ ᐱᖁᑎᒋᔭᐅᔪᓄᑦ? 
ᑕᓯᐅᖅᐸᓪᓕᐊᓂᐊᕐᖓᒋᑦ ᖃᓄᖅ 
ᑳᑦᑐᓛᒃᑖᕋᓱᐊᕐᓂᕐᒧᑦ ᐊᒻᒪᓗ ᑐᒃᓯᕋᐅᑎᓂᒃ 
ᐋᖅᑭᒃᓱᐃᓂᕐᒧᑦ ᑕᐃᒃᑯᓄᖓ 
ᑳᑦᑐᓛᒃᑖᕈᑎᖁᔨᔾᔪᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᒃᑯᓂ 
ᐊᐱᕆᒻᒪᑦ. ᐃᓛᒃ, ᓱᓕᔪᖅ; ᑕᒪᒃᑯᐊ 
ᓇᒻᒥᓂᖃᓕᓵᖅᖢᓂ ᑕᒪᒃᑯᓄᖓ ᐆᑦᑐᕈᒪᑉᓗᓂ 
ᐱᔪᒥᓵᕈᑎᐅᔪᓄᑦ ᒐᕙᒪᒃᑯᓐᓄᑦ ᑳᑦᑐᓛᒍᓐᓇᓂᕐᒥᒃ, 
ᓱᓪᓗᓕᕆᓂᐅᑉᐸᑦ ᐅᕝᕙᓘᓐᓂᑦ ᐊᓕᐊᔪᓂᒃ 
ᐊᑐᐃᓐᓇᕈᖅᑎᑦᑎᓂᖅ, ᓱᓇᒥᐊᖑᑉᐸᑦ. 
 
ᒐᕙᒪᒃᑯᓐᓄᑦ ᑳᑦᑐᓛᒃᑖᕋᓱᓐᓂᖅ 
ᑯᒃᓴᓇᖅᑐᒻᒪᕆᐊᓘᒻᒪᑦ, ᐱᓗᐊᖅᑐᒥᒃ  

ᖃᓪᓗᓇᐅᔭᕈᓐᓇᖏᑦᖢᓂ. ᑕᒪᓐᓇ 
ᕿᒥᕐᕈᖃᑎᒌᒋᐊᖃᕋᑦᑕ ᐊᔾᔨᒌᖏᑦᑐᑦ ᑎᒦᓪᓗ, 
ᖃᓄᖅ ᐊᑐᐃᓐᓇᕈᓐᓂᖅᓴᐅᔪᓐᓇᕐᒪᖔᑕ 
ᒐᕙᒪᒃᑯᓐᓂ ᑳᓐᑐᓛᒍᒪᓪᓗᓂ. 
 
ᑖᒃᑯᐃᓛᒃ, ᐅᖃᐅᑎᖅᑲᐅᒐᒃᑯ, ᖃᐅᔨᒋᐊᕐᓂᐊᖅᐳᖓ 
ᖃᓄᐃᑦᑐᓂᒃ ᐊᑐᐃᓐᓇᖅᑕᖃᒻᒪᖔᑦ 
ᐃᓕᓐᓂᐊᕐᓂᕐᒥᒃ, ᖃᓄᖅ ᑳᑦᑐᓛᒃᓂᒃ 
ᐊᐅᓚᑕᐅᔪᓐᓇᕐᒪᖔᖅ, ᑕᒪᒃᑯᓄᖓ 
ᑕᐃᒪᓐᓇᐃᑦᑐᓕᕆᓚᐅᖅᓯᒪᖏᑦᑐᓄᑦ ᐅᕝᕙᓘᓐᓃᑦ 
ᑕᐃᒪᓐᓇᐃᑦᑐᓕᕆᕙᑦᑑᒐᓗᐊᓄᑦ ᑕᑕᑎᕆᓂᕐᒥᒃ 
ᑐᑭᓯᐅᒫᓂᖏᑦᑐᓄᑦ ᖃᓄᐃᑦᑐᓂᒃ ᐱᑕᖃᒻᒪᖔᑦ 
ᖃᐅᔨᒋᐊᕈᑎᓂᐊᖅᐸᕋ. ᐊᑐᐃᓐᓇᖅᑕᖃᖏᓐᓇᒪ 
ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᐅᖃᖅᑏ ᒪ’ᓈᖢᓐᓇᕈᐊᖅᐳᖓᑦᑕᐅᖅ 
ᐊᒻᒪᓗ ᑖᔅᓱᒧᖓᒥᓂᔅᑕᒧᑦ ᑖᑉᓱᒧᖓ 
ᑭᐅᑦᓯᐋᓚᐅᕋᒥ. 
 
ᓇᓗᓇᓐᖏᑦᑐᖅ ᖃᒪᓂᑦᑐᐊᒻᒥᐅᖃᑎᒋᔭᒃᑲ ᑕᐃᒃᑯᐊ 
ᐃᓄᒻᒪᕇᑦᑕᐅᖅ ᓇᖕᒥᓂᒻᒥᑦᑕᐅᖅ 
ᐱᕙᓪᓕᐊᔪᓕᕆᓂᒻᒥᑦᑕᐅᖅ ᑕᑕᑎᕆᓂᒻᒥᒃ 
ᓇᓗᑦᑎᐊᒥᐊᖅᑕᖅᖢᑎᓪᓗ. ᐊᒻᒪᓗ, 
ᐊᑭᑐᔫᑎᓂᒡᓘᓐᓃᑦ 
ᐊᑭᑐᓗᐊᓐᓂᖅᕼᐊᐅᓐᖏᑦᑐᓄᓪᓘᓐᓃᑦ ᓇᖕᒥᓂᖅ 
ᑖᒃᑯᓄᖓ ᐱᒋᐊᖃᓪᓗᐊᕕᒃᖢᑎᑦᑕᐅᖅ. 
ᐃᑲᔪᖅᑕᐅᒃᑲᓐᓂᕈᐊᖅᖢᑎᒃ ᐱᑦᑕᒻᒪᑎᒃᑕᐅᖅ. 
 
ᑖᑉᑯᐊ ᐃᓄᐃᑦ ᑐᕼᐊᖅᑕᐅᒍᐊᓕᖅᖢᑎᒃᑕᐅᖅ 
ᓇᓗᓇᓐᖏᒻᒪᑦᑕᐅᖅ. ᐊᒻᒪᓗ ᖁᕕᐊᕼᐅᒃᐳᖓ ᑖᓐᓇ 
ᒥᓂᔅᑕᑦᑕᐅᖅ ᑐᕼᐋᑉᓗᓂᓗ ᑭᐅᑦᑎᐊᓚᐅᕋᒥᑦᑕᐅᖅ. 
 
ᑖᑉᓱᒥᖓᑦᑕᐅᖅ ᕿᒥᕐᕈᑉᓗᓂ ᖃᓄᖅ 
ᐃᑲᔪᖅᐹᓪᓕᒃᑲᓐᓂᖅᑑᓪᓗᐊᒻᒪᖔᑉᑖ,  

ᐃᑲᔪᖃᑕᐅᒥᐊᓕᖅᐸᕋᑦᑕᐅᖅ 
ᐅᖃᖃᑎᒌᑦᓴᓐᓂᐊᓕᖅᐸᕋᑦᑕᐅᖅ ᑖᑉᓱᒥ. 
 
ᒪ’ᓈᖅᕼᐃᓐᓇᓕᖅᐳᖓ, ᐊᐱᖅᑯᕼᐃᐅᖏᑦᑑᒐᓗᐊᖅ. 
ᒪᓐᓇᐅᔪᑎᑦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 
ᐊᐱᖅᑯᑎᐅᑕᖃᖏᑦᑑᒐᓗᐊᖅ, ᑭᓯᐊᓂ ᑭᐅᔪᒪᒍᕕᑦ 
ᒥᓂᔅᑕ ᑯᓱᒑᖅ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᔅᓯᔩ. ᐄᓛᒃ, ᑕᒪᒃᑯᐊ ᖃᓄᐃᑦᑑᒻᒪᖓᑕ 
ᕿᒥᕐᕈᓂᐊᖅᐸᕗᑦ, ᐱᓕᕆᖃᑎᒌᓪᓗᑕ 
ᖃᒪᓂᑦᑐᐊᒻᒥᑦ ᐊᓯᖏᓂᓪᓗ ᓄᓇᕘᑉ ᐃᓗᐊᓂ. 
ᑕᒪᒃᑯᐊ ᑎᒦᑦ ᐊᔾᔨᒌᓐᖏᑦᑐᑦ. 
 
ᑲᑐᔾᔨᖃᑎᒌᓪᓗᑕ ᑕᒪᓐᓇ ᐋᖅᑭᒃᐹᓪᓕᕈᓐᓇᖅᑯᕐᒪᑦ 
ᐱᓕᕆᖃᑎᒌᑦᓯᐊᕈᓐᓇᓐᓂᐊᖅᑰᕋᑦᑕ ᐊᒻᒪ ᑕᒡᕙᓂ 
ᑲᑎᒪᔨᐅᖃᑎᒃᑲ ᑕᒪᑐᒧᖓ ᐱᓕᕆᐊᖃᖃᑕᐅᔪᑦ 
ᑲᑐᑎᓗᑎᒍᑦ ᐱᕚᓪᓕᕈᓐᓇᖅᑰᒻᒪᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ. 
ᐋᒃᑳ? ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᖁᒻᒧᐊᖅᑐᖅ. 
 
ᐊᐱᖅᑯᑦ 300 - 3(2): ᓯᐊᒻᒪᑦᑎᑕᐅᓂᑯᐃᑦ 

ᐃᖅᑲᓇᐃᔮᑦ ᓄᓇᓕᓐᓃᑦᑎᑕᐅᔪᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᓕ 
ᐊᐱᕆᔪᒪᔪᖓ ᑕᕝᕗᖓ ᒐᕙᒪᒃᑯᑦ  

ᓯᕗᓕᖅᑎᖓᓐᓄᑦ, ᓯᕗᓕᖅᑎ ᐄᕙ ᐋᕆᐊᒃ. 
 
ᑕᐃᒪᐃᓛᒃ, ᑕᐃᔅᓱᒪᓂ ᒐᕙᒪᒃᑯᑦ ᑕᒪᐅᖓ 
ᓄᓇᓕᓐᓄᑦ, ᓄᓇᓕᕋᓛᖑᓂᔅᓴᓄᑦ ᐃᖅᑲᓇᐃᔮᓂᒃ 
ᑐᑦᑎᑦᑎᓂᐊᓕᖅᑎᓪᓗᒋ, 
ᓯᐊᒻᒪᖅᑎᑦᑎᓂᐊᖅᑎᓪᓗᒋᓂᓛᒃ, 
ᓇᓗᓇᐃᖅᓯᓚᐅᖅᓯᒪᒻᒪᑕ ᑭᒃᑯᑦ ᖃᓄᐃᑦᑐᓂᒃ 
ᓄᓇᓖᑦ ᖃᑦᑎᓂᒃ ᐱᓂᐊᓕᒻᒪᖔᑕ. 
ᓇᓗᓇᐃᖅᓯᒪᑦᑎᐊᖅᑐᓂᒃ ᑐᔪᖅᑕᐅᓯᒪᔪᒐᑦᑕ 
ᐸᓐᓂᖅᑑ 71-ᓂᒃ ᐃᖅᑲᓇᐃᔮᓂᒃ 
ᐱᓂᐊᓚᐅᖅᓯᒪᒻᒪᑦ. ᑖᒃᑯᐊᓗ ᑕᑉᐱᖁᖓ 
ᓅᑕᐅᓯᒪᕙᓪᓕᐋᓕᖅᑐᑎᒃ. 
 
ᐊᐱᕆᔪᒪᔭᕋᓕ ᑖᓐᓇ ᓯᕗᓕᖅᑎᕗᑦ, ᓱᓕ 71-
ᖑᒐᓗᐊᒻᒪᖔᑕ ᑕᑉᐱᑯᖓ ᐸᓐᓂᖅᑑᒧᑦ ᑐᓯᒪᔪᑦ? 
ᑖᓐᓇ ᐅᖃᐅᓯᐅᓚᐅᖅᓯᒪᔪᖅ ᒪᓕᓪᓗᒍ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
ᓄᓇᕗᒻᒧᑦ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᒻᒪ ᖁᔭᓐᓇᒦᕆᕙᕋ ᓂᕈᐊᖅᑕᐅᖃᒋᓯᒪᔭᕋᑦᑕᐅᖅ 
ᑖᔅᓱᒥᖓ ᐊᐱᖅᑯᒻᒥᒃ. ᑖᓐᓇ 
ᖃᐅᔨᒋᐊᑦᑎᐊᕆᐊᖃᖅᑕᕋ 71-ᖑᒪᒑᑦ ᓱᓕ. 
ᖁᔭᓐᓇᒦᒃ ᐅᖃᖅᑎᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ, 
ᖁᔭᓐᓇᒦᒃ ᓯᕗᓕᖅᑏ ᖃᐅᔨᒋᐊᑦᑎᐊᓂᐊᖅᑕᐃᑦ. 
 
ᐃᓛᒃ ᐃᓚᖓᒍᑦ ᐃᓕᓐᖓᖅᑕᐅᓯᒪᓐᓂᖅᑲᑕ ᑖᒃᑯᐊ 
ᒪᐅᖓᓘᓐᓃᑦ ᖃᐅᔨᑎᓐᓇᑕ 
ᐊᐅᓪᓛᖅᓯᔪᖃᖅᓯᒪᓐᓂᖅᑲᑦ 
ᑐᑭᓯᑎᑕᐅᔪᒪᓯᒪᖃᑦᑕᕋᓗᐊᕋᑦᑕ. ᐅᖃᐅᔾᔭᐅᓯᒪᒐᑦᑕ 
ᐃᒪᓐᓇᓂᒃ, ᓄᓇᑦᑎᓐᓂᒥᐅᑕᐃᓐᓂᓛᒃ,  

ᑐᕝᕕᐅᓂᐊᓚᐅᖅᓯᒪᒻᒪᑕ. ᐃᓚᓐᖓᐃᔪᖃᓐᓂᐊᖅᑲᑦ 
ᒪᐅᖓᓘᓐᓃᑦ ᐃᖃᓗᓐᓄᑦ ᓅᑕᐅᔪᖃᓐᓂᐊᖅᑲᑦ 
ᑕᑉᐸᐅᓐᖓᖅᑎᑦᑎᖔᕈᓐᓇᕋᓗᐊᕐᖓᑕ 
ᐱᕕᖃᑦᑎᐊᕐᖓᑕ ᑕᑉᐹᓂ ᐊᒡᓚᒡᕕᖃᑦᑎᐊᖅᑐᑎᓪᓗ 
ᐃᒡᓗᔅᓴᖃᑦᑎᐊᖅᑐᑎᓪᓗ. 
 
ᐊᒻᒪᓗ, ᑖᓐᓇ ᓂᓪᓕᐅᑎᒋᔪᒪᒃᑲᓐᓂᖅᑲᐅᒐᒃᑯ: 
ᑕᐃᒃᑯᐊ ᖃᓂᒪᓐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᑦ 
ᐱᓕᕆᐊᕆᑎᓪᓗᑎᒍ ᑐᓴᖅᑎᑕᐅᓚᐅᕋᑦᑕ 300-
ᒪᕇᒡᒎᖅ ᑖᒃᑯᐊ ᐃᓐᓄᔅᓯᒪᖏᒻᒪᑕ. ᑖᒃᑯᐊ 
ᐱᖓᓱᑯᓗᐃᑦ ᐸᓐᓂᖅᑑᒥ ᒪᐅᖓ ᓅᑕᐅᓚᐅᖅᑐᑦ 
1-ᐳᓴᑐᐃᓐᓇᑯᓗᒋᒻᒪᒋᑦ ᑖᒃᑯᐊ 300. 
 
ᑕᐅᖅᓯᑦᑕᐅᒍᓐᓇᐸᓪᓕᐊᒻᒪᑕ ᑖᒃᑯᐊ 
ᐃᑉᐱᓐᓂᓗᐊᖏᓪᓗᑎᒃ 300. ᑖᔅᓱᒥᖓ 
ᑲᔪᓯᒋᐊᒃᑲᓐᓂᖁᑦᑎᐊᑐᐃᓐᓇᖅᑐᒍ. ᑖᒃᑯᐊ 71 
ᑕᑉᐱᑯᓐᖓᕆᐊᖃᖅᓯᒪᔪᑦ 
ᐃᓚᓐᖓᑎᖅᑕᐅᔭᕆᐊᖃᖏᒃᑲᓗᐊᕐᖓᑕ 
ᐋᔩᖃᑎᖃᓚᐅᓐᖏᓪᓗᑎᒃ ᓄᓇᑦᑎᓐᓂᒥᐅᑕᓐᓂᒃ. 
 
ᑕᐃᒪᐃᒋᐊᒃᑲᓐᓂᖁᑐᐃᓐᓇᖅᑐᒍ. 
ᑐᑭᓯᒃᑲᓐᓂᖅᑎᓐᓂᐊᕌᖓ ᑕᒫᓃᑦᑎᓐᓂ 
ᓇᓗᓇᓐᖏᑦᑐᖅ ᖁᔭᓐᓇᒦᑐᐃᓐᓇᓕᖅᑐᒍ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ, ᓯᕗᓕᖅᑎ 
ᓄᓇᕗᒻᒧᑦ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᐊᐱᖅᑯᑎᒥᒃ  

ᑐᓴᖅᑰᕋᑖᖏᓐᓇᒪ. ᑖᓐᓇ ᐅᑎᕝᕕᒋᓛᖅᐸᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ. 
 
ᐊᐱᖅᑯᑦ 301 - 3(2): ᑕᑭᓪᓕᒋᐊᕈᑎᖏᑦ 

ᖁᕝᕙᓯᑦᑎᑦᑎᔪᑏᑦ ᓄᓇᓯᐅᑎᑦ (ᓯᐊᓪ) 
 
ᓯᐊᓪ (ᑐᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᐃᓪᓗᓕᕆᔨᖅᔪᐊᑯᓐᓄᑦ. 
 
ᔫᓂ 9-ᖑᑎᓪᓗᒍ ᐊᐱᖅᓱᖅᓇᐅᑎᓪᓗᒍ 
ᐊᐱᕆᓚᐅᖅᓯᒪᒐᒃᑯ, ᑭᐅᓚᐅᖅᓯᒪᒻᒪᑦ ᑕᐃᒃᑯᓄᖓ 
ᑭᕕᑦᑎᔾᔪᑎᐅᔪᓂᑦ ᑖᒃᑯᐊ ᕿᒥᕈᓂᐊᐊᕐᖓᑕ. 
ᑕᓪᓕᒪᓂᑦ ᐊᔾᔨᒋᖏᑦᑐᓂᑦ ᑲᒪᒐᑦᑕ ᐅᒥᐊᖅᔪᐊᒃᑯᑦ 
ᑎᑭᒍᒫᓂᐊᖅᑐᓂᑦ ᐊᔾᔨᒋᖏᑦᑐᑦ ᑕᐃᒃᑯᐊ 
ᖁᓕᕇᖑᓪᓗᑎᑦ ᐃᓪᓗᔅᓴᐅᒐᔭᖅᑐᑦ. ᑖᒃᑯᐊ 
ᐃᓪᓗᓕᕆᔨᖅᔪᐊᑯᓐᓂᑦ ᑕᒪᒃᑯᓂᖓ 
ᓂᐅᕕᕈᓐᓇᕐᓗᑎᑦ. 
 
ᐅᖃᖅᑏ, ᖁᓕᕇᓐᓂᐊᖅᑲᑦ 20 feet ᐅᖓᑖᓃᑦᑐᑦ 
ᑕᒪᐅᓇ ᐊᕙᓗᓕᒫᖓᒍᓐᓇᕋᓗᐊᕈᑦᑕ, ᑖᓐᓇ 34 
Foot ᐊᖏᔫᒐᓚᒻᒪᑦ. ᑕᒪᒃᑯᓄᖓᓕ 
ᑭᕕᑦᑎᓂᐊᖅᑲᑕ 20feet-ᖑᒐᔭᕐᖓᑦ. 
ᑐᑭᓯᖏᑎᐊᖅᑐᖓ ᑕᒪᑐᒥᖓ. 
 
ᑭᒃᑯᓐᓂᑦ ᖃᐅᔨᓴᖅᑐᖃᓚᐅᖅᐸ ᑕᒪᒃᑯᓂᓐᖓ 
ᐃᒡᓗᒃᓴᓂᑦ. ᑕᒪᒃᑯᐊ ᑎᑭᒍᓐᓇᐸᓪᓚᐃᒐᔭᖏᒻᒪᑕ 
ᖁᓕᕇᖑᔪᓄᑦ ᑭᐅᔪᓐᓇᖅᐹ ᒥᓂᔅᑕ? ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᑯᓐᓄᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᒃᑯᐊ ᐱᔭᕇᔭᖅᑕᐅᓚᐅᕐᖓᑕ 
ᐃᓪᓗᓕᐅᕐᕕᔅᓴᐅᒐᔭᖅᑐᑦ ᐊᕐᕌᒎᓂᐊᖅᑐᒥᑦ. 
ᐊᑲᐅᖏᓕᐅᕈᑕᐅᔪᓂᑦ ᓇᓗᓇᐃᖅᓯᓚᐅᖅᑐᑎᑦ. 
ᐅᖃᖅᑲᐅᒐᒪ ᑕᐃᒃᑯᐊ ᐃᓪᓗᓕᐊᕆᔭᐅᒐᔭᖅᑐᑦ 400 
ᐸᐅᓐᔅᑯᒻᒪᖅᑲ ᐊᑐᓂ. ᐃᓛᒃᑯᑦ ᐋᖅᑭᓱᕐᓂᐊᕐᓗᒋᑦ 
ᑭᕕᓚᐅᕐᓗᒍ ᖁᑦᑎᓂᖅᐹᖓᒍᑦ, ᑎᑭᑕᔅᓴᐅᓗᓂᓗ 
ᐊᕙᑎᓕᒫᖏᓐᓂᑦ. 
 
ᑕᐃᒪᐃᑦᑐᖃᕋᔭᓐᖏᒻᒥᔪᒍᑦ ᑖᒃᑯᓂᓐᖓ 
ᐱᑕᖃᕋᓗᐊᖅᑎᓪᓗᑕ. ᐃᒡᓗᓂᑦ ᐅᐃᕈᓕᕇᓂᑦ 
ᐊᓯᖏᓐᓂᓪᓗ ᐅᖃᖅᑲᐅᒻᒪᑦ ᖁᒻᒧᐊᑐᐃᓐᓇᕋᔭᕐᒪᑕ 
ᐊᒻᒪᓗ ᓵᓗᕿᓂᑦ ᐲᔭᐃᑐᐃᓐᓇᕈᕕᑦ 
ᐊᔾᔨᒋᒐᔭᓐᖏᒻᒪᒍ. ᓂᕈᐅᑉᐳᖓ ᑐᑭᓯᓇᖅᓯᔪᖅ 
ᒪᓕᒐᓕᐅᖅᑎᒧᑦ. 
 
ᑕᐃᒃᑯᓂᖓᓕ ᖁᓕᕇᓕᐅᔪᓄᑦ ᐃᒫᒃ 
ᖁᒻᒧᓪᓗᐊᖑᒻᒪᑦ ᓵᓗᕿᒥᓪᓕ ᑕᑉᐸᐅᖓ 
ᑭᕕᔅᓯᒍᓐᓇᕋᔭᕐᖓᑦ. ᐃᒫᒃ, ᐊᔾᔨᒋᖏᒻᒪᒍ, 
ᐅᖓᑕᐅᓕᔾᔨᒋᐊᖃᖏᒪᓪᓕ, ᑕᑉᐸᐅᖓ 
ᑭᓪᓕᐊᔾᔪᐊᓅᑐᐃᓐᓇᖓᕐᓕ ᖁᓛᑕ, ᑕᐅᕙᓐᖓᑦ 
ᖃᑦᑎᕆᔨᒃᑯᓐᓂᑦ ᐅᐸᑦᑕᐅᒍᓐᓇᕋᔭᖅᑐᒥᑦ 
ᐅᖓᓯᓐᓂᖅᐹᖓᓄᑦ ᑕᐅᕗᖓ ᐱᔪᓐᓇᕆᐊᖃᕐᖓᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ,  

ᑕᐃᒃᑯᐊᓱᓂ ᓴᓇᔭᐅᓯᒪᖏᑦᑐᑦ ᑭᓐᖓᕐᓂᓖᓛᒃ.  
 
ᐃᒫᒃ, ᐊᑖᓅᕋᓗᐊᖅᑲᑦ ᖁᓕᕇᓕᓪᓗ 25 feet-
ᖑᒋᐊᖃᕐᒐᑦ. ᑖᓐᓇᓗ ᑭᕕᑦᑎᔾᔪᑎᐅᔪᖅ 20-22-
feet-ᖑᓂᐊᖓᑦ, ᑕᐅᕙᓐᖓᑦ ᐅᖓᑖᓂᑦ 
ᑐᓂᐊᓃᖔᕐᖓᑦ ᓵᖓᓂᐅᖏᑦᑐᖅ. 
ᑎᑭᐅᑎᒍᓐᓇᕋᔭᖏᑦᑐᖅ ᖁᓕᕇᓕᒻᒧᑦ 
ᖃᐅᔨᒍᒪᔪᖓ. 
 
ᖃᓄᐊᓗ ᑕᐃᒫᒃ ᐳᖅᑐᓕᓂᕐᒥᑦ ᐱᔪᓐᓇᕋᔭᕐᒪᖔᑦ. 
ᐅᖃᖅᓯᒪᒻᒪᑕ ᖁᓕᕇᓕᓐᓄᑦ ᓴᓇᔾᔪᑕᐅᔪᓐᓇᕐᓗᑎᑦ 
ᖃᓄᑭᐊᖓᐃ ᐊᑖᓅᖅᓯᒍᓐᓇᕋᔭᖅᑲ ᐊᓪᓛᑦ 
ᓇᑎᖓ, ᖄᖅᑎᖓᓅᖏᑦᑐᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᑯᓐᓄᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᖃᐅᔨᒪᒧᐊᓘᓪᓗᖓ, ᑖᓐᓇ 
ᖃᐅᔨᒪᔮᓗᒋᒻᒪᒋᓪᓕ ᐅᕙᖓᓕ 
ᖃᐅᔨᒪᔮᓗᒋᖏᓇᒃᑭᑦ. ᑕᐃᒃᑯᐊ, ᐅᖃᐅᔾᔭᐅᓯᒪᒐᒪ 
ᐃᖅᑲᓇᐃᔭᖅᑎᓐᓄᑦ. ᑕᒪᒃᑯᓂᖓ 
ᐱᓕᕆᔾᔪᑕᐅᒍᓐᓇᕋᔭᕐᖓᑕ. ᐊᒻᒪᓗ, 
ᐊᖏᕈᓐᓇᖅᑐᖓ ᖃᐅᔨᓴᑦᑎᐊᕐᓂᐊᕋᒃᑭᑦ 
ᐃᓛᒃᑰᑎᐊᖅᔪᑕᑯᓗᒋᓪᓘᓐᓃᑦ ᖃᓄᖅ ᑕᐃᒃᑯᐊ 
ᑕᐃᒫᒃ ᑕᑭᓂᖓᓄᑦ ᐋᖅᑭᑦᑕᐅᓚᐅᕐᒪᖔᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ, 
ᑕᐃᒃᑯᓄᖓ ᑭᕕᑦᑎᔾᔪᑎᓄᑦ, ᑕᐃᒃᑯᓇᖓᒎᖅ 
ᕕᕗᐊᕆᒥᑦ ᐊᖏᖅᑕᐅᓂᕐᖓᑦ ᐃᖅᑲᓴᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᓕᕆᔨᑦᑎᓐᓄᑦ,  

ᑕᐃᒪᓕᑭᐊᖓᐃ 12-ᖑᔪᓂᑦ ᑎᑭᓴᐃᓯᒪᓐᓂᖅᑲ 
ᐊᓂᖅᑕᐅᓚᐅᖏᓪᓗᓂ ᑕᐃᒃᑯᓇᖓᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᑯᓐᓄᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᓐᓇ ᑭᖑᓪᓕᖅᐹᖓᓂᑦ 
ᐊᖏᕈᑕᐅᓚᐅᖅᓯᒪᔪᖅ 
ᐅᖃᖃᑎᒌᖏᓐᓇᖃᑦᑕᓚᐅᖅᓯᒪᒐᑦ ᑕᒪᓐᓇ 
ᐱᕙᓪᓕᐊᑎᓪᓗᒍ. ᐃᒫᒃ ᐃᕐᓃᓐᓇᖅ 
ᐋᖅᑭᑦᑕᐅᔪᓐᓇᖏᒻᒪᑕ ᐊᖏᖅᑕᐅᒍᓐᓇᕋᑎᓪᓗ. 
ᖃᐅᔨᒪᓕᓚᐅᖅᑐᑕᓗ ᓯᕗᓂᐊᒍᑦ 
ᐅᖃᐅᔾᔨᓚᐅᖅᓯᒪᔪᑦ ᒪᓕᒍᓐᓇᔾᔮᓐᖏᒻᒪᑕᒎᖅ 
ᑕᒪᐅᖓ ᒪᓕᑦᑕᐅᒋᐊᖃᖅᑐᓂᒃ ᐃᓛ 
ᐅᖃᐅᓯᕆᔭᐅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓛᒃ, 
ᑐᑭᓯᒍᓐᓇᖏᓐᓇᒪ ᖃᓄᖅ 
ᑎᑭᓴᐃᒍᓐᓇᕋᔭᑦᑕᕐᒪᖔᖅ ᑕᐃᒃᑯᓇᓐᖓᑦ 
ᐅᖃᐅᔾᔭᐅᓚᐅᓐᖏᓪᓗᓂ. ᑕᒪᓐᓇ ᑕᒪᖅᑑᑎᒋᒐᒃᑯ.  
 
ᐄ, 12-ᖑᒻᒪᑕ ᐃᓪᓗᑦᓴᐅᒐᔭᖅᑐᑦ, ᑕᐃᒃᑯᐊᓗ 
ᑕᐅᖅᓰᖃᑎᒋᓛᖅᑐᒋᑦ. ᑕᐃᒃᑯᐊ 
ᐊᑭᓖᒐᔭᖅᐸᓚᐃᖏᑦᑐᑦ. ᐄ, ᖃᐅᔨᒪᒐᓗᐊᖅᑐᖓ 
ᑕᒪᒃᑯᓄᖓ ᐱᐅᔪᒻᒪᕆᐅᒋᐊᖏᓐᓂᒃ ᖃᓪᓗᓈᓂ 
ᐱᕈᖅᓰᕕᐅᕙᑦᑐᓂᒃ. ᑭᓯᐊᓂ, ᒫᓂ ᐱᐅᓗᐊᕋᔭ 
ᑕᐅᓇᓃᓛᒃ ᑭᓯᐊᓂ ᐊᑭᖏᑦ 
ᑕᐃᒪᐃᒃᑲᔭᖅᐸᓪᓚᐃᖏᑦᑐᑦ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐅᖃᐅᓯᒃᓴᑐᐃᓐᓇᐅᒐᓗᐊᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑲᐅᒐᒪᐃᓛᒃ, 
ᑕᑯᓐᓈᖅᑎᑕᐅᓚᐅᖅᓯᒪᒐᑦᑕ ᑕᐃᑲᓂ 
ᐅᓯᓕᖅᓱᐃᕕᐅᕙᑦᑐᓂ. ᐊᐅᓚᔾᔪᑕᐅᖃᑦᑕᖅᑐᑦ 
ᑕᐃᒃᑯᓄᖓ ᑭᕕᑦᑎᔾᔪᑕᐅᔪᓂᒃ. 
 
ᐃᒫᒃ ᐱᓕᕆᑦᑎᐊᓂᐊᖏᑦᑐᖅ ᐅᖃᖅᑲᐅᒻᒪᑦ. 
ᑭᓯᐊᓂ ᑏᓴᒻᕙ ᓄᖑᓕᖅᑎᓪᓗᒍ ᑕᒪᒃᑯᐊ 
ᐃᓪᓗᓕᐅᕐᕕᒋᔭᕆᐊᖃᓚᐅᖅᑕᕗᑦ 
ᖃᐅᔨᑕᐃᓐᓇᓚᐅᕋᑦᑕ ᐊᕙᓗᐊᓂ ᐊᕙᓗᓕᒫᖓᓂ 
ᑕᕝᕗᖓ ᑕᒪᐅᓐᖓᕈᓐᓇᕆᐊᖃᕋᔭᕐᖓᑕ ᑕᐃᒃᑯᐊ 
ᑭᕕᑦᑎᔾᔪᑏᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ ᐃᖃᓗᐃᑦ ᐱᖓᓐᓇᖓᓄᑦ 
ᒥᓂᔅᑕ ᒥᔅᑕ ᐅᑲᓕᖅ.  
 
ᐊᐱᖅᑯᑦ 302 - 3(2): ᐃᖅᑲᓇᐃᔭᖅᑏᑦ 

ᐅᖃᐅᔾᔪᐃᔾᔪᑎᖏᑦ 
ᐅᑉᐱᕆᔭᐅᔪᓐᓇᓐᓂᖏᓄᑦ (ᐅᑲᓕᖅ) 

 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑖᒃᑯᐊ ᑲᔪᓯᒋᐊᕈᒪᒐᒃᑭᑦ ᐊᐱᖅᑯᑕᐅᔪᑦ. 
ᑐᑭᓯᐅᒪᔭᒃᑯᓪᓕ ᑖᓐᓇ ᒥᓂᔅᑕ ᒪᓕᓚᐅᕐᖓᑦ ᑖᒃᑯᐊ 
ᐱᖁᑏᑦ ᐊᐅᓚᑦᓯᐊᕈᓐᓇᕐᓂᖓᓂᒃ ᑕᒫᓂ ᓄᓇᕗᒻᒥ. 
ᖃᓄᖅ ᓇᓗᓐᖏᑦᓯᐊᕈᓐᓇᖅᑭᑕ ᑖᒃᑯᓂᖓ 
ᓯᕗᓂᒃᓴᒥ ᓂᐅᕕᐊᖑᓂᐊᖅᑐᓂᒃ ᐱᖁᑎᓂᒃ? 
 
ᐊᑭᑐᔪᐊᓘᑎᓪᓗᒋᑦ $2 ᒥᓕᐊᕌᖅᑐᑎᑦ ᑕᕝᕗᖓ 
ᐱᓕᕆᕕᐅᔪᒥᒃ, ᓱᓇᒥᒃ ᐱᑖᖅᑎᑕᐅᓂᐊᓕᕆᕕᑕ? 
ᖃᓄᖅ ᓇᓗᓇᐃᕈᓐᓇᖅᑲ ᒥᓂᔅᑕ  

ᐃᖅᑲᓇᐃᔭᖅᑎᖏᓪᓗ ᓇᖕᒥᓂᕐᓗ 
ᐅᑉᐱᕆᔭᐅᒍᓐᓇᕐᒪᖔᑕ ᑕᒫᓂ ᓄᓇᕗᒻᒥ ᓯᕗᓂᒃᓴᒥ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᓐᓂ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑕᐃᒫᑦᓴᐃᓐᓇᖅ ᐃᖅᑲᓇᐃᔭᖅᑎᖏᑦ 
ᐅᖃᐅᑎᖃᑦᑕᓚᐅᕐᖓᒋᑦ. ᐃᓛᒃ, 
ᐅᖃᐅᔾᔭᐅᒋᐊᖃᑦᑕᓚᐅᕐᒥᒻᒪᑦ. ᐅᕙᒍᑦᑕᐅᖅ, 
ᒥᓂᔅᑕᐅᓪᓗᑕ, ᐃᖅᑲᓇᐃᔭᖅᑎᖃᐅᕋᑦᑕ ᑖᓐᓇ 
ᓇᓗᓇᐃᕐᕕᒋᒍᓐᓇᖅᑕᕋ. ᑕᐃᒪᓐᓇ 
ᐃᓱᒫᓘᑕᐅᓚᐅᕐᓂᖓᓄᑦ 
ᐅᖃᐅᓯᐅᒻᒪᕆᓚᐅᕐᓂᖓᓂᓪᓗ. 
ᐃᓱᒪᒃᓴᖅᓯᐅᕋᓱᐊᖃᑦᑕᖅᑐᒍᑦ ᑭᓱᓕᒫᓂᒃ 
ᓈᕆᒐᓱᐊᖅᓱᑕ. 
 
ᐃᒪᓐᓇ ᑕᐅᑐᐃᓐᓇᕈᓐᓇᖏᓐᓇᑦᑕ ᖃᓄᐃᑦᑑᒻᒪᖔᑕ 
ᑕᒪᒃᑯᐊ ᑭᓱᓕᒫᑦ ᓴᖅᑭᑦᑐᑦ. ᒪᓕᒐᒃᓴᐃᓪᓘᓐᓃᑦ 
ᐊᖏᖅᑕᐅᖃᑦᑕᖅᓯᒪᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᐃᓱᒪᒋᔭᖃᖅᑑᔮᓚᐅᕋᓗᐊᖅᑎᓪᓗᑕ ᐃᓘᓐᓇᖏᓐᓂᒃ 
ᓴᖅᑭᖅᑐᖃᑦᑕᕐᖓᑦ ᐋᒥᑕᒥᓂᑦᑎᓐᓂᒃ. ᑕᒪᒃᑯᐊ 
ᐅᑉᐱᕆᒋᐊᖃᕋᑦᑎᒍ ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 
ᖃᐃᑕᐅᔪᑦ. ᐊᒻᒪᓗ, ᐊᔪᓐᖏᓐᓂᓕᒫᖅ 
ᐱᑦᑎᐊᕋᓱᐊᖅᓱᒋᑦ ᐃᓱᒪᓕᐅᕋᓱᐊᖃᑦᑕᕋᑦᑕ. 
 
ᐄ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ, 
ᑕᐃᒪᓐᓇᐃᖏᓐᓇᕈᓐᓇᖏᒻᒪᑦ. ᐋᒥᑦᓯᖃᑦᑕᕋᑦᑕ 
ᐱᔮᖅᑯᒥᐅᓐᖏᑦᑐᖅ ᐃᓚᐅᑎᒋᐊᓕᐅᒐᓗᐊᓂᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐅᑲᓕᖅ.  
 

ᐅᑲᓕᖅ (ᑐᓵᔨᑎᒍᑦ): ᑕᐃᒪ ᐃᖅᑲᐅᒪᒐᒪ 
ᐊᐱᕆᓚᐅᖅᓯᒪᒐᒃᑯ ᒥᓂᔅᑕ, ᓱᒻᒪᓕ 
ᖃᐅᔨᓴᐃᔪᖃᓚᐅᖏᓚ ᑕᒫᓂ ᓄᓇᕗᒻᒥ ᑖᒃᑯᐊ 
ᓂᐅᕕᐊᕆᔭᐅᓚᐅᓐᖏᓐᓂᖏᓐᓂ? ᒪᐃᒥ ᑖᓐᓇ 
ᐊᐱᕆᓚᐅᖅᓯᒪᔭᕋ. ᐃᒪᓐᓇ ᐅᖃᐅᑎᓪᓗᒍ, 
ᐊᐅᓚᑦᓯᐊᕈᓐᓇᖁᓪᓗᒋᑦ, ᑕᒫᓂ $2,000,000-ᓂᒃ 
ᐊᑭᖃᓚᐅᖅᑐᓂ ᑕᐃᒪ ᐊᔪᖅᓯᒍᑎᖃᑐᐃᓐᓇᕆᕗᒍᑦ. 
 
ᖃᓄᕐᓕ ᓇᓗᓇᐃᕆᒍᓐᓇᖅᑲ ᑮᓇᐅᔭᕗᑦ 
ᐅᑎᓚᖓᒻᒪᖔᖅ? ᑖᓐᓇᑕᒡᒐ ᒥᓂᔅᑕ ᐊᐱᖅᓱᖅᑲᕋ. 
ᖃᓄᐃᓕᓚᖓᕙ ᑖᒃᑯᐊ ᓂᐅᕕᐅᑎᒋᒍᓐᓇᖏᒃᑯᑎᒍ 
ᐱᖁᑏᑦ ᑖᒃᑯᐊ ᐱᕈᖅᓰᕕᓐᓄᑦ ᐊᑐᖅᑕᐅᓲᑦ. 
ᖁᔭᓐᓇᒦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᖃᓄᐃᓕᒐᔭᖅᑲᓕ ᓲᕐᓗ 
ᓇᓗᓇᕿᒻᒪᑦ. ᑕᐃᒪ ᐅᖃᐅᑎᒍᓐᓇᕋᔭᖅᑕᕋᓗᐊᕋ 
ᓯᕗᓂᒃᓴᒥᒃ ᖃᐅᔨᒪᒍᓐᓇᕐᓂᕈᒪ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᒃᔨᑯᑦ) 
ᖃᐅᔨᒪᓕᕋᑦᑕ ᑖᒃᑯᐊ ᖃᓪᓗᓈᑦ ᓄᓇᖓᓐᓄ 
ᐱᕈᖅᓯᕕᓐᓄᑦ ᐱᖁᑕᐅᔪᑦ ᐊᐅᓚᒍᓐᓇᖏᒻᒪᑕ. 
ᑕᓪᓕᒪᐅᒻᒪᑕᒎᖅ, ᓄᓇᕗᒻᒥ. ᖃᓄᖅ 
ᐊᐅᓚᒍᓐᓇᖏᑉᐸᑕᓘᓐᓃᑦ 
ᐃᖅᑲᓇᐃᔮᕆᒋᐊᖃᑦᑕᖏᓐᓂ ᑖᒃᑯᐊᓕ ᓄᓇᓖᑦ 
ᓱᓕᕆᓂᐊᓕᖅᑲᑦ ᑖᒃᑯᓂᖓ ᐱᖁᑎᓂᒃ 
ᐊᑐᕈᓐᓇᖏᑕᒥᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᓯᕗᓪᓕᖅᐹᒥᒃ 
ᐊᐱᕆᓚᐅᖅᓯᒪᔭᕋ. ᐄ, ᑕᒃᑯᐊ ᖃᐅᔨᒋᐊᓚᐅᖅᓱᒋᑦ 
ᓄᓇᓕᓐ ᑕᓪᓕᒪᐃᑦ. ᑕᐃᒃᑯᐊ ᓈᒻᒪᔅᓴᑐᐃᓐᓇᖅᑐᑦ 
ᐱᓕᕆᐊᕆᔾᔪᑕᐅᒍᓐᓇᓂᐊᖅᑐᑦ ᑖᒃᑯᐊ 
ᐊᑐᖅᑕᐅᓗᑎᒃ ᑖᒃᑯᓇᓂ.  
 
ᐅᖃᕆᐊᖅᑲᓐᓂᕈᒪ, ᑖᓐᓇ ᐱᖁᑕᐅᔪᖅ 
ᐊᐅᓚᑦᑎᐊᕈᓐᓇᖅᑐᖅ ᐊᒻᒪᓗ 
ᐊᐅᓚᑦᓯᐊᖅᑑᔮᖅᖢᑎᒃ ᓄᓇᕗᑦᒥ. ᐱᓗᐊᖅᑐᒥᒃ, 
ᑖᒃᑯᓇᓂ ᑕᓪᓕᒪᓂ ᓄᓇᓕᐅᔪᓂ 
ᐊᑲᐅᖏᓕᐅᕈᑎᑕᖃᑦᑑᔮᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᐅᖃᖅᑎᑦᑎᔩ. ᐃᒪᓐᓇ ᑖᓐᓇ 
ᐊᑲᐅᖏᔾᔪᑎᒋᒐᒃᑯ ᖃᓄᐊᓗᒃ $2,000,000-ᓂᒃ 
ᓂᐅᕐᕈᑎᖃᕋᓱᓐᓂᐊᕐᕋᑦᑕ ᑖᒃᕐᑯᐊ ᐱᕈᖅᓰᕕᓐᓄᑦ 
ᐱᖁᑎᒋᔭᐅᓲᓂᒃ.  
 
ᑭᓇᑐᐃᓐᓇᖃᐃ ᑖᒃᓱᒥᖓ ᑳᑦᑐᓛᒃᑖᖅᑐᖅ 
ᐱᐅᓂᖅᐹᖑᒐᓱᐊᖅᑐᒥᒃ ᑮᓇᐅᔭᓂᒃ 
ᐅᑎᖅᑎᑦᑎᒐᓱᐊᖁᓇᕐᓂᐊᖅᑐᖅ. ᑖᓐᓇ ᒥᓂᔅᑕ 
ᐅᓂᒃᑳᕈᓐᓇᖅᑳ 
ᑕᐃᒪᓐᓇᐃᓕᐅᒃᑲᓂᕐᓂᐊᖏᓐᓂᕋᓪᓗᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕆᐊᒃᑲᓐᓂᕈᒪᔪ, ᑖᒃᑯᐊ ᑕᓪᓕᒪ  

ᓄᓇᓕᓐᓂᓃᑦᑐᑦ ᑭᕕᒃᓯᔾᔪᑏᑦ ᐊᐅᓚᑦᑎᐊᕐᓂᐊᖅᑐᑦ. 
ᐱᓕᕆᐊᒃᓴᒥᓂᒃ ᑲᒪᔪᓐᓇᓂᐊᖅᑐᖅ. 
 
ᓄᓇᓖᑦ ᐃᓚᐃᓐᓇᑯᓗᖏᓐᓂ ᑎᓯᕙᒥ 
ᖃᐅᔨᓚᐅᕋᑦᑕ ᐃᓪᓗᖃᕝᕕᒃᓴᐃᑦ ᑖᒃᑯᐊ 
ᓄᑖᖑᒐᓗᐊᖅᐸᑕ Cat-ᖑᒐᓗᐊᖅᐸᑕᓘᓐᓃᑦ New  
Holland, ᓇᓪᓕᐊᑐᐃᓐᓇᖅ ᑖᒃᑯᐊ ᐱᖁᑕᐅᔪᐃᑦ 
ᐱᒍᓐᓇᖅᑐᑦ. 
 
ᒥᔅᑕ ᓯᐊᓪᒧᑦ ᐅᖃᖅᑲᐅᒻᒪᑦ ᑖᒃᑯᐊ Cat 40ft-ᓂᒃ 
ᖁᕝᕙᓯᓐᓂᖃᖓᑕ. ᑕᐃᒪᓐᓇ ᓈᓴᕐᓂᐊᖅᑕᕗᑦ 50-
ᓂᖃᐃ, 54ft ᖁᕝᕙᓯᒋᐊᕈᓐᓇᖅᑐᒥᒃ. ᑖᒃᑯᐊ 
ᐊᔾᔨᒌᖏᓐᓂᖃᒻᒪᕆᑦᑑᒐᓗᐊᑦ ᐱᖁᑏᒃ. 
 
ᐃᒪᓐᓇ ᓯᕗᓂᒃᓴᑎᓐᓃᑦᑐᓕᒫᓂᒃ 
ᑕᑯᒍᓐᓇᖏᓐᓇᑦᑕ, ᖃᐅᔨᒍᓐᓇᖏᓐᓇᑦᑕ. ᐄ, ᑕᐃᒪ 
ᐊᑐᕈᓐᓇᓂᐊᖅᓱᒋᓚᐅᕐᕋᑦᑎᒍ ᑖᒃᑯᐊ 
ᐋᖅᑭᒃᓯᒪᓂᖓ ᒪᓕᒃᑐᒍ. ᐃᓪᓗᐊᖔᖅ ᐊᓯᐊᓂᒃ 
ᐋᖅᑭᒃᓯᒪᓚᐅᖅᑲᑦ ᓄᓇᕗᑦ 
ᐊᑲᐅᖏᓕᐅᕈᑎᖃᕋᔭᓚᐅᖏᑦᑑᒐᓗᐊᖅ. 
 
ᓯᕗᓪᓕᕐᒥᒃ ᑐᓄᐊᓄᑦ ᖃᓄᐃᓐᖏᑦᑐᖅ 
ᓴᓂᕋᖏᓐᓄᑦ. ᑖᒃᑯᐊ ᐃᓪᓗ ᐋᖅᑭᒃᓯᒪᓂᖓ 
ᒪᓕᓪᓗᒍ, ᑕᐃᑯᖓ ᐃᓯᖅᕕᐅᔪᓐᓇᕋᔭᓚᐅᖏᒻᒪᑦ. 

ᑖᒃᑯᐊ, ᓲᕐᓗ ᖁᓕᔅᓴᖏᑦ, ᑕᐃᒪᓐᓇᐃᒻᒪᑦ 
ᐊᒃᓱᕉᑎᒋᖃᑦᑕᕆᐊᖃᑦᑕᕗᑦ ᑕᒪᒃᑯᐊ 
ᖃᐅᔨᓚᐅᕐᕋᑦᑎᒍ ᑕᐃᒪᐃᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 303 - 3(2): ᐅᖁᐃᑦ 

ᐅᓗᕆᐊᓇᖅᑐᓪᓗ ᓴᓇᐅᒐᑦ ᐃᓪᓗᓃᓲᑦ 
(ᐅᑲᓕᖅ) 

ᐅᑲᓕᖅ: ᑖᓐᓇ ᐊᐱᖅᓱᕈᒪᓕᕐᒥᔭᕋ ᒥᓂᔅᑐᒋᔭᐅᔪᖅ 
ᑖᒃᑯᓄᖓ ᐃᖅᑲᓇᐃᔭᖅᑐᓄᑦ ᐋᓂᖅᑐᒥᓂᑯᓗᓐᓄᑦ 
ᐊᒻᒪᓗ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᒥᓂᔅᑑᔪᖅ. 
ᐊᖓᔪᖅᑳᖅ, ᒥᔅᑕ ᑰᓕ. 
 
ᑖᒃᑯᐊ ᑕᕝᕙ ᐃᓕᓐᓂᐊᑎᑦᑎᕙᓪᓕᐊᓂᐊᕐᖓᑕ 
ᑕᒫᓂ ᐃᖃᓗᓐᓂ, ᐱᓇᓱᐊᕈᓯᐅᓛᖅᑐᒥ 
ᐃᖅᑲᓇᐃᔭᖅᑎᓄᑦ, ᑭᒃᑯᑐᐃᓐᓇᕐᓄᑦ ᐅᐸᒍᒪᔪᓄᑦ. 
 
ᑖᓐᓇ ᒥᓂᔅᑑᔪᖅ ᐊᐱᕆᒍᒪᔭᕋ, ᑖᒃᑯᓄᖓ 
ᐅᖅᑯᓕᕆᓂᕐᒧᑦ ᕿᒥᕐᕈᕙᓪᓕᐊᓂᐊᖅᑐᓂ ᐊᒻᒪᓗ 
ᑕᒪᒃᑯᓄᖓ ᐋᓐᓂᐊᑖᕐᓇᖅᑐᐊᓗᓐᓄᑦ 
ᓴᓇᔭᐅᖃᑦᑕᖅᑐᒥᓂᕐᓄᑦ ᓯᕗᓂᑦᑎᓐᓄᑦ. ᑖᒃᑯᐊᖃᐃ 
ᐃᖅᑲᓇᐃᔭᖅᑎᓕᒫᑦ ᐊᑐᓂᑦ, 
ᑭᒡᒐᖅᑎᖃᓛᖅᑑᒐᓗᐊᑦ ᑕᕝᕗᖓ 
ᐅᐸᑦᑎᑕᐅᓛᖅᑑᒐᓗᐊᑦ ᐊᑕᖏᑦᑎᐊᕐᓗᒋᑦ, 
ᐊᓪᓚᕝᕖᑦ ᑭᒡᒐᖅᑐᖅᑎᖃᕐᓗᑎᒃ, 
ᐱᓇᐊᓱᐊᕈᓯᐅᓛᖅᑐᒥ. ᖁᔭᓐᓇᒦᒃ ᐅᖃᐊᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
ᒥᓂᔅᑕᖓᑦ ᐃᖅᑲᓇᐃᔭᖅᑏᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ ᓇᓪᓕᐅᒃᑯᒫᖃᕐᕕᖕᒥ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᖔᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒻᒪᕆᐊᓗᒃ ᑖᓐᓇ ᐊᐱᖅᑯᑏᑦ. ᓯᕗᓪᓕᖅᐹᒥ 
ᑖᓐᓇ ᑐᑭᓯᒋᐊᑦᑎᐊᑲᓐᓂᕆᐊᖃᕐᓂᐊᖅᑕᕋ.  
 

ᐊᒻᒪᓗ, ᐆᒥᖓ ᖃᐅᔨᒪᓪᓗᖓ ᑕᐃᒃᑯᐊ 
ᑲᒻᐸᓂᓕᒫᑦᑎᐊᑦ - ᐱᓗᐊᖅᑐᒥᒃ ᑕᒪᒃᑯᐊ 
ᐃᓪᓗᓕᐅᖅᑎᐅᔪᓪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᑲᑎᒪᔨᕋᓛᖃᕆᐊᖃᖅᑐᐃᓐᓇᖃᑦᑕᕐᒪᑕ - ᐊᒻᒪᓗ 
ᓂᕆᐅᒃᐳᖓ ᑕᐃᒃᑯᐊ ᐊᑦᑕᕐᓇᖅᑕᐃᓕᒪᓂᕐᒧᑦ 
ᑲᑎᒪᔨᕋᓛᖃᖅᑐᓗᑦᑖᑦᑎᐊᑦ ᐃᖅᑲᓇᐃᔭᕐᕕᖏᑦ 
ᐃᓚᐅᔪᖃᓚᖓᒻᒪᑕ. 
 
ᑭᓯᐊᓂ, ᐅᖃᖅᑏ, ᑖᓐᓇ ᑐᓴᒐᒃᓴᖅ 
ᑐᑭᓯᒋᐊᑦᑎᐊᑲᓐᓂᕋᒃᑯ. ᖃᐅᔨᒋᐊᒃᑲᓐᓂᕆᐊᖃᕋᒃᑯ. 
ᑕᐃᓐᓇ ᐅᖃᐅᑎᑲᓚᐅᖅᐸᕋ, ᑐᓴᒃᑲᓐᓂᕈᒪ 
ᐅᓂᒃᑳᑦᑎᐊᕐᓂᐊᖅᐳᖓ ᑕᕝᕗᖓ. ᖁᔭᓐᓇᒦᒃ.  
 
ᐅᖃᖅᑎ: ᒥᔅᑕ ᑰᓕ, 
ᑐᑭᓯᑦᑎᐊᑲᓐᓂᕈᒪᒐᓗᐊᕐᒥᔪᖓᓕ. ᐅᖃᖅᐲᑦ 
ᑕᒪᓐᓇ ᐊᐱᖅᑯᑎ 
ᖃᐅᔨᒋᐊᑦᑎᐊᑲᓐᓂᕐᓂᐊᕐᓂᕋᑦᑐᒎ? ᑕᐃᒪᐃᓕᕖᑦ? 
ᑐᑭᓯᑦᑎᐊᕈᒪᓪᓗᖓ. ᖁᔭᓐᓇᒦᒃ.  
 
ᐊᖓᔪᖅᑳᖅ ᑕᒑᖅ ᑰᓕ: ᑐᑭᓯᒋᐊᑦᑎᐊᓚᐅᕐᓗᖓ 
ᐅᖃᒃᑲᓐᓂᕐᓂᐊᖅᐳᖔᓚᑲᐃᓐᓇᖅᑐᖓ. 
ᑐᑭᓯᓇᖅᑰᖅᑑᒐᓗᐊᖅ ᑖᓐᓇ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑦ 
ᒥᔅᑕ ᐅᑲᓕᖅ.  
 
ᐅᖃᓕᖅ: ᐄ, ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ 
ᐃᓇᒋᐊᒃᑲᓐᓂᖁᕙᕋ ᒥᓂᔅᑑᔪᖅ: ᑖᒃᑯᐊ 
ᐊᓪᓚᕝᕕᓕᒫᖏᑦ 
ᑭᒡᒐᖅᑐᖅᑎᖃᕈᒪᓂᐊᕐᓂᐊᖅᑑᒐᓗᐊᑦ. ᐃᒫᒃ 
ᑕᐃᒃᑯᐊ ᐃᓪᓗᐸᓐᓂᒃ ᐊᑐᓂᑦ ᐊᑐᖅᑐᑦ 
ᑭᒡᒐᖅᑐᖅᑎᖃᕐᖓᑕ ᑕᒪᒃᑯᓄᖓ ᖃᐅᔨᓴᖅᐸᑦᑐᓄᑦ. 
ᑕᐃᒃᑯᐊ ᐅᐸᑦᑐᐃᓐᓇᐅᓛᕋᓗᐊᕐᒪᖔᑕ 
ᖃᐅᔨᒋᐊᒃᑲᓐᓂᖁᓂᐊᖅᑕᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᑐᑭᓯᑦᑎᐊᕋᒃᑯ, 
ᑕᐃᒪᐃᓕᐅᓚᖓᕗᒍᑦ. ᐊᒻᒪᓗ, ᐃᒃᐸᒃᓴᖅ, ᑕᐃᓐᓇ 
ᐊᖓᔪᖅᑳᖓᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑰᖃᕐᕕᖕᒥ ᑕᒫᓃᓚᐅᕐᒪᑦ. ᑕᐃᒪ ᑖᒃᑯᓂᖓ 
ᐃᒻᒪᖄ ᐅᕝᓗᒥ ᐱᓕᕆᖅᑲᐅᔪᑦᓴᐅᒻᒪᑕ. ᑕᐃᓐᓇ 
ᐃᓇᑦᑎᔾᔪᑦ ᓇᒻᒥᓂᖅ ᖃᐅᑕᐅᓚᐅᓐᖏᒻᒪᑦ. 
ᑐᑭᓯᑦᑎᐊᕈᒪ ᐅᓂᒃᑳᑲᓐᓂᕐᓂᐊᖅᐳᖓ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᒃ ᒥᔅᑕ 
ᐅᑲᓕᖅ. (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ.  
 
ᐊᐱᖅᑯᑦ 304 - 3(2): ᐊᓂᖅᓵᖅᑕᐅᓲᖅ 

ᖃᓄᐃᓕᖓᓂᖓ ᑭᓐᖓᐃᑦ ᐋᓐᓂᐊᕝᕕᖓᓂ 
(ᓯᐅᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᕌᖅᑎᑕᕋ. 
 
ᑖᒃᑯᐊ ᑭᓐᖓᕐᓂ ᐋᓐᓂᐊᕐᕖᑦ ᐱᑐᖃᐅᓗᐊᓕᕐᒪᑦ 
ᐊᒻᒪᓗ ᑖᒃᑯᐊ ᐃᑭᐊᕐᒥᖏᑦ ᓈᒻᒪᒍᓐᓃᕐᒪᑕ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ. 
ᐊᔾᔨᖏᓐᓂᒃ ᒥᓂᔅᑕᒨᕆᓚᐅᕐᒪᑦ. ᑖᓐᓇᖃᐃ ᒥᓂᔅᑕ 
ᑕᒪᑐᒥᖓ ᖃᐅᔨᒋᐊᖅᓯᒪᓕᖅᑐᖅ ᑭᐅᓂᐊᕐᓗᓂ. 
 
ᒥᓂᔅᑕ ᓇᓗᓇᐃᕈᓐᓇᖅᑲ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᖓᔪᖅᑲᐅᑎᖏᓪᓘᓐᓃᑦ ᑖᑦᓱᒥᖓ 
ᐊᑲᐅᓐᖏᓪᓕᐅᕈᑕᐅᔪᓂᒃ ᐊᓂᖅᑎᕆᔭᖏᓐᓂᒃ 
ᐋᓐᓂᐊᕐᕕᐅᑉ ᐱᑕᖃᕐᒪᖔᖅ? ᖁᔭᓐᓇᒦᒃ.  
 
ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐊᐱᕆᖅᑰᕐᒪᑦ ᑖᓐᓇ 
ᑐᑭᓯᐅᒪᒻᒪᖔᑦᑎᒍ ᑕᒪᒃᑯᐊ 
ᐊᓂᖅᓵᖅᑐᕈᑕᐅᖃᑦᑕᖅᑐᑦ ᒥᒃᓵᓄᑦ ᑕᒪᓐᓇ 
ᑐᑭᓯᐅᒪᒻᒪᖔᑦᑎᒍ ᐊᐱᕆᒻᒪᑦ. ᐄ, ᑐᑭᓯᐅᒪᔭᕗᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᐹᖅ 
ᐃᓚᒋᐊᕈᑎ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑖ 
ᑐᑭᓯᒋᐊᖅᑎᑦᑎᔪᖃᖅᑲ ᑖᒃᑯᐊ 
ᖃᓄᐃᓕᐅᕆᐊᖅᓯᒪᒻᒪᖔᑕ ᑕᒪᓐᓇ  

ᐊᓂᖅᓵᖅᑕᐅᔪᖅ ᐊᑦᑕᓇᓐᖏᒃᑲᓗᐊᕐᒪᖔᖅ 
ᑖᒃᑯᓇᓂ ᐊᓐᓂᐊᕕᒻᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑲᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑖᓐᓇ ᑎᑎᕋᕐᕕᐅᓯᒪᔪᖅ, ᐅᖃᕈᓐᓇᖅᑐᖓ, ᒥᔅᑕ 
ᓯᐅᓪ. ᑕᐃᒃᑯᐊ ᑎᑎᕋᓚᐅᖅᑕᑦᑎᑦ, ᑕᐃᒃᑯᓄᖓᓗ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖃᕐᕕᑯᓐᓄᑦ 
ᑐᓂᔾᔪᑕᐅᓯᒪᓪᓗᓂ, ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᕕᑯᓪᓗ ᑕᐃᒪ ᑭᐅᓂᐊᖅᓱᑎᒃ 
ᒫᓐᓇᓵᖅ ᑖᑦᓱᒪ ᒥᒃᓵᓄᑦ. 
 
ᑭᓯᐊᓂᓕ ᐆᒧᖓ ᐅᖃᕈᓐᓇᖅᑐᒍᑦ 
ᓄᑕᐅᖏᑦᑑᒐᓗᐊᖅ ᐃᓪᓗᖅᔪᐊᖅ ᑕᐃᓐᓇ 
ᐃᓪᓗᖅᔪᐊᒥᒃ ᐱᑦᔪᑎᖃᓚᐅᖏᑦᑐᖅ ᐅᖃᐅᓯᕆᔭᖓ 
ᑭᓯᐊᓂᓕ ᐱᑦᔪᑕᐅᔪᖅ ᐊᑦᔨᓕᐅᕈᑕᐅᔪᖅ Lab. 
ᓲᕐᓗ ᐊᔾᔨᓕᐅᕈᑕᐅᔪᖅ ᐅᕝᕙᓘᓐᓃᑦ ᑕᒪᒃᑯᓄᖓ X-
ray machine. ᓱᓇᑭᐊᖅ ᑕᐃᓐᓇ ᐱᑦᔪᑎᖓ 
ᓱᓪᓗᓕᖁᑎᖃᒻᒪᑦ ᑕᐃᒃᑯᐊ ᓈᒻᒪᓈᕐᓂᖏᒻᒪᑦ 
ᐆᑕᕐᓂᖅᑑᔮᖅᖢᓂ, ᑎᐹᕿᖃᑦᑕᓚᐅᕐᓂᕐᒪᑦ. 
ᐱᓕᕆᖃᑎᒋᔭᐅᓪᓗᑎᒃ CGS-ᑯᑦ ᐃᓚᓕᖅᑕᐅᓪᓗᓂ. 
ᐃᖏᕐᕋᓕᖅᑑᒐᓗᐊᒡᒎᖅ. 
 
ᑎᐹᕿᖃᑦᑕᓚᐅᖅᑐᖅ ᑭᓯᐊᓂ ᐃᓪᓗᖅᔪᐊᕐᓕ 
ᑎᐹᕿᓚᐅᖏᑦᑐᖅ ᑭᓯᐊᓂ ᐱᖁᑎᐅᑉ ᐃᓗᐊᓃᑦᑐᖅ 
medical equipment. ᓈᒻᒪᓂᓐᖏᒻᒪᑕᑦ ᑕᐃᓐᓇ 
ᑎᐹᕿᔾᔪᑕᐅᖃᑦᑕᓚᐅᖅᑐᖅ ᓄᑕᐅᖏᑦᑑᓕᕐᓂᕐᒪᑦ. 
ᑭᓯᐊᓂ ᐃᖏᕐᕋᓯᔫᒐᓗᐊᖅ ᑭᐅᔾᔪᑎᒋᔭᐃᑦ WSCC-
ᑯᑦ ᑕᒪᑐᒥᖓ ᖃᐅᔨᓴᕐᒥᒻᒪᑕ ᐃᓛᒃᑯᑦ ᐃᑉᐸᔅᓴᖅ 
ᐅᖃᐅᑎᔭᐅᓚᐅᖅᑐᖓ ᑎᑎᕋᓐᓂᐊᖅᑐᒡᒎᖅ 
ᐃᓕᓐᓄᑦ ᓇᒻᒥᓂᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᓚᐅᕐᒥᒐᒪ ᖃᐅᔨᓯᒪᒐᒪ ᑭᓐᖓᕐᓂ ᐋᓐᓂᐊᕕᒻᒥ 
ᐊᓂᕐᓂᖓ ᐱᐅᓚᐅᖏᒻᒪᑦ ᐳᓛᕆᐊᕋᒪ ᒫᓐᓇᒫᖅ 
ᐃᖅᑲᓇᐃᔭᖅᑏᑦ ᐱᐅᔪᒥᒃ 
ᐋᓐᓂᐊᖃᑦᑐᓕᕆᓇᓱᒐᓗᐊᕐᖓᑕ  

ᓯᕗᓪᓕᐅᔾᔨᑎᓯᒪᓪᓗᒍᓗ ᐊᒻᒪᓗ 
ᒪᑐᑐᐃᓐᓇᕈᓐᓇᖏᒻᒪᑕ.  
 
ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᖃᓄᐃᓕᐅᕈᑎᖃᕆᐊᖅᓯᒪᒻᒪᖔᑕ 
ᐱᔨᑦᓯᕋᐅᑕᐅᒋᐊᓖᑦ ᓴᖅᑭᐅᒪᐃᓐᓇᖁᓪᓗᒋᑦ 
ᐋᓐᓂᐊᕕᓐᓂ ᐃᒪᓐᓇ ᐊᑦᑕᕐᓇᖁᓇᒍᓗ 
ᐱᓕᕆᔨᐅᔪᓄᑦ ᑕᕝᕙᓂ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᑕᐃᒃᑯᐊ 
ᒐᕙᒪᒃᑯᓕᒫᑎᒍᑦ ᐃᑲᔪᖅᑐᖅᑕᕗᑦ 
ᐃᖅᑲᓇᐃᔭᕐᕕᖃᑦᑎᐊᕆᐊᖃᒻᒪᑕ ᐊᒻᒪᓗ 
ᐊᑦᑕᓇᖅᑐᒦᒋᐊᖃᖏᒻᒪᑕ. ᑖᓐᓇ ᐱᔾᔪᑎᒋᓪᓗᒍ 
ᓇᐃᑐᒥᒃ ᐃᖅᑲᓇᐃᔭᖅᑎᔾᔮᖏᑕᕗᑦ 
ᐊᑕᓇᖅᑐᒦᑉᐸᑕ ᖁᐊᖅᓵᓇᖅᑐᒦᑉᐸᑕ. CGS-ᑯᑦ 
ᐱᓕᕆᖃᑎᒋᖃᑦᑕᖅᑕᕗᑦ ᐋᖅᑭᒃᑕᐅᔭᕆᐊᖃᑉᐸᑕ 
ᓱᓇᓕᒫᑦ ᐱᓕᕆᐊᖑᖃᑦᑕᖅᑐᑦ. 
 
ᑭᓯᐊᓂ ᓄᑕᐅᓐᖏᑦᑑᓂᖏᑦ ᑕᕝᕙᐃᓐᓇᖅ 
ᐃᓂᖏᓐᓂᒃ ᐊᔪᕋᑦᑎᒍ ᓄᓇᕗᑦᒥ. ᐱᔾᔪᑎᒋᓪᓗᒍ 
ᑭᓯᐊᓂ ᐊᐱᖅᑯᑎᒋᔭᖓ ᐃᖅᑲᓇᐃᔭᖅᑎᕗᑦ 
ᐅᓗᕆᐊᓇᖅᑑᒥᑎᔾᔮᖏᑕᕗᑦ ᐅᓗᕆᐊᓇᖅᑐᒦᑉᐸᑕ 
ᓲᕐᓗ partner-ᒋᔭᕗᑦ CGS-ᑯᓪᓗ ᓈᒻᒪᖏᑉᐸᑕ 
ᐋᖅᑭᑲᐅᑎᒋᓇᓱᐊᕆᐊᓖᑦ 
ᓇᓗᓇᐃᖅᓯᒪᑦᑎᐊᑐᐊᖅᐸᑕ. ᑖᓐᓇ ᐱᓪᓗᒍ 
ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑎᕗᑦ ᐅᓗᕆᐊᓇᖅᑐᒥ 
ᐃᖅᑲᓇᐃᔭᖁᓐᖏᓇᑦᑎᒍ ᑖᓐᓇ 
ᖃᐅᔨᒪᖁᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᑖᓐᓇ ᑭᖑᓪᓕᖅᐹᖅ ᐊᒻᒪᓗ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᐱᖁᑎᖅᔪᐊᓄᑦ ᐸᕐᓇᐅᑏᑦ ᐱᓪᓗᒋᑦ. ᑖᒃᑯᐊ 
ᐃᓇᖏᖅᑕᐅᔾᔪᑎᔅᓴᖓ ᐋᓐᓂᐊᕕᐅᑉ,  

ᐋᓐᓂᐊᑦᕕᖓᑕ ᑭᓐᖓᐃᑦ. ᑖᒃᑯᐊ ᑎᓕᐅᖅᐸᒃᑲ 
ᒐᕙᒪᒃᑯᑦ ᓯᕗᒧᐊᑦᑕᐅᒋᐊᖁᓪᓗᒍ ᐱᖁᑎᖅᔪᐊᓄᑦ 
ᐸᕐᓇᐅᑕᐅᔪᖅ. 
 
ᒥᓂᔅᑕ ᐅᖃᕈᓐᓇᖅᐸ ᑭᓐᖓᐃᑦ ᓴᖅᑭᓵᖁᓪᓗᒍ 
ᖃᓄᐃᓕᐅᖅᓯᒪᒻᒪᖔᑕ ᑕᕝᕙᓂ 
ᐱᖁᑎᖅᔪᐊᓕᕆᔾᔪᑎᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᑦᑎᐊᖅᑕᕗᑦ ᑭᓐᖓᕐᓂ 
ᓄᑕᐅᓐᖏᓐᓂᖅᐹᖑᖃᑕᐅᓂᖓᓂᒃ ᐊᒻᒪᓗ ᑕᐃᒃᑯᐊ 
ᐃᑲᔪᖅᑎᒋᓪᓗᒍ ᖃᐅᔨᓴᖅᑕᐅᑎᓚᐅᖅᖢᑎᒍ ᖃᓄᖅ 
ᐋᖅᑭᒋᐊᕆᐊᖃᖅᑐᖃᕐᒪᖔᑕ CGS-ᑯᑦ 
ᐅᓂᒃᑳᓕᐅᓚᐅᖅᖢᑎᒃ. ᑕᐃᒃᑯᐊ 
ᓈᒻᒪᑦᑎᐊᕋᓗᐊᕐᒪᖔᑕ ᓱᓇᓂᒃ 
ᖃᐅᔨᓴᐅᑕᐅᖃᑦᑕᖅᑐᑦ ᐱᓯᒪᓕᖅᖢᑎᒍ.  
 
ᑭᓯᐊᓂ ᒫᓐᓇ ᐅᖃᕐᓂᑦ ᐊᔪᖅᑐᖓ ᖃᖓᒃᑯᑦ 
ᑕᕝᕙᓂ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᒥ 
ᐃᓗᐊᓅᕐᓂᐊᕐᒪᖔᑦ ᓂᕆᐅᒃᑐᖓᐅᒐᓗᐊᖅ. 
ᒥᓂᔅᑑᖃᑎᒃᑲ ᐅᖃᖃᑎᒋᓚᐅᕐᓗᒋᑦ ᐅᑭᐊᒃᓵᖅ 
ᐃᒻᒪᖄ ᓇᓗᓇᓐᖏᓂᖅᓴᐅᓂᐊᖅᑐᖅ ᖃᖓᒃᑯᑦ 
ᑕᐃᒃᓱᒪ ᐃᓗᐊᓅᕋᔭᕐᒪᖔᑦ. ᑭᓯᐊᓂ 
ᐱᓕᕆᐊᒃᓴᖃᕋᑦᑕ ᐊᒥᓱᓂᒃ ᓄᓇᓕᓐᓂ ᐃᓚᖏᑦ 
ᐱᖓᓲᖅᑰᖅᑐᑦ ᓯᕗᓪᓕᐅᓪᓗᑎᒃ 
ᓴᓇᔭᐅᖅᑳᕆᐊᖃᕋᔭᖅᑐᑦ. 
 
ᑖᓐᓇ ᐃᓗᐊᓅᕋᑕᕐᓂᖅᐸᑦ ᐸᕐᓇᐅᑎᒧᑦ 
ᖃᐅᔨᒪᑎᓐᓂᐊᖅᑖᓗᖓ ᖁᔭᓐᓇᒦᖅᖢᒍᓗ 
ᐊᐱᖅᑯᑖᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 7. 
ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᓂ 8. 
ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 
ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑎᓄᑦ. 10. ᑭᐅᔾᔪᑏᑦ 
ᑮᓇᐅᔭᖅᑑᑎᑦ ᐅᖃᐅᓯᐅᓚᐅᕐᓂᖏᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐲᖅᓯᒪᓕᖅᑐᖅ 
ᐅᖃᐅᓯᕆᕋᑖᖅᑕᕋ ᐃᓱᓕᓯᒪᓕᖅᑐᖅ. 

(ᑐᓵᔨᑎᒍᑦ) 10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. 
ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᓪᓗ. 
ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 003 - 3(2): 

ᐅᓂᒃᑳᖏᑦ ᕿᒥᕐᕈᐃᓂᖓᓂᒃ ᑲᓇᑕᐅᑉ 
ᑕᒻᒪᖅᓯᒪᔪᖅᓯᐅᖅᑎᖓ ᓄᓇᕘᑉ 
ᒪᓕᒐᓕᐅᕝᕕᖓᓄᑦ ᑮᓇᐅᔭᓂᒃ 
ᑲᒪᒋᔭᖃᐅᓯᖏᑕ 
ᐋᓐᓂᐊᖅᑕᐅᓕᒪᔪᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᕝᕕᐊ (ᐊᕐᕚᓪᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
(ᑐᓵᔨᒃᑰᕈᓐᓃᖅᑐᖅ) COW-ᓕᕋᓗᐊᓕᕋᒪ 
ᐱᔮᕆᓐᖏᒃᖢᖓ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐅᐱᒍᓱᒃᐳᖓ 
ᓴᖅᑭᑎᑦᓯᒋᐊᒃᓴᖅ ᐅᓂᒃᑳᖏᓐᓂᒃ ᑲᑎᒪᔨᕋᓛᑦ 
ᒐᕙᒪᒃᑯᑦ ᐊᐅᓚᓂᖏᓐᓄᑦ, 
ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐱᓪᓗᖏᑦ 
ᕿᒥᕐᕈᓂᖏᑦ ᑖᒃᑯᓂᖓ 2009 ᐅᓂᒃᑳᖏᑦ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᐊᓄᑦ ᓄᓇᕗᑦ. 
 
ᐅᖃᖅᑏ, ᐃᖅᑲᐅᒪᓂᐊᖅᑐᑎᒃ, ᒪᕐᕉᒃ ᐅᓂᒃᑳᖏᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓴᖅᑭᑎᑕᐅᓚᐅᕐᒪᑕ 
ᒪᓕᒐᓕᐅᕐᕕᖕᒥ ᐊᐃᐳᕈ 1, 2009. ᑖᒃᑯᓇᓐᖓᑦ 
ᓯᕗᓪᓕᖅᐸᖅ ᐃᓱᒫᓘᑕᐅᔫᑉ ᑮᓇᐅᔭᓕᕆᔾᔪᓯᖏᑦ 
ᑖᒃᑯᐊ ᐋᓐᓂᐊᖃᕐᓇᖏᑦᑕᓕᕆᔨᒃᑯᑦ, 
ᐃᓄᓕᕆᔨᒃᑯᓪᓗ. ᐱᖃᑖ ᐅᓂᒃᑲᑉ 
ᖃᐅᔨᒋᐊᕈᑕᐅᒃᑲᓐᓂᖅᑐᖅ ᑕᒻᒪᖅᓯᒪᔪᖅᓯᐅᖅᑎᐅᑉ 
2005 ᐅᓂᒃᑳᓕᐊᕆᓚᐅᖅᑕᖏᑦ ᒪᓕᒐᓕᐅᕐᕕᖕᒧᑦ 
ᐱᓪᓗᒋᑦ ᑮᓇᐅᔭᓕᕆᔾᔪᓯᒋᕙᒃᑕᖏᑦ ᓄᓇᕗᑦ 
ᒐᕙᒪᖏᑦᑕ. 
 

ᐅᖃᖅᑏ, ᐄᐳᕈ 1, 1999-ᒥᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᖕᒧᑦ 
ᐅᓂᒃᑳᓕᒫᖏᑦ ᑕᑯᔭᐅᒋᐊᖃᐃᓐᓇᕐᒪᑕ 
ᑲᑎᒪᔨᕋᓛᖑᐃᓐᓇᖅᑐᓄᑦ ᕿᒥᕐᕈᔭᐅᒋᐊᖃᖅᑐᑎᒃ. 
ᐅᖃᕆᐊᖅᑐᖅᓯᒪᔪᖃᐅᖅᑐᓂ ᑐᕌᕐᕕᐅᔪᓂᒃ ᓄᓇᕗᑦ 
ᒐᕙᒪᖏᑦᑕ ᐱᓕᕆᕕᖏᓐᓂᒃ, ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓂᒃ ᐊᒻᒪ ᑎᒥᖁᑎᖏᑦ 
ᖃᐃᖁᔭᐅᖃᑦᑕᖅᓯᒪᔪᑦ ᑮᓇᐅᔭᓕᕆᓂᕐᒧᑦ 
ᑭᐅᖁᔭᐅᓪᓗᑎᒃ ᑖᒃᑯᓄᖓ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᔭᖏᓐᓄᑦ ᐊᒻᒪ ᐃᓱᒫᓘᑎᒋᔭᖏᓐᓄᑦ 
ᒪᓕᒐᓕᐅᖅᑎᓄᑦ. 
 
ᑖᒃᑯᐊ ᑲᑎᒪᔨᕋᓛᑦ ᓈᓚᒃᑎᑦᓯᓚᐅᖅᑐᑦ 
ᑕᖅᑲᒃᑯᓂᖓ ᐊᒻᒪ ᑐᓴᒐᒃᓴᓕᕆᔨᖃᖅᑐᑎᒃ ᐊᒻᒪ 
ᑕᑯᒃᓴᐅᑎᑕᐅᓚᐅᖅᑐᑎᒃ ᑕᓚᕖᓴᒃᑯᑦ. 
ᐅᖃᕆᐊᖅᑐᖅᓯᒪᔪᑦ ᐊᓪᓚᒡᕕᐊᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ, ᑖᒃᑯᐊ ᑮᓇᐅᔭᓕᕆᔨᒃᑯᑦ, 
ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᓯᕗᕌᓐᓃᓚᐅᖅᑐᑦ ᑲᑎᒪᔨᕋᓛᑦ. ᑖᒃᑯᐊ 
ᑲᑎᒪᔾᔪᑎᕕᓃᑦ ᑖᒃᑯᐊ ᑲᑎᒪᔨᕋᓛᑦ 
ᓈᓚᒃᑎᑦᓯᓂᖃᖅᑎᓪᓗᒋᑦ ᑕᑯᒃᓴᐅᑎᑕᐅᓚᐅᖅᑐᑦ 
ᒪᓕᒐᓕᐅᕐᕕᐅᑉ ᖃᕆᓴᐅᔭᒃᑯᑦ ᑐᑭᓯᒋᐊᖅᑎᑦᓯᕕᐊᓂ 
ᑕᒪᒃᑮᑎᒍᑦ ᐃᓄᒃᑎᑐᑦ, ᖃᓪᓗᓈᑎᑐᓪᓗ. 
 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᑕᖅᑲᒃᑯᐊ 
ᑐᓵᑎᓪᓗᒋᑦ ᖁᔭᓐᓇᒦᓚᐅᖅᑐᑦ 
ᑕᒻᒪᖅᓯᒪᔪᖅᓯᐅᑎᒥᒃ 
ᖃᓄᐃᓕᐅᕈᑎᖃᕆᐊᓚᐅᕐᓂᖓᓂᒃ ᐲᖁᔨᕗᖔᕈᒻᒥᒃ 
ᐊᖏᕈᑕᐅᓚᐅᖅᑐᒥᒃ ᒪᓕᒐᓕᐅᕐᕕᖕᒥ ᒫᔾᔨ 29, 
2007. ᑖᓐᓇ ᐱᖁᔨᕗᖔᕈᑦ ᑐᒃᓯᕋᓚᐅᖅᑐᖅ ᑖᓐᓇ 
ᑕᒻᒪᖅᓯᒪᔪᖅᓯᐅᖅᑎ ᓈᒪᔪᓂᒃ ᓈᓴᐃᓂᖃᖁᓪᓗᒍ 
ᑮᓇᐅᔭᓕᕆᔾᔪᓯᕆᕙᒃᑕᖏᓐᓂᒃ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ. 
 
ᐅᔾᔨᕆᒐᔭᖅᐸᕋ ᑕᒪᓐᓇ ᓯᕗᓪᓕᖅᐹᖑᓐᖏᒻᒪᑦ 
ᑕᐃᒪᓐᓇ ᓈᓴᐃᔪᖃᖅᑎᓪᓗᒍ. 1991-1992, ᑖᓐᓇ 
ᐊᓪᓚᒡᕕᐊ ᑕᒻᒪᖅᓯᒪᔪᖅᓯᐅᖅᑎᐅᑉ 
ᓈᓴᐃᓂᖃᓚᐅᕐᒥᔪᑦ ᓈᒪᔪᓂᒃ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐊᓂ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᑦᓯᐊᑉ ᒪᓕᒐᓕᐅᕐᕕᐊᓂ. ᐊᑑᑎᖃᖅᐳᖅ 
ᐃᖅᑲᐅᒪᔭᕆᐊᒃᓴᖅ ᓯᕗᓪᓕᖅᐹᒥᒃ ᑖᓐᓇ 
ᑕᒻᒪᖅᓯᒪᔪᖅᓯᐅᖅᑎᐅᑉ 1992-ᒥ ᐅᓂᒃᑳᖏᑦ 
ᐅᖃᓚᐅᕐᒪᑕ ᐃᒪᓐᓇ: 
 

“ᐅᖃᐅᓯᐅᓂᖓ ᐋᓐᓂᐊᖃᕐᓇᖏᑦᑐᓕᕆᓂᐅᑉ 
ᓄᓇᑦᓯᐊᕐᒥ ᐊᐃᕙᐅᑕᐅᔪᓐᓇᖅᑐᖅ, 
ᐱᑕᖃᒃᑲᓐᓂᖁᔨᓂᖅ ᐱᔨᑦᓯᕋᐅᑎᒃᑲᓐᓂᕐᓂᒃ 
ᑮᓇᐅᔭᖅᑕᖃᕆᐊᖃᒃᑲᓐᓂᕐᒪᑦ 
ᑮᓇᐅᔭᑭᒃᓴᖅᑎᓪᓗᒋᑦ.. ᐱᓗᐊᖅᑐᒥᒃ, 
ᐅᖃᐅᓯᖃᓚᐅᖅᑐᒍᑦ ᐱᓪᓗᒋᑦ 
ᐱᔭᕆᐊᑐᖃᑦᑕᕐᓂᖓ ᓇᓚᐅᑦᓵᕆᓂᖅ 
ᐊᑭᐅᔪᓂᒃ, 
ᑐᑭᓯᕋᒃᑲᓐᓂᖃᑦᑕᕆᐊᖃᖅᑎᓪᓗᒋᓪᓗ 
ᐃᓚᒋᐊᕈᑎᒃᓴᓂᒃ, ᑲᔪᓯᓯᒪᓂᖓᓗ ᓄᓇᕗᑦ 
ᓯᓚᑖᓄᑦ ᐋᓐᓂᐊᕐᕕᓕᐊᖃᑦᑕᕆᐊᖃᕐᓂᖅ 
ᐊᒻᒪᓗ ᓂᕆᐅᓇᓐᖏᑦᑐᑦ ᐊᒻᒪ 
ᐊᐅᓚᑕᐅᔪᓐᓇᖏᑦᑐᑦ ᐋᓐᓂᐊᕐᕕᓕᐊᖅᑐᓄᑦ 
ᐃᖏᕐᕋᓄᒥ ᐊᑭᐅᔪᑦ.” 

 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᒫᓐᓇᒫᖅ 
ᓈᓚᒃᑎᑦᓯᓂᖃᓚᐅᖅᑐᑦ 17 ᐅᑭᐅᑦ 
ᖄᖏᓚᐅᖅᑎᓪᓗᒋᑦ ᐅᖃᐅᓰᑦ ᑎᑎᕋᓚᐅᖅᑕᖏᑦ ᒥᔅ 
ᐳᕇᓱ ᐃᓇᖏᓚᐅᖅᑕᖓᑕ. 
 
ᒫᓐᓇ ᐱᕕᒃᓴᖄᔪᒍᒪᒐᒪ ᑎᑎᕐᓗᒋᑦ ᐃᓚᖏᑦ 
ᓴᖅᑭᑎᑕᐅᓚᐅᖅᑐᑦ ᐱᓕᕆᕕᐊᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᐊᖏᕈᑕᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ ᓄᕕᒻᐱᕆᒥ 
ᐊᕐᕌᓂ ᐱᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓂᖏᑦ 
ᒐᕙᒪᒃᑯᑦ ᓯᕗᓪᓕᖅᐹᒥ ᐊᐅᓚᔾᔪᑎᖏᓐᓂᒃ, 
ᒪᑭᒪᔾᔪᑎᖏᓐᓄᓪᓗ ᐃᓚᒋᐊᕈᑎᒃᓴᓂᒃ 
ᑐᒃᓯᕋᖅᑕᐅᔪᓂᒃ 2009-2010 ᐊᕐᕌᒍᐊᓂ; 
 
• $5.148 ᒥᓕᔭᓐ ᑐᕌᖓᔪᑦ 

“ᐊᑭᑦᑐᕆᐊᕐᓂᖏᓐᓄᑦ ᐊᑭᐅᔪᑦ 
ᐋᓐᓂᐊᕐᕕᓕᐊᕐᓗᓂ ᐃᖏᕐᕋᔾᔪᑏᑦ”; 
 

• $1.088 ᒥᓕᔭᓐ “ᐅᓄᖅᓯᒋᐊᕈᑕᐅᔪᑦ 
ᑳᓐᑐᕌᒃᑎᑦᓯᓂᕐᒧᑦ ᐊᐅᓕᕆᓂᕐᒧᑦ 
ᐱᔨᑦᓯᕈᑎᓂᒃ”; 

 
• $1.071 ᒥᓕᔭᓐ “ᐅᓄᖅᓯᒋᐊᕐᓂᖓᓄᑦ 

ᐊᑭᐅᔪᑦ ᓘᒃᑕᖃᕐᓂᕐᒧᑦ”; 
 
• $2.918 ᒥᓕᔭᓐ ᐊᖏᕐᕋᕆᔭᐅᔪᓂ 

ᐸᖅᑭᔭᐅᒋᐊᓖ% “ᐅᓄᖅᓯᒋᐊᕐᓂᖏᓐᓂᒃ 
ᐃᑲᔪᖅᑕᐅᔭᕆᐊᓖᑦ, ᐱᔭᕆᐊᑐᓂᖓᓄᓪᓗ 

ᐸᖅᑭᔾᔪᑕᐅᔪᑦ ᐊᒻᒪ ᐅᓄᖅᓯᕚᓪᓕᕐᓂᖏᓐᓄᑦ 
ᐊᑭᐅᔪᑦ ᐱᔨᑦᓯᕋᐅᑎᓄᑦ’; 

 
• $2.566 ᒥᓕᔭᓐ “ᐅᓄᖅᓯᒋᐊᕐᓂᖏᓐᓄᑦ 

ᐅᑭᐅᔪᑦ ᐱᑕᖃᖅᑎᑦᓯᓗᓂ ᓯᓚᑖᓃᓐᖔᖅᑐᓂᒃ 
ᓘᒃᑖᓂᒃ”; 

 
• $1.377 ᒥᓕᔭᓐ “ ᐊᑭᓕᐅᑎᔪᒃᓴᑦ 

ᐃᓚᒋᐊᕈᑕᐅᔪᓄᑦ ᐊᑭᓕᕆᐊᓕᖕᓄᑦ ᓯᓚᑖᓂ 
ᓄᓇᕗᒥ ᐋᓐᓂᐊᕐᕕᖕᓄᑦ ᐱᔨᑦᓯᖅᑕᐅᓂᕐᒧᑦ”; 
ᐊᒻᒪ 

 
• $540,000 ᑕᑭᓪᓕᒋᐊᖅᑕᐅᓂᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑕᐅᔪᑦ, 
ᐱᓪᓗᒋᑦ ᑕᒪᒃᑮᒃ ᐊᑭᖏᑦ ᐊᒻᒪ ᐊᖏᓂᖏᑦ 
ᐊᓯᔾᔨᕐᒪᑕ ᑕᒪᒃᑯᐊᓗ ᐅᓄᖅᓯᒋᐊᕈᑕᐅᓪᓗᒋᑦ 
ᐊᑭᖏᓐᓄᑦ ᐃᑲᔫᑕᐅᔪᑦ ᐱᓕᕆᐊ.” 

 
ᐅᖃᖅᑏ, ᑖᒃᑯᐊ ᑎᑎᕋᓵᖅᑕᒃᑲ ᓈᓴᖅᓯᒪᓂᖏᑦ 
ᑎᑭᑦᑐᑦ $14 ᒥᓕᐊᓄᑦ ᐸᕐᓇᐅᑕᐅᓯᒪᓐᖏᑦᑐᑦ 
ᑮᓇᐅᔭᐃᕈᑎᒋᓚᐅᖅᑕᖏᑦ ᑖᑦᓱᒪ ᐱᓕᕆᕕᐅᑉ. 
ᑕᐃᒪᓐᖓᓂᒃ ᓄᓇᕗᑦ ᒐᕙᒪᖏᑦ ᓯᕗᓪᓕᖅᐹᒥ 
ᑮᓇᐅᔭᖅᑑᑎᒃᓴᓕᐅᓚᐅᕐᒪᑕ 1999, 30 
ᐃᓚᒋᐊᕈᑕᐅᔪᑦ ᑮᓇᐅᔭᖅᑑᑎᒃᓴᓄᑦ 
ᓴᖅᑭᑎᑕᐅᓯᒪᓕᖅᑐᑦ ᒪᓕᒐᓕᐅᕐᕕᖕᒥ ᐃᓗᓕᖃᖅᑐᑦ 
ᑐᒃᓯᕋᐅᑎᓂᒃ ᐊᖏᖅᑕᐅᒍᒪᔪᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓄᑦ ᐊᑭᓕᐅᑕᐅᔪᑦ. 
 
(ᖁᖁᐊᕐᕙᓗᒃ) ᐋᓐᓂᖅᑐᖃᖅᑐᒥᓂᐅᑦᑕᐃᓕᓕᑐᖅ. 
 
ᑕᒪᒃᑯᐊ ᐃᓚᖏᑦ ᐅᖓᑕᐅᔾᔨᒍᑕᐅᓯᒪᔪᑦ ᓱᕋᐃᓯᒪᔪᑦ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᔭᖏᓐᓂᒃ. ᑕᒪᓐᓇ 
ᐅᖓᑕᐅᔾᔨᖃᑦᑕᕐᓂᖅ ᐊᑭᓕᕆᐊᓕᖕᓂᑦ 
ᐃᓴᒫᓘᑕᐅᓯᒪᒻᒪᕆᖕᒪᑦ ᒪᓕᒐᓕᐅᖅᑎᓄᑦ 
ᐊᕐᕌᒍᒐᓴᐅᓕᖅᑐᓂᒃ. ᒪᓕᒐᓕᐅᕐᕕᖕᒥ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᓕᕆᕕᐅᔫᑉ 
ᑐᒃᓯᕋᐅᑎᖏᓐᓂᒃ ᐃᓚᒋᐊᕈᑎᓂᒃ ᑮᓇᐅᔭᓄᑦ, 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᕌᓂᒃᓯᒪᖃᑦᑕᖅᑐᑦ. 
 
ᓇᓗᓇᕋᑎᒃ ᐱᔾᔪᑎᖏᑦ, ᒪᓕᒐᓕᐅᖅᑏᑦ 
ᒪᓕᒐᓕᐅᕐᕕᖕᒥ ᐊᑭᕋᖅᑐᕐᓗᑎᒃ ᓂᕈᐊᕈᓐᓇᖏᑦᑐᑦ 
ᐊᑭᓕᐅᑎᒃᓴᓂᒃ ᐋᓐᓂᐊᕐᕕᓕᐊᖅᑐᓄᑦ ᐊᑭᐅᔪᓂᒃ  

ᑐᐊᕕᕐᓇᖅᑐᓕᕆᔾᔪᑎᕕᓂᕐᓂᒃ. ᐱᓕᕆᕕᐅᔫᑉ 
ᐃᓚᒋᐊᕈᑎᖏᓐᓄᑦ ᑮᓇᐅᔭᐃᕈᑏᒃᓴᑦ, ᑭᓯᐊᓂ 
ᐊᖏᖅᑕᐅᓗᑎᐅᓕᖃᑦᑕᕐᒪᑦ, ᐱᔾᔪᑎᖃᕐᓂᖓᓂᒃ 
ᐋᓐᓂᐊᖅᑐᓂᒃ ᐊᒻᒪ ᑐᖁᓕᒑᔪᓂᒃ. 
 
ᓯᕕᑐᔪᒧᑦ, ᑖᓐᓇ ᓈᒻᒪᖏᒻᒪᑦ ᐱᓪᓗᒍ ᐊᓯᖏᑦ 
ᐱᒻᒪᕆᐅᔪᑦ ᐊᓐᓂᕆᔭᐅᔪᑦ ᐊᒻᒪ ᐃᓱᒫᓗᒍᑕᐅᔪᑦ, 
ᐱᖃᓯᐅᑎᓪᓗᒍ ᑮᓇᐅᔭᓕᕆᔾᔪᑎᓂᒃ 
ᑎᑎᕋᑦᑎᐊᖃᑦᑕᖁᓪᓗᒋᑦ ᐊᒻᒪ ᓵᑕᒃᓴᐅᔪᓐᓇᕐᓗᑎᒃ. 
ᐱᓕᕆᕕᖕᒥ ᐊᖓᔪᖅᑲᐅᑎᐅᔪᑦ 
ᐃᓕᖅᑯᓯᖃᓕᕈᓐᓇᕐᒪᑕ ᑮᓇᐅᔭᓕᕆᔾᔪᑎᐅᔪᑦ 
ᐸᕐᓇᒃᑕᐅᑦᓯᐊᖏᓪᓗᑎᒃ, ᖃᐅᔨᒪᓂᑯᒧᑦ 
ᒪᓕᒐᓕᐅᖅᑎᑦ ᑲᑎᒪᔨᖏᑦ 
ᐱᓕᕆᓂᖃᓗᐊᖁᓐᓇᖏᒻᒪᑕ ᐊᖏᖅᓯᓗᑎᒃ ᑭᓯᐊᓂ 
ᐱᓕᕆᕝᕕᐅᑉ ᑐᒃᓯᕋᖅᓯᒪᔭᖏᓐᓂᒃ. 
 
ᑕᐃᒪᐃᒻᒪᑦ, ᐊᑲᐅᓗᐊᖏᑦᑐᖅ ᐃᒪᓐᓇ ᐅᖃᓚᐅᕐᒪᑦ 
ᓵᖓᓂᑎᓪᓗᒍ ᑲᑎᒪᔨᕋᓛᑦ, ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᖅᑐᖅ ᐃᒪᓐᓇ: 
 

“ᐊᑕᐅᓯᖅ ᐊᔾᔨᒋᖏᓐᓂᕆᔭᖓ 
ᐅᖃᐅᓯᕆᔪᓐᓇᖅᑕᕋ 
ᐅᖃᐅᓯᕆᓚᐅᖅᓯᒪᖕᒥᔭᕋ 1992-ᒥ 
ᐱᓕᕆᕝᕕᒃ ᐅᑎᓚᐅᕐᒪᑦ 
ᐊᖏᖅᑕᐅᔪᒪᓪᓗᓂ ᑮᓇᐅᔭᓂᒃ 
ᐱᒃᑲᓐᓂᕈᒪᓪᓗᑎᒃ. ᖃᐅᔨᓕᕋᑦᑕ 
ᐅᓂᒃᑳᓕᐊᑦᑎᓐᓂ ᓄᓇᕗᒥ, 
ᐃᒪᐃᓕᖓᖕᒪᑦ, ᑮᓇᐅᔭᐃᑦ 
ᐊᑭᓕᐅᑕᐅᖃᑦᑕᓕᕐᒪᑕ ᓯᕗᕐᖓᒍᑦ 
ᐊᖏᖅᑕᐅᓯᒪᓇᑎᒃ, ᑖᓐᓇ, 
ᖃᐅᔨᒪᔪᐃᓐᓇᐅᓪᓗᑕ ᐃᖏᕐᕋᓂᕐᒥᒃ 
ᐊᑐᕆᐊᖃᖅᑕᑦᑎᓐᓂᒃ, ᑕᒪᓐᓇᓗ 
ᐱᖅᔪᐊᖑᓪᓗᓂ ᐱᔾᔪᑎᐅᔪᖅ 
ᒪᓕᒐᓕᐅᖅᑎᓄᑦ 
ᐊᖏᖅᑕᐅᖃᑦᑕᕆᐊᖃᖅᑐᑦ 
ᐊᑭᓕᐅᑕᐅᓚᐅᖏᓐᓂᖏᓐᓂ, ᑖᓐᓇᓗ 
ᓇᓗᓇᐃᒃᑯᑕᐅᕙᓪᓚᐃᔪᖅ ᐱᓕᕆᕝᕕᒃ 
ᑮᓇᐅᔭᓕᕆᔾᔪᑎᓂᒃ ᑎᑎᕋᖅᓯᒪᔪᓂᒃ 
ᑐᓴᒐᒃᓴᖃᓗᐊᖏᓐᓂᖓᓄᑦ.” 

 
ᐅᖃᕈᓐᓇᖅᐳᖓ, ᐱᓕᕆᕝᕕᐅᑉ ᑐᒃᓯᕋᐅᑎᖓᑦ 
ᐊᖏᖅᑕᐅᔪᒪᓪᓗᑎᒃ ᐃᓚᒋᐊᕈᑎᒃᓴᓂᒃ 
ᑮᓴᐅᔭᖅᑐᕈᑎᖏᓐᓄᑦ ᐊᐅᓚᔾᔪᑎᖏᓐᓄᑦ, 
ᓇᓗᓇᐃᒃᑯᑕᐅᔪᓐᓇᕐᓂᖓᓂᒃ 
ᐊᑲᐅᓐᖏᓕᐅᕈᑎᖃᕐᓂᖓᓂᒃ, 
ᐱᔾᔪᑎᒋᓐᖏᑕᖓᓂᐅᒐᓗᐊᖅ. 
 

ᐅᖃᖅᑏ, ᐱᓕᕆᕝᕕᖓᑦ ᐋᓐᓂᐊᖃᕐᓇᖏᓐᓂᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓵᓐᖓᒃᓯᖕᒪᑕ ᐅᓄᖅᑐᓂᒃ ᑲᔪᓯᔪᒃᑯᑦ 
ᐊᒃᓱᕈᕐᓇᖅᑐᓂᒃ, ᐱᖃᓯᐅᑎᓪᓗᒍ ᐊᓯᔾᔨᖅᑕᕐᓂᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ, ᐃᓐᓄᒃᓯᔪᓐᓇᖃᑦᑕᖏᓐᓂᖏᓐᓄᑦ 
ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ ᐋᓐᓂᐊᓯᐅᑎᓂᒃ 
ᐊᒻᒪᓗ ᓗᒃᑖᓂᒃ ᐊᒻᒪ ᓂᕆᐅᓇᖏᑦᑐᓄᑦ 
ᐋᓐᓂᐊᕈᑕᐅᓕᖅᐸᒃᑐᓄᑦ, ᓲᕐᓗ ᓄᓇᓕᖕᓂ 
ᐊᐃᑦᑐᕐᓗᑕᐅᔪᓐᓇᖅᑐᑦ ᐋᓐᓂᐊᑦ ᓴᖅᑭᖃᑦᑕᕐᓂᖏᑦ, 
ᑕᒪᒃᑯᐊ ᐊᑭᑦᑐᕈᔾᔭᐅᖃᑦᑕᕐᒪᑕ ᖃᖓᑕᓲᒃᑯᑦ 
ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔨᔭᕆᐊᖃᖅᑎᓪᓗᒋᑦ. 
 
ᐅᖃᖅᑏ, ᐊᑭᑐᓂᖓ ᖃᖓᑕᓲᒃᑯᑦ ᐅᓯᖃᑦᑕᕐᓂᖅ 
ᑕᑯᓐᓇᖅᑕᐅᔪᓐᓇᖅᑐᖅ ᐱᔾᔪᑎᐅᓂᖓᓂᒃ 
ᐊᒃᓱᕈᕈᑎᖏᓐᓄᑦ ᐱᓕᕆᕝᕕᖓᑦᑕ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᑕᒪᓐᓇ 
ᐃᓕᓴᕆᓪᓗᒍ ᑕᐃᒪᐃᖏᑦᑐᒃᓴᐅᔪᓐᓇᖏᒻᒪᑦ 
ᐱᔨᑦᓯᖅᑕᐅᓂᐊᖅᑎᓪᓗᒋᑦ ᐅᑭᐅᖅᑕᖅᑐᕐᒥᐅᑦ. 
ᑲᓇᑕᐅᑉ ᒐᕙᒃᒪᑯᖏᑦ, ᐊᕐᕌᒍᓄᑦ ᑕᓪᓕᒪᓄᑦ, 
ᐃᑲᔪᖅᓯᔾᔪᑎᖃᓕᖅᑐᑦ $10 ᒥᓕᐊᓐᓂᒃ ᐊᕐᕌᒍᑕᒫᓐ 
ᑮᓇᐅᔭᖃᖅᑎᑕᐅᓪᓗᑎᒃ ᖃᖓᑕᓲᒃᑯᑦ 
ᐊᐅᓪᓚᐅᔾᔭᐅᔭᕆᐊᖃᖅᑐᑦ ᐃᓚᒋᓪᓗᓂᐅᒃ ᓄᓇᕗᒥ 
ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᖑᑦᓯᕙᓪᓕᐊᖏᓪᓗᑎᒃ 
ᐱᓕᕆᔾᔪᑎᒃᓴᖏᓐᓄᑦ. 
 
ᒫᓐᓇᐅᓂᖓᓂ ᐅᐱᒋᔪᒪᕙᒃᑲ ᐃᓗᓐᓇᖏᑦ 
ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᔪᐃᓐᓇᐅᓚᐅᕐᒪᑕ 
ᐱᖁᔨᕗᖔᕈᒻᒥᒃ ᐊᓂᒍᖅᑎᑕᐅᓚᐅᖅᑐᒥᒃ ᑎᓯᐱᕆ 4, 
2009-ᖑᑎᓪᓗᒍ. ᐱᖁᔨᕗᖔᕈᑎ ᑐᒃᓯᕋᓚᐅᖅᑐᖅ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᑖᕈᕆᐊᖅᑕᐅᖁᓪᓗᒋᑦ 
ᓄᓇᕗᒥ ᐊᓐᓂᐊᖅᑐᓕᕆᔾᔪᑎᓄᑦ 
ᓄᖑᑦᓯᕙᓪᓕᐊᖏᓪᓗᑎᒃ ᐱᓕᕆᔾᔪᑎᓂᒃ, 
ᐱᖃᓯᐅᑎᓪᓗᒋᑦ ᓄᓇᕗᑦ ᐱᕙᒃᑕᖏᑦ ᑮᓇᐅᔭᐃᑦ 
ᐋᓐᓂᐊᖅᑐᓕᕆᔾᔪᑎᑦ ᐊᒻᒪ ᓄᓇᕗᒥ 
ᐃᓅᓕᓴᖅᑕᐅᔭᖅᑐᖅᑐᓄᑦ ᑮᓇᐅᔭᖁᑎᒋᔭᐅᔪᑦ. 
 
ᒫᓐᓇᕋᑖᖑᓚᐅᖁᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᑐᕈᒫᖅᑐᑦ ᐅᕙᕆᐊᖅᓯᓚᐅᖅᓯᒪᔪᑦ ᑖᒃᑯᓂᖓ 
ᑮᓇᐅᔭᖅᑖᕐᕕᐅᕙᒃᑐᓂᒃ ᐊᕐᕌᒍᖕᓄᑦ ᒪᕐᕉᖕᓄᑦ 
ᐃᒪᐃᖁᓪᓗᒋᑦ “ᑲᑎᑕᐅᖁᓪᓗᒋᑦ ᐃᖏᕐᖃᓂᐅᔪᑦ 
ᑕᑎᖃᓗᐊᖏᓐᓂᖅᓴᐅᓕᕐᓂᐊᕐᒪᑕ ᓯᓚᖅᑲᑎᑦᑎᓐᓂ 
ᐃᓄᓕᓴᐃᔨᓄᑦ ᐊᒻᒪ ᖃᖓᑦᑕᐅᑎᒃᓂ 
ᐋᓐᓂᐊᕆᐊᖅᑐᖅᐸᒃᑐᓄᑦ.” ᓇᓗᓇᖏᑦᑐᖅ ᐊᑐᐊ 
ᑐᓴᖅᓯᒪᓕᕐᒪᑕ ᑐᒃᓯᕋᐅᑎᑦᑎᓐᓂᒃ, ᐊᒻᒪ 
ᓇᓗᓇᖏᑦᑐᖅ ᐊᑭᖏᑦ ᐊᒃᓱᕈᕈᑎᐅᔪᑦ ᐋᓐᓂᐊᖅᑐᑦ 
ᑲᒪᒋᔭᐅᓂᖏᑕ ᓱᓕ ᐋᖅᑭᒡᑕᐅᓯᒪᖏᒻᒪᑕ. 
 
ᐅᖃᖅᑏ, ᑮᓇᐅᔭᖅᑐᕈᑎᕕᓂᕐᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ 
ᐅᓄᑲᓪᓚᒃᑐᓂᒃ ᐱᒻᒪᕆᐅᔪᓂᒃ ᐅᔾᔨᕆᔭᖃᓚᐅᕐᒪᑦ  

ᐊᒻᒪ ᐊᑐᓕᖁᔭᓕᐅᖅᓯᒪᓪᓗᓂ ᐱᔾᔪᑎᒋᔭᐅᔪᓄᑦ 
ᐱᓕᕆᕝᕕᐅᑉ ᑮᓇᐅᔭᓂᒃ ᐊᑐᕈᒫᖅᑐᓂᒃ 
ᐸᕐᓇᐅᑎᓕᐅᖃᑦᑕᕐᓂᖓ, ᓇᐅᑦᑎᖅᓱᐃᖃᑦᑕᕐᓂᖓ, 
ᑐᓴᒐᒃᓴᓂᒃ ᓄᐊᑦᓯᓂᕐᒧᑦ ᒪᓕᒐᖏᑦ ᐊᒻᒪ 
ᐊᑭᓕᖅᑐᐃᓂᕐᒧᑦ ᐱᐅᓯᐅᔪᓂᒃ. ᐅᓂᒃᑳᖅ 
ᐅᖃᐅᓯᖃᓚᐅᕐᒥᔪᑦ ᒪᓕᒃᑕᐅᔭᕆᐊᖃᖅᑐᓂᒃ 
ᑭᐅᔾᔪᑕᐅᓂᐊᕐᓗᑎᒃ ᐱᔾᔪᑕᐅᔪᓄᑦ ᓲᕐᓗ 
ᐃᖅᑲᓇᐃᔭᖃᑎᒌᖕᓂᖓᑦ ᐱᓕᕆᕝᕕᐅᑉ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᑦ 
 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᖓ ᐃᓗᓕᖃᓚᐅᖅᑐᖅ 7-ᓂᒃ 
ᐊᑐᓕᖁᔭᓕᐊᓂᒃ. ᑲᑎᒪᔨᕋᓛᓄᖅ 
ᐊᖏᖃᑎᒋᔭᐅᔪᐃᓐᓇᐅᓪᓗᑎᒃ, ᒐᕙᒪᒃᑯᑦᑕᐅᖅ 
ᐊᖏᖃᑎᖃᓚᐅᕐᒥᔪᑦ ᑭᐅᔾᔪᑎᖏᑕ ᐃᓗᐊᓂ 
ᐅᓂᒃᑳᓂ. ᑖᒃᑯᐊ ᐊᑐᓕᖁᔭᓕᐊᖑᔪᑦ ᐃᓗᓕᖃᖅᐳᑦ 
ᐊᑑᑎᖃᖅᑐᓄᑦ ᐅᐸᓗᖓᐃᔭᐅᑎᓕᐅᕐᓂᕐᒧᑦ 
ᐸᕐᓇᐃᓂᕐᒥᒃ, ᐊᑐᕈᒫᖅᑐᑦ ᒥᐊᓂᕆᔭᐅᓂᖏᓐᓂᒃ, 
ᐊᑭᓕᖅᓱᐃᔾᔪᓯᑦ ᐊᒻᒪ ᐊᑭᓕᒃᓴᕆᔭᐅᔪᓂᒃ 
ᓄᐊᑦᓯᓂᖅ. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕝᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐃᑲᔪᖅᑕᐅᓪᓗᑎᒃ ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ, ᐅᓄᑲᓪᓚᒃᑐᓂᒃ 
ᐱᐅᓯᒋᐊᖅᑎᑦᑎᓯᒪᓕᖅᑐᑦ ᑮᓇᐅᔭᓕᕆᔾᔪᓯᖏᑕ 
ᐃᖏᕐᕋᓂᖏᓐᓂ ᐊᒻᒪ ᐱᐅᓯᕆᔭᖏᓐᓂ. 
ᐆᒃᑐᑎᒋᓪᓗᒍ, ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 
ᐅᔾᔨᕈᓱᒃᑲᒥᒃ ᐊᐱᖅᓱᖅᑕᐅᔪᖅ ᓇᓗᓇᐃᖅᓯᓚᐅᕐᒪᑦ 
ᐅᓄᑲᓪᒪᒃᑐᓂᒃ ᐊᑲᐅᓐᖏᓕᐅᕈᑎᖏᓐᓂᒃ 
ᐊᑭᓕᖅᓱᐃᔾᔪᑎᓂᒃ ᑮᓇᐅᔭᓂᒃ ᑕᐃᒃᑯᓄᖓ 
ᐱᔨᑦᓯᖃᑦᑕᖅᑐᓄᑦ ᑕᒪᓐᓇᓗ 
ᐋᖅᑭᒋᐊᖅᑕᐅᓯᒪᓕᖅᑐᖅ ᐅᕝᕙᓗ 
ᐱᐅᓯᒋᐊᖅᑕᐅᓯᒪᓕᖅᑐᖅ ᑲᒪᒋᔭᐅᓂᖓ. 
 
ᐅᖃᖅᑏ, ᓵᖓᓂᑎᓪᓗᒍ ᑲᑎᒪᔨᕋᓛᑦ, 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎ 
ᐱᒻᒪᕆᐅᔪᒥᒃ ᐅᔾᔨᕈᓱᓚᐅᕐᒪᑦ ᐅᖃᖅᑎᓪᓗᒍ 
ᐃᒪᓐᓇ: 
 

“ᐊᑭᑦᑐᖅᐸᓪᓕᐊᓂᖓᓄᑦ ᐊᐱᖅᑯᒻᒧᑦ, 
ᐃᓱᒪᔪᖓᓕ ᐱᓪᓚᑦᑖᖑᓂᖓᓂᒃ 
ᐊᑭᑦᑐᖅᐸᓪᓕᐊᓂᐊᕐᓂᖏᓐᓂᒃ 
ᐃᓅᓕᓴᖅᑕᐅᔾᔪᑎᒐᓚᐃᑦ. ᐃᓱᒪᔪᖓ 
ᓇᓚᑖᖅᓯᒪᔪᑦ ᐃᓅᓕᓴᖅᑕᐅᔾᔪᑎᐅᔪᑦ 
ᐊᑭᑦᑐᖅᐸᓪᓕᐊᓂᐊᕐᓂᖏᓐᓂᒃ...” 

 

ᑲᑎᒪᔨᕋᓛᑦ ᐃᓕᓴᖅᓯᑦᑎᐊᖅᐳᑦ ᑕᒪᑐᒧᖓ 
ᐱᔾᔪᑕᐅᔪᖅ ᓵᓐᖓᔭᐅᓕᕐᓂᖓᓂ ᑲᓇᑕᒥᐅᓕᒫᓄᑦ 
ᑕᐃᒪᓕᕐᓂᖓᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, 
ᐱᔾᔪᑎᐅᔪᖅ ᑲᓇᑕᓕᒫᒥ ᐊᑐᖅᑕᐅᒋᐊᑐᖏᑦᑐᖅ 
ᓄᓇᕗᒥ ᐱᓕᕆᖏᔾᔪᑕᐅᓗᓂ ᐅᕝᕙᓗ 
ᒥᐊᓂᖅᓯᔾᔪᑕᐅᑦᑎᐊᖏᓪᓗᓂ. 
 
ᐱᓕᕆᕝᕕᖕᒥᓐᖔᖅᑐᑦ ᐊᐱᖅᓱᖅᑕᐅᑲᑕᒃᑐᑦ 
ᓇᓗᓇᐃᖅᓯᓚᐅᖅᑐᑦ ᐅᓄᖅᓯᕙᓪᓕᐊᔾᔪᑕᐅᓂᖓᓂᒃ 
ᐃᓄᒋᐊᒃᓯᕙᓪᓕᐊᓂᕆᔭᕗᑦ. ᐆᒃᑐᑎᒋᓗᒍ, 
ᐅᖃᐅᑕᐅᓚᐅᖅᑐᖅ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ 
ᑲᑎᒪᓂᖃᖅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂᒃ ᐊᑐᖅᑎᐅᔪᑦ 
ᐅᓄᖅᓯᕙᓪᓕᐊᓂᖓᕐᓂᖏᓐᓂᒃ 7.7%-ᒥᒃ 
ᐊᕐᕌᒍᐊᓂ 2007-2008. 
 
ᐱᓇᓱᐊᕈᓯᕆᓚᐅᖅᑕᑦᑎᓐᓂ, 
ᐅᖃᓪᓚᒋᐊᖅᑐᖅᓯᒪᓚᐅᖅᑐᑦ ᐱᓕᕆᕕᓐᒥᓐᖔᖅᑐᑦ 
ᑲᑐᒪᑐᐃᓐᓇᖅᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᓕᕆᕝᕕᐅᑉ 2010-
2011-ᒧᑦ ᐊᐅᓚᔾᔪᑎᒃᓴᓂᒃ ᑮᓇᐅᔭᖅᑐᕈᑎᒃᓴᓄᑦ 
ᐊᑐᕈᒫᖅᑕᖏᓐᓂᒃ ᐱᓕᕆᕝᕕᐅᑉ 
ᐊᑭᑦᑐᖅᐸᓪᓕᐊᓯᒪᖕᒪᑕ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᕈᑎᒋᔭᐅᕙᓚᐅᖅᑐᑦ. ᑮᓇᐅᔭᖅᑐᕈᑎᒃᓴᖏᑦ 
ᐱᓕᕆᕝᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 
ᓇᓗᓇᐃᖅᓯᑦᑎᐊᖅᓯᒪᔭᕆᐊᖃᖅᑐᑦ ᐱᔾᔪᑎᐅᔪᓂᒃ 
ᐱᓪᓚᕆᒃᑐᓂᒃ ᐱᓂᐊᕈᑎᒃ. 
 
ᐅᖃᖅᑏ, ᐅᓄᑲᓪᓚᒃᑐᓂᒃ ᑕᐃᒎᓯᓂᒃ ᐊᒻᒪ 
ᐱᔾᔪᑎᓂᒃ ᓴᖅᑭᑦᑐᖃᓚᐅᖅᑐᖅ ᑲᑎᒪᔨᕋᓛᑦ 
ᕿᒥᕐᕈᓇᒃᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᖓᓂᒃ. ᑕᐃᒪᐃᒻᒪᑦ, ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᐳᑦ ᐱᓕᕆᕝᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑭᐅᖁᓪᓗᒋᑦ ᑕᓪᓕᒪᓂᒃ ᐱᒻᒪᕆᐅᑎᐅᔪᓂᒃ 
ᐊᐅᓚᔾᔭᒃᑕᐅᒋᐊᖃᖅᑐᓂᒃ: 
 
1. ᐱᒻᒪᕆᐅᓂᖓ ᓴᓇᓂᖅ ᐱᓪᓚᕆᒃᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐸᕐᓇᐅᑎᓂᒃ 
ᐃᑲᔪᖅᑐᖅᑕᐅᓯᒪᑦᑎᐊᕐᓗᑎᒃ ᑎᑎᕋᖅᓯᒪᔪᓄᑦ, 
ᕿᒥᕐᕈᓇᒃᑕᐅᓂᖏᑦ ᐊᑭᓕᐅᑎᐅᕙᓪᓕᐊᔪᑦ 
ᐊᓯᔾᔨᖅᐸᓪᓕᐊᔪᑦ ᐊᒻᒪ ᓇᓕᖅᑯᑦᑕᖅᑕᐅᔪᑦ, 
ᐊᒻᒪ ᓇᓕᐊᖕᓂᒃ ᐱᖃᓯᐅᔾᔨᓂᐊᕐᒪᖔᑕ 
ᐃᖏᕐᕋᓂᖏᓐᓂᒃ ᓇᐅᑦᑎᖅᓱᐃᓂᕐᒧᑦ ᐊᒻᒪ 
ᕿᒥᕐᕈᓴᖕᓂᕐᒧᑦ ᐃᖏᕐᕋᓂᕆᔭᐅᔪᑦ 
ᑮᓇᐅᔭᓕᕆᓂᖅ ᑐᕌᒐᒃᓴᐅᔪᑦ ᐊᒻᒪ 
ᓇᓕᖅᑯᑦᑕᖅᑕᐅᔪᓐᓇᖁᓪᓗᒋᑦ. ᑖᒃᑯᐊ ᐊᑐᖅᑐᑦ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᓄᑦ ᐸᕐᓇᐅᑎᓄᑦ, 
ᐃᖅᑲᓇᐃᔭᖅᑕᐅᓂᐊᖅᑐᓄᑦ ᐸᕐᓇᐅᑎᖏᓐᓄᑦ 
ᐊᑐᕈᒫᖅᑐᑦ ᐸᕐᓇᐅᑎᖏᓐᓄᑦ ᐱᓕᕆᕕᖕᒥ 
ᐃᖅᑲᓇᐃᔭᕐᕕᓕᒫᓂ. ᑲᑎᒪᔨᐅᖃᑕᐅᔪᑦ 
ᐊᑐᓕᖁᔭᓕᐅᓚᐅᖅᑐᑦ ᐱᓕᕆᕝᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓴᓇᕙᓪᓕᐊᖁᓪᓗᒋᑦ 
ᓴᓐᖓᒃᑎᕆᔾᔪᑕᐅᓂᐊᖅᑐᓂᒃ ᐸᕐᓇᐅᑎᓂᒃ 
ᐱᓕᕆᑎᓪᓗᒋᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

 
2. ᐱᒻᒪᕆᐅᓂᖓ ᓯᕕᑭᒃᑐᒧᑦ ᐊᒻᒪ ᓯᕕᑐᔪᒧᑦ 

ᑐᕌᒐᒃᓴᓕᐅᕐᓂᐅᑉ ᐃᓗᐃᑦᑑᓇᕐᓗᒋᑦ ᐊᒻᒪ 
ᓇᓗᓇᐃᖅᓯᒪᑦᑎᐊᕐᓗᒋᑦ ᐊᑐᖅᑕᐅᔪᓐᓇᖅᑐᑦ 
ᐱᔨᑦᓯᕈᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᓄᓇᕗᑦ ᐃᓗᐊᓂ ᐃᑲᔪᖅᑐᖅᑕᐅᓗᑎᒃ 
ᑎᑎᕋᖅᓯᒪᔪᑎᒍᑦ ᐅᐸᓗᖓᐃᔭᐅᑎᓄᑦ 
ᐸᕐᓇᐅᑎᓄᑦ. ᐱᔨᑦᓯᕐᓂᖅ ᐃᓪᓗᒍ, ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᐱᒻᒪᕆᐅᓂᖓᓂᒃ 
ᓇᓗᓇᐃᖅᓯᒪᑦᑎᐊᖅᑐᓂᒃ ᑐᑭᒧᐊᒍᑎᖃᕐᓗᑎᒃ 
ᐊᒻᒪᓗ ᐃᑲᔪᖅᓯᔾᔪᑎᖃᕐᓗᑎᒃ ᐊᖓᔪᖅᑲᐅᑎᓂᒃ 
ᐱᓕᕆᐊᒃᓴᖃᖅᑐᓂᒃ ᓴᓇᓂᕐᒥᒃ ᐸᕐᓇᐅᑎᓂᒃ 
ᐊᒻᒪ ᑐᓂᓯᐅᖅᑲᐃᓂᕐᒥᒃ ᑮᓇᐅᔭᓂᒃ 
ᐊᖑᒻᒪᑎᖁᓪᓗᒋᑦ ᑐᕌᒐᒃᓴᕆᔭᖏᑦ 
ᓇᓗᓇᐃᖅᑕᐅᓯᒪᔪᑦ ᐱᓕᕆᕝᕕᖕᒧᑦ. 
ᐊᓯᔾᔨᑲᑕᓗᐊᕐᓂᖏᓐᓄᑦ ᐃᖅᑲᓇᐃᔭᖅᑎᑦ 
ᐊᒃᑐᐃᓯᒪᖕᒪᑕ ᑎᒥᐅᑉ ᐱᓕᕆᐊᖏᓐᓂᒃ ᐊᒻᒪ 
ᐅᔾᔨᕈᓱᖏᓐᓂᖅᓴᐅᓕᕐᖢᑎᒃ ᐱᓕᕆᕝᕕᐅᑉ 
ᓯᕗᓪᓕᐅᑎᓯᒪᔭᖏᓐᓂᒃ ᑕᒪᑐᒧᖓ. 
ᐱᓕᕆᓂᖅᓴᐅᔭᕆᐊᖃᖅᑐᑦ ᓱᖏᐅᓴᐃᓗᑎᒃ ᐊᒻᒪ 
ᑎᓕᓯᖃᑦᑕᕐᓂᒃᑯᑦ ᐊᖓᔪᖅᑳᓂᒃ ᓄᑖᓂᒃ. 
ᐃᖅᑲᓇᐃᔭᖅᑎᓄᑦ ᐱᔾᔪᑎᐅᔪᑦ ᐊᒃᑐᐃᓯᖕᒪᒥᖕᒪᑕ 
ᐊᑐᕈᒫᖅᑐᓂᒃ ᐊᒻᒪᓗ ᐊᑭᓕᐅᑎᐅᔪᓂᒃ, 
ᐱᓕᕆᕝᕕᒃ ᐊᖏᖅᓯᒪᑦᑎᐊᖅᑐᖅ 
ᐱᓕᕆᐊᖃᕐᓂᕐᒥᒃ ᑕᒪᒃᑯᓂᖓ ᐱᔾᔪᑕᐅᔪᓄᑦ, 
ᓲᕐᓗ ᓴᓇᔭᐅᓂᒃᓴᖓ ᐋᓐᓂᐊᓯᐅᑎᑦ 
ᓄᖅᑲᖃᑦᑕᖁᓇᒋᑦ ᐊᒻᒪ 
ᓄᖅᑲᖅᑎᑦᓯᑦᑕᐃᓕᒪᓂᕐᒧᑦ ᐃᖅᑲᓴᐃᔭᖅᑎᓂᒃ 
ᐅᐸᓗᖓᐃᔭᐅᑎᓂᒃ. ᐋᓐᓂᐊᖅᑐᓕᕆᓂᕐᒧᑦ 
ᐱᔨᑦᓯᕈᑎᐅᔪᑦ ᓴᓇᔭᐅᓯᒪᔪᑦ ᐊᑐᖅᑕᒃᓴᐅᔪᑦ 
ᑕᒪᐃᑦᑐᓂᒃ ᐊᒃᓱᕈᕈᑎᒋᔭᐅᔪᓄᑦ ᐱᓕᕆᔾᔪᑎᒃᓴᓂᒃ 
ᐱᖃᓯᐅᔾᔨᓯᒪᔭᕆᐊᖃᖅᑐᖅ. 

 
3. ᐱᒻᒪᕆᐅᓂᖓ ᐱᓕᕆᐊᖃᕐᓂᖅ ᐱᓪᓚᕆᒃᑐᓂᒃ 

ᐊᑐᕈᒫᖅᑐᓂᒃ ᓴᓇᓂᕐᒥᒃ ᐱᐅᓯᐅᔪᖅ ᐊᒻᒪ 
ᓴᓇᖃᑦᑕᕐᓂᖅ ᓱᓕᔪᓂᒃ ᐊᑐᕈᒫᖅᑐᓂᒃ, 
ᑭᖑᕙᖅᓯᒪᖏᑦᑐᓂᒃ ᐊᒻᒪ ᓇᓕᖅᑯᑦᑎᓯᒪᔪᓂᒃ 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓂᒃ. ᒪᓕᒃᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓈᓴᐅᑎᖁᑎᖏᑦ, 
ᐱᓕᕆᕝᕕᒃ 300 ᖃᓂᒋᔭᖏᓐᓂᑦᑐᓂᒃ  

ᐃᖅᑲᓇᐃᔮᓂᒃ ᐃᓐᓄᒃᓯᓯᒪᓚᐅᖏᑦᑐᑦ 
ᑎᑭᓪᓗᒍ ᓯᑎᐱᕆ 30, 2009. ᐱᓕᕆᕝᕕᒃ 
ᐃᖅᑲᓇᐃᔭᖅᑎᖃᖅᑐᖅ ᑲᑎᓪᓗᒋᑦ 900-ᓂᒃ. 
ᐱᓕᕆᕝᕕᒃ ᑭᐅᔭᕆᐊᖃᖅᑐᖅ ᐱᐅᓯᐅᔪᓂᒃ 
ᐊᑐᕈᒫᖅᑐᓕᐅᓕᕌᖓᑕ ᐃᖅᑲᓇᐃᔮᒃᓴᖁᑎᖏᑦ 
ᐃᓐᓄᒃᑕᐅᓯᒪᔪᑎᑐᑦ 
ᐊᑐᕈᒫᖅᑕᖃᖃᑦᑕᕐᓂᖏᓐᓄᑦ, ᐊᓯᐊᓄᑦ 
ᐃᓕᔭᐅᓂᐊᖅᑎᓪᓗᒋᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ, ᓲᕐᓗ ᐊᑭᓕᐅᑕᐅᓪᓗᑎᒃ 
ᖃᐅᔨᒪᔨᑕᕐᓄᑦ ᐊᒻᒪ ᑳᓐᑐᕌᒃᑕᐅᓯᒪᔪᓄᑦ 
ᐱᓕᕆᑎᓪᓗᒋᑦ ᑳᓐᑐᕌᑎᒍᑦ 
ᐃᓐᓄᒃᑕᐅᓯᒪᖏᑦᑐᑦ ᐃᖅᑲᓇᐃᔮᒃᓴᑦ 
ᐱᓕᕆᐊᒃᓴᕕᓂᖏᓐᓂᒃ. ᐊᑐᕈᒫᖅᑐᓄᑦ 
ᐋᖅᑭᒋᐊᕈᑎᑦ ᑕᐃᒪᐃᑦᑐᑦ 
ᐱᓕᕆᔭᐅᔭᕆᐊᖃᖅᑐᑦ ᐸᕐᓇᐅᑎᓕᐅᕐᓂᖏᓐᓂ 
ᐊᑭᓕᖅᓱᐃᓕᖅᑎᓪᓗᒋᐅᖏᑦᑐᖅ, ᑕᐃᒪᓐᓇ 
ᐅᖓᑕᐅᔾᔨᓗᐊᖃᑦᑕᕐᒪᑕ. ᐱᓕᕆᕝᕕᐅᑉ 
ᐱᐅᓯᕆᔭᖓ ᐊᖏᖅᑕᐅᓯᒪᖏᑦᑐᖅ ᑮᓇᐅᔭᓂᒃ 
ᐊᑭᓕᐅᑎᖃᖃᑦᑕᕐᓂᖅ ᐊᖏᖅᑕᐅᓯᒪᓇᑎᒃ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᓄᖅᑲᕆᐊᖃᖅᑐᖅ. 

 
4. ᐱᒻᒪᕆᐅᓂᖓ ᓄᐊᑦᓯᖃᑦᑕᕐᓂᖅ 

ᓇᓕᖅᑯᑦᑎᓯᒪᔪᓂᒃ ᐊᒻᒪ 
ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓂᒃ 
ᐊᑐᖅᑕᐅᓂᐊᕐᒪᑕ ᐊᑭᓕᒃᓴᓄᑦ, 
ᐊᑭᓕᐅᑕᐅᔭᕆᐊᖃᖅᑐᑦ ᓄᐊᑕᐅᓂᖏᓐᓄᑦ 
ᐊᒻᒪ ᐊᓯᔾᔨᖅᐸᓪᓕᐊᓂᖏᓐᓄᑦ 
ᕿᒥᕐᕈᓇᒍᑕᐅᔪᑦ. ᐊᐅᓪᓗᔾᔨᓂᖅᓴᐅᓗᑎᒃ 
ᓄᐊᑦᓯᓂᕐᒥᒃ ᓇᓕᖅᑯᑦᑎᓯᒪᔪᓂᒃ ᐊᒻᒪ 
ᑕᒻᒪᖅᓯᒪᖏᑦᑐᓂᒃ ᑎᑎᕋᖅᓯᒪᔪᓂᒃ 
ᓇᓗᓇᐃᖅᓯᔾᔪᑎᓂᒃ ᐊᑐᕈᓐᓇᖅᑐᑦ 
ᐱᔭᕇᖅᑕᐅᑦᓯᐊᖃᑦᑕᖁᓪᓗᒋᑦ ᐊᑭᓕᐅᑎᐅᔪᑦ 
ᑭᖑᕙᖅᓯᒪᖏᓪᓗᑎᒃ ᑕᒪᓐᓇ ᐱᒻᒪᕆᐊᓗᖕᒪᑦ. 
ᐱᓕᕆᕝᕕᒃ ᐱᓕᕆᐊᖃᖅᓯᒪᓕᖅᑐᖅ 
ᐱᐅᓯᒋᐊᕈᑎᒃᓴᓂᒃ ᑕᒪᑐᒧᖓ, ᓴᓇᓪᓗᑎᒃ 
ᐃᓕᓴᐅᑎᒃᓴᓄᑦ ᐱᓕᒻᒪᒃᓴᐅᑎᒃᓴᓂᒃ ᐊᒻᒪ 
ᒪᓕᒐᕆᔭᐅᔪᓂᒃ ᑐᑭᒧᐊᒍᑎᒃᓴᓂᒃ, 
ᐃᖅᑲᓇᐃᔭᖅᑎᑦ ᐊᓯᔾᔨᖃᑦᑕᕐᓂᖏᓐᓄᑦ ᑕᒪᓐᓇ 
ᐃᒃᐱᒋᔭᐅᑦᓯᐊᖏᓐᓇᕆᐊᖃᖅᑐᖅ. ᐃᓚᒋᓪᓗᒍ 
ᐱᓕᕆᕝᕕᐅᑉ ᓄᑖᑦ ᒪᓕᒐᖏᑦ 
ᐱᐅᓯᒋᐊᖅᑕᐅᔭᕆᐊᖃᖅᑐᑦ ᓴᓐᖏᓂᖅᓴᒃᑯᑦ 
ᑐᑭᒧᐊᒍᑎᑖᕈᓐᓇᖁᓪᓗᒋᑦ ᐊᖓᔪᖅᑲᐅᑎᐅᔪᑦ 
ᐊᔾᔨᒌᖏᑦᑐᓂᒃ ᑎᑎᕋᖅᓯᒪᔪᖃᖅᑎᓪᓗᒍ 
ᐊᑐᖅᑕᐅᖃᑦᑕᕐᓂᐊᕐᒪᑕ ᐊᒻᒪ 
ᑭᐅᔾᔪᑕᐅᖃᑦᑕᕐᓗᑎᒃ ᐊᑲᐅᓐᖏᓕᐅᕈᑎᓄᑦ. 

 
 



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐱᒻᒪᕆᐅᕗᖅ ᒪᓕᒐᓕᐅᕐᕕᖕᒧᑦ 
ᐅᓂᒃᑳᓕᐅᖃᑦᑕᕐᓂᖅ ᐱᔾᔪᑎᖃᖅᑐᓂᒃ 
ᖃᓄᐃᑦᑐᓂᒃ ᓇᓗᓇᐃᖅᓯᒪᓪᓚᕆᒃᑐᓂᒃ 
ᐊᐅᓚᔾᔭᐃᒋᐊᕈᑎᓂᒃ ᓴᖅᑭᑎᑦᑎᖃᑦᑕᕐᒪᖔᖏᑦ 
ᑕᒪᒃᑯᐊ ᑮᓇᐅᔭᑦ ᐊᐅᓚᑕᐅᔾᔪᓯᖏᑦ 
ᐱᐅᓯᕙᓪᓕᐊᓂᐊᕐᒪᑕ ᐱᔾᔪᑎᓖᑦ 
ᐱᓕᕆᕝᕕᖕᒧᑦ, ᐊᒻᒪᓗ ᖃᓄᖅ 
ᑮᓇᐅᔭᓕᕆᔾᔪᓯᖏᑦ ᐊᒃᑐᐃᓂᖃᖃᑦᑕᕐᒪᖔᖏᑦ 
ᐊᑑᑎᖃᕐᓂᖏᓐᓄᑦ. ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᐳᑦ ᑭᖑᓪᓕᕐᒥᒃ 
ᐅᓂᒃᑲᐅᓯᖃᓕᕈᑎᒃ ᐱᓕᕆᕝᕕᐅᑉ 
ᐊᐅᓚᔾᔭᐃᒋᐊᕈᑏᑦ ᐸᕐᓇᐅᓯᐊᖏᑦ 
ᓴᖅᑭᑕᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ, ᐅᑭᐊᒃᓵᖅ 
ᑲᑎᒪᖅᔪᐊᕐᓂᖃᓕᕐᒥᒃᐸᑕ 2010-ᒥ. 

 
ᐅᖃᖅᑏ, ᑖᓐᓇ ᓯᕗᓪᓕᖅᐹᖑᔪᖅ ᐅᓂᒃᑳᖓ, 
ᐅᖃᕈᒪᔪᖓ, ᒪᓕᒐᓕᐅᖅᑎᐅᔪᑦ 
ᐃᓱᒪᔅᓴᖅᓯᐅᕋᑖᓚᐅᕐᖓᑕ ᑖᒃᑯᐊ ᑐᒃᓯᕌᕆᔭᐅᔪᑦ 
2010-2011 ᑮᓇᐅᔭᐃᑦ ᐊᑐᖅᑐᔅᓴᐅᔪᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᕐᑯᓄᓪᓗ. ᑕᐃᒪᓕ ᒪᓕᒐᓕᐅᖅᑎᐅᔪᑦ 
ᐊᐱᖅᑯᑎᔅᓴᖃᐃᓐᓇᖅᑑᒐᓗᐊᑦ ᑖᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑮᓇᐅᔭᑦ 
ᐊᑐᖅᑐᔅᓴᖁᑎᖏᑦ ᐊᕐᕌᒎᓂᐊᖅᑐᒥ 
ᓱᓕᒐᓗᐊᕐᒪᖔᑕ. ᑭᓯᐊᓂᓕ, ᐊᐱᕆᓚᐅᕐᒥᔪᒍᑦ 
ᑕᐃᒃᑯᓂᖓ ᐊᐱᖅᓱᑕᑦᑎᓐᓂᒃ 
ᐅᖃᑦᑎᐊᒻᒪᕆᖃᑦᑕᖁᓪᓗᒋᑦ ᑕᕝᕗᖓ 
ᒪᓕᒐᓕᐅᖅᑎᓄᑦ. 
 
ᐃᓱᒪᒋᓪᓗᒋᑦ ᐊᒃᓱᕈᕈᑕᐅᖃᑦᑕᖅᑐᑦ 
ᐃᑲᔪᖅᑐᖅᑕᐅᓂᖏᓐᓂᒃ ᒐᕙᒪᑐᖃᒃᑯᓐᓂᑦ 
ᑲᒪᔭᕆᐊᖃᓐᓂᖏᓐᓄᑦ ᑕᒪᐅᖓ ᐅᑭᐅᖅᑕᖅᑐᒧᑦ. 
ᑕᐃᒪᓕ ᐱᒻᒪᕆᐅᓕᖅᐳᖅ, ᑖᒃᑯᐊ 
ᐋᓐᓂᐊᖃᓐᓇᖏᑐᓕᕆᔨᒃᑯᑦ 
ᑮᓇᐅᔭᓕᕆᔾᔪᑎᖏᓐᓄᑦ ᑲᒪᔾᔪᑕᐅᔪᑦ 
ᓴᓐᖏᑦᑎᒃᑲᓐᓂᖁᓪᓗᒋᑦ.  
 
ᒫᓐᓇ ᐅᓂᒃᑳᒥᒃ ᐅᖃᓕᒫᖁᓂᐊᓕᕐᒥᔭᕋ 
ᒪᓕᒐᓕᐅᖅᑎᐅᖃᑎᒐ ᐊᒻᒪ ᐃᒃᓯᕙᐅᑕᐅᖃᑎᒐ, 
ᒥᔅᑕ ᓯᐊᓪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᕋᓛᑦ ᐃᓱᒪᒋᔭᖏᓐᓄᑦ ᓵᓐᓂᐊᓕᕋᒪ 
ᐱᔾᔪᑎᓖᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑲᐅᓯᕆᓚᐅᖅᑕᖏᑦ 2005-ᒥ 
ᐅᓂᒃᑳᓕᐅᓚᐅᖅᑎᓪᓗᒍ ᒪᓕᒐᓕᐅᕐᕕᖕᒧᑦ, 
ᐱᔾᔪᑎᓖᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᓐᓂᒃ. 
 
ᑲᑎᒪᔨᕋᓛᑦ ᖁᕕᐊᓲᔾᔨᕗᑦ ᑕᒻᒪᖅᓯᒪᔪᖅᓯᐅᖅᑎ 
ᑕᒪᑐᒥᖓ ᐱᕐᔪᐊᕌᓗᖕᒥᒃ ᑭᖑᕐᖓᒍᑦ 
ᕿᒥᕐᕈᓇᒃᑲᓐᓂᕈᓐᓇᖅᓯᓚᐅᕐᒪᑦ, 
ᑕᐃᒪᐃᓕᖓᑎᓪᓗᒍ ᑭᓯᐊᓂ ᒪᓕᒐᓕᐅᕐᕕᖕᒧᑦ 
ᒪᓕᒐᓕᐅᖅᑏᑦ ᖃᐅᔨᔪᓐᓇᖅᐳᑦ ᖃᓄᑎᒋ ᒐᕙᒪᒃᑯᑦ 
ᐱᕙᓪᓕᐊᓂᖃᕐᒪᖔᖏᑦ ᐅᖃᐅᓯᕆᔭᐅᑎᓪᓗᒋᑦ 
ᐃᓱᒫᓘᑕᐅᓚᐅᖅᑐᑦ ᐊᒻᒪᓗ 
ᐊᑐᓕᖁᔭᓕᐊᖑᓚᐅᖅᑐᑦ 2005-ᒥ 
ᐅᓂᒃᑳᓕᐅᖅᑎᓪᓗᒍ.  ᐱᕕᖃᕐᓂᓐᓂ 
ᓂᓪᓕᐅᑎᖃᕈᒪᔪᖓ ᑲᑎᒪᔨᕋᓛᑦ 
ᐊᒃᓱᕉᑎᖃᕐᓂᖏᓐᓂᒃ ᕿᒥᕐᕈᓴᖕᓂᐊᕐᓂᕐᒥᒃ 
ᓯᕗᓂᒃᓴᑦᑎᓐᓂ ᐅᓂᒃᑳᓂᒃ ᑕᐃᒪᐃᑦᑐᓕᕆᔪᓂᒃ, 
ᐃᓚᓕᐅᓪᓗᒍ ᐊᒻᒪᓗ ᐆᒃᑑᑎᓕᐊᕆᑐᐃᓐᓇᕐᓗᒍ, 
ᑭᖑᕐᖓᒍᑦ ᐅᓂᒃᑳᓕᐊᑦ ᐅᖃᐅᓯᖃᖅᑐᑦ ᒐᕙᒪᒃᑯᑦ 
ᐊᐅᓚᔾᔭᐃᒋᐊᕈᑎᖏᓐᓂᒃ ᐱᔾᔪᑎᓖᑦ ᐊᑐᓕᖁᔭᕐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖏᑦ 
2007-ᒥ ᐱᔾᔪᑎᓖᑦ ᓄᓇᕗᒻᒥ ᐱᓯᓂᓯᓄᑦ 
ᐊᑭᓕᒃᓴᖅᑖᕐᕕᒃ ᑯᐊᐳᕇᓴᑦ. 
 
ᑲᑎᒪᔨᕋᓛᑦ ᐊᔾᔨᕆᔭᕐᒥᓂᒃ ᐃᓱᒫᓘᑎᖃᓚᐅᖅᐳᑦ 
ᕿᒥᕐᕈᒐᒥᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᔾᔨᕆᓗᐊᓚᐅᖅᑕᖏᓐᓂᒃ ᑭᖑᕐᖓᓂ 
ᐅᓂᒃᑳᓕᐊᕕᓂᖏᓐᓂ ᐃᒪᐃᓕᖓᔪᓂᒃ: 
 

“ᓄᓇᕗᑦ ᒐᕙᒪᒃᑯᑦ 
ᐱᕙᓪᓕᐊᑎᑦᑎᓚᐅᓐᖏᑦᑐᑦ ᑕᐃᒪᓐᖓᓂᑦ 
2005-ᒥᓂᑦ, 
ᓴᓐᖏᒃᑎᒋᐊᒃᑲᓐᓂᕆᐊᖃᕋᓗᐊᖅᑎᓪᓗᒋᑦ 
ᑮᓇᐅᔭᓄᑦ ᐊᐅᓚᑦᑎᔾᔪᑏᑦ ᐊᒻᒪᓗ 
ᑕᒻᒪᔾᔭᐃᒃᑯᑏᑦᔭ  ᒐᕙᒪᒃᑯᑦ 
ᕿᓃᓐᓂᖃᑦᑕᕋᓗᐊᖅᑎᓪᓗᒋᑦ 
ᐊᔪᓐᖏᓐᓂᖃᑦᑎᐊᖅᑐᓂᒃ 
ᐃᖅ?ᓇᐃᔭᖅᑎᓂᒃ, ᑮᓇᐅᔭᓕᕆᓂᕐᒧᑦ 
ᑎᓕᐅᕈᑏᑦ ᓄᑖᓐᖑᕆᐊᖅᑎᑕᐅᓚᐅᕐᓂᖏᑦ 
ᒪᓕᒡᓗᒋᑦ, ᐊᒻᒪᓗ ᐊᑐᖃᑦᑕᕋᓗᐊᖅᑎᓪᓗᒋᑦ 
ᖃᐅᔨᒪᔨᑕᕐᓂᒃ, ᖃᐅᔨᓚᐅᖅᑐᒍᑦ ᑮᓇᐅᔭᑦ 
ᐊᐅᓚᑕᐅᔾᔪᓯᖏᑦ ᓱᕐᕋᓗᐊᖅᓯᒪᓐᖏᑦᑐᑦ.  
ᒐᕙᒪᒃᑯᑦ ᐱᓕᕆᕝᕕᖏᑦ ᓱᓕ ᑮᓇᐅᔭᓂᒃ 
ᐊᑐᖃᑦᑕᖅᐳᑦ ᒪᓕᒐᓕᐅᕐᕕᖕᒧᑦ 
ᐊᖏᖅᑕᐅᓯᒪᓐᖏᑦᑐᓂᒃ.” 



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᖑᔪᑦ ᓈᓚᓐᓂᖏᑦ 
ᐱᕕᖃᖅᑎᑦᑎᓚᐅᖅᑐᑦ ᒐᕙᒪᒃᑯᓐᓂᑦ 
ᓵᑕᒃᓴᐅᔪᓐᓇᖅᑐᑎᒃ ᖃᓄᐃᓕᐅᕐᓂᖏᓐᓂᒃ 
ᐅᓪᓗᒥᒧᑦ ᑭᐅᑦᑕᕐᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐃᓱᒫᓗᒍᑎᖏᓐᓂᒃ ᐊᒻᒪ ᐊᑐᓕᖁᓚᐅᖅᑕᖏᓐᓂᒃ. 
ᖃᐅᔨᒪᔭᕆᐊᖃᕆᕗᒍ ᑮᓇᐅᔭᓕᕆᔨᒃᑯᑦ 2010-
2013 ᐱᓕᕆᓂᕐᒧᑦ ᐸᕐᓇᒍᑎᖏᑦ 
ᓇᓗᓇᐃᖅᓯᓯᒪᒻᒪᑕ ᒐᕙᒪᒃᑯᑦ 
ᖃᓄᐃᓕᐅᕐᓂᐊᕐᓂᖏᑦ ᐸᕐᓇᒍᑎᖏ ᑭᐅᓯᒪᒻᒪᑕ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ 
“ᑐᒃᓯᕋᐅᑕᐅᔪᑦ, ᐱᔭᕇᖅᑕᐅᓯᒪᔪᑦ ᐊᒻᒪ 
ᐅᖃᖃᑎᒌᒍᑎᒋᔭᐅᔪᑦ ᑲᑎᒪᔨᕋᓛᓄᑦ ᐅᑭᐅᒃᓵᖓᓂ 
2009. ᑕᒪᒃᑯᐊ ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ 
ᑭᖑᓪᓕᕐᓂ ᐱᖓᓱᓂᒃ.” 
 
ᐅᖃᖅᑏ, ᑲᑎᒪᔨᕋᓛᖑᔪᑦ ᓵᑕᒃᓴᐅᑎᑦᑎᓂᐊᖅᑐᑦ 
ᒐᕙᒪᒃᑯᓐᓂᑦ ᑕᒪᒃᓱᒥᖓ ᐱᕙᓪᓕᐊᓂᐅᔪᓂᒃ ᑕᒫᓂ. 
ᐱᕙᓪᓕᐊᓂᐅᔪᖅ ᐃᒪᐃᑦᑑᓂᐊᖅᑐᑦ ᑕᐃᒃᑯᐊ 
ᒐᕙᒪᒃᑯᑦ ᐱᐅᓯᕚᓪᓕᑎᑦᑎᔪᓐᓇᕐᒪᖔᑕ 
ᒪᓕᒋᐊᖃᖅᑕᒥᓂᒃ ᒪᓕᒐᕐᒥᓂᒃ ᑲᒪᓂᐊᕐᓗᑎᒃ. 
ᐆᒃᑑᑎᒋᓗᒍ, ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᓕᐊᖓ 
ᐃᒪᐃᓕᖓᓕᖓᒻᒪᑦ: 
 

“ᑕᒪᖏᓐᓂᒃ ᖃᐅᔨᓚᐅᖅᑐᒍᑦ, 19 
ᐳᓴᓐᑎᖏᑦ ᖃᓄᐃᓕᐅᕐᓂᐅᔪᑦ 
ᖃᐅᔨᓴᓚᐅᖅᑕᕗᑦ ᓴᓐᖏᓂᕆᔭᐅᔪᓂᒃ 
ᓯᖁᒥᑦᑎᓯᒪᓚᐅᖅᑐᑦ.” 

 
ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 
ᐃᓗᓕᖃᓚᐅᖅᑐᑦ ᑕᓪᓕᒪᐅᔪᓂᒃ 
ᓇᓗᓇᐃᖅᓯᒪᓪᓚᕆᑦᑐᓂᒃ ᐊᑐᓕᖁᔭᐅᔪᓂᒃ. 
ᑲᑎᒪᔨᕋᓛᖑᔪᑦ ᐊᖏᖃᑎᖃᖅᑐᑦ ᑕᒪᒃᑯᓂᖓᓕᒫᖅ, 
ᒐᕙᒪᒃᑯᓪᓗ ᑭᐅᔾᔪᑎᖏᓐᓂ ᑕᕝᕗᖓ ᐅᓂᒃᑳᒧᑦ. 
 
ᑭᓯᐊᓂᓕ, ᐅᔾᔨᓱᑦᑎᐊᕆᐊᖁᔨᔪᖓ ᐊᑕᐅᓯᕐᒥᒃ 
ᐱᔾᔪᑎᖃᖅᑐᒥᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᓚᐅᖅᑕᖓᓂᒃ ᒐᕙᒪᒃᑯᑦ 
ᐃᒪᐃᑦᑕᕆᐊᖃᖅᑐᑦ “ᑲᔪᓯᓗᑎᒃ ᑳᓐᑐᕌᒃᑎᑦᑎᓂᕐᒧᑦ 
ᓯᓚᑖᓂᑦᑐᓂᒃ ᐱᓕᕆᖃᑦᑕᕐᓂᐊᖅᑐᓂᒃ 
ᐊᔾᔨᐅᖏᓐᓂᖅᓴᐅᔪᓂᒃ, ᐱᔭᕆᐊᑐᓂᖅᓴᐅᔪᓂᒃ, 
ᓲᕐᓗ ᐃᒪᐃᑦᑐᓂᒃ ᐅᐸᓗᖓᐃᔭᐃᓂᕐᒧᑦ ᑮᓇᐅᔭᐃᑦ 
ᖃᓄᐃᓕᖓᓂᖏᑕ ᑎᑎᕋᖅᓯᒪᓂᖏᑦ, ᑕᐃᒃᑯᐊ 
ᐊᔪᓐᖏᓐᓂᖅᓴᐅᔪᑦ ᐋᖅᑭᒃᓯᒪᓚᐅᓐᖏᓐᓂᖏᓐᓂᒃ.”  

ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ ᒐᕙᒪᒃᑯᑦ 
ᐊᒥᒐᖅᓯᕕᔾᔪᐊᕐᖓᑕ ᑮᓇᐅᔭᓕᕆᔨᒻᒪᕆᐅᔪᓂᒃ ᐊᒻᒪ 
ᐊᓯᖏᓐᓂᒃ ᐊᔪᓐᖏᑦᑐᓂ ᑮᓇᐅᔭᓕᕆᓂᕐᒥᒃ 
ᐊᔪᓐᖏᑐᒻᒪᕆᐅᔪᓂᒃ, ᐃᖅᑲᐅᒪᔭᕆᐊᖃᕆᕗᒍ 
ᒪᓕᒐᓕᐅᖅᑎᐅᔪᑦ ᐅᖃᐅᓯᖃᖅᓯᒪᒻᓕᒪᑕ 
ᐃᓱᒫᓗᒍᑎᒻᒪᕆᐅᔪᓂᒃ ᐱᔾᔪᑎᖃᖅᑐᓂᒃ ᒐᕙᒪᒃᑯᑦ 
ᐊᑐᖅᐸᓐᓂᖏᓐᓂᒃ ᐅᐸᓗᖓᐃᔭᐃᔨᐅᔪᓂᒃ ᐊᒻᒪ 
ᑳᓐᑐᕌᒃᓯᖃᑦᑕᕐᓂᖏᓐᓂᒃ. 
 
ᑲᑎᒪᔨᕋᓛᖑᔪᑦ ᖃᓄᐃᓕᖓᓂᖓ ᑕᒪᒃᓱᒧᖓ 
ᐊᑐᓕᖁᔭᐅᔪᒧᑦ ᑕᒻᒪᖅᓯᒪᔪᖅᓯᐅᑎᒧᑦ 
ᑐᑭᓕᐅᖅᑕᐅᔭᕆᐊᖃᓐᖏᑦᑐᖅ ᒐᕙᒪᒃᑯᓐᓂᑦ 
ᐊᖏᕈᑎᖃᖅᑎᑕᐅᓗᑎᒃ ᑎᑎᕋᖅᓯᒪᔭᖏᓐᓂᒃ 
ᐱᔾᔪᑎᖃᖅᑐᓂᒃ ᑕᒪᒃᑯᓂᖓ 
ᐱᔭᕆᐊᑭᓪᓕᑎᕆᔨᐅᔪᓂᒃ ᐊᒻᒪ ᑳᓐᑐᕋᒃᑕᐅᕙᒃᑐᓂᒃ. 
ᐱᓗᐊᖅᑐᒥ ᐊᑐᐊᒐᓕᐅᕐᓂᕐᒧᑦ. 
 
ᐅᖃᖅᑏ, ᖃᐅᔨᔭᐅᓪᓗᐊᑕᖅᓯᒪᓚᐅᖅᑐᖅ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ 
ᐃᒪᐃᑦᑑᓚᐅᖅᑐᖅ: 
 

“ᐃᓱᒪᒋᔭᑦᑎᒍᑦ, ᐱᔾᔪᑎᒋᓗᐊᑕᖅᑕᖓ 
ᒐᕙᒪᒃᑯᑦ ᐱᕙᓪᓕᐊᓗᐊᓐᖏᓐᓂᖓᓄᑦ 
ᑕᐃᒃᑯᓇᓐᖓᑦ 
ᐊᑐᓕᖁᔨᔾᔪᑎᒋᓚᐅᖅᑕᑎᓐᓂᒃ 
ᐃᖅᑲᓇᐃᔭᖅᑎᑭᖅᓱᕐᓂᕐᒧᑦ. ᐃᒪᐃᓕᓗᒍ, 
ᐊᒥᒐᖅᓯᒐᑦᑕ ᐊᔪᓐᖏᑦᑐᓂᒃ 
ᑮᓇᐅᔭᓕᕆᔪᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐱᓕᕆᔪᓐᓇᓂᐊᖅᑐᓂᒃ ᑮᓇᐅᔭᓕᕆᓂᐅᔪᓂᒃ 
ᐊᔪᕐᓇᓗᐊᓐᖏᑦᑐᓂᒃ.” 

 
ᑲᑎᒪᔨᕋᓛᖑᔪᑦ ᓈᓚᓐᓂᖓᓂ ᐊᐱᖅᓱᖃᑦᑕᓚᐅᕐᒥᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᓵᑕᒃᓴᐅᓗᑎᒃ 
ᐱᓇᓱᐊᕐᓂᖏᓐᓄᑦ ᐃᖅᑲᓇᐃᔭᖅᑎᑭᒃᓱᕐᓂᖏᓐᓂᒃ 
ᐱᔾᔪᑎᖃᖅᑐᓂᒃ. 
 
ᐅᖃᒃᑲᓐᓂᕈᒪᔪᖓ ᑮᓇᐅᔭᓕᕆᔨᒃᑯᑦ ᑐᒃᓯᕋᐅᑎᖏᑦ 
2010-2013 ᐱᓕᕆᓂᕐᒧᑦ ᐸᕐᓇᒍᑎᖏᑦ 
ᓇᓗᓇᐃᖅᓯᓯᒪᒻᒪᑕ ᒪᕐᕉᒃ ᑕᕝᕙᓐᖓᑦ ᑐᕌᒐᖏᓐᓂᒃ 
2010-2011 ᑮᓇᐅᔭᑎᒍᑦ ᐊᕐᕌᒍᖓᓂ 
“ᓴᖅᑭᔮᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒥᒃ ᐊᒻᒪ 
ᐱᕙᓪᓕᐊᓂᕐᒥᒃ ᑕᒪᒃᑯᓇᓂ ᑮᓇᐅᔭᓕᕆᓂᐅᔪᓂ 
ᓄᓇᕗᑦ ᒐᕙᒪᒃᑯᖏᓐᓂᑦ, ᐱᖃᓯᐅᑎᓗᒋᑦ 
ᐊᐅᓚᑕᐅᓂᖏᓐᓄᑦ, ᐊᔪᕐᓇᕐᓂᖅᓴᐅᔪᓂᒃ ᐊᒻᒪ 
ᐊᔪᓐᖏᑦᑐᒻᒪᕆᐅᔪᓂᒃ” ᐊᒻᒪ “ᓴᖅᑮᓗᑎᒃ 
ᐊᑐᓕᖅᑎᑦᑎᓗᑎᓪᓗ ᐊᔪᓐᖏᔾᔪᑎᑖᕐᓂᕐᒧᑦ 
ᐃᓕᓐᓂᐊᑎᑦᑎᓂᕐᒧᑦ ᓇᐅᒃᑯᓕᒫᖅ 
ᑮᓇᐅᔭᓕᕆᓂᐅᔪᒥᒃ ᐊᔪᓐᖏᑦᑐᓂᒃ ᐱᑕᖃᕐᓂᐊᕐᒪᑦ 
ᓄᓇᕗᓕᒫᒥ ᒐᕙᒪᐅᔪᓂ ᐊᔾᔨᒋᓐᖏᑦᑐᓂ.” 



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᓐᓂᐅᔪᑦ ᐱᕕᖃᖅᑎᑦᑎᓚᐅᕐᒥᔪᑦ 
ᐅᖃᖃᑎᒌᓐᓂᖅᓴᐅᕙᓪᓗᑎᒃ ᒪᑯᓂᖓ 
ᐱᒻᒪᕆᐅᓂᖏᓐᓂᒃ ᓇᓗᓇᐃᖅᓯᓂᕐᒧᑦ ᑐᑭᖏᓐᓂᒃ 
ᐊᒻᒪ ᖃᐅᔨᔪᓐᓇᓂᕐᒥᒃ ᖃᓄᖅ 
ᐊᔾᔨᒌᓐᖏᓐᓂᖏᓐᓂᒃ ᐃᓱᒪᒋᔭᐅᓂᖏᑦ 
ᐃᓕᓐᓂᐊᕐᓂᖅ ᐊᒻᒪ ᐃᓕᓐᓂᐊᑲᓐᓂᕐᓂᖅ 
ᐊᔪᕈᓐᓃᖅᓴᕐᓂᕐᒧᑦ. ᐅᖃᖅᑎ, ᒫᓐᓇᐅᔪᖅ 
ᐅᖃᕈᒪᔪᖓ ᑲᑎᒪᔨᕋᓛᖑᔪᑦ ᐅᐱᒍᓱᑦᑎᐊᖅᑐᑦ 
ᑲᑐᔾᔨᖃᑎᒌᓐᓂᖏᓐᓂᒃ ᑖᒃᑯᐊ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕝᕕᖓᓂᑦ ᐊᒻᒪ 
ᑮᓇᐅᔭᓕᕆᔨᒃᑯᓐᓂᑦ ᐊᓯᖏᓐᓂ ᐱᓕᕆᕕᐅᔪᓂ 
ᐃᖅᑲᓇᐃᔭᖅᑎᓂᒃ ᐊᑐᖅᑐᐊᑲᐃᓐᓇᕐᓂᕐᒧᑦ. ᑕᒪᓐᓇ 
ᐊᒃᓱᐊᓗᒃ ᐅᐱᓐᓇᖅᑐᖅ ᐱᒋᐊᖅᑕᐅᓯᒪᔪᖅ. 
 
ᒫᓐᓇᐅᔪᖅᑕᐅᖅ ᐅᖃᐅᓯᖃᕈᒪᔪᖓ ᑲᑎᒪᔨᕋᓛᖑᔪᑦ 
ᕿᓚᓈᕐᓂᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ 2010 ᐅᓂᒃᑲᖓᓂᒃ 
ᒪᓕᒐᓕᐅᖅᑎᑯᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᓄᓇᕗᑦ ᒐᕙᒪᒃᑯᖏᓐᓂᑦ. ᖁᓚᓐᖏᑦᑐᖓ ᑕᒪᒃᑯᐊ 
ᓈᓚᓐᓂᐅᔪᑦ ᐱᕕᖃᖅᑎᑦᑎᓂᐊᖅᑐᑦ 
ᒪᓕᒐᓕᐅᖅᑎᐅᔪᓂᒃ ᖃᐅᔨᒋᐊᖁᓪᓗᒋᑦ ᑕᒪᒃᑯᓂᖓ 
ᓇᓗᓇᐃᔭᖅᓯᒪᓗᑎᒃ ᐊᒻᒪ ᓂᕆᐅᒃᐳᖓ 
ᑲᑎᒪᔨᕋᓛᖑᔪᑦ ᑐᓂᓯᓂᐊᖅᑐᑦ ᓇᓗᓇᐃᔭᖅᓯᒪᔪᓂᒃ 
ᐊᑐᓕᖁᔭᐅᓯᒪᔪᓂᒃ ᐱᔾᔪᑎᖃᖅᑐᓂᒃ 
ᐃᖅᑲᓇᐃᔭᖅᑎᓂᒃ ᐊᒻᒪ ᐱᕙᓪᓕᐊᔭᐅᓂᖏᓐᓂᒃ 
ᑕᒪᒃᑯᐊ ᓈᓚᓐᓂᖃᓚᐅᖅᑎᓪᓗᒋᑦ. 
 
ᑲᑎᒪᔨᕋᓛᖑᔪᑦ ᓇᓗᓇᐃᖅᓯᒻᒥᔪᑦ ᒐᕙᒪᒃᑯᑦ 
ᓇᓗᓇᐃᖅᓯᓚᐅᕐᒪᑕ ᒫᔾᔨ 11, 2010, ᑕᐃᓐᓇ 
ᒥᓂᔅᑕᐅᑉ ᑐᖏᓕᖓᑕ ᐃᓂᖓ “ᐃᓐᓄᒃᑕᐅᓂᐊᕐᒪᑦ 
ᕿᓂᓚᐅᖅᑎᓪᓗᒋᑦ ᐃᖅᑲᓇᐃᔮᖅᑖᕋᓱᐊᕐᓂᒃᑯᑦ 
ᑕᖅᑭᓂ ᐊᒡᒋᖅᑐᓂ.” 
 
ᐅᖃᖅᑏ, ᐊᒥᓱᑲᓪᓚᐅᔪᑦ ᐃᓱᒪᒋᔭᐅᓯᒪᔪᑦ ᐊᒻᒪ 
ᐱᔾᔪᑕᐅᔪᑦ ᓴᖅᑭᓚᐅᖅᑐᑦ ᑲᑎᒪᔨᕋᓛᖑᔪᑦ 
ᕿᒥᕐᕈᓂᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖓᓂᒃ. ᑕᐃᒪᓕ, ᑲᑎᒪᔨᕋᓛᖑᒧᑦ 
ᐊᑐᑎᓕᖁᔨᕗ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᑲᒪᖁᔭᐅᓪᓗᑎᒃ ᑲᒪᓗᑎᒃ ᑕᓪᓕᒪᐅᔪᓂᒃ 
ᖃᓄᖅᑑᖅᑕᐅᔭᕆᐊᖃᓗᐊᓐᖑᐊᖅᑐᓂᒃ: 
 

1. ᐱᒻᒪᕆᐅᓂᖓ ᑲᔪᓰᓐᓇᖅᑐᓂᒃ, 
ᐅᓂᒃᑳᓕᐅᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
ᖃᓄᐃᑦᑐᓪᓚᕆᓐᓂᒃ ᐱᓕᕆᒻᒪᖔᑕ 
ᐱᐅᓯᒋᐊᕆᓂᕐᒧᑦ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᐊᑐᖅᑕᐅᕙᒃᑐᓂᒃ 
ᒐᕙᒪᒃᑯᓐᓂᑦ ᐊᒻᒪ ᑮᓇᐅᔭᓕᕆᔾᔪᓯᖏᑦ ᖃᓄᖅ 
ᐱᑦᑎᐊᖅᓯᒪᓂᖏᑦ ᖃᐅᔨᓴᖅᑕᐅᕙᒻᒪᖔᑕ. 
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᑭᖑᓪᓕᕐᒥᒃ 
ᐅᓂᒃᑳᖑᔪᖅ ᖃᓄᐃᓕᖓᓕᕐᓂᖏᓐᓂᒃ 
ᐸᕐᓇᒍᑕᐅᔪᑦ ᓴᖅᑭᑕᐅᔪᒃᓴᐅᔪᑦ ᒪᓕᒐᓕᐅᕐᕕᒻᒥ 
ᓯᕗᓪᓕᖅᐹᖓᓂ ᐅᓪᓗᕐᒥ ᐅᑭᐊᒃᓵᖓ 2010 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. ᑲᑎᒪᔨᕋᓛᖑᔪᑦ 
ᐊᑐᓕᖁᔨᒃᑲᓂᖅᐳᑦ ᐅᓂᒃᑳᖑᔪᑦ 
ᓇᓗᓇᐃᖅᓯᓗᑎᒃ ᒐᕙᒪᒃᑯᑦ 
ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᓄᖓ 
ᐱᒋᐊᖅᑕᐅᔪᓄᑦ ᐊᑐᖅᑕᐅᕙᓪᓗᑎᒃ 
ᐊᑭᓖᖁᔨᔨᐅᔪᑦ ᐊᑭᓖᑎᑦᑎᓇᓱᐊᕐᓗᑎᒃ 
ᒐᕙᒪᒃᑯᓐᓅᕆᐊᖃᖅᑐᓂᒃ 
ᐊᑭᓕᐅᑕᐅᔭᕆᐊᖃᖅᑐᓂᒃ, ᐱᖃᓯᐅᑎᓗᒋᑦ 
ᑕᐃᒃᑯᐊ ᐊᑐᖅᑐᐊᖅᑕᐅᓂᑰᔪᑦ ᓄᓇᕗᒻᒥᑦ 
ᐱᓕᕆᕕᖃᖅᑐᓄᑦ ᐊᑭᓕᒃᓴᓂᕝᕕᐅᔪᓄᑦ 
ᑯᐊᐳᕇᓴᒃᑯᓐᓄᑦ. ᑲᑎᒪᔨᕋᓛᖑᔪᑦ 
ᐊᑐᓕᖁᔨᒃᑲᓂᖅᐳᑦ ᐅᓂᒃᑳᖑᔪᖅ 
ᓇᓗᓇᐃᖅᓯᓯᒪᓗᑎᒃ ᒐᕙᒪᒃᑯᑦ 
ᐊᑐᓪᓚᕆᓚᐅᖅᑕᖏᓐᓂᒃ, 
ᖃᓄᐃᓕᐅᕐᓂᖏᓐᓂᒃ ᐊᒻᒪ 
ᖃᓄᐃᓕᓚᐅᕐᒪᖔᑕ ᐅᓪᓗᒥᒧᑦ 
ᐱᔾᔪᑎᖃᖅᑐᓂᒃ $23 ᒥᓕᐊᓐ 2007 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 
ᐅᖃᐅᓯᕆᔭᐅᓚᐅᖅᑐᓂᒃ ᑐᓂᔭᐅᓂᐊᖅᑐᓂᒃ 
ᓄᓇᕗᑦ ᒐᕙᒪᒃᑯᖏᓐᓄᑦ “ᐋᖅᑭᒋᐊᖅᓯᓂᕐᒧᑦ 
ᑮᓇᐅᔭᓂᒃ ᑲᒪᔾᔪᓯᕆᕙᒃᑕᖏᑦ ᐊᒻᒪ 
ᐃᓕᖅᑯᓯᕆᕙᒃᑕᖏᑦ.” 
 

2. ᐱᒻᒪᕆᐅᓂᖓ ᖃᐅᔨᒪᑦᑎᐊᕋᓱᐊᕐᓂᕐᒧᑦ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᑲᑎᒪᔨᖏᓐᓄᑦ 
ᐱᔾᔪᑎᖃᖅᑐᓄᑦ ᐊᒻᒪ ᐊᑐᓕᖅᑎᑕᐅᒋᐊᕐᓗᑎᒃ 
ᖃᓄᐃᓕᐅᖁᔨᓂᐅᔪᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᑯᐊᐳᕇᓴᐅᔪᓄᑦ ᐊᒻᒪ 
ᑭᒡᒐᑐᖅᑎᓄᑦ ᑐᓂᓯᖃᑦᑕᕐᓗᑎᒃ ᐊᕐᕌᒍᑕᒫᑦ 
ᑮᓇᐅᔭᓕᕆᓂᕐᒧᑦ ᐸᕐᓇᒍᑎᒋᔭᖏᓐᓂᒃ 
ᓴᖅᑭᑕᐅᔪᒃᓴᐅᓪᓗᑎᒃ ᒪᓕᒐᓕᐅᕐᕕᒻ 
ᐊᑕᐅᑦᓯᔨᒃᑯᓪᓗ ᒐᕙᒪᒃᑯᑦ ᑮᓇᐅᔭᓄᑦ 
ᐊᑐᖅᑐᒃᓴᖁᑎᖏᑦ ᓴᖅᑭᑕᐅᑎᓪᓗᒋᑦ. 
ᑕᐃᒪᐃᒋᐊᖃᓪᓚᕆᑦᑐᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ, ᓄᓇᕗᒻᒥ 
ᐱᓕᕆᕕᖃᖅᑐᓄᑦ ᐊᑭᓕᒃᓴᓂᕝᕕᖓᓄᑦ 
ᑯᐊᐳᕇᓴᒃᑯᑦ ᐊᒻᒪ ᓄᓇᕗᒻᒥ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1629

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᑦ. 
ᑲᑎᒪᔨᕋᓛᖑᔪᑦ ᓇᓗᓇᐃᖅᓯᕗᑦ ᐸᕐᓇᒍᑕᐅᔪᑦ 
ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᓐᓄᑦ ᐊᒻᒪ 
ᓄᓇᕗᒻᒥ ᐃᒡᓗᓕᕆᔨᕐᔪᐊᑯᑦ ᒫᓐᓇᐅᔪᖅ 
ᐱᖃᓯᐅᔾᔨᔭᐅᓯᒪᒻᒪᑕ ᐃᓚᒋᓪᓗᓂᔾᔪᑦ ᒐᕙᒪᒃᑯᑦ 
ᐊᕐᕌᒍᑕᒫᑦ ᐱᓕᕆᓂᕐᒧᑦ ᐸᕐᓇᒍᑎᖏᓐᓂ 
ᑎᑎᕋᖅᓯᒪᔪᓂ. 

 
3. ᐱᒻᒪᕆᐅᓂᖓ ᖃᐅᔨᒪᑦᑎᐊᕐᓂᕐᒧᑦ 

ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᑲᑎᒪᔨᖏᑕ 
ᐱᔾᔪᑎᖏᓐᓄᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ 
ᑎᓕᓯᔾᔪᑕᐅᔪᑦ ᑕᒪᒃᑯᓄᖓᓕᒫᖅ ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓄᑦ ᐊᒻᒪ ᑎᒥᖁᑎᖏᓐᓄᑦ 
ᐊᕐᕌᒍᑕᒫᑦ ᐅᓂᒃᑲᓕᐅᖅᐸᓪᓗᑎᒃ 
ᓂᐅᕕᖃᑦᑕᓂᕐᒧᑦ, ᑳᓐᑐᕌᒃᓯᓂᕐᒧᑦ ᐊᒻᒪ 
ᐊᑐᖅᑐᐊᑎᑦᑎᓂᕐᒧᑦ ᓴᖅᑭᑕᐅᔪᒃᓴᐅᓗᑎᒃ 
ᒪᓕᒐᓕᐅᕐᕕᒻᒥ. ᑲᑎᒪᔨᕋᓛᖑᔪᑦ 
ᓇᓗᓇᐃᖅᓯᔪᑦ ᓰᑎᒻᐱᕆ 18, 2008, ᓄᓇᕗᑦ 
ᒐᕙᒪᒃᑯᖏᑕ ᑭᐅᔾᔪᑎᒋᓚᐅᖅᑕᖓ 
ᐅᓂᒃᑳᖑᔪᒧᑦ ᑲᑎᒪᔨᕋᓛᓂᒃ 
ᓯᕗᓪᓕᐅᓚᐅᖅᑐᓂ ᒪᓕᒐᓕᐅᖅᑎᓂᒃ 
ᓴᖅᑭᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ. ᑖᒃᑯᐊ 
ᑎᑎᖅᑲᐅᔪᑦ ᓇᓗᓇᐃᖅᓯᔪᑦ ᒐᕙᒪᒃᑯᑦ 
ᑯᐊᐳᕇᓴᖁᑎᖏᑦ ᑐᕌᖓᑎᑕᐅᒐᔭᖅᑐᑦ 
“ᑐᓴᒐᒃᓴᖃᖅᑎᑦᑎᒃᑲᓐᓂᕐᓗᑎᒃ 
ᓴᖅᑭᑕᐅᔪᒃᓴᐅᔪᓂᒃ ᒪᓕᒐᓕᐅᕐᕕᒻᒥ 
ᓂᐅᕕᖃᑦᑕᕐᓂᖏᓐᓄᑦ, ᑳᓐᑐᕌᒃᓯᓂᕐᒧᑦ ᐊᒻᒪ 
ᐊᑐᖅᑐᐊᕐᓂᕐᒧᑦ.” ᑭᓯᐊᓂᓕ, ᒐᕙᒪᒃᑯᑦ 
ᖃᓄᐃᓕᒋᐊᖅᓯᒪᓐᖏᒻᒪᑕ ᑕᒪᒃᓱᒧᖓ 
ᖃᓄᐃᓕᐅᕐᓂᕆᓂᐊᖅᓯᒪᔭᖏᓐᓄᑦ. 

 
4. ᐱᒻᒪᕆᐅᓂᖓ ᖃᐅᔨᒪᑦᑎᐊᕐᓂᕐᒧᑦ ᑕᐃᓐᓇ 

ᐊᖏᖃᑎᒌᒍᑕᐅᓯᒪᔪᖅ ᑕᒪᒃᑯᐊᓕᒫᓪᓗ 
ᒐᔭᒪᒃᑯᓐᓄᑦ ᑯᐊᐳᕇᓴᐅᔪᑦ ᐊᒻᒪ ᑎᒥᖁᑎᖏᑦ 
ᐱᔾᔪᑎᖃᖅᑐᓂᒃ ᐊᐅᓪᓚᑦᑎᓂᕐᒧᑦ, 
ᐱᓕᕆᐊᖏᓐᓄᑦ ᐊᒻᒪ ᑲᒪᒋᔭᕆᐊᖃᖅᑕᖏᓐᓄᑦ 
ᓴᖅᑭᑕᐅᓗᑎᒃ ᒪᓕᒐᓕᐅᕐᕕᒻᒥ ᓯᕗᓪᓕᖅᐹᖓᓂ 
ᐅᑭᐊᒃᓴᖅ 2010 ᒪᓕᒐᓕᐅᖅᑏᑦ 
ᑲᑎᒪᒋᐊᓕᖅᐸᑕ. 

 
5. ᐱᒻᒪᕆᐅᓂᖓᓂ ᒐᕙᒪᒃᑯᑦ ᑕᒪᕐᒥᒃ 

ᒪᓕᒃᑲᓗᐊᕐᒪᖓᑕ ᐱᕕᖃᖅᑎᑦᑎᔪᓂᒃ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᒪᓕᒃᑕᐅᔭᕆᐊᖃᖅᑐᓂᒃ ᑐᑭᒧᐊᒍᑕᐅᔪᓂᒃ 
302, ᐃᒪᐃᑦᑕᕆᐊᖃᖅᑐᑦ ᐃᒃᓯᕙᐅᑕᖓ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᓄᑦ 
ᑐᓂᓯᓗᑎᒃ ᑲᑎᒪᔨᕋᓛᓄᑦ, ᑕᖅᑭᑦ ᐱᖓᓱᑦ 
ᐊᓂᒍᕋᐃᑉᐸᑕ, “ᐅᓂᒃᑳᖃᕐᓗᑎᒃ, 

ᐊᕕᒃᑐᖅᓯᒪᔪᓂᒃ, ᓇᓗᓇᐃᖅᑐᐃᔪᓂᒃ 
ᐊᑭᑐᔫᑎᓂᒃ ᐋᖅᑭᒋᐊᕈᑕᐅᔪᓂᒃ 
ᑲᒪᒋᔭᐅᓚᐅᖅᑐᓂᒃ ᑕᕝᕗᖓ ᑎᑭᓪᓗᒍ.” 
ᐅᓪᓗᒥᒧᑦ, ᑕᒪᒃᑯᐊ ᐅᓂᒃᑳᖑᔪᑦ 
ᓴᖅᑮᓐᓇᖃᑦᑕᖏᒻᒪᑦ 
ᓴᖅᑭᕐᕕᒋᔭᕆᐊᖃᖅᑕᖏᓐᓂᒃ ᐊᒻᒪ 
ᐱᒻᒪᕆᐅᒻᒪᑦ ᒐᕙᒪᒃᑯᑦ ᒪᓕᒃᐸᓪᓗᑎᒃ 
ᒪᓕᑦᑕᕆᐊᖃᖅᑕᒥᓂᒃ ᒪᓕᒐᖁᑎᒥᓂᒃ. 
 

ᐅᖃᖅᑏ, ᐱᔭᕇᕐᓂᐊᖅᑐ ᐅᖃᕐᓗᑎ 
ᑲᑎᒪᔨᕋᓛᖑᔪᑦ, ᒪᓕᓪᓗᒍ ᒪᓕᒐᖅ 91(5), 
ᑐᒃᓯᕋᐅᑎᒋᕙᑦᑕᖏᒍᑦ ᑐᒃᓯᕋᕐᓗᑎᒃ ᒐᕙᒪᒃᑯᓐᓂᑦ 
ᓴᖅᑮᖁᔨᓗᑎᒃ ᐊᑕᖐᔪᓂ ᑭᒡᒍᑎᖏᓐᓂᒃ ᑖᒃᓱᒧᖓ 
ᐅᓂᒃᑳᒧᑦ ᐅᓪᓗᐃᑦ 120 ᐃᓗᐊᓂ. 
 
ᐅᖃᖅᑏ, ᐱᖁᔨᕗᖓ ᑖᒃᑯᐊ ᐅᓂᒃᑳᖑᔪᑦ 
ᑲᑎᒪᔨᕋᓛᓂᑦ ᐱᔭᐅᖁᓪᓗᒋᑦ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐱᒋᐊᖅᑎᑦᑎᒻᒪᑦ ᑲᑎᒪᔨᕋᓛᑦ ᐅᓂᒃᑳᖓᑦ 
ᑐᓴᖅᑕᐅᓯᒪᓇᕋᖅᑕᐅᖁᓪᓗᒍ ᒪᓕᒐᓕᐅᕐᕕᒻᒥ. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐅᓂᒃᑳᖓᑦ ᑐᓴᖅᑕᐅᓯᒪᓇᕋᖅᑕᐅᓯᕗᖅ. ᐅᓂᒃᑳᑦ 
ᑲᑎᒪᔨᕋᓛᓂᑦ ᐃᓛᒃᑰᖓᔪᓪᓗ ᑲᑎᒪᔨᕋᓛᓂᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᓂᑦ 
ᕿᒥᕐᕈᓇᒃᑎᓂᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓂᓐᖓᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 136 - 3(2): ᑲᓇᑕᒥ 

ᑯᐊᐸᐃᑦ ᑲᑐᔾᔨᖃᑎᒌᖓᑦ ᓴᖅᑭᑎᑦᑎᕗᑦ 
ᑕᐃᔭᐅᔪᒥᒃ “ᓯᓚᖅᔪᐊᕐᒥ ᑲᑎᒪᔨᖅᔪᐊᑦ 
ᓇᓗᓇᐃᖅᓯᕗᑦ 2012-ᒥᒃ 
ᐊᕐᕌᒍᕆᔭᐅᓛᕐᓂᖓᓂᒃ ᓯᓚᖅᔪᐊᕐᒥ 
ᑯᐊᐸᓄᑦ” (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓴᖅᑭᑎᑦᑎᒍᒪᔪᖓ ᐅᓪᓗᒥ ᑲᓇᑕᒥ ᑯᐊᐸᓄᑦ 
ᑲᑐᔾᔨᖃᑎᒌᖏᑕ ᑐᓴᖅᑎᑦᑎᒍᑎᒋᓚᐅᖅᑕᖓᓂᒃ 
ᑕᐃᔭᐅᔪᒥᒃ “ᓯᓚᖅᔪᐊᕐᒥ ᑲᑎᒪᔨᖅᔪᐊᒃᑯᑦ 
ᓇᓗᓇᐃᖅᓯᒍᑎᖓᓂᒃ 2012-ᒥᒃ 
ᐊᕐᕌᒍᕆᔭᐅᓛᕐᓂᖓᓂᒃ ᓯᓚᖅᔪᐊᕐᒥ ᑯᐊᐸᓄᑦ”. 

ᐃᒃᐸᒃᓴᖅ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᐅᓂᕐᒧᑦ 
ᐅᓂᒃᑳᓚᐅᕋᒪ ᖃᓄᖅ ᐱᒻᒪᕆᐅᑎᒋᓂᖓᓂᒃ 
ᑯᐊᐸᐃᑦ ᒪᑭᒪᑎᑦᑎᒍᓐᓇᖅᓯᖃᑦᑕᓲᖑᓐᓂᖏᓐᓂᑦ 
ᓄᓇᓕᓐᓂᑦ ᐊᒻᒪᓗ ᐃᑲᔫᑎᖃᒻᒪᕆᑦᑐᑎᑦ 
ᑮᓇᐅᔭᓕᐅᕈᑕᐅᔪᓂᑦ ᐊᒻᒪ ᐃᓅᓯᓕᕆᓂᑎᒍᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ 
ᑎᑎᖅᑲᓂᑦ. ᒥᔅᑕ ᐊᐅᐸᓗᒃᑐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 137 - 3(2): ᓄᓇᕗᒻᒥ 

ᐊᑦᑐᐃᓂᕐᒧᑦ ᕿᒥᕐᕈᔨᒃᑯᑦ ᑐᓴᖅᑎᑦᑎᓂᖓᑦ 
ᐃᓄᓕᒫᓂᑦ ᐱᖃᑕᐅᖁᓪᓗᒋᑦ 
ᐊᕙᑎᓕᕆᓂᑎᒍᑦ ᕿᒥᕐᕈᔭᐅᓂᐊᕐᓂᖓᓂᒃ 
ᑭᒡᒐᕕᒃ ᓄᖑᓱᐃᑦᑐᒃᓴᓂᑦ 
ᐅᔭᕋᕐᓂᐊᕈᑕᐅᔪᒪᔪᒥᒃ (ᐊᐅᐸᓗᒃᑐᖅ) 

 
ᐊᐅᒃᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᓪᓗᒥ ᓴᖅᑭᖅᑎᔪᒪᔪᖓ ᓄᓇᕗᒻᒥ ᐊᒃᑐᖅᑕᐅᓂᕐᒧᑦ 
ᕿᒥᕐᕈᔩᑦ ᑲᑎᒪᔨᖏᑦᑕ ᖃᐅᔨᒃᑲᐅᑎᖏᓐᓂᒃ. 
ᐊᕙᑎᓕᕆᓂᕐᒥᒃ ᕿᒥᕐᕈᓇᒃᑎᓪᓗᒋᑦ ᑭᒡᒐᕕᒻᒥ 
ᓄᖑᔪᐃᑦᑑᑉ ᐅᔭᕋᓐᓂᐊᕐᕕᒃᓴᖏᓐᓂ ᓄᓇᒪ 
ᖃᓂᒋᔮᓂ ᖃᒪᓂᑦᑐᐊᕐᒥ. 
 
ᑲᔪᖏᖅᓴᐃᕗᖓ ᓂᕈᐊᖅᑎᓐᓂᒃ. ᐃᓚᐅᔪᒪᑐᐊᕈᑎᒃ 
ᐊᕙᑎᒻᒥᒃ ᕿᒥᕐᕈᓕᖅᐸᑕ ᑭᒡᒐᕕᖕᒥ 
ᐅᔭᕋᓐᓂᐊᕐᕕᒻᒥ ᐅᖄᓚᖁᓪᓗᒋᑦ ᓄᓇᕗᒻᒥ 
ᐊᒃᑐᐃᓂᐊᕐᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᐄᑉᐳᕉᓪ 12-ᖑᓚᐅᖅᑎᓐᓇᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᒃᐸᓗᒃᑐᖅ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 
ᑕᑉᑑᓇ.  
 
ᓴᖅᑭᑕᐅᔪᖅ ᑎᑎᖅᑲᒃ 138 - 3(2): 

ᐅᓗᕆᐊᓇᖅᑐᑦ ᓱᓇᒃᑯᑖᑦ 
ᓄᒃᑕᖅᑕᐅᓂᖏᓄᑦ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖏᑦ (ᑕᑉᑑᓇ) 

 
ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓗᒥ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᒪᔪᖓ 
ᐅᓗᕆᐊᓇᖅᑐᑦ ᓱᓇᒃᑯᑖᑦ ᓄᑦᑎᖅᑕᐅᓂᖏᓐᓄᑦ  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2008-2009. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᓈᓴᐅᑎᓕᒃ 14. 
ᐱᖁᔨᕗᖔᓕᐅᕐᓂᐊᕐᓂᒥᒃ ᖃᐅᔨᒃᑲᐅᑦ. ᒥᔅᑕ 
ᐅᑲᓕᖅ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 017 - 3(2): ᐊᐅᓚᓂᖃᕐᓂᕐᒧᑦ 

ᐊᑕᖏᐅᒪᔪᒥᒃ ᖃᐅᔨᓴᖅᑕᐅᓂᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ - ᖃᐅᔨᒃᑲᐃᒍᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): 
ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᒫᑦᓯ 19 2010 
ᐅᓇ ᐱᒋᐊᖅᑎᓐᓂᐊᕋᒃᑯ ᑕᐃᒪᐃᒻᒪᑦ ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑐᓄᓂᕐᒧᑦ.  
 
ᑖᓐᓇ ᒪᓕᒐᓕᐅᖅᑎ ᐱᖁᔭᓕᐅᖁᓪᓗᒋᑦ 
ᐊᐅᓚᑦᑎᔩᑦ ᑲᑎᒪᔨᖏᑦ ᓄᓇᕗᒻᒥ ᒪᓕᓪᓗᒍ 
ᓈᓴᐅᑎᓕᒃ 47 ᓄᓇᕗᑦ ᐱᖁᔭᖅᔪᐊᖓᓂ 
ᖃᐅᔨᒃᑲᖅᑕᐅᖁᓪᓗᒍ ᓄᓇᕗᑦ ᑲᒥᓯᓇᖓᑦ 
ᑕᒻᒪᖅᓯᒪᔪᖅᓯᐅᖅᑎ ᕿᒥᕐᕈᓇᖁᓪᓗᒍ 
ᑕᒻᒪᖅᓯᒪᔪᐅᖅᓯᐅᖁᓪᓗᒍᓗ ᑮᓇᐅᔭᓕᕆᔪᓂᒃ. 
ᐊᑭᓕᒃᓴᓕᐅᕈᑎᒋᔭᐅᔪᓂᒃ ᑳᓐᑐᕌᒍᑎᓂᒃ 
ᓂᐅᕕᐅᑎᓂᒃ ᐊᑐᖅᑐᐊᕈᑎᓂᒃ 
ᐃᖅᑲᓇᐃᔭᖅᑐᓕᕆᓂᕐᒥᓪᓗ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᓐᓂᒃ ᐊᒻᒪᓗ 
ᐅᓂᒃᑳᓕᐊᕆᔭᐅᓂᐊᕐᓗᑎᒃ ᒪᓕᒐᓕᐅᕐᕕᒻᒧᑦ 
ᐊᔪᕐᓇᕈᓐᓃᑐᐊᖅᐸᑦ.  
 
ᐊᒻᒪᓗ ᐱᖁᔨᒃᑲᓐᓂᖅᐳᖓ 
ᑕᒻᒪᖅᓯᒪᔪᖅᓯᐅᖅᑕᐅᖁᓪᓗᒋᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦ ᐊᑐᓕᖁᔭᐃᑦ 
ᐊᑐᖅᑕᐅᓚᐅᓐᖏᑦᑐᑦ ᑕᐃᒃᑯᐊ 2004 
ᑎᑎᕋᖅᑕᐅᓚᐅᖅᓯᒪᔫᒐᓗᐊᑦ ᑕᒻᒪᖅᓯᒪᔪᖅᓯᐅᑎᒧᑦ 
ᑲᒪᒋᔭᐅᖁᓪᓗᒋᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 
ᓈᓴᐅᑎᓕᒃ 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ 
ᖃᐅᔨᒃᑲᐅᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᑦ. ᓈᓴᐅᑎᓕᒃ  

16. ᐱᖁᔨᕗᖔᕈᑏᑦ. ᓈᓴᐅᑎᓕᒃ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

  
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕋᖅᔪᐊᕐᒧᑦ 
ᒪᓕᒐᒃᓴᖅ 15, ᒪᓕᒐᑎᒍᑦ ᖃᓄᐃᓕᖓᑎᑕᐅᓂᖏᑦ 
ᒪᒥᐊᔾᔪᑎᓄᑦ ᒪᓕᒐᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᐋᖅᑭᑦᑎᐊᖅᓯᒪᒻᒪᑕ ᐱᖁᔨᕗᖔᕐᒧᑦ. ᓂᕈᐊᕈᒪᓕᕐᒪᑕ 
ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᒪᓕᒐᒃᓴᖅ 15 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᑦ. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᒥᔅᑕ 
ᐲᑕᓴᓐ. 
 
ᒪᓕᒐᒃᓴᖅ 16 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

  
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᑎᑭᕋᖅᔪᐊᓪᓗ 
ᒪᓕᒐᓕᐅᖅᑎᖓᓐᓄᑦ ᒪᓕᒐᒃᓴᖅ ᒪᓕᒐᓕᕆᓂᕐᒧᑦ 
ᐱᖁᔭᖅᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐱᖁᔨᕗᖔᕈᑦ 
ᐋᖅᑭᑦᑎᐊᖅᓯᒪᒻᒪᑦ ᐱᖁᔨᕗᖔᕈᕐᒧᑦ. 
ᓂᕈᐊᕈᒪᓕᕐᒪᑕ ᐊᖏᖅᑐᐃᓐᓇᐃᑦ ᐃᓵᓪᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 
16 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 
ᐲᑕᓴᓐ. 
 
ᒪᓕᒐᒃᓴᖅ 17 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑑᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᑎᑭᕋᖅᔪᐊᓪᓗ ᒪᓕᒐᓕᕆᔨᖓᓐᓄᑦ 
ᒪᓕᒐᒃᓴᖅ 17 ᒪᓕᒐᓕᕆᓂᕐᒧᑦ ᐱᖁᔭᖅᔪᐊᖅ 
ᐋᖅᑭᒋᐊᖅᑕᐅᓂᖏᑦᑕ ᐱᖁᔭᖅᔪᐊᖓ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐱᖁᔨᕗᖔ 
ᐋᖅᑭᑦᑎᐊᖅᓯᒪᒻᒪᑦ ᐱᖁᔨᕗᖔᕐᒧᑦ ᓂᕈᐊᕈᒪᓕᕐᒪᑕ 
ᐊᖏᖅᑐᐃᓐᓇᐃᑦ ᐃᓵᓪᓕᑦ. ᐊᑭᕋᖅᑐᖅᑐᑦ. 
ᑲᔪᓯᕗᖅ. ᒪᓕᒐᒃᓴᖅ 17 ᓯᕗᓪᓕᖅᐹᒥ 
ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ ᒥᔅᑕ 
ᑕᐹᕐᔪᒃ. 
 
ᒪᓕᒐᒃᓴᖅ 20 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᖅᑐᓕᕆᓂᕐᒨᖓᔪᐃᑦ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑖᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᖅᔪᐊᕐᒧᓪᓗ ᑕᐃᓐᓇ 
ᒪᓕᒐᒃᓴᖅ 20 ᐋᖅᑭᒋᐊᕈᑏᑦ ᑕᒪᒃᑯᓄᖓ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖅᔪᐊᖓᑕ 
ᐃᓗᐊᓃᖅᑐᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ ᐱᖁᔨᕗᖔᕈᒻᒧᑦ ᓂᕈᐊᕈᒪᔪᖃᓕᕐᒪᑦ 
ᑖᒃᓱᒪᓐᖓᑦ ᓈᒻᒪᒃᓴᖅᑐᑦ ᐃᓵᓪᓕᑦ. 
ᓈᒻᒪᒃᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇᓗ ᐱᖁᔭᔅᓴᖅ 20-ᒥᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑐᓂ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᐱᖁᔭᔅᓴᐃᑦ. 
ᒥᔅᑕ ᐲᑕᓴᓐ.  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᑦ, 2010 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᑎᑭᕋᔾᔪᐊᑉ, 
ᖃᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᕆᔨᖓᓐᓄᑦ, 
ᒪᓕᒐᒃᓴᖅ 25, ᐊᔾᔨᒌᓐᖏᑦᑐᑦ ᒪᓕᒐᕐᓂᑦ   
ᐋᖅᑭᒋᐊᕆᓂᕐᒧᑦ ᒪᓕᒐᖅ 2010-2011 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐋᖅᑭᑎᐊᖅᓯᒪᒻᒪᑦ ᐱᖁᔨᕗᖔᒻᒧᑦ. ᓂᕈᐊᕈᒪᓕᕐᒪᑕ. 
ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 
ᒪᓕᒐᒃᓴᖅ 25, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ, 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᖅᔪᐊᕐᒧᓪᓗ, 
ᒪᓕᒐᒃᓴᖅ 26, ᑮᓇᐅᔭᓐᖑᕈᓐᓇᖅᑐᑦ 
ᓄᑦᑕᖅᑕᐅᓂᖏᓐᓄᑦ ᐱᖁᔭᖅᔪᐊᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍᔭ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒪ ᐅᖃᕈᒪᔪᑦ. ᓂᕈᐊᕈᒪᔪᖃᓕᕐᒪᑦ. 
ᐱᖁᔨᕗᖓᕈᑎᒥᒃ ᓈᒻᒪᓴᖅᑐᑦ ᐃᓵᓪᓕᑦ. 
ᓈᒻᒪᓴᖏᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇᓗ ᒪᓕᒐᒃᓴᖅ ᓈᓴᐅᑎᓕᒃ 26-ᒥᒃ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᑰᓕ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓅᑦᑎᒋᐊᖅᐳᖓ ᑐᒡᓕᖅᑕᐅᓪᓗᖓ ᑖᒃᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒥᑦᑐᕐᒦᖔᖅᑐᒧᑦ. ᑖᓐᓇ 
ᐱᖁᔭᔅᓴᖅ 27 ᐋᕿᒋᐊᖅᑐᖅ ᑖᒃᑯᐊ ᐊᑐᐊᒐᖅ 
ᐃᖅᑲᓇᐃᔭᖅᑎᓄᑦ ᐊᑭᓕᖅᑕᐅᓂᖏᑦᑕ ᒥᒃᓵᓄᑦ 
ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᑖᒃᓱᒧᖓ ᒪᓕᒐᒃᓴᒧᑦ 
ᐱᖁᔨᕗᖔᕈᒻᒧᑦ ᐅᖃᐅᓯᒃᓴᖃᑦᑐᖃᑉᐸᑦ. 
ᓂᕈᐊᕈᒪᔪᖃᓕᕐᒪᑦ. ᑖᒃᓱᒥᖓ ᓈᒻᒪᓴᖅᑐᑦ 
ᐃᓵᓕᕐᒥᓕᒃ. ᓈᒻᒪᓴᖏᑐᓪᓕᑭᐊᖅ. ᐱᖁᔨᕗᖔᕈᑦ 
ᑲᔪᓯᔪᖅ. ᑖᓐᓇ ᒪᓕᒐᒃᓴᖅ ᓇᐃᓴᐅᑎᓕᒃ 27-ᐸᒥᒃ, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 
 
(ᑐᓵᔨᒃᑰᕈᓐᓃᖅᑐᑦ) ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᓈᓴᐅᑎᓕᒃ 18. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᓐ. 19. 
ᑲᑎᒪᑐᐃᓐᓇᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 
ᐱᖁᔭᔅᓴᑦ ᐊᓯᖏᓪᓗ. ᐱᖁᔭᔅᓴᖅ 14, 21, ᐊᒻᒪᓗ 
22. ᒥᔅᑕ ᓂᖏᐊᖓᓐ ᐃᒃᓯᕙᐅᑕᕆᔭᐅᓗᓂ. 
 
ᐊᒻᒪᓗ ᐱᒋᐊᓚᐅᖏᓂᑦᑎᓐᓂ 20-ᒥᓂᔅ 
ᓄᖅᑲᖓᓚᐅᑲᓐᓂᐊᖅᑐᒍᑦ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:33ᒥ ᑲᔪᓯᒃᑲᓐᓂᖅᑐᖅ 
16:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): 
ᑲᑎᒪᒋᐊᕈᒪᓕᕋᒪ. ᑲᑎᒪᑐᐃᓐᓇᑎᓪᓗᒋᑦ ᐅᑯᓂᖓ 
ᐱᓕᕆᐊᖃᓐᓂᐊᖅᑐᒍᑦ, ᒪᓕᒐᒃᓴᖅ 14, ᒪᓕᒐᒃᓴᖅ 
21, ᐱᖁᔭᔅᓴᖅ 23. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᒐᑦᑕ ᕿᒥᕐᕈᓗᑕ ᒪᓕᒐᒃᓴᖅ 22-ᒧᑦ ᐊᒻᒪᓗ 
ᑮᓇᐅᔭᖅᑑᑎᔅᓴᑦ 2010-11. ᐅᓐᓄᓴ 
ᑲᔪᓯᔾᔪᑎᒋᓂᐊᖅᑕᕗᑦ ᕿᒥᕐᕈᓗᑕ ᐱᓕᕆᕕᐊᓐᓂᒃ 
ᑮᓇᐅᔭᓕᕆᔨᒃᑯᑦ. ᑭᖑᓂᐊᒍᑦ  

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑰᓂᐊᕆᓪᓗᑎᒃ ᐊᒻᒪᓗ ᐱᕕᖃᕈᑦᑕ 
ᓄᓇᕗᑦᒥ ᓯᓚᑦᑐᖅᓴᕐᕕᒃ ᑲᒪᒋᓂᐊᕆᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ ᑲᔪᓯᔾᔪᑎᒋᓂᐊᕐᓗᒍ  
ᑮᓇᐅᔭᖅᑑᑎᔅᓴᖏᑦ ᑮᓇᐅᔭᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᑮᓇᐅᔭᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐊᖏᖅᐹᑦ ᑖᓐᓇ ᒥᔅᑕ ᐲᑕᓴᓐ 
ᐊᐱᖅᓱᖅᑕᐅᕕᒻᒨᕐᓗᓂ ᐱᖃᑎᖃᓪᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 
ᐃᑲᔪᓚᐅᕐᒥᒃᑭᑦ. ᖃᔭᓐᓇᒦᒃ. ᑑᒃᑯᐊ 
ᑎᑎᕋᖅᑕᐅᓯᒪᓂᐊᕐᖓᑦ ᒥᔅᑕ ᒥᓂᔅᑕ ᐲᑕᓴᓐ 
ᓇᓗᓇᐃᑲᐃᓐᓇᕈᒃ ᐊᐃᑉᐸᕆᔭᐃᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐲᑕ ᒫ, ᑐᒡᓕᕆᔭᕋ 
ᑮᓈᐅᔭᓕᕆᔨᒃᑯᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑐᑭᓯᐅᒪᔪᖓ ᐅᓪᓗᒥ ᑖᓐᓇ ᒥᓂᔅᑕᐅᑉ 
ᑐᒡᓕᖓ ᓇᓪᓕᐅᓂᖅᓯᐅᕐᖓᑦ. 
 
>>ᐸᑦᑕᑐᖅᑐᑦ 
 
ᐃᑉᐸᔅᓴᖅ ᒪᑐᓯᔾᔪᑎᖃᓚᐅᕐᕋᑦᑕ ᒥᓂᔅᑕ 
ᐅᖃᓕᒪᕋᑖᖅᑎᓪᓗᒍ, ᐃᒃᓯᕙᐅᑕᖓᓐ ᑲᑎᒪᔨᕋᓛᑦ. 
ᑖᒃᑯᐊ ᒪᓕᒐᓕᐅᖅᑎ ᐊᐱᕆᒍᒪᒐᒃᑭᑦ ᑭᓇᑐᐃᓐᓇᖅ 
ᐅᖃᐅᓯᒃᓴᑐᐃᓐᓇᖃᒻᒪᖔᑦ? ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᑦᑐᑯᓗᒃ ᐅᖃᐅᓯᒃᓴᕋ ᒥᓂᔅᑕ ᐊᐱᕆᒍᒪᓪᓗᒍ. 

ᐃᑉᐸᒃᓴᖅ ᒪᑐᐃᖅᓯᔾᔪᑎᒃᑲᓂ ᑖᓐᓇ ᐱᓕᕆᕕᐅᔪᖅ 
ᐱᓕᕆᐊᒃᓴᖏᓐᓂ ᓯᕗᓪᓕᐅᔾᔨᓯᒪᒻᒪᑕ 2011-2012-
ᒥ ᐱᐅᓯᕚᓪᓕᖁᓪᓗᒋᑦ 
ᑮᓇᐅᔭᓕᕆᔾᔪᑎᒋᖃᑦᑕᖅᑕᖏᑦ ᑮᓇᐅᔭᖅᑑᑎᔅᓴᓂᒃ 
ᑲᒪᒋᖃᑦᑕᖅᑕᖏᑦ ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ. 
ᑕᒪᒃᑯᐊ ᑮᓈᐅᔭᖅᑑᑎᔅᓴᐃᑦ ᐱᖁᑎᖅᔪᐊᓄᓪᓗ 
ᐸᕐᓇᐅᑎᑦᑎᓐᓂ ᑕᑯᓚᐅᕋᒃᑭᑦ ᑭᓯᐊᓂ 
ᐅᖃᐅᓯᖃᓚᐅᖏᓐᓇᕕᑦ ᒪᑐᐃᖅᓯᔾᔪᑎᓐᓂ. 
ᐅᖃᖅᓯᒪᖏᑐᓪᓘᓐᓂᑦ ᓇᒥᑐᐃᓐᓇᖅ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒐᕙᒪᒃᑯᑦ 
ᐸᕐᓇᐃᓯᒪᒻᒪᖔᑕ ᓴᖅᑭᑦᓯᓂᐊᕐᓗᑎᒃ ᒐᕙᒪᒃᑯᑦ 
ᑖᒃᑯᓄᖓ ᓇᓚᐅᑦᑖᖅᓯᒪᔭᖏᓐᓂᒃ 
ᑮᓇᐅᔭᖅᑑᑎᔅᓴᓂᒃ ᑮᓈᐅᔭᖅᑑᑎᔅᓴᐃᑦ 
ᐊᑐᖅᑕᐅᑎᓪᓗᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᒥᔅᑕ ᐊᕐᕚᓪᓗᒃ 
ᐊᐱᕆᕋᑖᕐᖓᑦ. ᐋᒡᒐ ᑭᐅᕙᕋ, ᑕᒪᓐᓇ 
ᐸᕐᓇᐃᑦᑎᐊᕆᐊᖃᓐᓂᐅᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᐅᑎᑦᓯᓐᓂ ᐲᕐᓂᐊᖅᑕᓰ? 
ᐃᓱᒪᒋᓚᐅᖅᑕᔅᓴᕆᓐᖏᑕᐃᑦ ᐸᕐᓇᐅᑎᑦᓯᓐᓂ 
ᐅᖃᖅᓯᒪᔫᒐᓗᐊᖅ. ᐃᓱᒪᒋᑐᐃᓐᓇᖅᑐᒥᓂᕋᓗᐊᑦ, 
ᑖᓐᓇ ᐲᓚᖓᓕᖅᐹ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐊᕐᕚᕐᓗᒃ  

ᐊᐱᕆᕋᑖᕐᖓᑦ. ᐲᓚᖓᖅᑰᖏᑕᕗᑦ 
ᐸᕐᓇᐃᓂᐅᑐᐃᓐᓇᐅᒐᓗᐊᖅᑎᓪᓗᒍ 
ᐊᑐᒻᒪᕆᔾᔮᖏᑕᕗᑦ. ᖁᔭᓐᓇᒦᒃ. …. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᑎᕐᓂᒃ 
ᐱᓯᒪᒍᓐᓃᕋᒪ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᒐ ᓇᐃᑦᑐᑯᓗᒃ ᑐᒡᓕᖓᓄᓘᓐᓃᑦ. 
ᒪᑐᐃᖅᓯᔾᔪᑎᓐᓂ ᑖᓐᓇᖃᐃ ᑭᖑᓪᓕᖅᐹᖅ ᑐᒡᓕᐊ. 
ᑕᐃᒪ ᑲᑎᒪᔾᔪᑎᒃᓴᓂᒃ ᕿᒥᕐᕈᓪᓗᖓ 
ᒥᑭᓪᓕᒋᐊᖅᑕᐅᒻᒪᑕ 200,000-ᓂᒃ 
ᑳᓐᑐᕌᒃᑎᑦᑎᔾᔪᑏᑦ. ᑖᒃᑯᐊ ᑭᓱᒧᓪᓗᐊᖅ ᑐᕌᖓᕙᑦ? 
ᑖᓐᓇ ᓇᓗᓇᐃᖅᑕᐅᖁᑐᐃᓐᓇᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐊᐅᐸᓗᒃᑐᖅ ᑖᑦᓱᒥᖓ ᐊᐱᕆᖕᒪᑦ. ᐄ, 
ᑳᓐᑐᕌᖃᓚᐅᕋᑦᑕ ᐊᒥᓱᑲᓪᓚᖕᓂᒃ. ᑖᒃᑯᐊ 
ᐃᓱᓕᒃᐸᓪᓕᐊᖕᒪᑕ ᑕᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᑎᕐᓂᒃ 
ᐱᓯᒪᒃᑲᓂᙱᓐᓇᒪ. ᑲᔪᓯᓂᐊᕋᑦᑕ ᒪᑉᐱᒐᐃᑦ 
ᐊᑐᓃᖅᑕᕐᓗᒋᑦ ᑮᓇᐅᔭᖅᑑᑎᑦᓴᑦ ᐱᒋᐊᕐᕕᒋᓗᒍ 
C4. ᑮᓇᐅᔭᓕᕆᓂᕐᒧᑦ ᑐᑭᒧᐊᒃᑎᑦ 
ᐊᖏᔪᖅᑳᖃᕐᕕᒻᒧᑦ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ 
$1,227,000. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᔾᔪᑎᒋᓗᒍ ᐸᕐᓇᐅᑎᓃᑦᑐᖅ ᒪᑉᐱᒐᖅ 2ᒥ  

ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 2010-2011, 
ᐅᖃᐅᓯᖃᕐᒪᑕ G2 ᐃᓕᓐᓂᐊᖅᑎᑕᐅᒐᔭᕐᓂᖏᑦ 
ᓄᓇᕗᑦ ᒐᕙᒪᖏᓐᓂ, ᒥᓂᔅᑕ 
ᐅᓂᒃᑳᕆᒋᐊᒃᑲᓐᓂᕈᓐᓇᖅᑲᐅᒃ ᖃᓄᐃᑦᑐᓂᒃ 
ᐃᓕᓐᓂᐊᑎᑦᑎᒐᔭᕐᒪᖔᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 
ᑖᑦᓱᒧᖓ ᐊᐱᖅᑯᑎᖓᓄᑦ.  
 
ᑕᒡᕘᓇ ᐃᖅᑲᓇᐃᔭᖅᑎᑖᓚᖓᒐᑦᑕ ᖃᐅᔨᒪᔨᑕᕐᒥᒃ 
ᐃᓕᓐᓂᐊᑎᑦᓯᓂᐊᖅᑐᒥᒃ 2010-11ᒥ. ᑖᒃᑯᐊ 
ᐊᑭᓕᖅᑐᐃᔾᔪᑕᐅᔪᓂᒃ ᕿᒥᕐᕈᓗᑎᒃ, 
ᐃᓕᓐᓂᐊᑎᑦᑎᓂᐊᕈᒪᒐᓗᐊᖅᑐᒍᑦ ᐱᖓᓱᓂᒃ 
ᐃᖅᑲᓇᐃᔭᖅᓯᓐᓈᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖃᐅᔨᒪᔨᑕᐅᔪᒥᒃ ᐃᖅᑲᓇᐃᔭᖅᑎᖃᕐᓂᐊᖅᑐᓰ 
ᑕᕝᕙᙵᑦ ᐱᓕᕆᕕᐅᔪᒥ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᖅᑲᓇᐃᔭᖅᑎᖃᑲᐃᓐᓇᕐᓂᐊᕋᑦᑕ ᖃᐅᔨᒪᔨᑕᐅᔪᒥᒃ 
ᐊᑐᓕᖅᑎᑦᑎᒍᓐᓇᑦᑎᐊᖅᑐᒥᒃ ᐸᕐᓇᐅᑎᒥᒃ. 
ᐊᒥᓱᑎᒍᑦ ᑮᓇᐅᔭᓕᕆᔨᐅᒐᑦᑕ 
ᐃᖅᑲᓇᐃᔭᖅᑐᓕᕆᔨᐅᓗᐊᓐᖏᓇᑦᑕ ᑕᐃᒪ 
ᐃᖅᑲᓇᐃᔭᖅᑐᓕᕆᔨᒃᑯᓐᓃᕐᒪᑕ ᑭᓯᐊᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐱᖓᓱᓄᑦ ᐃᓕᓐᓂᐊᑎᑦᑎᓯᓐᓈᕐᓗᓂ ᑕᒡᕙᓂ 
ᐊᖏᔪᖅᑳᖃᕐᕕᒻᒥ ᐅᕝᕙᓘᓐᓃᑦ ᐱᓕᕆᕕᐊᓂ 
ᑮᓇᐅᔭᓕᕆᔩᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. ᐄ, 
ᑕᒡᕙᓂ ᐱᓕᕆᕕᓕᒫᖓᓂ ᑮᓇᐅᔭᓕᕆᔩᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ ᐲᑕᓴᓐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓄᐃᑦ ᐱᖓᓱᑦ ᑭᓇᒃᑰᒻᒪᖔᑕ 
ᓇᓗᓇᐃᖅᑕᐅᓯᒪᓕᖅᑲᑦ ᐅᕝᕙᓘᓐᓃᑦ ᑕᐃᓐᓇ 
ᐃᓕᓐᓂᐊᑎᑦᓯᔨᐅᓂᐊᖅᑐᖅ ᑖᒃᑯᓂᖓ ᐃᓄᖕᓂᒃ 
ᓂᕈᐊᓚᖓᕙ. ᖃᓄᕐᓕ ᓂᕈᐊᕐᓂᖅᑭᓯ ᑖᒃᑯᓂᖓ 
ᐱᖓᓱᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙ ᒥᔅᑕ ᐃᐊᓕᐊᑦ. ᑕᒡᕙᓂ 
ᐃᖅᑲᓇᐃᔭᕐᕕᑎᓐᓂ ᐱᖓᓱᓂᒃ ᓇᓗᓇᐃᖅᓯᓯᒪᔪᒍᑦ 
ᐃᓕᓐᓂᐊᕈᓐᓇᖅᑐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᑖᖃᐅᓯᔫᑦ ᐃᓕᓐᓂᐊᓂᐊᖅᑐᑦ? 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᐄ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑕᒫᓃᑎᓪᓗᒋᑦ ᐊᑯᓂᕈᓗᒃ ᐅᖃᓕᒪᐅᓯᖃᓚᐅᕐᖓᑕ 
ᐃᓄᓕᕆᔾᔪᑕᐅᖃᑦᑕᖅᑐᓂᑦ ᐋᖅᑭᒃᓱᐃᕙᓪᓕᐊᒪᑕ 
ᑕᒫᓂ ᐱᓕᕆᐊᖑᓯᒪᔪᓂᑦ ᐃᖃᓗᓐᓂ ᑕᒫᓂ 
ᐊᕐᕌᒍᒥᑦ. ᓯᐊᒻᒪᖅᑎᑉᐸᓕᐊᓂᐊᕐᓗᒍ ᓄᓇᓕᓐᓄᑦ 
ᑕᒪᒃᑯᓄᖓ ᐃᓐᓇᑐᖃᕐᓄᑦ ᐊᑭᓕᐅᑕᐅᖃᑦᑕᖅᑐᑦ. 
ᖃᐅᔨᒪᑦᑎᐊᖅᑐᒃᓴᐅᔭᖓ ᐱᓕᕆᕕᓯ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐃᓚᖓᓂᑦ 
ᐅᖃᐅᓯᖃᓚᐅᕐᖓᑦ ᓱᒃᑲᐃᔾᔪᑕᐅᑐᐃᓐᓇᕆᐊᖃᕐᓂᖅ 
ᑕᒪᑐᒥᖓ ᖃᐅᔨᓴᖅᑐᑦ ᐱᓕᕆᕕᔅᓯᓐᓄᑦ. 
ᑐᑭᓯᒋᐊᖅᑎᑦᑎᔪᓐᓇᖅᑮᑦ ᖃᓄᐃᑉᐸᓪᓕᐊᓕᕐᒪᖔᖅ 
ᐊᒻᒪᓗ ᖃᓄᖅ ᐊᑯᓂᐅᑎᒋᓂᐊᕐᒪᖔ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᐄ, ᖃᐅᑕᒫᑦ 
ᐃᖅᑲᓇᐃᔭᕐᕕᒋᖃᑦᑕᖏᓐᓇᒃᑭᑦ ᑮᓇᐅᔭᓕᕆᔨᒃᑯᑦ 
ᑭᓯᐊᓂ ᑐᑦᑕᕐᕕᐅᒐᑦᑕ ᐱᓕᕆᕕᓕᒫᓂᑦ 
ᐱᓕᕆᖃᑎᖃᖅᖢᑕ. 

ᑖᓐᓇ ᐱᓪᓗᒍ ᐊᐱᖅᑯᑎᒋᔭᖓ, ᐱᓕᕆᕕᕗᑦ 
ᐃᖅᑲᓇᐃᔭᖃᑎᖃᕋᔭᖅᑐᖅ ᐊᓯᖏᓐᓂᑦ 
ᐱᓕᕆᕕᐅᔪᓂᑦ. ᒐᕙᒪᓕᒫᒧᑦ ᐃᖏᕋᑦᑎᐊᖁᓪᓗᒍ 
ᐊᑐᖅᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐊᐃᓕᐊᑦ (ᑐᓵᔨᑎᒍᑦ): ᖁᓐᓇᒦᒃ ᐃᒃᓯᕙᐅᑖᖅ. ᐄ, 
ᐃᓕᓐᓂᐊᕈᑕᐅᔪᖅ ᐊᔭᐅᕈᑕᐅᒋᐊᖃᕐᖓᑦ. 
 
ᑕᐃᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᓂᒃᑳᕐᕕᐅᓚᐅᕋᑦᑕ ᑕᒪᓐᓇ ᐃᑲᔫᑎᒐᔭᕐᓂᖓ 
ᓄᓇᓕᓐᓄᑦ. ᑕᒪᒃᑯᐊ ᐃᓄᓕᕆᔨᐅᔪᑦ ᐊᓯᖏᓐᓂᑦ 
ᐱᓕᕆᐊᖃᕐᓂᖅᓴᐅᒍᓐᓇᕋᓗᐊᕐᖓᑕ 
ᐃᓕᓐᓂᐊᑎᑦᑎᓗᑎᑦ ᐃᖅᑲᓇᐃᔭᖅᑎᑦᑎᓗᑎᑦ 
ᓯᒃᑭᓕᐅᖅᑎᑐᐃᓐᓇᐅᒍᓐᓃᕐᓗᑎᑦ. ᑕᒫᓂᒎᖅ 
80,000-ᖃᐃ, 70,000-ᓂᑦ ᓯᒃᑭᓕᐅᖃᑦᑕᕐᒪᑕ 
ᐊᕐᕌᒍᑕᒫᑦ. 
 
ᐃᒻᒪᖃ ᑕᒪᓐᓇ ᐅᓂᒃᑳᕆᒋᐊᒃᑲᓐᓂᕈᓐᓇᕈᕕᐅᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᐅᔾᔭᐅᑲᓐᓂᕈᒪᓐᖏᓇᑦᑕ ᑮᓇᐅᔭᓕᕆᔨᒃᑯᓐᓄᑦ 
ᓱᒃᑲᐃᑎᑕᐅᓂᖓᓄᑦ ᑭᖑᕙᖅᑎᑕᐅᓂᖓᓂᓪᓗ 
ᐅᓂᒃᑳᕆᔭᐅᒋᐊᒃᑲᓐᓂᕈᓐᓇᖅᑲ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᓐᓇ ᒥᔅᑕ ᐃᐊᓕᐊᑦ ᐊᐱᕆᕋᑖᕐᖓᑦ. 
ᑕᐃᒪ ᐅᖃᖅᑲᐅᒐᑦᑕ ᑐᑦᑕᕐᕕᐅᒐᑦᑕ  

ᐱᓕᕆᕕᐅᔪᓕᒫᓄᑦ. ᑕᒪᒃᑯᐊ ᑮᓇᐅᔭᓕᕆᓂᕐᒧᑦ 
ᐃᑲᔪᖃᑦᑕᖅᑕᕗᑦ ᓄᓇᕗᓕᒫᒥᑦ. ᑖᓐᓇ ᑐᒡᓕᕋ 
ᐱᓕᕆᖃᑎᖃᖃᑦᑕᕐᖓᑦ ᖃᓄᐃᓕᖓᓂᖏᓐᓂᑦ. 
 
ᒥᔅᑕ ᐃᐊᓕᐊᑦ ᖃᓄᐃᒃᓴᖏᑉᐸᑦ, ᒥᔅᑕ ᒫ 
ᐅᓂᒃᑳᕈᒪᑐᐃᓐᓇᑦᑎᐊᖅᑐᖅ.. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᓇᕆᐊᕋᓱᓐᓂᐊᖅᐸᕋ ᐱᔭᕆᐊᑐᓗᐊᖏᓪᓗᒍ. 
 
ᐋᖅᑭᑦᑕᐅᔪᑦ ᐊᑐᖅᑕᐅᓂᐊᓕᖅᑐᑦ 
ᐋᖅᑭᑎᐊᖅᓯᒪᖁᖃᑦᑕᕋᑦᑎᒍᑦ. ᐄ, ᑕᐃᒪ ᒥᔅᑕ ᓯᐊᓪ 
ᐅᖃᐅᓯᖄᖅᔪᑦᑎᓪᓗᒍ ᑐᓴᖅᑲᐅᒐᒪ ᓯᑎᐱᕆᒥᑦ 
ᐱᔾᔪᑎᒋᓪᓗᒍ. ᑮᓇᐅᔭᓕᕆᔾᔪᑏᑦ 
ᓴᓐᖏᑦᑎᐹᓪᓕᕈᑎᔅᓴᖏᓐᓂᑦ ᑕᐃᒪᓐᓇᐃᑦᑑᕗᑦ 
ᑕᐃᒫᑦᑎᐊᖅ ᐊᖏᖅᑕᐅᔾᔪᓯᖃᖅᑐᑎᑦ. 
 
ᐊᑐᖅᑕᐅᒋᐊᓖᑦ ᖃᐅᔨᒪᖅᑰᕐᒪᑕ ᒪᓕᒐᓕᐅᖅᑏᑦ 
ᑕᐃᔅᓱᒪᓂ ᓴᓂᑭᓗᐊᕐᒥᑦ ᓴᖅᑭᓚᐅᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐃᒪᓐᓇᐃᓕᒐᓱᑦᑐᖓ, 
ᐊᖏᖅᑕᐅᖃᑦᑕᖅᑐᑦ ᐃᑲᔫᓯᐊᕈᑕᐅᔪᓂᑦ ᑕᐃᒫᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᕗᑦ. 
 
ᓯᒃᑭᓕᐅᖅᑏᑦ ᑖᒃᑯᐊ ᓈᓴᐅᑎᖏᑦ 
ᓇᓕᒨᒌᒃᓯᒪᒋᐊᓖᑦ. ᑖᒃᑯᐊᓗ ᐊᓯᐊᓅᓐᓂᐊᖅᑐᖅ.  

ᑖᒃᑯᐊ ᖃᐅᔨᒪᔨᑕᐅᒐᑦᑕ ᑮᓈᐅᔭᓕᕆᓂᒃᑯᑦ ᑕᐃᒫᒃ 
ᐃᑲᔪᕈᓐᓇᕋᔭᖅᑕᕗᑦ.  
 
ᐄ, ᓇᓗᓇᐃᖅᕕᒋᒍᒪᔭᕋ ᑖᓐᓇ 
ᑭᖑᕙᖅᑎᔾᔮᖏᑦᓯᐊᖅᑕᕗᑦ ᑖᒃᑯᐊ. ᑖᒃᑯᐊᓗ 
ᐱᓕᕆᐊᕐᕆᔭᐅᑦᓯᐊᖅᖢᑎᒃ. ᑕᒪᓐᓇ ᐃᑲᔫᑎᓂᐊᕐᒪᑦ 
ᐱᓕᕆᕕᑦᑎᓐᓄᑦ ᐊᒻᒪᓗ ᒐᕙᒪᓕᒫᓄᑦ ᑖᓐᓇ 
ᖃᕋᓴᐅᔭᓕᕆᔾᔪᑕᐅᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 
ᐊᓯᖏᓐᓂᒃ ᐱᓯᒪᖏᓐᓇᒪ ᐊᑎᕐᓂᒃ. ᑕᐃᒪᐃᒻᒪᑦ 
C4-ᒨᕈᑦᑕ. ᑲᑎᓪᓗᒋᑦ ᐊᖓᔪᖅᑳᖃᕝᕕᒻᒧᑦ, 
ᐊᐅᓚᑦᔪᑏᑦ ᒪᑭᒪᔾᔪᑏᓪᓗ, $1,227,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): C5-ᒥ, 
ᐊᑐᐊᒐᓕᕆᓂᖅᐊᒻᒪᓗ ᐸᕐᓇᐃᓂᖅ ᐊᐅᓚᑦᔪᑎᑦ 
ᐊᒻᒪᓗ ᒪᑭᒪᔾᔪᑎᔅᓴᑦ, $2,111,000. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᒍᑎᖃᕈᒪᔪᖓ ᑕᐃᒃᑯᐊ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ. ᑖᒃᑯᐊ 
ᐸᕐᓇᐅᑎᓂᒃ ᐅᖃᖅᓯᒪᒻᒪᑦ, ᓯᕗᓪᓕᐅᑎᓯᒪᔭᖏᑦ 
2010-11. “ᑖᒃᑯᐊ ᐊᑐᓕᖅᑎᓪᓗᒋᑦ 
ᑐᑭᓯᐅᒪᔾᔪᑕᐅᓂᐊᖅᑐᖅ ᑖᒃᑯᐊ ᑯᐊᐳᕋᐃᓴᐅᔫᑉ 
ᐱᓕᕆᐊᒃᓴᖏᓐᓂᒃ ᐊᐅᓚᑦᑎᔾᔪᑎᖏᓐᓄᓪᓗ.” 
 

ᖃᖓᓕ ᑖᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ 
ᒪᓕᒐᓕᐅᖅᕕᒻᒧᑦ ᓴᖅᑭᑕᐅᓚᖅᑲᑦ? ᑭᓱᒥᒃ 
ᑐᑭᒧᐊᒍᑎᔅᓴᓂᒃᓯᒪᕙᑦ ᒐᕙᒪᒃᑯᑦ ᓄᓇᕗᑦᒥ 
ᑯᐊᐳᕋᐃᓴᖏᓐᓄᑦ ᐊᒻᒪᓗ ᑎᒥᖁᑎᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᔅᑕ ᐊᐅᐸᓗᒃᑐᖅ 
ᑐᑭᓯᓐᖏᓐᓇᒪ ᓱᓇᒥᒃ ᐊᐱᖅᑯᑎᖃᒻᒪᖔᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): C5-ᓃᑦᑐᑦ ᑖᒃᑯᓇᓂ 
ᐊᑐᐊᒐᓕᐅᕐᓂᕐᒧᑦ ᐸᕐᓇᐃᓂᕐᒧᓪᓗ. C5-ᖑᔪᖅ, 
2010-2011 ᐊᕐᕌᒍᐊᓄᑦ.  
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᑉᐳᖓ ᐸᐃᑉᐹᖁᑎᓕᖅᐹᓘᒐᑦᑕ 
ᒫᓂ. 
 
ᐄ, ᖁᔭᓐᓇᒦᖅᐸᕋ ᐊᐱᕆᒻᒪᑦ, ᒥᔅᑕ ᐊᐅᐸᓗᒃᑐᖅ. 
ᑖᒃᑯᐊ ᓯᕗᓪᓕᐅᑎᓯᒪᔭᖏᑦ ᑖᒃᑯᐊ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ. ᑕᒫᓂ ᓄᑖᒥᒃ 
ᐊᕐᕌᒍᒥᒃ ᐸᕐᓇᒃᓯᒪᔪᒍᑦ ᐃᖅᑲᓇᐃᔭᑭᔅᓴᓂᕐᒧᑦ. 
ᐃᖅᑲᓇᐃᔭᖅᑎᑭᒃᓴᓂᕐᒧᑦ 2009-ᒥ ᑕᒪᓐᓇ 
ᐱᔭᕇᓴᕋᐃᒍᓐᓇᓚᐅᖏᓇᑦᑎᒍ. ᑖᒃᑯᐊ 
ᓴᖅᑭᓐᓂᐊᕈᒪᒐᓗᐊᖅᑕᕗᑦ ᐊᔪᓐᓇᕈᓐᓃᑐᐊᖅᑲᑦ. 
 
ᐄ, ᑕᐃᒪ ᐅᖃᐅᓯᖃᖅᑲᐅᒻᒪᑕ ᑖᒃᑯᐊ 
ᒪᑐᐃᖅᓯᔾᔪᑎᓯ. ᐄ, ᑕᒪᒃᑯᐊ ᐅᖃᐅᓯᐅᔪᑦ  

ᐃᑉᐱᒋᑦᓯᐊᕋᓱᐊᖃᑦᑕᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᕙᕋ ᒥᓂᔅᑕ. ᑕᐃᓐᓇ 
ᕿᓚᓈᕈᑎᒋᓂᐊᖅᐸᕋ. 
 
ᐅᓪᓗᒥ ᑖᒃᑯᐊ ᖃᓄᐃᓕᖓᓂᖏᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᓯᖏᑦ ᐊᑲᐅᖏᓕᐅᕈᑕᐅᖃᑦᑕᕐᓂᖏᑦ, 
ᑕᒪᒃᑯᐊ ᓄᓇᕗᑦ ᓇᒻᒥᓂᖃᕐᓂᕐᒧᑦ 
ᐊᑭᓕᒃᓴᓂᒃᑎᑦᓯᔩᑦ. ᖃᓄᕐᓕ ᑕᒪᓐᓇ 
ᐋᖅᑭᒃᑕᐅᓂᐊᖅᑑᔮᖅᐸ ᐃᓱᒪᒋᓚᐅᖅᑕᖓ 
ᑕᒻᒪᖅᓯᒪᔪᖅᓯᐅᖅᑎᐅᑉ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᓚᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 
ᐊᐅᐸᓗᒃᑐᖅ. ᑖᓐᓇ ᒐᕙᒪᒃᑯᑦ ᐱᓕᕆᕕᖓ 
ᑮᓇᐅᔭᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐃᖏᕐᕋᔪᓕᕆᔨᒃᑰᔪᒃᓴᐅᔪᑦ, ᓴᖅᑭᑦᑎᓚᐅᖅᐳᑦ 
ᑖᑉᓱᒥᖓ ᐱᖁᔨᖁᔭᐅᓕᖅᓯᒪᔪᒥᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᐊᖁᓪᓗᒍ 
ᑎᑎᕋᑦᑎᐊᖅᓯᒪᓂᐊᕐᖓᑦ ᑖᒃᑯᐊ ᓄᓇᕗᑦᒥ Crown 
Corporation-ᑯᑦ ᑎᒥᖁᑎᖏᓪᓗ. ᐅᖃᖅᑲᐅᒐᕕᑦ, 
ᓴᖅᑭᑎᑦᓯᓂᐊᕐᓂᕋᑦᓱᑎᒃ ᐊᔪᓐᓇᕈᓐᓃᑐᐊᖅᑲᑦ 
ᖁᓪᓕᖅ ᐆᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᓐᑯᑦ, 
ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᓐ, 
ᓄᓇᕗᑦᒥ ᓇᒻᒥᓂᖃᑦᑐᑦ ᐊᑭᓕᒃᓴᓂᒃᕕᖓᓐᓄᑦ 
ᑯᐊᐳᕋᐃᓴᓐ, ᑖᒃᑯᓂᖔ? ᖁᔭᓐᓇᒦᒃ. 
 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑑᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. C-5-ᒦᑦᑑᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ, ᑖᓐᓇ 
ᖃᐃᔨᒋᐊᒃᑲᓐᓂᕈᑎᒋᕋᑖᖅᑕᕋ C-5-ᒧᑦ 
ᑮᓇᐅᔭᒃᑑᑎᔅᓴᓂᑦ. ᐱᔾᔪᑎᒋᓪᓗᒋᑦ ᓄᓇᕗᒻᒥ 
ᑯᐊᐳᕇᓴᐅᔪᑦ ᑎᒥᖁᑕᐅᔪᓪᓗ 
ᓇᓗᓇᐃᖅᑕᐅᖁᑐᐃᓐᓇᑕᒃᑲ ᑖᒃᑯᐊ ᑯᐊᐳᕇᓴᖑᔪᑦ 
ᖁᓪᓕᑯᓪᓗ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 
ᐊᑭᓕᔅᓴᓂᑦᑎᑎᓂᕐᒧᑦ ᑯᐊᐳᕇᓴᐅᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ 
ᐊᐅᐸᓗᒃᑐᖅ ᐊᐱᕆᕋᑖᕐᖓᑦ. ᐄ, ᑖᒃᑯᐊ ᐊᓯᖏᓪᓗ 
ᑎᒥᐅᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᕆᐊᒃᑲᓂᕐᓗᒍ ᒥᔅᑕ ᐊᐅᐸᓗᒃᑐᖅ 
ᐊᐱᖅᑯᑎᖓ. ᐅᖃᖅᑮᑦ, ᑕᐃᒃᑯᐊᒎᖅ 
ᐊᑐᐃᓐᓇᐅᓕᖅᑲᑦ ᐊᑐᖅᑕᐅᕙᑦᑐᑦ 
ᐋᖅᑭᓯᔾᔪᑕᐅᕙᑦᑐᑦ ᐊᖏᖃᑎᒌᒍᑕᐅᓂᐊᖅᑐᓄᑦ 
ᑐᑭᓯᐅᒪᖃᑎᒌᓐᓂᕐᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᔅᑕ ᐊᕐᕚᕐᓗᒃ. ᐄ,  

ᑐᑭᓯᒋᐊᕆᐊᖃᖅᑕᑎᓐᓂ ᑕᕝᕗᖓ 
ᐱᖃᓯᐅᔾᔨᑐᐃᓐᓇᕆᐊᖃᖅᑐᒍᑦ ᑎᑎᖅᑲᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᐅᑖᖅ. 
ᑖᓐᓇ ᐊᖏᖃᑎᒌᒍᑕᐅᓐᖏᑦᑐᖅ. ᑖᓐᓇᑑᖏᑦᑐᖅ, 
ᓇᓗᓕᕈᔪᕋᑖᕋᒪ ᑖᒃᑯᓂᖓ ᐊᑐᖅᑕᐅᕙᑦᑐᓂᑦ 
ᐱᑕᖃᖅᑲ ᐱᖓᓲᔪᓄᑦ ᓂᕆᐅᒋᔭᐅᔪᑦ. ᖃᓄᕐᓕ 
ᐋᖅᑭᔅᓱᐃᔪᓐᓇᖅᑯᓯ ᐊᑐᖅᑕᐅᖃᑦᑕᓂᐊᖅᑐᒥ 
ᑭᓱᓕᒫᓄᑦ ᐊᑐᕋᔅᓴᐅᓂᐊᖅᑐᓂᑦ. 
 
ᑖᒃᑯᐊ ᐊᖏᖃᑎᒌᒍᑎᓄᑦ ᑎᑎᖅᑲᐅᔪᑦ 
ᐊᔾᔨᒌᔾᔮᖏᒻᒪᑕ ᑯᐊᐳᕆᓴᐅᔪᒧᑦ, ᑲᑐᔾᔨᖃᑎᒌᒧᑦ 
ᑎᒥᐅᔪᒧᑦ, ᑭᓯᐊᓂᓕ ᑖᒃᑯᐊ 
ᐊᑐᖅᑕᐅᖃᑦᑕᓂᐊᖅᑐᑦ 
ᓈᓴᐅᑎᑐᐃᓐᓇᐅᓗᐊᖃᑦᑕᓂᐊᖅᑑᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᐄ, 
ᑖᓐᓇ ᐋᖅᑭᓯᒪᓂᖓ ᐃᓚᖏᑦ ᑕᒪᒃᑯᓂᖓ 
ᐊᑐᖅᑕᐅᒐᔪᒃᐸᑦᑑᒐᓗᐊᑦ ᑎᒥᐅᔪᓄᑦ ᑎᑎᕋᕐᓂᕐᒧᑦ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᒻᒪᓗ ᑐᓴᕋᔅᓴᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᓐᖏᑦᑐᖓ ᐊᐱᖅᑯᑕᐅᓚᐅᕐᒪᖔᖅ. 
ᑐᓴᕐᓂᓗᓐᓂᕋᒪᖃᐃ. 

ᑕᐃᒃᑯᐊ ᐱᔭᕇᕈᔅᓯᐅᒃ ᐊᖏᖃᑎᒌᒍᑕᐅᓚᐅᖅᑐᓄᑦ 
ᑕᐃᒃᑯᓄᖓ ᑎᒥᐅᔪᓄᑦ ᖁᓪᓕᑯᓐᓄᑦ, ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ. ᖃᖓ 
ᑖᒃᑯᐊ ᓴᖅᑭᓛᖅᑭᒋᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ. 
ᐱᔪᓐᓇᖅᓯᑐᐊᕈᑦᑕ ᓴᖅᑭᕈᒪᔭᕋᓗᐊᕗᑦ. 
ᒫᓐᓇᐅᖏᑉᐸᑦ ᐊᕙᓂ ᐅᑭᐊᔅᓵᒥᐅᒐᔭᖅᑐᖅ, 
ᐅᐱᕐᖔᒥᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. C. ᒥᔅᑕ ᓂᓐᖓᒃ.  
 
ᓂᓐᖓᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᑐᐊᒐᓕᕆᓂᕐᒧᑦ ᐅᐸᓗᖓᐃᔭᕐᓂᒧᓪᓗ 
ᐸᕐᓇᓂᕐᒧᓪᓗ ᑲᒪᕙᓪᓚᐃᒻᒪᑕ ᐃᒥᐋᓗᓕᕆᓂᕐᒧᑦ 
ᓚᐃᓴᑖᖅᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᑦ. 
 
ᐅᖃᒐᓚᐃᓐᓇᕋᒪᐃᓛᒃ ᐃᒫᒃ 
ᐃᒥᐊᓗᖃᕆᐊᖃᙱᑦᑐᒥᐅᑕᐅᒐᓗᐊᕋᒪ ᐊᐱᖅᑯᑎᒐ 
ᒥᓂᔅᑕᒧᑦ: ᑕᐃᒪ ᐊᕐᕌᓂ ᒪᓕᒐᓕᐅᖅᑏᑦ 
ᓵᖓᓃᑦᑎᓪᓗᑎᑦ, ᑕᒪᓐᓇ ᑐᓴᐅᒪᖃᑦᑕᐅᑎᓕᕆᓂᖅ 
ᐸᓖᓯᒃᑯᓪᓗ ᐅᖃᐅᓯᕆᔭᐅᓚᐅᕐᒪᑦ, ᑕᐃᒪᓕ 
ᖃᓄᐃᓕᐅᖅᓯᒪᓕᖅᐱᑦ ᑲᑐᔾᔨᖃᑎᒌᒃᑲᓐᓂᖁᓪᓗᒋᑦ 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᐸᓖᓯᒃᑯᓪᓗ 
ᓄᖅᑲᑎᑦᑎᒐᓱᐊᕐᓂᕐᒧᑦ ᓂᐅᕕᐊᔅᓴᖃᖃᑦᑕᖅᑐᓂᒃ 
ᐃᒥᐊᓗᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕ 
ᐲᑕᓴᓐ. 
 



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1640

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓂᙵᖅ. ᐄ, 
ᐅᖃᖃᑎᒌᑉᐸᑦᑐᒍᑦ ᑕᐃᒃᑯᓄᖓ 
ᐊᔪᙱᔾᔪᑎᑖᖅᐸᑦᑐᑦ ᐱᔪᓐᓇᐅᑎᑖᖅᐸᑦᑐᑦ 
ᑎᑭᓴᐃᓂᕐᒧᑦ ᐃᒥᐊᓗᓐᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐊᐃᑉᐸᖓᓂ 
ᐊᐱᖅᑯᓯᕆᔪᒪᔭᕋᓕ: ᐅᑭᐅᓂᒃ ᐊᕐᕌᒎᓐᓂᒃ 
ᐊᓂᒍᖅᑑᓐᓂᒃ, ᖃᑦᑎᓂᒃ ᑮᓇᐅᔭᖅᑖᓚᐅᖅᐸᑦ 
ᒐᕙᒪᒃᑯᑦ ᐊᑭᓖᑎᑦᑎᔾᔪᑕᐅᓯᒪᔪᓂᒃ 
ᓯᖁᒥᑦᑎᓂᖏᓐᓄᑦ ᐃᒥᐊᓗᒻᒧᑦ ᐱᖁᔭᒧᑦ? ᐊᒻᒪᓗ, 
ᐃᑲᔪᖅᑐᐃᕕᓰ ᑕᐃᒃᑯᐊ ᓴᓂᕐᕙᖅᑕᐅᓗᑎᑦ 
ᐊᑭᓕᐅᑎᒥᓂᐅᔪᑦ ᑮᓇᐅᔭᑦ ᑕᒪᒃᑯᓄᖓ 
ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖓᔪᓄᑦ 
ᐃᑲᔪᖅᑕᐅᓂᖏᓪᓗ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕᐅᓗᖓ ᑮᓇᐅᔭᓕᕆᔨᒃᑯᓐᓄᑦ 
ᐱᓯᒪᙱᓚᒃᑲ ᑖᒃᑯᐊ ᒪᓕᒐᓕᕆᔨᒃᑯᓐᓃᕋᔭᕐᒥᒻᒪᑕ. 
ᐊᐱᕆᒋᐊᖃᕐᓂᐊᖅᑕᐃᑦ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 
ᑖᔅᓱᒧᖓ. 
 
>>ᐃᓪᓚᖅᑐᑦ 
 
ᐊᐱᖅᓱᐃᓐᓇᖃᑦᑕᓚᐅᖅᓯᒪᒻᒥᒐᒪ, ᐃᓛᒃ, ᑕᐃᒃᑯᐊ 
ᓇᔪᙵᖅᑕᐅᕙᓐᓂᖏᑦ ᐊᑭᓕᐅᑕᐅᔭᕆᖃᖅᐸᑦᑐᑦ 
ᐃᖅᑲᖅᑐᐃᔨᒃᑯᑎᒍᑦ ᐊᑭᓖᑎᑦᑎᔪᓄᑦ 
ᓯᖁᒥᑦᑎᓂᖅᑲᑕ ᒪᓕᒐᕐᒥᒃ. ᓱᓕ ᐃᑲᔪᖅᑐᖅᑕᕋ 
ᑕᒪᓐᓇ, ᑐᖏᓕᕆᔭᕋᓗ ᑮᓇᐅᔭᓕᕆᔨᒃᑯᓐᓄᑦ 
ᐊᐱᖅᓱᖃᑦᑕᖅᓯᒪᔭᕋ. 
 
ᕿᒥᕐᕈᓂᐊᕐᓂᑦᑎᓐᓂᒃ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 
ᕿᒥᕐᕈᓂᐊᕐᓂᒃᓴᒥᒃ. ᑕᖅᑲᑦ 12-ᓂᒃ 18-ᓄᑦ 
ᖃᐃᔪᓂᑦ ᐅᖃᖃᑎᖃᖅᐸᓪᓕᐊᓯᕗᒍᑦ. ᖃᓄᖅ 
ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ  

ᑲᑎᒪᔨᕋᓛᖑᔪᑦ ᓴᖅᑭᑎᑦᑎᓂᐊᖅᐳᒍᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑕᐃᓐᓇᖃᐃ ᐊᐱᕆᒍᕕᐅᒃ. ᒪᕐᕈᓕᐊᒥᓃᓪᓘᓐᓃᑦ.  
 
>>ᐃᓪᓚᖅᑐᑦ 
 
ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑖᒃᑯᐊ ᐃᒫ 
ᐱᓕᕆᖃᑎᒌᒋᐊᖃᖅᑑᑎᒋᓪᓚᕆᒃᑲᒃᑭᑦ 
ᖃᓄᐃᑦᑑᒐᓗᐊᖅᐸᑕ ᖃᓄᖅ 
ᐊᔾᔨᒌᙱᑎᒋᒐᓗᐊᖅᑲᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᙵᖅ. 
(ᑐᓵᔨᑎᒍᑦ) ᐅᖃᐅᓯᑐᐃᓐᓇᐅᒻᒪᑦ. 
(ᑐᓵᔨᒃᑰᕈᓐᓃᖅᑐᖅ) ᑭᐅᔪᒪᕖᑦ ᒥᔅᑕ ᐲᑕᓴᓐ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᑦ 
ᐅᖃᖃᑎᒌᑉᐸᑦᑐᑦ ᑕᒪᒃᑯᓄᖓ ᐱᓗᐊᖅᑐᒥᒃ 
ᐃᒥᐊᓗᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋ, ᐸᕐᓇᒍᑎᐅᔪᒥ C-5-ᒥ: 
ᓯᕗᓪᓕᐅᔾᔭᐅᖁᔭᐅᔪᑦ 2010-2011. 
ᑐᓴᖅᑎᑦᑎᔪᓐᓇᖅᑲ ᒥᓂᔅᑕ ᖃᓄᖅ 
ᑮᓇᐅᔭᖃᖅᑎᑕᐅᕙᒻᒪᖔᑦ ᑕᒪᒃᑯᐊ ᓄᓇᕗᑦ ᐃᓛ 
ᒐᕙᒪᒃᑯᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᖏᖃᑎᒌᒍᑕᐅᔪᑦ  

ᒐᕙᒪᑐᖃᒃᑯᓐᓂ ᐋᖅᑭᒃᓯᒪᓂᐅᔪᑦ 2014-ᒥ 
ᐃᓱᓕᒍᒫᕐᓂᐊᕐᖓᑦ. ᐋᔩᖃᑎᒌᒍᒫᕐᓂᐊᕐᒥᔪᒍᑦ 
ᓄᑖᒥᒃ ᓴᖅᑮᓗᑕ ᑮᓇᐅᔭᓂᒃ ᐊᑐᖅᑐᔅᓴᓂᒃ 
ᒫᓂᖃᐃ 80-ᐳᓴᖏᓐᓂ. ᐃᓱᒫᓗᒍᑎᖃᕈᔪᒃᑲᑦᑕ. ᐄ, 
ᑕᒪᓐᓇ ᐊᕐᕌᒎᓂᐊᖅᑐᖅ ᐊᕐᕌᒎᔪᖅ 
ᖃᓄᐃᙱᑦᑑᒐᓗᐊᖅ ᐊᕐᕌᒎᓛᖅᑐᕐᓗ. 
 
ᓂᕆᐅᒃᑲᓗᐊᖅᑐᒍᑦ ᒐᕙᒪᑐᖃᒃᑯᑦ 
ᐊᑭᕋᖅᑐᔾᔮᖏᑦᑐᑦ ᐊᖏᖃᑎᒌᒍᑐᒥᒃ ᓄᓇᕗᒧᑦ 
ᑭᓇᑐᐃᓐᓇᒧᓪᓘᓐᓃᑦ ᐅᑭᐅᖅᑕᖅᑐᒥ. ᑕᐃᒪᓕ 
ᐅᐸᓗᖓᐃᔭᖅᐸᓪᓕᐊᔪᑦ ᐋᔩᖃᑎᒌᓐᓂᕐᒧᑦ. ᑖᒃᑯᐊ 
ᐱᖓᓲᔪᑦ ᑮᓇᐅᔭᓕᕆᔨᒃᑯᑦ ᓄᓇᕗᒻᒥ, ᓄᓇᑦᑎᐊᕐᒥ, 
ᔫᑳᓐᒥ ᐋᔩᖃᑎᖃᖅᐸᓪᓕᐊᔪᑦ, ᐃᓛᒃ, 
ᐅᐸᓗᖓᐃᔭᖅᐸᓪᓕᐊᔪᑦ ᐋᔩᖃᑎᒌᓐᓂᕐᒧᑦ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᑦᑎᐊᙱᑕᕋᖃᐃ ᒥᓂᔅᑕᐅᔪᖅ 80%-ᒥᒃ 
ᑮᓇᐅᔭᖅᑖᐸᑉᐱᑕ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ 
95-ᐳᓴᒥᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑖᔅᓱᒧᖓ 
ᐊᐱᖅᑯᑎᖓᓄᑦ. 84%-ᑲᓴᐅᔪᑦ 
ᑮᓇᐅᔭᖃᖅᑎᑕᐅᕙᑦᑐᒍᑦ ᒐᕙᒪᑐᖃᒃᑯᓐᓂ. 
ᑕᐃᒃᑯᐊᓕ ᐊᒥᐊᒃᑯᖏᑦ ᐊᓯᖏᓐᓂᑦᑕᐅᖅ 
ᒐᕙᒪᑐᖃᒃᑯᓐᓂᐅᒐᓗᐊᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
84-ᐳᓴᓐ, ᑖᒃᑯᓇᙵᑦ ᓄᓇᕗᒻᒥ ᐊᒻᒪᓗ 
ᒐᕙᒪᑐᖃᒃᑯᓃᙶᖅᑐᑦ ᑕᐃᒃᑯᓂᖓ ᑕᕝᕗᖓ 95-
ᐳᓴᖑᔪᒧᑦ ᑎᑭᖃᑦᑕᖅᑲ ᐅᕝᕙᓘᓐᓃᑦ 
ᐱᓯᒪᙱᓚᑎᑦ ᑕᐃᒃᑯᐊ ᓈᓴᐅᑏᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᖅᑐᒍᓗ. ᐄ, 93%-ᑲᓴᐅᕙᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑦᑎᓪᓚᕆᓐᓂᒃ ᐊᐱᖅᓱᖅᐸᑦ ᑖᒃᑯᐊ 
ᐋᔩᖃᑎᒌᓐᓂᐊᖅᑐᑦ. ᑐᔅᓯᕋᖅᓯᒪᒐᑦᑕ ᒥᔅᑕ ᑳᒻᐳᓪᒥᒃ, 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒥᒐᖅᓯᓂᕋᐃᒻᒪᑕ ᑕᒪᔅᓱᒧᖓ. ᐄ, 
ᑭᓱᓪᓚᑦᑖᖑᒻᒪᖔᑖ ᑕᐃᒃᑯᐊ ᕿᓄᔾᔪᑎᒋᔭᕗᑦ 
ᓇᓗᓇᐃᖅᓯᓯᒪᕙ? 
 
ᑲᑎᒪᓂᕆᓯᒪᔭᑦᑎᓐᓂ ᐅᖃᐅᔾᔭᐅᓯᒪᕗᒍᑦ 
ᐊᑭᑦᑐᐸᓪᓕᐊᓂᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓯᓚᑖᓅᕆᐊᖃᕐᓂᖏᓐᓄᑦ ᐋᓐᓂᐊᕕᓕᐊᖅᑐᑦ? 
ᑕᒪᓐᓇ ᐃᓚᒋᔭᐅᕙ ᐅᕝᕙᓘᓐᓃᑦ 
ᐃᓱᒪᔅᓴᖅᓯᐅᕈᑎᒋᔭᐅᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ, ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᒪᒥᐊᓇᖅ ᐱᔭᕆᐊᑐᔪᕈᓘᒻᒪᑦ ᓇᓗᓇᐃᖅᓯᒐᓱᑦᑐᓂ 
ᑲᑎᒪᔨᕋᓛᖑᔪᓄᑦ. ᒥᔅᑕ ᐃᐊᓕᐊᑦ,  

ᓇᓗᓇᐃᖅᓯᒪᑦᑎᐊᖅᑐᒥᒃ ᐱᔪᒪᓐᓂᖅᐸᑦ 
ᒥᔅᓴᐅᓴᖅᐸᒻᒪᖔᑎᒍ ᑖᓐᓇ ᑐᖏᓕᕆᔭᕋ 
ᑭᐅᖁᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᓐᓇᖃᐃ ᐃᒃᓯᕙᐅᑕᐅᔪᖅ ᑎᑎᖅᑲᒥᓪᓘᓐᓃᑦ 
ᐱᑎᑕᐅᒍᒪ ᔫᓂᒥ ᐊᑲᐅᔫᒐᔭᖅᑐᖅ 
ᐱᖃᑕᐅᔪᒪᑦᑎᐊᕋᔭᖅᑐᖓᓕᒃ. ᐄ, ᑕᐃᒫᒃ ᑐᓴᖅᑐᓂ 
ᐱᐅᔫᒻᒪᑦ. 
 
ᐊᐱᖅᑯᑎᒋᔪᒪ. ᐊᐱᖅᓱᓗᐊᙳᐊᖅᑲᐅᔪᖓᓕ 
ᑭᓱᓪᓚᕆᓐᓂᒃ ᓇᓗᓇᐃᖅᓯᒪᓪᓚᕆᑦᑐᓂᒃ 
ᐋᔩᖃᑎᖃᕈᒫᕐᓂᐊᖅᑭᑕ ᑖᒃᑯᐊ ᐱᖓᓲᔪᑦ 
ᐅᑭᐅᖅᑕᖅᑐᒥᑦ ᑮᓇᐅᔭᒥᒃ ᑐᔅᓯᕋᑐᐃᓐᓇᖅᑳᑦ, 
ᐅᕝᕙᓘᓐᓃᑦ, ᓇᓗᓇᐃᖅᑐᐃᓂᐊᖅᑲᑕ, 
ᑮᓇᐅᔭᖅᑖᕆᐊᖅᑐᒍᑦ ᐃᖅᑲᖅᑐᐃᕕᓕᕆᓂᕐᒧᑦ, 
ᐅᕝᕙᓘᓐᓃᑦ ᐃᒪᖓ ᓱᓪᓗᐊᓗᒃ ᑕᓪᓗᕈᑎᐅᑉ ᐃᒪᖓ 
ᐃᒫᒃ ᐊᖅᑯᑎᒋᔭᐅᖃᑦᑕᓂᐊᕐᖓᑦ ᐅᕝᕙᓘᓐᓃᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐱᒃᑲᓐᓂᕆᐊᖃᕋᑦᑕ? ᑭᓱᓪᓚᑦᑖᓂᒃ 
ᓇᓗᓇᐃᖅᓯᒪᓪᓚᕆᑦᑐᓂᒃ ᑐᔅᓯᕋᕐᓂᐊᖅᑭᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᑖᓐᓇ 
ᑭᐅᓇᓱᓐᓂᐊᖅᑲᕋ: ᐱᔭᕆᐊᑐᔪᕈᓘᒻᒪᓂᓛᒃ. ᑖᒃᑯᐊ 
ᐱᖓᓱᑦ ᐅᑭᐅᖅᑕᖅᑐᒦᙶᖅᓯᒪᔪᑦ ᑖᒃᑯᐊ  

ᓈᒻᒪᒍᓱᙱᓇᑦᑕᐃᓛᒃ ᑮᓇᐅᔭᖅᑖᕆᕙᑦᑕᑎᓐᓂᒃ 
ᑕᐅᓇᙵᑦ ᐋᑐᕚᒥᑦ.  
 
ᐱᓕᕆᖃᑎᒌᓐᓇᓂᐊᖅᑕᕋᓗᐊᕗᑦ. ᐱᔾᔪᑎᖃᖅᑐᖅ 
ᑕᐃᒃᑯᓄᖓ ᑲᑎᓕᒫᖅᑐᒋᑦ ᑮᓇᐅᔭᐃᑦ 
ᐊᑐᖅᑕᐅᕙᑦᑐᑦ ᖃᓄᖅ ᑭᒡᒐᖅᑐᐃᓂᖓᓄᑦ 
ᐊᑐᖅᑕᐅᒋᐊᖃᑦᑐᓄᑦ. ᑕᐃᒪᓕ 
ᐊᒃᓱᕈᑦᑎᐊᕆᐊᖃᑉᐳᒍᑦ ᐅᑉᐱᕈᓱᓕᖅᓱᐃᒐᓱᓪᓗᑕ 
ᐋᑐᕚᒥ ᐊᑭᓪᓚᕆᖏᓐᓂᒃ ᐊᒻᒪᓗ 
ᐱᓕᕆᕙᓪᓕᐊᓗᑕ ᒪᑭᒪᐃᓐᓇᕈᓐᓇᕋᔭᕋᓗᐊᕐᒪᖔᑕ. 
 
ᒪᒥᐊᓇᖅ ᐃᒃᓯᕙᐅᑖᖅ. ᒥᔅᑕ ᒫ 
ᓇᓗᓇᐃᖅᓯᒋᐊᓪᓚᑲᓐᓂᕈᓐᓇᖅᑐᖅ ᑕᒪᑦᓱᒧᖓ 
ᑕᐃᒪᐃᖁᔭᐅᒍᓂ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐃᒪᐃᖃᑦᑕᖅᓯᒪᒐᓗᐊᕋᑦᑕᓕ 
ᓰᕖᓰᒃᑯᓐᓂᑦ ᑐᓴᕋᔅᓴᓂᒃ ᐅᖃᑉᐸᓪᓚᐃᓚᐅᖅᓯᒪᔪᖅ 
ᖃᓄᐃᓕᐅᖅᐸᓪᓕᐊᓂᖓᓄᑦ ᑕᒪᑉᑕᒥ 
ᖃᓄᖅᑑᕈᑕᐅᕙᑦᑐᓂᒃ. 
 
ᓯᓚᖅᔪᐊᖅ ᐊᓯᔾᔨᐸᓪᓕᐊᒻᒪᑦ ᐊᒻᒪᓗ 
ᐊᓯᔾᔩᕙᓪᓕᐊᒻᒪᑦ ᓇᓄᕐᓂᒃ, ᓇᓐᓄᒃᑕᐅᔪᓐᓇᖅᑐᓂᒃ. 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᖅᑲᔾᔮᖏᒻᒪᑦ 
ᑕᒫᓂᑦᑐᐃᓐᓇᐅᒻᒪᑕ. ᐅᑭᐅᖅᑕᖅᑐᒥ ᓱᓪᓗᐊᓗᐊᓂ 
ᐊᑐᓐᓂᐊᕈᕕᐅᒃ ᐊᑐᓕᕐᓗᒍ ᐊᑐᓐᖏᒃᑯᕕᐅᒃ 
ᔭᒐᐃᓂᐊᕐᖓᑦ. 
 
ᐅᑎᕐᕕᒌᓐᓇᕋᑦᑎᒍ ᐊᑭᑐᔪᖅᑐᕈᑎᓄᑦ 
ᑮᓇᐅᔭᖃᖏᓐᓂᕋᖅᐸᑦᑐᒍᑦ ᑕᒪᓐᓇ 
ᐊᒃᓱᕈᐊᕆᔭᕆᐊᖃᑦᑕᕗᑦ ᐱᐅᔫᒐᔭᕆᓪᓗᓂᓗ. 
ᖁᔭᓐᓇᒦᒃ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᒥᒃ ᖁᕕᐊᓱᒃᑲᔭᖅᑐᒍᑦ ᑐᓴᕈᑎᑦ, 
ᑐᑭᓯᒋᐊᖅᑎᑦᑎᓗᑕ ᑲᑎᒪᑎᑦᑎᓗᑕ ᖃᓄᖅ ᓄᓇᕗᑦ 
ᑮᓇᐅᔭᖃᑦᑎᑕᐅᕙᒻᒪᖔᑕ ᑕᐅᓇᓐᖓᑦ 
ᒐᕙᒪᑐᖃᒃᑯᓐᓂᑦ. 
 
ᑕᐃᒪ ᐱᖓᔪᐊᓂ ᒪᓕᒐᓕᐅᖅᑎᒃᑯᓐᓄᑦ 
ᐅᓂᒃᑳᕌᔾᔪᓚᐅᖅᓯᒪᒐᓗᐊᖅᑐᒍᑦ. ᑭᓯᐊᓂ 
ᐳᐃᒎᖅᑲᓕᕐᓂᕈᕕᐅᒃ ᐃᖅᑲᐃᑎᑦᑎᒋᐊᕐᓗᑕ 
ᑐᓴᖅᑎᑦᑎᒋᐊᕈᓐᓇᕐᒥᔪᒍᑦ ᔫᓂᒧᓪᓗ ᑲᑎᒪᓂᒃᓴᒧᑦ 
ᐸᕐᓇᐅᑎᒋᓂᐊᕆᓪᓗᑎᒍ. 
 
ᑖᒃᑯᐊ ᐱᖓᓱᐃᓕᖅᑲᖓᓪᓗᐊᕐᖓᑕ. ᒥᓂᔅᑕ 
ᐅᖃᐅᓯᕆᖅᑲᐅᔭᖓ ᑲᑎᑦᑐᒋᑦ ᐊᑐᖅᑕᐅᖃᑦᑕᖅᑐᑦ. 
ᑕᐅᓇᓂ ᖃᓪᓗᓈᑦ ᓄᓇᖓᓐᓄ ᐱᔭᐅᖃᑦᑕᕋᔭᖅᑐᑦ 
ᑭᓯᐊᓂ ᓄᓇᕗᑦ ᐅᑭᐅᖅᑕᖅᑐᒦᑦᑐᓂᓛᑦ ᐱᕙᒻᒪᑕ. 
 
ᐊᒻᒪᓗ ᐃᓄᒋᐊᖅᓯᕙᓪᓕᐊᓂᖏᓐᓄᑦ 
ᖃᑦᑏᓐᓇᕈᖅᐸᓪᓕᐊᓂᖏᓐᓄᓪᓘᓐᓃᑦ. 
ᐊᒥᓱᕈᒃᑲᓐᓂᕋᔭᖅᑯᑦ ᑮᓇᐅᔭᑦ 
ᐃᓄᒋᐊᒃᓯᑲᓐᓂᕐᓂᕈᑦᑕ. 
 
ᐊᒻᒪ ᐱᔪᓐᓇᕐᓂᖏᓐᓄᑦ ᑮᓇᐅᔭᓕᐅᕈᓐᓇᓂᕐᒧᑦ, 
ᑮᓇᐅᔭᓂᒃ ᐱᕈᖅᓴᐃᔪᓐᓇᓂᕐᒧᑦ ᒥᓂᔅᑕᐅᔪᑦ 
ᑮᓇᐅᔭᓂᒃ ᐱᕈᖅᓴᐃᔪᓐᓇᓗᐊᕌᓗᖏᓐᓇᑦᑕ. 
 
ᒥᓂᔅᑕᓘᓐᓃᑦ ᐅᖃᖅᓯᒪᔪᔅᓴᐅᔪᖅ ᑮᓇᐅᔭᓂᒃ 
ᐊᑐᖅᑐᔅᓴᓂᒃ ᐅᖃᐅᓯᖏᓐᓂᖓᓂ. ᑭᓯᐊᓂ  

ᑎᑎᕋᖅᓯᒪᔪᓂ ᐱᓯᒪᓛᕐᒥᔫᒐᓗᐊᖅ ᐊᕐᕌᒍᓂᒃ 
ᐊᒥᓱᓂᒃ ᐱᕈᕆᐊᖅᓯᒪᔪᑦ 6..1-ᐳᓴᓐ, $67 
ᒥᓕᐊᓐᖏᓐᓃᓚᐅᖅᑐᑦ. ᑖᒃᑯᐊ ᐱᓯᒪᖏᑕᕋᓗᐊᒃᑲ 
ᖃᑦᑎᓪᓚᕆᐅᓂᖏᑦ. 
 
ᑭᓯᐊᓂ ᑖᓐᓇ 2013-14 ᐃᓱᓕᒃᕕᒃᓴᖃᑦᑐᖅ. ᐄ, 
ᐅᐊᑦᑎᐊᕈᑲᓪᓚᐅᔮᖅᑑᒐᓗᐊᖅ ᑭᓯᐊᓂ 
ᐅᖃᖃᑎᒌᖃᑦᑕᕆᐊᖃᓐᖓᑕ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓂ. ᑕᐃᒃᓱᒪᓂ ᑕᕝᕗᓐᖓᕆᐅᓚᐅᖅᓯᒪᒐᒪ 
ᑐᖏᓕᕆᐅᓕᖅᑎᓪᓗᖓ ᐊᒃᓱᐊᓗᒃ 
ᐱᔭᕆᐊᑐᓚᐅᖅᓯᒪᒻᒪᑦ. 
 
ᓇᓗᓇᐃᖅᓯᓯᒪᓪᓚᕆᖏᑦᑐᑦ ᖃᓄᖅ ᓯᕗᒧᑦ 
ᑲᔪᓯᒋᐊᕐᓂᕐᒧᑦ ᑭᓯᐊᓂ ᐅᖃᖃᑦᑕᖅᓯᒪᔪᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓱᒫᓗᒍᑎᒋᔭᐅᓪᓗᐊᑕᖅᑐᑦ ᐊᒻᒪᓗ 
ᐱᖁᑎᖅᔪᐊᓕᕆᓂᖅ. ᖃᐅᔨᒪᑦᑎᐊᕋᓗᐊᖅᑐᒍᑦ 
ᖃᓄᐃᑦᑕᕆᐊᖃᕐᓂᑎᓐᓂᒃ ᑭᓯᐊᓂ ᖃᓄᐃᒻᒥᓇᓂᓗ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐱᓕᕆᖃᑎᒋᔪᓐᓇᑦᑎᐊᖅᑕᕋ.  
 
2007-ᒥᐅᖅᑰᖅᑐᖅ $23 ᒥᓕᐊᓐ 
ᐅᖃᐅᓯᕆᓪᓗᐊᓚᐅᕐᒥᔭᕗᑦ 
ᐋᖅᑭᒋᐊᕆᐊᖃᕋᔭᓐᖓᑕ ᑮᓇᐅᔭᓕᕆᔾᔪᓯᕆᕙᑦᑕᕗᑦ 
ᑕᐃᒃᑯᓇᓐᖓᓪᓗ Building Canada Fund-ᑯᓐᓂᑦ 
ᑲᔪᓯᑦᑎᐊᕐᓂᐊᖅᑲᑕ ᐅᕙᒍᑦ ᑕᐃᒃᑯᐊᓗ 
ᐅᑭᐅᖅᑕᖅᑐᒥᐅᖑᖃᑎᕗᑦ ᓄᓇᑦᑎᐊᖅ, ᔫᑳᓐᓗ.  

ᑖᓐᓇ ᐊᕐᕌᒎᓐᓄᑦ ᒪᕐᕉᓐᓄᑦ ᓱᓕ 
ᐅᖓᕙᕆᐊᖅᑕᐅᒻᒪᑦ. 
 
ᐄ, ᐃᓱᒫᓘᒍᑎᒋᔭᕗᑦ ᑐᓵᔭᐅᔫᒐᓗᐊᑦ ᑕᐅᓇᓂ 
ᐊᑐᕚᒥᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. C-5 
ᓇᐃᓪᓕᒋᐊᖅᓯᒪᔪᑦ ᑮᓇᐅᔭᓕᕆᓂᕐᒧᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ $3,111,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᒃᑯᐊ ᐸᕐᓇᒍᑕᐅᔪᑦ, ᐃᓱᒫᓗᒍᑕᐅᔪᓂᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 
ᐅᓂᒃᑳᕆᓚᐅᖅᑕᖓᓂᑦ ᒪᓕᒐᓕᐅᕐᕕᒻᒧᑦ. 
ᒐᕙᒪᒃᑯᖏᓐᓄᑦ ᐊᑐᓕᖅᑎᑕᐅᔪᓐᓇᕋᔭᕐᓗᓂ 
ᐊᕐᕌᒍᓂᑦ ᐱᖓᓲᔪᓂᑦ. ᑖᓐᓇᓕ ᖃᓄᐃᓕᖓᓕᖅᑲ 
ᖃᓄᖅᑑᕈᑎᔅᓴᐅᒐᔭᖅᑐᖅ ᓴᖅᑭᕈᓐᓇᕋᔭᖅᑭᐅᒃ 
ᑐᓴᖅᑎᑎᔾᔪᑎᒋᓗᒍ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ ᑖᔅᓱᒧᖓ 
ᐊᐱᖅᑯᑎᖓᓄᑦ. ᑖᓐᓇ ᖃᓄᖅᑑᕈᑎᔅᓴᐅᔪᖅ 
ᐱᕙᓪᓕᐊᓂᖃᑦᑎᐊᖅᑐᖅ ᐊᒻᒪᓗ 
ᑐᓴᖅᑎᑦᑎᖃᑦᑕᓂᐊᖅᑯᒍᑦ. ᐅᖃᐅᓯᕐᖓᐅᑎᓂᑦ 
ᒪᑐᐃᖅᓯᔾᔪᑎᓂᑦ ᐅᖃᖅᓯᒪᖅᑲᐅᔪᖓ, ᑲᑎᒪᔨᕋᓛᑦ 
ᐊᕐᕌᒍᓄᑦ ᐱᖓᓱᓄᑦ ᐊᖏᖅᓯᒪᓂᐊᕐᖓᑕ. 
ᐃᑉᐱᒋᑦᑎᐊᓂᐊᖅᑕᕗᑦ ᑖᓐᓇ 
ᖃᓄᐃᓘᕈᑎᒋᓇᓱᐊᖅᑕᕗᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᒻᒪᑦᑕᐅᖅ 2007 ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ 
$23 ᒥᓕᐊᓐ ᓵᓐᖓᑦᑎᒍᑎᒋᓂᐊᖅᑕᖓᓂᑦ 
ᑮᓇᐅᔭᓕᕆᐱᓂᕐᒧᑦ ᖃᑦᑎᑦ ᑕᐃᒃᑯᐊ $23 
ᒥᓕᐊᓃᖔᖅᑐᑦ ᐊᑐᖅᑕᐅᓯᒪᓕᖅᑲᑦ ᑕᒪᔅᓱᒧᖓ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᐊᕐᕚᕐᓗᒃ. ᑖᒃᑯᐊ 
ᓇᓗᓇᐃᖅᓯᒪᓪᓚᕆᑦᑐᑦ ᐱᓯᒪᖏᑕᕋᓗᐊᕗᑦ ᑭᓯᐊᓂ 
ᐊᒥᓱᑲᓪᓚᕈᓗᓐᓂᑦ ᐊᑐᖅᓯᒪᓕᖅᑐᒍᑦ ᐱᓗᐊᖅᑐᒥᑦ 
ᖃᕋᓴᐅᓕᕆᓂᕐᒨᖓᔪᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᒐᕙᒪᒃᑯᑦ, ᐄ, ᖁᕕᐊᒋᔭᕋ ᖃᓄᐃᒋᖏᑕᕋ, 
ᖃᕋᓴᐅᔭᕐᓄᓪᓗ ᑮᓇᐅᔭᓕᕆᔾᔪᑎᓄᑦ. 
 
ᐊᔾᔨᒋᖏᑕᖓᓕ ᑕᐃᒃᑯᐊ ᑕᒪᑉᑕᒦᑦᑐᑦ 
ᖃᓄᐃᓘᕈᑕᐅᓂᐊᓕᖅᑐᑦ, ᑎᓯᐱᕆᒥᑦ 
ᓴᖅᑭᑕᐅᒋᐊᓐᖓᓚᐅᖅᓯᒪᔪᑦ. ᓇᓗᓇᐃᖅᓯᒪᒻᒪᑕ 
ᓄᓇᕗᑦ ᒐᕙᒪᒃᑯᖏᑦ ᑲᒪᓂᖃᖃᑦᑕᓂᐊᕐᖓᑕ 
ᕿᒥᕐᕈᓂᕐᒧᑦ ᓯᐊᒻᒪᐃᓯᒪᓂᕆᔭᖏᓐᓄᑦ ᓇᓪᓕᐊᒃ 
ᐊᐅᓚᓂᖃᑦᑎᐊᕐᒪᖔᑕ, ᑭᓱᓪᓗ 
ᐊᐅᓚᓂᖃᑦᑎᐊᖏᒻᒪᖔᑕ. ᑕᐃᒪᓕ 
ᑮᓇᐅᔭᔨᓕᕆᔨᐅᓗᓯ ᐃᓚᐅᓂᖃᕐᓂᐊᖅᑭᓯ ᑕᕝᕙᓂ 
ᕿᒥᕐᕈᓂᖃᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑲᒪᔫᒐᓗᐊᑦ ᑭᓯᐊᓂ ᑮᓇᐅᔭᓕᕆᔨᒃᑯᑦ 
ᐱᓕᕆᖃᑎᖃᕋᔭᕐᒥᔪᑦ ᑕᐃᒃᑯᐊᓄᖓ  

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᑕᒪᒃᑯᓄᖓ 
ᐃᑲᔪᖅᑐᐃᖃᑦᑕᕋᑦᑕ ᐊᓯᖏᓐᓂᑦ ᐱᓕᕆᕕᐅᔪᓂᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᒻᒪ C-5ᒨᕐᓗᑕ. ᐊᑐᐊᒐᓕᕆᓂᕐᒧᑦ 
ᐸᕐᓇᓂᕐᒧᑦ ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᔾᔪᑏᑦ, 
$3,111,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. C-
6ᒨᕐᓗᑕ ᑮᓇᐅᔭᓕᕆᔨᒃᑯᑦ ᑮᓇᐅᔭᐃᑦ 
ᑲᒪᒋᔭᐅᓂᖏᑦ ᐊᐅᓚᓂᖏᓐᓄᖅ ᒪᑭᒪᓂᖏᓐᓄᑦ 
$3,068,000. ᐊᖏᖅᐱᓰ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. C-
7ᒥᑦ ᐸᕐᓇᒍᑎᖏᓐᓂᑦ 2010-201. ᓯᕗᓪᓕᖅᐹᖅ 
ᐅᖃᐅᓯᖃᕐᖓᑦ ᓴᖅᑮᓂᕐᒧᑦ ᑮᓇᐅᔭᓕᕆᔾᔪᓯᐅᔪᓂᑦ. 
ᖃᐅᔨᒪᔨᑎᒋᔭᐅᓂᐊᖅᑐᓃᑦ ᑎᑭᑎᑦᑎᓂᕐᒧᓄᓇ 
ᐃᓕᓐᓂᐊᑎᑦᑎᓂᐊᖅᑐᓂᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᑲᐃᓐᓇᕋᑖᕋᒃᑯ 
ᐊᐱᖅᑯᑎᖓᓄᑦ. ᑖᓐᓇᓕ ᒪᓕᒐᓕᐅᕐᕕᒻᒥ, ᓴᓪᓗᒐᒪ, 
ᑕᕝᕙᓂ ᑮᓇᐅᔭᓕᕆᔨᒃᑯᑦ ᐃᓗᐊᓂ 
ᐃᓕᓐᓂᐊᑎᑦᑎᔾᔪᑎᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᖃᐅᔨᒪᓂᐅᔪᑦ ᑮᓇᐅᔭᓪᓗ  

ᑕᕝᕙᓐᖔᕋᔭᖅᑲᑦ ᑮᓇᐅᔭᓕᕆᔨᒃᑯᓐᓂᑦ ᑕᐃᒃᑯᓄᖓ 
ᐃᖅᑲᓇᐃᔭᖅᐸᒌᖅᑐᓄᑦ ᐅᕝᕙᓘᓐᓃᑦ ᓯᓚᑖᓂ 
ᐃᓕᓴᐃᓂᐊᖅᑐᓂᑦ ᕿᓂᕐᓂᐊᕆᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᑖᓐᓇ ᑮᓇᐅᔭᓕᕆᔨᒃᑯᑦ ᐃᓗᐊᓂ 
ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᐸᒌᖅᑐᑦ 
ᑕᒪᔅᓱᒧᖓ ᑲᒪᓛᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᑎᑦᑎᓂᕐᒧᑦ ᐊᑦᑐᐊᓂᖃᕋᔭᖅᑲ 
ᐃᓕᓐᓂᐊᕐᓂᐅᔪᖅ ᐊᔪᕈᓐᓃᖅᑎᑖᕋᓱᐊᕐᓂᕐᒧᑦ 
ᓯᓚᑦᑐᓴᕐᕕᒧᓪᓘᓐᓃᑦ ᑳᕈᑕᓐ ᓯᓚᑦᑐᓴᕐᕕᔾᔪᐊᖓᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᐄ, ᒪᓕᒃᑲᔭᖅᑐᖅ ᑭᒃᑯᓐᓂᑦ 
ᐃᓕᓐᓂᐊᖅᑎᑦᑎᑕᐅᓂᖏᓐᓄᑦ ᐋᓪᒑᓐᑯᐃᓐ 
ᓯᓚᑦᑐᓴᕐᕕᖓᓂ ᑲᒪᒋᔭᐅᓚᐅᖅᓯᒪᔪᖅ ᐅᕝᕙᓘᓐᓃᑦ 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᒪᓕᑦᑐᒍ ᑭᒃᑯᑦ 
ᐃᓕᓐᓂᐊᕐᒪᖔᑕ ᑭᒃᑰᓂᖏᑦ ᐃᓕᓐᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᔫᓂᐅᑎᓪᓗᒍ 10, 2009, ᐊᐱᖅᓱᓚᐅᖅᓯᒪᒐᒪ  

ᐱᔾᔪᑎᖃᖅᑐᓂᑦ $2-ᒥᓕᐊᓐ 
ᐃᖅᑲᓇᐃᔭᖅᑐᓕᕆᔨᒃᑯᓅᖅᑕᐅᓚᐅᖅᓯᒪᔪᑦ 
 
ᐊᒻᒪᑦᑕᐅᖅ ᐊᐱᖅᓱᖃᑦᑕᔪᒻᒥᒐᒪ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᖃᑎᖃᕐᓂᖏᓐᓂ 
ᐱᔭᕇᔭᖅᑕᐅᓂᖏᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐅᐸᓗᖓᐃᔭᕈᑎᐅᔪᓄᑦ. ᐊᖏᓚᐅᖅᓯᒪᒻᒪᑎ 
ᓴᖅᑮᔪᒫᓐᓂᐊᕐᓂᕋᖅᑐᑎᑦ ᑕᒪᔅᓱᒧᖓ 
ᐅᑭᐊᔅᓵᖑᓕᖅᑲᑦ ᖃᐅᔨᒍᒪᔪᖓ ᓱᓕ 
ᓴᖅᑭᖅᓯᒪᓕᕐᒪᖔᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓴᖅᑭᓯᒪᓐᖏᑕᒃᑲ 
ᖃᐅᔨᔭᐅᑲᐅᖅᑐᖃᑦᑕᖅᑐᐊᓘᒻᒪᑕ.  
 
ᑕᐃᒪᓕ ᐃᖅᑲᓇᐃᔭᖅᑎᑦᑎᒋᐊᖃᓚᐅᖅᑐᒍᑦ 
ᑕᐃᒃᑯᓄᖓ ᐅᐸᓗᖓᐃᔭᐃᓂᐊᖅᑐᓂᑦ 
ᐱᔭᕇᕈᓐᓇᖅᓯᔪᓐᓇᕐᓂᐊᓱᒋᓚᐅᓐᖏᓇᑦᑎᒍ ᐊᒻᒪᓗ 
ᓴᖅᑭᓛᖅᑐᒍ ᐱᔪᓐᓇᖅᓯᑐᐊᑦᑎᐊᕈᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥ ᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᐱᓂᐊᕐᓇᕋᖅᑕᒥᓂᕐᓂᑦ ᑎᑎᕋᖅᐸᒃᑲᒪ. 
ᐱᔭᔅᓴᕆᓱᕆᒐᒃᑯ ᒐᕙᒪᒃᑯᑦ 
ᑭᐅᔭᕆᐊᖃᖅᑎᒋᐊᖃᖅᑐᒋᑦ ᐅᖃᖅᑕᖏᓐᓄᑦ ᐊᒻᒪ 
ᐊᑐᖅᑕᖏᓐᓄᑦ. ᐄ, ᖁᔭᓐᓇᒦᒃ ᖃᐅᔨᒐᕕᑦ. 
 
ᑕᕝᕙᓂ ᒪᒃᐱᒐᖓᓂ C-7-ᒥ ᐱᓕᕆᓂᕐᒧᑦ 
ᐸᕐᓇᒍᑕᐅᔪᓂᑦ ᓯᕗᓪᓕᖅᐹᖓᓂ 2009-2010 
ᐅᖃᖅᓯᒪᒻᒪᑦ ᖃᓄᐃᓕᖓᓂᕆᔭᖓᒍᑦ  

ᐱᔭᕇᖅᓯᒪᓕᕐᖓᑦ, ᑕᐃᒫᒃ ᖃᐅᔨᒍᒪᓕᕿᕋᑖᖅᑐᖓ. 
ᓴᖅᑭᖅᑕᐅᓛᓕᖅᑐᖅ ᒫᓐᓇᕈᓗᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ. ᑖᓐᓇ 
ᐱᔭᕇᖅᓯᒪᓕᖅᑐᖅ ᐅᐸᓗᖓᐃᔭᖅᑕᐅᓯᒪᓂᖓ 
ᑭᓯᐊᓂ ᐊᑐᓕᖅᑎᑕᐅᕙᓪᓕᐊᓂᖓ ᐸᕐᓇᒍᑕᐅᔪᖅ 
ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. C-6. 
ᑮᓇᐅᔭᓕᕆᓂᕐᒧᑦ. ᑮᓇᐅᔭᑦ ᑲᒪᒋᔭᐅᓂᖏᓐᓄᑦ. 
ᑲᑎᑦᑐᒋᑦ ᐊᐅᓚᓂᕐᒧᑦ ᒪᑭᒪᔾᔪᑎᓄᑦ. $3-ᒥᓕᐊᓐ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓐᖓᑦ ᐅᖃᐅᓯᕐᖓᐅᑎᒋᖅᑲᐅᔭᓐᓂ ᑕᐃᒃᑯᐊ 
ᐅᓂᒃᑳᕆᔭᖏᑦ ᒪᓕᒐᓕᐅᕐᕕᒻᒧᑦ ᐅᖃᖅᓯᒪᓚᐅᕐᖓᑦ 
ᑕᒻᒪᖅᓯᒪᔪᖅᓯᐅᑎᐅᔪᖅ 
ᐱᕙᓪᓕᐊᓯᒪᓐᖏᓗᐊᕐᓂᕆᔭᖓᓄᑦ 
ᐊᑐᓕᖁᔭᐅᓚᐅᖅᓯᒪᔪᖅ ᑖᒃᑯᓄᖓ 
ᐃᖅᑲᓇᐃᔭᒻᑎᑭᔅᓴᓂᕐᒧᑦ. ᐊᔪᓐᖏᑦᑐᓂᑦ 
ᑮᓇᐅᔭᓕᕆᔨᓪᓚᕆᐅᔪᓂᒃ ᐱᑕᖃᙱᓐᓂᖓᓄᑦ 
ᑕᐃᒪᓕ ᖃᓄᖅᑑᕈᑎᒋᓇᓱᑉᐱᓯᐅᒃ 
ᐱᑕᖃᒃᑲᓐᓂᓕᕈᓐᓇᖁᓪᓗᒍ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐊᕐᕚᕐᓗᒃ 
ᐊᐱᕆᒻᒪᑦ. ᖃᐅᔨᒪᓇᖅᑐᖅ 
ᒪᓕᒐᓕᐅᖅᑎᑐᐃᓐᓇᐅᓗᖓ ᐊᐱᖅᓱᖃᑦᑕᖅᑐᖓ 
ᑕᒻᒪᖅᓯᒪᔪᖅᓯᐅᑎᒥ ᐊᐱᖅᓱᖃᑦᑕᓚᐅᖅᓯᒪᒻᒥᒐᒪ. 
ᐊᒥᒐᖅᓯᓂᑦᑎᓐᓄᑦ ᑮᓇᐅᔭᓕᕆᔨᒻᒪᕆᓐᓂ  

ᐃᓕᓴᕆᔭᐅᓂᖃᖅᑐᓂᒃ 27-ᖑᒻᒪᕆᓚᐅᖅᓯᒪᒻᒪᑕ 
ᑕᕝᕙᓂ ᒐᕙᒪᒃᑯᓐᓂ. 
 
ᒪᓕᒐᓕᐅᖅᑎᑐᐃᓐᓇᐅᓪᓗᑎ ᑖᒃᑯᐊ 
ᓵᑕᔅᓴᐅᑎᒍᓐᓇᕋᑦᑎᒍ ᒐᕙᒪᒃᑰᔪᑦ. ᒥᓂᔅᑕᐅᓪᓗᖓᓕ 
ᑮᓇᐅᔭᓕᕆᔨᒃᑯᓐᓄᑦ ᐃᓕᓐᓂᐊᑎᑦᑎᕙᑦᑐᒍᑦ 
ᑕᕝᕙᓂ ᐃᖅᑲᓇᐃᔭᕐᕕᐅᔪᓂ ᐱᓕᕆᕕᐅᔪᓂᑦ. 
ᐊᐱᖅᑯᑎᒋᕋᑖᖅᑕᖏᑦ ᒥᔅᑕ ᐃᐊᓕᐊᑦ ᑕᒪᔅᓱᒧᖓ 
ᑐᕌᖓᓪᓗᐊᑕᓚᐅᖅᑐᖅ ᖃᓄᖅ 
ᐃᓕᓐᓂᐊᑎᑦᑎᔾᔪᑎᒋᕙᑦᑕᑦᑕ ᐃᓗᐊᓂ. 
 
ᐄ, ᐸᕐᓇᒍᑎᖃᖅᑐᒍᑦ ᐊᔪᙱᑦᑐᓂᒃ ᕿᓂᕋᓱᓪᓗᑕ 
ᐊᔪᙱᑦᑐᓂᒃ ᑮᓇᐅᔭᓕᕆᓂᕐᒧᑦ 
ᐊᔪᙱᑦᑕᐅᑎᒋᔪᓂᒃ ᓇᓗᓇᐃᒃᑯᑕᓕᓐᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᔫᓐᖑᓚᐅᖅᓯᒪᔪᒥ ᓴᖅᑮᓂᐊᓚᐅᖅᓯᒪᒐᒥ 
ᐃᖅᑲᓇᐃᔭᖅᑐᓕᕆᔨᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᓂᓛᒃ ᓴᖅᑮᓂᐊᓚᐅᖅᓯᒪᒐᕕᑦ 
ᐅᑭᐊᔅᓵᒃᑯᑦ ᓱᒻᒪᓖᒃᑯᐊ ᓴᖅᑭᓯᒪᙱᓚᑦ ᓱᓕ? 
ᑭᖑᓪᓕᕐᒥᓗ ᑲᑎᒪᓕᕐᒥᒍᑦᑕ ᓴᖅᑭᓛᖅᑭᒋᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᖅᑐᒍ ᒥᔅᑕ ᐊᕐᕚᕐᓗᒃ. ᑖᔅᓱᒧᖓ, ᑖᓐᓇ 
ᐊᑦᑐᐊᓂᖃᖅᑐᖅ ᓴᖅᑭᓚᐅᙱᓇᑦᑎᒍ ᐅᑭᐊᔅᓵᖅ, 
ᒥᓂᔅᑕᐅᔪᓂᒃ ᐊᖏᖅᑕᐅᔭᕆᐊᖃᓚᐅᕐᒥᒻᒪᑦ 
ᐊᔪᕐᓇᕈᓐᓃᑐᐊᖅᑲᑦ ᓴᖅᑭᓛᖅᑕᕗᑦ. ᑯᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. (ᑐᓵᔨᒃᑰᕈᓐᓃᖅᑐᖅ) ᑕᐃᒫ ᒥᔅᑐ ᐊᕐᕚᕐᓘ? 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᑐᐃᓐᓇᖅ. ᐸᕐᓇᒍᑎᓄᑦ ᐅᖃᖅᓯᒪᒻᒪᑕ 
2010-11 ᐊᕐᕌᒍᒥ ᐃᓱᒪᔅᓴᖅᓯᐅᕐᓂᐊᕐᓂᕋᖅᑐᓯ 
ᑲᑎᙵᑕᐅᓗᑎᒃ ᒐᕙᒪᒃᑯᑦ ᑮᓇᐅᔭᑦ ᐊᑐᖅᑐᔅᓴᐃᑦ 
ᐊᑭᔪᖅᑑᑏᓪᓗ. ᑕᐃᒪᓕ ᕿᒥᕐᕈᒐᔭᖅᐱᓰ 
ᐊᑕᐅᑦᑎᒃᑯᑦ ᑲᒪᒋᔭᐅᒐᔭᕐᖓ ᓴᖅᑭᑕᐅᓗᑎᒃ 
ᑲᒪᒋᔭᐅᓗᑎᓪᓗ ᒪᓕᒐᓕᐅᕐᕕᒻᒥ ᐊᑕᐅᑦᑎᒃᑯᑦ 
ᑕᐃᒪᐃᓐᓂᐊᖅᑲᑦ ᓱᒻᒪᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᑭᐅᖅᑲᐅᒻᒥᒐᒪ ᐅᐊᑦᑎᐊᕈ 
ᐸᕐᓇᒐᓱᑐᐃᓐᓇᓚᐅᖅᑕᕗᑦ ᕿᒥᕐᕈᔭᐃᓐᓇᕆᓪᓗᒋᑦ.  
 
ᐊᐱᖅᑯᑎᖓ ᑭᐅᓇᓱᓐᓂᐊᕐᓗᒍ ᐃᓱᒪᒋᓐᖏᑕᕗᑦ 
ᒫᓐᓇᕋᑖᒃᑯᑦ. ᑐᑦᑕᕕᓪᓗᐊᑕᐅᓪᓗᑕ ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᐊᔾᔨᒌᙱᑦᑐᓂᒃ 
ᖃᓄᖅᑑᕈᑎᔅᓴᐅᔪᓂᒃ ᕿᒥᕐᕈᔭᕆᐊᖃᓚᐅᕋᑦᑕ 
ᑎᑎᕋᕐᓗᒋᓪᓗ ᐅᐸᓗᖓᐃᔭᕐᓗᒋᑦ ᑎᑎᖅᑲᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᐱᔭᕇᕋᓱᓪᓗᒍᐊᐃ C-6. 
 
>>ᐃᓪᓚᖅᑐᑦ 
 
ᑮᓇᐅᔭᓕᕆᓂᕐᒧᑦ ᑲᒪᒋᔭᐅᓂᖏᓐᓄᑦ ᑲᑎᑦᑐᒋᑦ 
ᐊᐅᓚᓂᖏᑦ ᒪᑭᒪᔾᔪᑎ $3,068,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
C7 ᓇᐃᓪᓕᒋᐊᖅᓯᒪᓂᖓ ᐃᓗᐊᓂ ᑮᓇᐅᔭᑦ 
ᖃᐅᔨᓴᖅᑕᐅᓂᖏᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ $1,176,000.00 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. C8 ᑮᓇᐅᔭᓕᕆᔨᒻᒪ 
ᑮᓇᐅᔭᓕᕆᔨᐅᔪᒥ ᑲᑎᑦᑐᒋᑦ $14,160,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. C9 
ᑐᑦᑕᕐᕕᒋᔭᐅᓪᓗᐊᑕᖅᑐᒥ ᐊᐅᓚᑕᐅᔪᑦ ᑮᓇᐅᔭᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ $34,727,000. 
ᐊᖏᖅᐱᓰ 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ C3-
ᒧᑦ. ᖃᓄᖅ ᐊᑐᖅᑕᐅᓂᐊᕐᒪᖔᑕ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᓪᓗ, $57,469,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑕᐃᒪᐋᖏᖅᐱᓯ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐱᔭᕇᓐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒥᓂᔅᑕ 
ᐲᑕᓴᓐ ᒪᑐᔾᔪᑎᔅᓴᓂᒃ ᐅᖃᐅᓯᒃᓴᖃᒻᒪᖔᐱᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᔪᑦ 
ᐃᑲᔪᖅᑐᐃᖏᓐᓇᕐᖓᑕ ᑮᓇᐅᔭᓕᕆᔨᒃᑯᑦ, ᐊᒻᒪᓗ 
ᖁᔭᓐᓇᒦᖅᑐᒋᑦ ᐃᖅᑲᓇᐃᔭᖅᑎᒋᔭᒃᑲ ᒥᔅᑕ ᒫ; ᒥᔅᑕ 
ᓴᐅᓐ; ᐊᒻᒪᓗ, ᑕᐃᒃᑯᐊ ᐊᓯᖏᑦ ᑮᓈᐅᔭᓕᕆᔨᒃᑯᑦ  

ᐃᖅᑲᓇᐃᔭᖅᑎᒋᔭᖏᑦ ᑕᕝᕙᓂ ᒐᕙᒪᖃᕝᕕᐅᔪᓂᒃ 
ᐊᒻᒪᓗ ᐊᕕᑦᑐᖅᓯᒪᔪᓂᑦ. ᐊᒃᓱᕈᕕᔾᔪᐊᓚᐅᕐᖓᑕ 
ᑖᒃᑯᓂᖓ ᐋᖅᑭᓱᐃᓇᓱᒃᑐᑎᒃ 
ᐱᔭᕆᐊᑐᔪᐊᓘᒐᓗᐊᖅᑎᓪᓗᒍ. ᐊᒃᓱᐊᓗᒃ 
ᐱᓕᕆᑦᑎᐊᖅᓯᒪᔪᑦ. 
 
ᐊᒻᒪᓗ, ᓇᓗᓇᐃᖅᓯᕕᒋᔪᒪᔭᒃᑲ ᑲᑎᒪᔨᕋᓛᑦ, 
ᑕᒪᒃᑯᐊ ᑐᓴᖅᐸᑦᑕᕗᑦ ᑲᑎᒪᑐᐃᓐᓇᑎᓪᓗᑕ 
ᐊᒃᓱᐊᓗᒃ ᐃᒫᒃ ᐃᓕᑐᐃᓐᓇᐸᖏᓇᑦᑎᒍ. ᑖᓐᓇ 
ᒥᔅᑕ ᐊᕐᕚᓪᓗᒃ, ᒥᔅᑕ ᓯᐊᓪᓗ ᐅᓂᒃᑳᓕᐊᕆᓯᒪᔭᖓ 
ᐊᒃᓱᐊᓗᒃ ᐃᖅᑲᐃᖅᑲᐅᒐᒪ ᒥᔅᑕ ᑐᑐᓗ 
ᑕᐃᒪᐃᓕᐅᖃᑦᑕᓚᐅᖅᓯᒪᒻᒥᒐᓐᓄᒃ. ᑕᐃᒪ ᑖᒃᑯᐊ 
ᐃᖅᑲᓇᐃᔭᖅᑎᖁᑎᒋᔭᒃᑲ ᐃᒃᓯᕚᖃᑎᒋᓪᓗᒋᑦ 
ᐊᑐᓕᖁᔭᐅᓯᒪᔪᑦ ᐃᑉᐱᒋᒋᐊᓐᓂᐊᖅᑕᕗᑦ 
ᑲᒪᒋᓗᒋᑦ. ᐊᒻᒪᓗ ᓴᖅᑭᕆᐊᓛᖅᐳᑦ ᐅᓂᒃᑳᖑᔪᑦ 
ᓴᖅᑭᑕᐃᓐᓇᕆᓇᓱᓪᓗᒋᑦ. 
 
ᖃᐅᔨᒪᑦᑎᐊᕆᐊᖃᕐᓂᐊᓕᖅᑐᖓ ᑭᓱᒥᒃ 
ᐊᖏᕈᑎᖃᕋᓗᐊᕐᒪᖔᒻᒪ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ. 
ᐃᖅᑲᐃᑏᓐᓇᓛᖅᑖᓗᒋᒻᒥᒻᒪᖓ ᑕᕝᕙᓂᓕᕈᒪᐃᓛᒃ 
ᓵᒃᓯᓐᓂ. ᐄ, ᓱᓕᔪᕆᑦᑎᐊᖅᑐᓯ. ᑭᓯᐊᓂ, 
ᖃᐅᔨᒪᒐᒪ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 
ᓵᑕᔅᓴᐅᑎᑦᑎᔭᕆᐊᖃᓐᖓᑕ ᒐᕙᒪᐅᔪᓂᒃ 
ᓄᓇᕗᒻᒥᐅᓂᓕᒫᓂᓪᓗ ᑭᒡᒐᑐᕐᓗᑕ ᑮᓈᐅᔭᕗᓪᓗ 
ᐊᑐᕐᓗᒋᑦ ᐊᒥᒐᖅᓰᓐᓇᕋᓗᐊᖅᑎᓪᓗᑕ 
ᐊᑐᑦᑎᐊᕋᓱᐊᕐᓗᒋᑦ ᖃᐅᔨᒪᑦᑎᐊᕋᓱᐃᓐᓇᕐᓗᒋᓪᓗ. 
ᐃᒫᒃ, ᐊᑐᑦᑎᐊᕈᓐᓇᓂᐊᕐᖓᑦ ᑖᒃᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ, 
ᑐᖏᓕᕆᔭᐃᓪᓗ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 
ᐊᓂᑎᓚᐅᕐᒥᒃᑭᑦ ᐊᐱᖅᓱᖅᑕᐅᖃᑖᖅᑐᑦ. 
 
(ᑐᓵᔨᑎᒍᑦ) ᒥᔅᑕ ᐅᑲᓕᖅ ᐃᒃᓯᕙᐅᑕᐅᓂᐊᕐᖓᑦ 
ᑭᖑᓪᓕᕐᒧᑦ ᐱᓕᕆᕕᐅᔪᒧᑦ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ. 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᑕᐃᒪ 
ᐊᓯᖏᓐᓄᑦ ᓵᑉᐸᓪᓕᐊᒍᓐᓇᓯᒻᒥᒐᑦᑕ. ᑖᓐᓇ 
ᐃᓇᒍᒪᓕᕐᒥᔭᕋ ᒥᓂᔅᑕ ᑕᑉᑑᓇ, ᑖᒃᑯᓄᖓ 
ᒥᓂᔅᑑᔪᖅ ᐱᕙᓪᓕᐊᔪᓕᕆᔨᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. ᒥᓂᔅᑕ ᑕᑉᑑᓇ, ᒪᑉᐱᕈᑎᓄᑦ 
ᐱᒋᐊᕈᓐᓇᓯᒻᒥᔪᑎᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑉᐳᖓ 
ᑲᑎᒪᑐᐃᓐᓇᖅᑐᓂᑦᑐᖓ ᓴᖅᑭᑎᑦᓯᓂᐊᖅᑐᖓ 
ᑮᓇᐅᔭᖅᑑᑎᔅᓴᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᕐᕌᒍᐊᓄᑦ 2010-2011. 
 
ᑕᒪᓐᓇ ᐱᕕᒃᓴᐅᔪᖅ ᐊᑐᓐᓂᐊᕐᕋᒃᑯ ᑭᖑᓪᓕᕐᒧᑦ 
ᐊᕐᕌᒎᓂᐊᖅᑐᒧᑦ ᑮᓇᐅᔭᖅᑑᑎᔅᓴᑦ ᐸᕐᓇᐅᑏᓪᓗ 
ᐅᖃᐅᑎᒋᓗᒋᑦ. ᓇᓗᓇᐃᕈᑎᒋᓪᓗᒋᓪᓗ 
ᑮᓈᐅᔭᐃᔭᕈᑎᒋᓂᐊᖅᑕᑎᓐᓄᑦ 
ᓯᕗᓪᓕᐊᔾᔨᓯᒪᔭᑦᑎᓐᓄᑦ. 
 
ᐅᖃᕇᓚᐅᖅᑎᓪᓗᖓ ᑭᐅᒍᒪᓂᐊᖅᑯᖓ 
ᐊᐱᖅᓲᑎᒋᔭᑦᓯᓐᓂᒃ ᑖᒃᑯᐊ ᐱᓪᓗᒋᑦ 
ᑮᓇᐅᔭᖅᑑᑎᔅᓴᕗᑦ ᐃᑲᔫᑎᒋᓂᐊᖅᑕᕗᓪᓗ 2010-
2011. 
 
ᐅᓪᓗᒥ ᑖᒃᑯᐊ ᐊᖓᔪᖅᑲᐅᑎᐅᔪᑦ ᐱᓕᕆᕕᒃᑲᓂ. 
ᑖᓐᓇ ᕌᐳᑦ ᓛᖕ ᑐᒡᓕᐊ ᒥᓂᔅᑕᐅᑉ, ᒥᑐᓴᓚ ᑯᓄᒃ, 
ᐃᑲᔪᖅᑎᖓ ᒥᓂᔅᑕᐅᑉ ᑐᒡᓕᖓᑕ ᐱᓕᕆᐊᖃᑦᑐᑦ 
ᐃᖏᕐᕋᔪᓕᕆᓂᕐᒧᑦ, ᐊᒻᒪᓗ ᓯᐅᕆ ᕉ, ᑖᓐᓇ 
ᑐᑭᒧᐊᑦᑎᑦᓯᔨᖓ ᑮᓇᐅᔭᓕᕆᓂᕐᒧᑦ 
ᐊᓪᓚᒡᕕᓕᕆᓂᕐᒧᓪᓗ. ᑖᒃᑯᐊ ᐅᕙᓐᓂᒃ 
ᐃᑲᔪᓐᓂᐊᖅᑐᑦ ᑭᐅᓴᓇᓱᐊᖅᑎᓪᓗᖓ ᐊᐱᖅᑯᑐᓂᒃ. 
 
ᑖᒃᑯᐊ ᑮᓇᐅᔭᖅᑑᑎᔅᓴᑦ ᐊᑐᕐᓂᐊᖅᑕᕗᑦ 
ᑮᓇᐅᔭᓕᐊᓄᑦ ᑐᕌᖓᓗᐊᖅᑐᑦ ᐃᑲᔫᑎᓄᓪᓗ  

ᐊᐅᓚᓂᖓᓄᓪᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. ᑲᑎᓪᓗᒋᑦ ᑮᓇᐅᔭᖅᑑᑎᒃᓴᑦ 
ᓴᖅᑭᑕᐅᖁᔭᒃᑲ 2010-2011 ᐊᕐᕌᒍᐊᓄᑦ 
ᐅᓄᕐᓂᖃᖅᑐᑦ $53,284,000. ᒫᓐᓇ ᐊᕐᕌᒎᔪᒥ 
ᐱᓕᕆᕕᐅᔪᑦ ᑮᓇᐅᔭᖅᑑᑎᖏᑦ ᐅᓄᕐᓂᖃᓚᐅᖅᑐᑦ 
$55,386,000. ᑖᓐᓇ ᓄᑖᖅ ᑮᓇᐅᔭᖅᑑᑎᒃᓴᕗᑦ 
ᒥᑭᓪᓕᒋᐊᖅᐹᓪᓕᖅᑐᖅ $2,102,000 ᓴᓂᐊᓂ 
ᐊᕐᕌᒎᓚᐅᖅᑑᑉ. 
 
ᑖᓐᓇ ᐱᔾᔪᑕᐅᓗᐊᖅᑐᖅ ᒥᑭᓪᓕᒋᐊᕈᑕᐅᔪᓄᑦ 
ᑮᓇᐅᔭᖅᑑᑎᑦᑎᓐᓄᑦ ᐱᐊᓂᒃᑕᐅᓚᐅᕐᒪᑦ 
ᐱᓕᕆᕕᐅᑉ ᐱᓕᕆᐊᕆᔭᖏᑦ ᓄᓇᕗᑦ ᒐᕙᒪᖏᑦᑕ 
ᐃᓚᐅᓂᖏᑦ. ᑖᒃᑯᐊ ᐃᓕᖅᑯᓯᓕᕆᔾᔪᑕᐅᔪᓄᑦ 
ᐊᒻᒪᓗ ᖃᓄᐃᓕᐅᕈᑕᐅᔪᓄᑦ ᑐᕌᖓᔪᑦ 2010-ᒥ 
ᕚᓐᑰᕙᒥ ᐱᙳᐊᕕᔾᔪᐊᖅᑎᓪᓗᒋᑦ. 
 
ᖃᐅᔨᒪᒐᕕᑦ, ᑖᒃᑯᐊ $2,091,000 
ᐱᙳᐊᖅᑐᓕᕆᓂᕐᒨᖓᓪᓗᑎᒃ ᑕᒫᓂ ᐊᕐᕌᒍᒥ. 
$200,000 ᐃᓚᐅᙱᑦᑐᑑᓪᓗᓂ, ᐅᕝᕙᓘᓐᓃᑦ 
$1,891,000 ᐊᑕᐅᓯᐊᖅᓱᒍ ᐊᑐᖅᑕᐅᓚᐅᕐᖓᑦ 
ᐱᐊᓂᒃᑕᐅᓪᓗᓂ ᒫᑦᓯ 31, 2010. ᑕᐃᒪᐸᓗᒃ, 
ᑖᒃᑯᐊ ᑭᖑᓪᓕᖅᐹᒥ ᒐᕙᒪᑐᖃᒃᑯᑦ ᑮᓇᐅᔭᖅᑑᑎᓄᑦ 
$1,331,000-ᖑᓚᐅᖅᑐᑦ ᐊᑐᖅᑕᐅᓂᐊᖅᑐᑦ 
ᐱᐊᓂᒃᑕᐅ ᐱᐊᓂᒍᑕᐅᓗᑎᒃ ᓄᓇᓕᓐᓂᑦ 
ᒥᑭᔫᑎᓄᑦ ᐱᒋᐊᖅᑎᑕᐅᓯᒪᔪᓄᑦ. ᑕᒪᖕᓇ 
ᑮᓇᐅᔭᐃᑦ ᑕᒫᓂᑦᑕᐅᖅ ᐃᓱᓕᓐᓂᐊᖅᑐᑦ ᒫᑦᓯ 31. 
 
ᐊᓯᖏᑦᑕᐅᖅ ᐊᓯᔾᔨᐅᑕᐅᓗᐊᕐᓂᐊᖅᑐᑦ 2010-
2011 ᑮᓇᐅᔭᖅᑑᑎᒃᓴᓂ, ᐅᓄᖅᓯᒋᐊᕈᑕᐅᔪᑦ 
ᑮᓇᐅᔭᑎᒍᑦ. 
 
ᐱᓕᕆᕕᐅᔪᖅ ᑮᓇᐅᔭᖅᑖᑲᓐᓂᖅᓯᒪᒻᒪᑦ 
ᐃᑲᔪᖅᓲᑕᐅᓂᐊᖅᑐᓂᒃ ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦᑕ ᐊᖏᕈᑎᖏᓐᓄᑦ ᑮᓇᐅᔭᓄᑦ 
ᐊᑭᑦᑐᕆᐊᕈᑎᒃᓴᓄᑦ $620,000. 
 
ᐊᒻᒪᑦᑕᐅᖅ, $500,000-ᑲᓐᓂᖅ 
ᐃᑲᔪᖅᓲᑕᐅᓂᐊᕐᒥᔪᖅ ᑕᒪᒃᑯᐊ ᓱᒃᑰᓗᐊᖁᓇᒋᑦ 
ᐸᕐᓇᐅᑕᐅᔪᑦ. 
 
ᑕᒪᒃᑯᐊ ᐃᓚᐅᙱᑦᑐᑑᓗᓂ 
ᑮᓇᐅᔭᖃᕈᑕᐅᓂᐊᖅᑐᑦ ᓇᓪᓕᐊᓐᓄᑦ ᐱᓕᕆᐊᓄᑦ  

ᐃᑲᔫᑎᓄᑦ ᐅᖃᐅᓯᕆᓂᐊᕋᒃᑭᒃ. ᑖᒃᑯᐊ 
ᑮᓇᐅᔭᖅᑑᑎᒃᓴᑦ ᓱᕐᕋᓗᐊᖅᓯᒪᙱᑦᑐᑦ ᑕᐃᑲᙵᓂᑦ 
2009-2010-ᒥᑦ. 
 
2010-2011 ᐱᓕᕆᕕᐅᔪᖅ ᑖᒃᑯᓂᖓ ᒫᓐᓇ 
ᐃᑲᔫᑎᒥᓂᒃ ᓴᖅᑭᓯᓯᒪᐃᓐᓇᓂᐊᖅᑐᖅ. ᑕᒪᒃᑯᐊ 
ᓯᕗᓕᐅᔾᔭᐅᓯᒪᔪᑦ ᑲᔪᓯᓯᒪᐃᓐᓇᖁᓪᓗᒋᑦ 
ᐃᑲᔪᖅᓱᖅᑕᐅᖏᓐᓇᖁᓪᓗᒋᓪᓗ. 
 
ᐅᑯᐊ ᐱᖃᑕᐅᕗᑦ: 
 

• ᑕᒪᒃᑯᐊ ᑲᔪᓯᕙᓪᓕᐊ ᓄᓇᓯᐅᑎᓕᕆᕝᕕᒃ 
ᓚᐃᓴᑖᕐᕕᒃ ᐃᖃᓗᓐᓂ. 

 
• ᑕᐃᒃᑯᐊ, ᓄᑖᑦ ᐋᔩᖃᑎᒌᕈᑕᐅᔪᑦ 

ᐱᓪᓗᒋᑦ ᐊᑦᑕᓇᖅᑐᖃᕆᐊᖃᙱᓐᓂᖓᓂᒃ 
ᐃᖏᕐᕋᔭᕋᓐᓂᒃᑯᑦ. 

 
• ᐊᑐᓕᖅᑎᑕᐅᕙᓪᓕᐊᔪᑦ ᓴᓇᐅᒐᐃᑦ 

ᓴᓇᙳᐊᖅᑐᓕᕆᔩᑦ ᑖᒃᑯᐊ ᓄᓇᕗᑦ 
ᓴᓇᙳᐊᒐᓕᕆᔩᑦ. 

 
• ᐃᖏᕐᕋᑦᑎᐊᖃᑦᑕᕐᓂᖏᑦ ᑖᒃᑯᐊ 

ᐊᑐᓕᖅᑎᑕᐅᓗᑎᒃ ᐸᕐᓇᐅᑏᑦ ᓄᓇᕘᒥ 
ᐅᔭᕋᖅᓯᐅᕐᓂᕐᒧᑦ ᐊᒻᒪ ᐅᔭᕋᕐᓂᐊᓂᕐᒧᑦ 
ᐃᓕᖅᑯᓯᒃ. 

 
• ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑏᑦ 

ᑲᔪᓯᓯᒪᓗᒍ ᐊᑐᓕᖅᑎᑕᐅᖏᓐᓇᕐᓂᓪᓗ 
ᓄᓇᕗᒥ 

 
• ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑏᑦ; ᐊᒻᒪᓗ 

 
• ᐊᑐᓕᖁᔭᐅᓯᒪᔪᑦ ᑖᒃᑯᓇᓂ ᓄᓇᕗᒥ 

ᓇᖕᒥᓂᖃᖅᑐᓂᒃ ᐃᑲᔫᑏᒃ. 
 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᑲᔫᑏᑦ ᓱᕐᕋᔾᔮᖏᑦᑐᑦ 
ᑮᓇᐅᔭᖅᑑᑎᒃᓴᖏᑦ. ᑭᓯᐊᓂ, ᐊᓯᔾᔨᕐᓂᐊᖅᑐᑦ  

ᖃᓄᖅ ᑖᒃᑯᐊ ᐱᓕᕆᕕᐅᔪᑦ ᐱᓕᕆᓂᐊᕐᒪᖔᑕ 
2010-2011. ᓯᕗᓪᓕᖅᐹᒥ ᐅᖃᐅᓯᖃᕈᒪᒐᒪ, 
ᒥᑭᔫᑎᓂᒃ ᐊᓯᔾᔨᐅᑎᐅᕌᖅᔪᑦᑐᓂᒃ ᒫᓐᓇ 
ᐃᑲᔫᑕᐅᔪᓄᑦ ᑮᓇᐅᔭᖅᑐᖃᑦᑕᕐᓂᖏᑦ ᑕᒫᓂ 
2010-11. 
 
ᑕᒫᓂ ᐊᕐᕌᒍᒥ, ᓄᓇᓕᖕᓂ ᐊᖅᑯᑎᖃᕈᓐᓇ 
ᓯᓚᑖᓄᑦ ᐊᖅᑯᑎᓕᐅᕈᑕᐅᒍᓐᓇᖅᑐᑦ 
ᐊᐅᓚᔾᔪᑎᓂᓂᐊᖅᑐᑦ. ᐃᓚᖏᑦ ᓄᓇᓕᒻᒥᐅᑦ 
ᐃᑲᔪᖅᓱᖅᑕᐅᖃᑦᑕᖅᓯᒪᒻᒪᑕ ᐊᖅᑯᑎᓕᐅᖅᑎᓪᓗᒋᑦ 
ᑖᒃᑯᓇᙵᑦ ᐱᓕᕆᕕᐅᑉ 
ᐱᖁᑎᖅᔪᐊᓕᕆᔾᔪᑎᖏᓐᓂᒃ. ᑖᓐᓇ ᐱᓕᕆᕕᐅᔪᖅ 
ᐋᖅᑭᐅᒪᑎᑦᑎᒍᓐᓇᐃᓕᒻᒪᑦ ᐃᑲᔫᑎᓂᒃ ᐱᑕᖃᙱ 
ᑖᒃᑯᓄᖓ ᐱᖁᑎᖅᔪᐊᓂᒃ. 
 
ᑖᒃᑯᐊ ᐊᑐᖅᑕᐅᑦᑎᐊᖃᑦᑕᓚᐅᖅᑐᑦ 
ᐊᖅᑯᑎᓕᐅᕈᑏᑦ. ᑮᓇᐅᔭᓂᒃ ᐱᓕᕆᕕᐅᔪᑦ 
ᓇᓗᓇᐃᖅᓯᕙᓪᓕᐊᓂᐊᖅᑐᑦ 2010-2011 
ᐊᐅᓚᔾᔪᑎᖏᓐᓂ. ᑕᐃᒪ ᒪᑉᐱᒐᖏᓐᓂ K-7-ᒥ 
ᑮᓇᐅᔭᖅᑑᑎᒃᓴᓂ ᐊᒻᒪᓗ ᒪᑉᐱᒐᖅ K10-ᒥ ᑕᒡᕙᓂ 
ᐱᓕᕆᔾᔪᑎᒃᓴᐃᑦ ᐸᕐᓇᐅᑕᐅᓂᖏᓐᓂ. 
ᐊᖅᑯᑎᓕᐅᕐᓂᖅ ᓯᓚᑖᓄᑦ ᓄᓇᓕᓐᓂᑦ 
ᓄᑖᖑᓂᐊᓕᖅᑐᑦ ᑕᒡᕘᓇ ᑮᓇᐅᔭᖃᕐᓗᑎᒃ 
$500,000. ᑖᒃᑯᐊ ᐋᖅᑭᒃᓯᒪᔾᔪᑕᐅᑦᑎᐊᕐᓂᐊᖅᑐᑦ 
ᐱᐅᓯᕚᓪᓕᖅᑕᐅᖁᓪᓗᒋᑦ. 
 
ᑖᒃᑯᐊ ᓴᖅᑭᐅᒪᑎᑕᐅᓂᖏᑦ ᐃᑲᔫᑏᑦ ᐱᔨᑦᓯᕈᑏᓪᓗ 
ᑕᒫᓂ ᐊᕐᕌᒍᒥ ᓴᓂᕐᕙᐃᑲᓐᓂᕐᓂᐊ 
ᓴᓂᕐᕙᐃᑲᓐᓂᕆᐊᖃᓚᐅᕐᒪᑕ ᑖᒃᑯᓄᖓ ᑕᒪᒃᑯᐊ 
ᐊᓯᔾᔨᐅᑕᐅᔪᑦ ᑎᑎᕋᖅᓯᒪᔪᑦ K-7-ᒥ 
ᑮᓇᐅᔭᖅᑑᑎᒃᓴᓂ. 
 
ᑖᒃᑯᐊ ᐅᖅᓯᒋᐊᖅᑕᐅᖁᓪᓗᒋᑦ ᐃᑲᔪᖅᓯᐅᑎᕗᑦ 
ᓄᓇᕗᒻᒥᐅᓄᑦ ᐃᓚᐅᒍᒪᔪᑦ ᓲᕐᓗ ᐅᔭᕋᕐᓂᒃ 
ᕿᓈᔭᕐᓂᒃᑯᑦ ᐅᔭᕋᓐᓂᐊᕐᓂᒃᑯᑦ. ᑖᒃᑯᐊ 
ᐊᖏᓪᓕᒋᐊᖅᓯᒪᓕᖅᑕᕗᑦ ᕿᓈᔭᓐᓂᕐᒥᒃ 
ᐃᑲᔫᑕᐅᖃᑦᑕᖅᑐᑦ ᑕᒫᓂ ᐊᕐᕌᒍᒥ. ᐊᕐᕌᒎᓂᐊᖅᑐᖅ 
ᑖᒃᑯᐊ ᐅᓄᖅᓯᒋᐊᕐᓂᐊᖅᑕᕗᑦ 50-ᐳᓴᒥᒃ 
150,000-ᕈᕐᓗᒋᑦ. ᑕᒪᓐᓇ ᐃᓚᒋᐊᕈᑕᐅᔪᖅ  

ᑲᔪᓯᓯᒪᓂᖓᓄᑦ ᐱᓕᕆᐊᖑᓂᖓ 
ᐊᑐᓕᖅᑎᑕᐅᓂᖓᓄᑦ ᐅᔭᕋᓐᓂᐊᕐᓂᕐᒧᑦ 
ᐸᕐᓇᐅᑕᐅᔪᖅ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ. 
ᑕᒪᒃᑯᐊ ᐅᔭᕋᓐᓂᐊᕐᓂᕐᒧᑦ 
ᐃᓕᓐᓂᐊᕈᑕᐅᕙᓪᓕᐊᔪᑦ. 
 
ᑖᒃᑯᐊ ᐃᓕᖅᑯᓯᓕᕆᔾᔪᑕᐅᔪᑦ ᒪᕐᕉᓕᖓᔪᑦ 
ᐊᖏᓪᓕᒋᐊᖅᑕᐅᔪᑦ. 
 
ᓯᕗᓪᓕᖅᐹᒥ ᑖᒃᑯᐊ ᐅᓄᖅᓯᒋᐊᕈᒪᔪᑦ 
ᐊᐅᓚᔾᔪᑎᖏᓐᓂᒃ ᑕᒪᒃᑯᐊ ᓴᓇᙳᐊᒐᓕᕆᔨᒃᑯᑦ 
ᐱᖃᑦᑕᖅᑕᖏᑦ $100,000-ᒥᒃ  $300,000-ᒧᑦ 
ᐊᑐᖅᑕᐅᒍᓐᓇᕐᓂᐊᕐᖓᑕ ᓄᓇᓖᑦ 
ᐃᓚᐅᓂᖅᓴᐅᓗᑎᒃ. ᑖᒃᑯᐊ ᐊᑐᓕᖅᑎᑕᐅᓂᖏᓐᓄᑦ 
ᓴᓇᙳᐊᒐᓕᕆᓂᕐᒧᑦ ᐸᕐᓇᐅᑏᑦ. 
 
ᑕᐃᒪᑦᑕᐅᖅ ᐅᓄᖅᓯᒋᐊᕈᑕᐅᓗᐊᖅᑐᑦ ᓄᓇᕗᒥ 
ᑕᕐᕆᔭᓕᐅᖅᑏᑦ ᑕᓚᕖᓴᓕᐅᖅᑏᑦ 
ᐱᕙᓪᓕᐊᔪᓕᕆᓂᕐᒧᓪᓗ ᐃᑲᔫᑕᐅᔪᑦ. ᒫᓐᓇᒥᒃ 
$650,000-ᓂᒃ ᑎᑭᓪᓗᒍ $825,000-ᒧᑦ. ᑕᒫᓂ 
ᐊᕐᕌᒍᒥ ᓄᑖᖅ ᓄᓇᕗᒥ ᑕᕐᕆᔭᓕᕆᓂᕐᒧᑦ 
ᐱᕙᓪᓕᐊᑎᑦᓯᔪᐃᖅ ᕿᒥᕐᕈᓚᐅᕐᒪᑕ 
ᑮᓇᐅᔭᓕᐅᕈᑕᐅᒍᓐᓇᕐᓂᖏᑦ ᑕᒪᒃᑯᐊ ᓄᑖᑦ 
ᐃᓕᖅᑯᓯᓕᕆᔾᔪᑕᐅᔪᑦ ᑖᒃᑯᐊ ᑮᓇᐅᔭᐃᑦ 
ᐱᔪᓐᓇᑎᑦᓯᓂᐊᖅᑐᑦ ᑯᐊᐳᕇᓴᒃᑯᓐᓂᒃ ᑕᒪᑐᒥᖓ. 
ᓄᑖᓂᒃ ᓴᖅᑭᑦᓯᓗᑎᒃ ᐃᑲᔫᑎᒃᓴᓂᒃ 2010-2011 
ᐊᒻᒪᓗ ᐊᖏᓪᓕᒋᐊᕐᓗᒋᑦ ᓂᐅᕐᕈᑎᖃᕋᓱᐊᕐᓂᖅ 
ᓄᓇᕗᑦ ᑕᒪᓐᓇ ᑕᕐᕆᔭᓕᐅᕐᕕᐅᑦᓯᐊᕈᓐᓇᕐᓂᖓᓂᒃ. 
 
ᑖᓐᓇ ᐱᓕᕆᕕᐅᔪᖅ ᑲᔪᓯᓯᒪᐃᓐᓇᖅᑐᖅ 
ᓴᙱᑦᑎᑉᐸᓪᓕᐊᒋᓪᓗᓂ ᓇᒻᒥᓂᖃᖅᑐᑦ 
ᑮᓇᐅᔭᓕᐅᕐᓂᖏᓐᓂᒃ. ᑮᓇᐅᔭᖅᑑᑕᐅᓂᐊᖅᑐᑦ 
ᑖᒃᑯᓄᖓ ᓇᒻᒥᓂᖃᖅᑐᓄᑦ ᐱᕙᓪᓕᐊᑎᑦᑎᕕᒻᒥᒃ 
ᐅᓄᖅᓯᒋᐊᖅᑕᐅᓗᑎᒃ $1,050,000-ᒧᑦ 
ᐅᓄᖅᓯᒋᐊᖅᑐᖅ $250,000 ᑕᒪᓐᓇ 
ᖁᕝᕙᕆᐊᕈᑕᐅᓂᐊᕐᒪᑦ ᐊᐅᓚᔾᔪᑎᖏᓐᓄᑦ 
ᑮᓇᐅᔭᖏᓐᓄᑦ ᑕᒪᒃᑯᐊ ᐊᑐᓂᑦ ᐅᐸᒐᕐᕕᐅᔪᑦ 
ᕿᑎᕐᒥᐅᓂᑦ ᓄᓇᓕᖕᓂᑦ ᓯᕗᓂᒃᓴᒧᑦ 
ᑲᑐᔾᔨᖃᑎᒌᓐᓂᕐᒧᑦ. ᑖᓐᓇ ᓇᓕᒧᒋᓕᔭᐅᖁᓪᓗᒍ. 
 
ᐱᓕᕆᕕᐅᔪᖅ ᐅᓄᖅᓯᒋᐊᕆᓂᐊᖅᑐᖅ 
ᐃᑲᔪᖅᓲᑎᒥᖕᓂᒃ ᖃᕋᓴᐅᔭᓕᕆᔾᔪᑎ ᓄᓇᕗᑦ  

Broadband Development ᑯᐊᐳᕇᓴᒃᑯᓐᓂ. 
$200,000-ᒥᒃ $300,000-ᓄᑦ. ᑖᒃᑯᐊ 
ᐊᖏᓪᓕᒋᐊᖅᑕᐅᓂᖏᑦ ᓄᑖᓄᑦ 
ᖃᕋᓴᐅᔭᓕᕆᔾᔪᑏᑦ ᓄᓇᕗᒥ. ᐱᑕᖃᕆᐊᖃᖅᐸᑦ 
ᑖᒃᑯᐊ ᐊᐅᓚᔾᔪᑎᒃᓴᑲᓐᓃᑦ ᐃᑲᔪᖅᓲᑕᐅᓂᐊᖅᑐᑦ 
ᓄᑖᒧᑦ ᐱᓕᕆᐊᒃᓴᒧᑦ. 
 
ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᓄᒃᑕᐅᓯᕆᓂᕐᒧᓪᓗ 
ᐱᓕᕆᔾᔪᑎᐅᔪᑦ ᑮᓇᐅᔭᖅᑐᕈᑎᒃᓴᐃᑦ 
ᐅᓄᖅᓯᒋᐊᖅᑐᑦ $1,175,000-ᓕᕐᖢᑎᒃ. ᑖᒃᑯᐊ 
ᑎᑭᑕᐅᓂᐊᖅᑐᖅ ᒥᒃᖠᒋᐊᖅᑕᐅᓗᑎᒃ ᑳᓐᑐᕌᒃᓄᑦ 
ᐱᔨᑦᓯᕈᑎᒃᓴᐅᔪᑦ ᐊᑐᕈᒫᖅᑐᑦ ᐊᒻᒪᓗ ᑎᒥᐅᔪᓄᑦ 
ᒥᐊᓂᖅᓯᓂᕐᒧᑦ ᑮᓇᐅᔭᓕᐅᕈᑎᖃᕐᓂᕐᒧᓪᓗ 
ᐱᕙᓪᓕᐊᔪᓕᕆᔨᐅᔪᓄᑦ. ᐊᑐᕐᓗᑎᒡᓗ 
ᐃᓐᓄᒃᓯᒪᙱᑦᑐᓄᑦ ᐃᖅᑲᓇᐃᔮᒃᓴᓄᑦ 
ᐊᑭᓕᖅᓯᔾᔪᑎᐅᖃᑦᑕᖅᑐᑦ ᑮᓇᐅᔭᒃᓵᓄᑦ ᐃᓗᐊᓂ 
ᐱᓕᕆᕕᐅᔪᑦ. ᑖᒃᑯᐊ ᐱᓕᕆᕝᕕᐅᔪᑦ 
ᐱᓕᕆᓂᒃᓴᐅᓂᐊᖅᑐᑦ ᑮᓇᐅᔭᑭᓐᓂᖅᓴᐅᓕᕐᓗᑎᒃ. 
 
ᐃᓚᒋᓪᓗᓂᐅᒃ ᐱᐅᓯᒋᐊᖅᑕᐅᓗᑎᒃ ᐱᓕᕆᐊᒃᓴᐃᑦ 
ᐱᔨᑦᑎᕈᑏᓪᓗ ᐱᓕᕆᕝᕕᐅᑉ 
ᐃᓱᒪᒃᓴᖅᓯᐅᕈᑎᒋᔭᖏᑦ ᐋᖅᑭᔅᓱᐃᓕᖅᑎᓪᓗᒋᑦ. 
ᐊᑐᕈᒫᖅᑐᓂᒃ 2010-11ᒧᑦ ᑖᒃᑯᐊ 
ᓯᕗᒧᐊᒃᑎᑕᐅᑦᑎᐊᖁᓪᓗᒋᑦ ᑐᕌᒐᔅᓴᕗᑦ ᐊᒻᒪ 
ᑐᙵᕕᒋᔭᕗᑦ ᐃᑲᔪᖅᑐᐃᓂᐊᕐᒪᑕ ᒐᕙᒪᒃᑯᑦ 
ᑕᐅᑐᙳᐊᖅᑕᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᑕᒪᑉᑕᑯᓐᓂ. ᐱᓕᕆᐊᒃᓴᓄᑦ ᐸᕐᓇᐅᑎᒋᔭᐅᔪᖅ 
2010-2011 ᐱᓕᕆᕝᕕᖓ ᐃᖏᕐᕋᔾᔪ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐱᖓᓱᓂᒃ 
ᓯᕗᓪᓕᐅᔾᔨᓯᒪᖕᒪᑕ ᐊᐅᓚᔾᔭᒃᑕᐅᓂᐊᖅᑐᓂᒃ. 
 
ᓯᕗᓪᓕᖅᐹᖅ ᐸᕐᓇᐅᑎᐅᔪᓂᒃ ᐅᓇ: 
“ᐊᔪᖅᓴᖏᓐᓂᖅᓴᐅᓕᕐᓗᑎᒃ.” ᐊᒻᒪᓗ 
ᑳᖏᓐᓂᖅᓴᐅᓕᕐᓗᑎᒃ ᐅᐸᓗᖓᐃᔭᐅᑎᐅᔪᓂᒃ 
ᐊᒻᒪᓗᒃᑕᐅᖅ ᐊᑐᓕᖅᑎᑦᑎᓗᑎᒃ ᑕᒪᒃᑯᓂᖓ 
ᐋᖅᑮᒋᐊᕈᑎᐅᓂᐊᖅᑐᓂᒃ ᑳᖃᑦᑕᖅᑐᑦ 
ᐊᔪᖅᓴᖃᑦᑕᖅᑐᓪᓗ ᐊᔪᖅᓴᖏᓐᓂᖅᓴᐅᖁᓪᓗᒋᑦ 
ᐱᓕᕆᕝᕕᒃ ᑐᓂᔭᐅᓯᒪᔪᑦ ᐊᑕᐅᓯᐊᕐᓗᑎᒃ 
ᐊᑐᕈᒫᖅᑐᓂᒃ $500,000-ᓂᒃ. ᑖᒃᑯᐊ ᑮᓇᐅᔭᐃᑦ 
ᐅᓂᒃᑳᕆᔭᐅᓯᒪᔪᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 
ᒪᑉᐱᒐᖅ K-2-ᒥ ᑕᐃᔭᐅᓯᒪᓪᓗᑎᒃ ᓄᓇᕗᒥ 
ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᓕᕆᕝᕕᖓᓐᓂ. 
 
ᒫᓐᓇᐅᔪᖅ ᑖᒃᑯᐊ ᐃᓗᓕᕆᔭᖏᑦ ᐸᕐᓇᒃᑕᐅᓯᒪᔪᑦ 
ᐊᑐᕈᒫᖅᑐᑦ $500,000-ᓂᒃ 2010-2011-ᒥ  

ᐸᕐᓇᒃᑕᐅᕙᓪᓕᐊᔪᑦ. ᒫᓐᓇᐅᓂᖓᓂ ᑖᒃᑯᐊ 
ᓴᓂᕐᕙᖅᑕᐅᓗᑎᒃ ᑮᓇᐅᔭᐃᑦ ᑕᒡᕘᓇ ᐊᑎᖃᕐᓗᑎᒃ 
ᓇᓗᓇᐃᖅᓯᔪᑦ ᓯᕗᒃᑲᖅᑕᖅᑎᐅᓂᖓᓂᒃ 
ᐱᓕᕆᕕᕗᑦ ᑐᑭᒧᐊᒃᑎᑦᑎᔨᐅᓪᓗᑎᒃ 
ᓴᓇᔭᐅᓂᐊᖅᑐᓄᑦ ᐃᖅᑲᓇᐃᔭᖅᑕᖏᓐᓄᓪᓗ 
ᐊᓯᖏᓐᓄᑦ ᐱᓕᕆᕝᕕᐅᔪᓂᒃ ᐃᓄᐃᑦ 
ᑎᒥᖁᑎᖏᓐᓄᑦ ᒐᕙᒪᒃᑯᓐᓄᑦ ᐊᒻᒪᓗ 
ᒐᕙᒪᐅᙱᑦᑐᑦ ᑎᒥᖁᑎᒋᔭᖏᓐᓄᑦ ᓇᒻᒥᓂᕐᓗ 
ᐱᔅᓂᔅ-ᖃᖅᑐᓄᑦ. ᑖᒃᑯᐊ ᐃᓚᐅᔪᐃᓐᓇᐅᓪᓗᑎᒃ 
ᑖᒃᓱᒥᖓ ᐱᒻᒪᕆᐅᔪᒥᒃ ᐱᓕᕆᐊᒧᑦ. 
 
ᑐᒡᓕᐊᓂ ᐱᓕᕆᕕᐅᔪᖅ ᐱᓕᕆᓪᓗᐊᑕᖃᑕᐅᔪᖅ 
ᑕᒪᑉᑕᒧᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᓂᑦ 
ᓯᕗᓪᓕᐅᔾᔭᐅᓗᑎᑦ ᐅᓄᖅᓯᒋᐊᖃᑕᐅᖁᔭᐅᓪᓗᑎᑦ 
ᐃᑲᔫᑎᐅᔪᑦ ᐃᓕᖅᑯᓯᓕᕆᓂᕐᒧᑦ ᓴᓇᓐᖑᐊᒐᓄᓪᓗ 
ᑕᒪᒃᑯᐊ ᐅᓄᖅᓯᒋᐊᒃᑲᓐᓂᖁᓪᓗᒋᑦ. ᐊᒻᒪᓗᑦᑕᐅᖅ, 
ᐱᓕᕆᕝᕕᐅᑉ ᑐᒃᓯᕋᐅᑎᒋᔭᖓ ᐅᓄᖅᓯᒋᐊᖁᓪᓗᒋᑦ, 
ᐃᑲᔪᖅᑐᐃᓂᕆᔭᖓ ᓄᓇᕗᒻᒥ ᓴᓇᓐᖑᐊᖅᑏᑦ 
ᑲᑐᔾᔨᖃᑎᒌᒋᔭᖏᓐᓂ ᓄᓇᕗᒻᒥᓗ ᐊᔾᔨᓕᐅᕆᔩᑦ 
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐅᔪᖅ 
ᑲᔪᓯᔭᐅᖁᓪᓗᒋᑦ ᐊᑐᕈᒫᖅᑐᑦ ᐊᑐᓕᖅᑎᑦᑎᓂᕐᒧᑦ 
ᑕᒪᒃᓄᖓ ᐅᐸᓗᖓᐃᔭᐅᑎᓄᑦ.  
 
ᐱᓕᕆᕕᐅᔪᖅ ᒫᓐᓇ ᕿᒥᕐᕈᓇᓕᖅᑐᖅ ᑕᒪᒃᑯᓂᖓ 
ᓄᑖᓂᑦ, ᓴᓇᓐᖑᐊᓂᕐᒧᑦ ᐱᕙᓪᓕᐊᑎᑦᑎᔾᔪᑎᐅᔪᑦ 
ᐊᒻᒪᓗ $425,000 ᐊᑐᖅᑕᐅᔪᒫᖅᑐᑦ 
ᐱᐅᓯᒋᐊᕈᑕᐅᓂᐊᖅᑐᓪᓗ ᐱᓕᕆᔾᔪᑕᐅᔪᓄᑦ 
ᑕᒪᒃᑯᓄᖓ ᐊᕐᕌᒍᒋᔭᑦᑎᓐᓂ. ᐱᓕᕆᕕᐅᔪᖅ 
ᕿᒥᕐᕈᓇᓕᖅᑐᖅ ᑮᓇᐅᔭᖅᑐᕈᑎᔅᓴᑲᓐᓂᕐᓂᑦ 
ᐊᑐᖅᑕᐅᒐᔭᖅᑐᓂᑦ ᓴᓇᓐᖑᐊᖅᑏᑦ 
ᑎᒥᖁᑎᒋᔭᖏᓐᓄᑦ ᐅᐸᓗᖓᐃᔭᐃᓗᑎᓪᓗ 
ᑮᓇᐅᔭᓂᑦ ᐊᑐᕈᒫᕐᓂᖏᓐᓄᑦ. ᑕᒪᒃᑯᐊ ᐱᓗᐊᖅᑐᒥ 
ᑎᒥᐅᔪᑦ ᑮᓇᐅᔭᖃᖅᑎᑦᑎᖃᑦᑕᖅᑐᑦ 
ᖁᕕᐊᓱᒍᑎᖃᕐᓂᕐᒧᑦ ᐃᓕᖅᑯᓯᕐᓂᑦ ᓄᓇᓕᓐᓂᓪᓗ 
ᓴᓇᓐᖑᐊᖅᑎᐅᔪᓂᑦ.  
 
ᑭᖑᓪᓕᖅᐹᒥ, ᐱᓕᕆᕕᐅᔪᖅ, ᓯᕗᒃᑲᑕᖅᑎᐅᔪᖅ 
ᐱᖓᔪᖓᓐᓂ ᑕᒪᑉᑕᓄᑦ ᐸᕐᓇᐅᑎᒋᔭᐅᔪᓂᑦ 
ᓯᕗᓪᓕᐅᔾᔭᐅᓯᒪᔪᑦ, “ᐃᑲᔪᖅᑐᐃᖁᓪᓗᒋᑦ 
ᓄᓇᓕᓐᓂ ᑮᓇᐅᔭᓕᐅᕈᑎᒋᔭᐅᒐᓱᐊᖅᑐᓂᑦ.” 
 

ᐱᓕᕆᕝᕕᐅᔪᖅ, ᐅᖃᖅᑲᐅᒐᒪᐃᓛᖅ, 
ᐅᓄᖅᓯᒋᐊᖅᑎᑦᑎᓯᒪᔪᖅ ᑮᓇᐅᔭᖅᑐᕈᑎᔅᓴᖏᓐᓄᑦ 
ᒥᑭᑦᑑᑏᑦ ᐱᓯᓂᔅᓯᖑᔪᑦ ᓄᓇᓕᓐᓂ 
ᐱᕙᓪᓕᐊᖁᓪᓗᒋᑦ ᐊᑐᕐᓗᑎᑦ ᐱᓯᓂᔅ 
ᐱᕙᓪᓕᐊᑎᑦᑎᔨᓄᑦ ᐱᓕᕆᐊᔅᓴᓄᑦ. 
 
ᑕᒪᒃᑯᐊ ᒥᑭᑦᑑᑎᑦ ᐃᑲᔪᖅᑕᐅᔪᑦ ᐱᓯᓂᓯᖑᔪᑦ 
ᐅᐸᓗᖓᐃᔭᐅᑎᓕᐅᖅᑕᐅᓯᒪᓪᓗᑎᑦ 
ᑮᓇᐅᔭᖅᑐᕈᑎᓂᐊᖅᑕᖏᑦ ᐃᑲᔪᖅᑐᕐᓂᐊᕐᒪᑕ 
ᓄᓇᓕᓐᓃᑦᑐᓂᑦ ᐱᓯᓂᔅᓯᖑᔪᓂᑦ ᑎᒥᐅᔪᓂᓪᓗ.  
 
ᐱᓕᕆᕕᐅᔪᖅ ᒫᓐᓇᐅᔪᖅ ᐃᑲᔪᖅᑐᐃᔪᖅ 
ᐊᐅᓚᔾᔪᑎᖏᓐᓂ ᐊᑐᕈᒫᖅᑕᖏᓐᓂ 
ᐊᒡᒍᖅᑐᖅᓯᒪᓂᕐᒧᑦ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᓇᐅᑦᑎᔅᓱᐃᓂᕐᒧᑦ 
ᑲᑎᒪᔨᕋᓛᑦ ᐊᑐᖅᑕᐅᓪᓗᑎᑦ. ᓄᓇᓕᓐᓂ 
ᑭᒡᒐᑐᖅᑎᖃᕐᓂᐊᖅᑐᑦ ᐅᔭᕋᓐᓂᐊᖅᑐᓕᕆᔨᒃᑯᓐᓂ, 
ᒐᕙᒪᒃᑯᓐᓂ, ᐃᓄᐃᑦ ᑎᒥᖁᑎᒋᔭᖏᓐᓂ 
ᐅᖃᐅᓯᕆᔭᐅᓂᐊᕐᒪᑕ ᐊᒃᑐᐃᓂᕆᔭᖏᑦ ᑕᒪᒃᑯᐊ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᑦ 
ᖃᐅᔨᒋᐊᕐᓗᑎᓪᓗ ᓄᓇᓕᓐᓂ 
ᐃᓚᐅᓂᖅᓴᐅᖁᓪᓗᒋᑦ ᐃᑲᔪᕈᑎᐅᖃᑦᑕᖅᑐᑦ 
ᑕᒪᒃᑯᓇᓐᖓᑦ ᐱᓕᕆᐊᓂᑦ.  
 
ᑖᒃᑯᐊ ᐊᑐᓕᖅᑎᑦᑎᕙᓪᓕᐊᖏᓐᓇᖅᑐᑦ 
ᐅᐸᓗᖓᐃᔭᐅᑎᓂᑦ, ᐱᓗᐊᖅᑐᒥ ᐸᕐᓇᐅᑎᑦ 
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᕿᓂᕐᓂᕐᒧᑦ, ᐊᒻᒪᓗ 
ᐅᐸᓗᖓᐃᔭᐅᑎᖃᕐᓂᕐᒧᑦ ᓴᓐᖓᑎᑦᑎᒋᐊᕐᓂᐊᖅᑐᑦ 
ᓄᓇᓕᓐᓂ ᑮᓇᐅᔭᓕᐅᕈᑎᐅᖃᑦᑕᖅᑐᓂᑦ.  
 
ᐱᓕᕆᕕᐅᔪᖅ ᐃᑲᔪᖅᑐᖅ ᓴᓇᔭᐅᔪᓂᑦ ᓄᓇᕗᒻᒥ 
ᖃᕋᓴᐅᔭᒃᑯᑦ ᓱᒃᑲᓕᒋᐊᕐᓂᕐᒧᑦ ᑯᐊᐳᕇᓴᕆᔭᖏᓐᓂ. 
ᑕᒪᒃᑯᐊ ᖃᕋᓴᐅᔭᒃᑯᑦ ᐱᑐᕝᕕᐅᖃᑦᑕᖅᑐᑦ 
ᐱᐅᓯᒋᐊᖁᓪᓗᒋᑦ ᓄᓇᕗᒻᒥᐅᓂᑦ. ᐊᒻᒪᓗᑦᑕᐅᖅ, 
ᑐᓴᒐᒃᓴᓂᑦ ᐊᒥᖅᑳᖃᑦᑕᖁᓪᓗᒋᑦ ᐊᒻᒪ 
ᓇᓗᓇᐃᖅᓯᖃᑦᑕᖁᓪᓗᒋᑦ ᓄᑖᓂᑦ ᑕᐃᒃᑯᐊ 
ᐱᓯᓂᔅᓯᖃᖅᑐᒧᑦ ᐱᓕᕆᖃᑕᐅᓂᐊᕐᒪᑕ.  
 
ᖃᐅᔨᒪᔪᐃᓐᓇᐅᒐᑦᑕ, ᐱᕙᓪᓕᐊᑎᑕᐅᓂᖏᑦ 
ᓄᓇᓕᓐᓂ ᑮᓇᐅᔭᓕᐅᕈᑎᖃᕋᓱᐊᕐᓂᖅ 
ᑐᓐᖓᕕᖃᕐᒪᑦ ᐋᖅᑭᐅᒪᐃᓐᓇᓂᕐᒧᑦ ᐊᒻᒪᓗ 
ᐱᐅᓯᒋᐊᖅᑕᐅᓂᖏᑦ ᐊᑦᑕᓇᓐᖏᓪᓗᑎᑦ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑦᑎᖅᑕᐅᖃᑦᑕᕐᓗᑎᑦ ᑕᒪᒃᑯᐊ ᐅᓯᔭᐅᔭᕆᐊᓖᑦ 
ᓄᓇᓕᓐᓂᓗ ᓄᑦᑕᐅᓯᕆᔾᔪᑎᐅᖃᑦᑕᖅᑐᑦ.  
 
2010-2011-ᒥᑦ ᐱᓕᕆᔾᔪᑕᐅᓂᐊᖅᑐᑦ ᑕᒪᑐᒥᖓ 
ᐅᓄᑲᓪᓚᑦᑐᓂᑦ ᐱᓕᕆᐊᔅᓴᓂᑦ. ᐃᓚᖏᓪᓗ 
ᐊᑭᑐᔪᖅᑐᕈᑎᔅᓴᐅᔪᑎᑦ ᐱᓕᕆᐊᔅᓴᐃᑦ ᑕᒫᓂ 
ᐸᕐᓇᐃᔾᔪᑏᑦ ᒥᐊᓂᖅᔪᑏᓪᓗ ᐱᓕᕆᐊᔅᓴᓄᑦ 
ᐱᓕᕆᔭᐅᖃᑦᑕᕐᖓᑕ ᐱᓕᕆᕝᕕᐅᑉ 
ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ ᐊᒃᑐᐃᓂᖃᕐᒪᑕ 
ᐱᓕᕆᕝᕕᐅᑉ ᐊᐅᓚᓂᕆᔭᖏᓐᓄᑦ 
ᐊᑐᕈᒫᖅᑕᖏᓄᓪᓗ. ᑖᒃᑯᐊ ᓄᑦᑕᐅᓯᕆᓂᕐᒧᑦ 
ᐱᓕᕆᔾᔪᑎᐅᓂᐊᖅᑐᑦ ᐱᖃᓯᐅᔾᔨᓯᒪᔪᑦ ᐅᑯᓂᖓ: 
 

• ᐃᖅᑲᓈᖅᑕᐅᓗᑎᑦ ᑲᓇᑕᒥ 
ᓄᑦᑕᐅᓯᕆᔨᒃᑯᑦ ᖃᐅᔨᓴᐃᔾᔪᑎᒋᔭᖓ. 
ᐊᒻᒪ, ᐅᒥᐊᖅᔪᐊᒃᑯᑦ 
ᐃᖏᕐᕋᕐᕕᐅᖃᑦᑕᓂᐊᖅᑐᖅ ᐊᒻᒪᓗᑦᑕᐅᖅ 
ᖃᐅᔨᓴᐃᒡᒍᑎᒃ ᐊᒡᒍᑐᖅᓯᒪᓂᕐᒥᑦ 
ᑐᓚᑦᑕᕕᒻᒥ. 

 
• ᓴᓇᓗᑎᑦ ᓇᓗᓇᐃᖅᓯᒪᔪᓂᑦ 

ᓴᓇᒪᓂᕆᓂᐊᖅᑕᖏᑦ ᐃᖃᓗᓐᓂ 
ᑐᓚᑦᑕᕐᕕᐅᒐᔭᖅᑐᖅ.  

 
• ᐊᐅᓚᔾᔭᐃᒋᐊᕐᓗᑎᑦ 

ᑎᑎᕋᐅᔭᖅᓯᒪᓂᖓᓂ ᐃᖃᓗᒃᑑᑦᑎᐊᕐᒥ 
ᒥᑦᑕᕐᕕᒻᒥ ᐱᐅᓯᒋᐊᕈᑕᐅᓂᐊᖅᑐᓂᑦ. 

 
• ᐱᔭᕇᖅᑕᐅᓗᑎᓪᓗ ᑎᑎᕋᐅᔭᖅᓯᒪᔭᖏᑦ 

ᓂᕈᐊᖅᑕᐅᓗᓂ ᓄᓇ ᓇᓂᓂᐊᕐᒪᖔᖅ 
ᐃᖃᓗᓐᓂ ᒥᑦᑕᕐᕕᒋᓂᐊᖅᑕᖓ 
ᓴᓇᔭᐅᓗᓂᓗ.  

 
• ᐊᑐᓕᖅᑎᑦᑎᓗᑎᓪᓗ 

ᐊᑦᑕᓇᔾᔭᐃᓯᒪᔾᔪᑎᐅᓂᐊᖅᑐᓂᑦ 
ᒥᑦᑕᕐᕕᓕᒫᓂᑦ ᓄᓇᕗᒻᒥ ᒪᓕᓯᒪᓗᑎᑦ 
ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 
ᒪᓕᒐᖏᓐᓂ. 

 
• ᕿᒥᕐᕈᓇᑦᑕᐅᓗᑎᑦ ᖃᖓᑕᓲᒃᑯᕕᒻᒥ 

ᑮᓇᐅᔭᖃᖅᑎᑦᑎᔾᔪᑎᐅᖃᑦᑕᖅᑐᖅ 
ᐱᐅᓯᒋᐊᕈᑕᐅᓗᑎᑦ. ᓈᓚᐅᓯᕆᔨᖏᓐᓄᑦ 
ᓄᓇᓕᖏᓐᓄᓪᓗ ᑖᒃᑯᐊ 
ᑮᓇᐅᔭᖅᑐᕈᑎᔅᓴᖏᑦ ᓄᓇᓕᓐᓂ 
ᒥᑦᑕᕐᕕᒻᒥ ᐊᔾᔨᒌᖁᓪᓗᒋᑦ 
ᐊᖑᒻᒪᑎᖁᓪᓗᒋᓪᓗ ᓄᓇᓕᓐᓂᕐᒥᐅᑦ 
ᑭᓐᖒᒪᔭᖏᓐᓂ.  

 

ᑖᒃᑯᐊ ᑎᒍᓚᐅᖅᓯᒪᒐᒃᑭᑦ ᒥᓂᔅᑕᐅᕝᕕᒋᔭᕐᓄᑦ. 
ᖃᐅᔨᓯᒪᒐᑦᑕ ᓄᑦᑕᐅᓯᕆᓂᕐᒧᑦ ᐱᖁᑎᖅᔪᐊᖁᑏᑦ, 
ᑕᒪᓐᓇ ᑐᓗᑦᑕᐅᑎᐅᖃᑦᑕᕐᒪᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ 
ᐱᕙᓪᓕᐊᑎᑦᑎᓂᕐᒧᑦ. ᐊᒻᒪ 
ᐃᖅᑲᓇᐃᔭᖃᑎᒋᓂᐊᖅᑕᒃᑲ ᐱᓕᕆᕕᑦᑕ 
ᒥᓂᔅᑕᐅᖃᑎᒃᑲᓗ ᒪᓕᒐᓕᐅᖅᑎᐅᔪᓪᓗ ᐊᒻᒪ 
ᒐᕙᒪᐅᔪᑦ. ᑖᒃᑯᐊ ᓄᓇᕗᒻᒥ ᓄᑦᑕᐅᓯᕆᓂᕐᒧᑦ 
ᑭᓐᖒᒪᔭᐅᔪᑦ ᐃᓕᓴᕆᔭᐅᖁᓪᓗᒋᑦ 
ᓯᕗᓪᓕᐅᔾᔭᐅᓯᒪᓂᖏᓐᓂ. 
 
ᐱᓕᕆᕕᐅᔪᖅ ᐊᒃᓱᐋᓗᒃ ᕿᓚᓈᖅᓯᒪᔪᓂᑦ 
ᐱᓕᕆᐊᔅᓴᖃᕐᒪᑕ 2010-2011 ᐊᖏᔫᑕᐅᔪᓂᑦ. 
ᐃᒃᓯᕙᐅᑖᖅ, ᑕᕝᕙᓂ ᑕᒪᑉᑕᑯᓐᓂ ᐸᕐᓇᐅᑎᓂ 
ᓯᕗᓪᓕᐅᔾᔭᐅᓯᒪᔪᑦ ᐱᐅᓯᒋᐊᖅᑎᑕᐅᔪᒪᓪᓗᑎᒃ 
ᐊᕐᕌᒍᑦ ᐱᖓᓱᑦ ᐃᓗᐊᓂ. ᑮᓇᐅᔭᕗᑦ 
ᐊᒥᒐᕋᓗᐊᖅᑎᓪᓗᒋᑦ ᐅᑉᐱᕈᓱᒃᑐᖓ 
ᐸᕐᓇᐃᑦᑎᐊᖃᑦᑕᕈᑦᑕ ᐱᓕᕆᕝᕕᐅᔪᖅ 
ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ ᐱᔭᕇᕋᓱᒃᑎᓪᓗᒋᑦ 
ᓯᕗᓪᓕᐅᑎᓯᒪᔭᖏᓐᓂᒃ.  
 
ᐃᒃᓯᕙᐅᑖᖅ, ᑐᙵᓱᒃᑎᑦᑎᕗᖓ ᐊᐱᖅᑯᑎᒃᓴᓂᒃ 
ᐅᖃᐅᓯᒃᓴᓂᓪᓗ 2010-2011ᒥ 
ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓄᑦ, ᐊᒻᒪᓗ, 
ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕝᕕᑦᑕ 
ᑮᓇᐅᔭᓕᕆᔾᔪᑎᖃᕋᓱᐊᕐᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᓅᑦᑕᐅᓯᕆᓂᕐᒧᓪᓗ.  
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ, 
ᐃᖅᑲᐃᑎᒋᐊᒃᑲᓐᓂᕈᒪᕙᒋᑦ, ᐊᕐᕌᓂ 
ᐅᖃᐅᑎᒋᐊᔪᒐᓗᐊᕐᒥᒐᒃᑭᑦ ᑖᒃᑯᐊ ᐊᐅᓚᔾᔪᑎᓂᒃ 
ᕿᒥᕐᕈᒐᑦᑕ ᐊᑭᑐᔪᖅᓯᐅᑎᐅᙱᑦᑐᓂᒃ. 
ᐊᑭᑐᔪᖅᓯᐅᑎᓂᒃ ᒪᑐᐃᖅᓯᑲᓐᓂᑐᐃᓐᓇᐸᒃᑲᕕᑦ 
ᑲᒪᒋᔭᕆᐊᖃᙱᑕᑦᑎᓐᓂᒃ ᑕᕝᕙᓂ ᑲᑎᒪᕕᑦᑎᓐᓂ. 
 
ᑕᐃᒫᒃ ᐃᖅᑲᐃᑎᒋᐊᒃᑲᓂᖅᑲᒋᑦ ᓯᕗᓂᑦᑎᓐᓂᖃᐃ, 
ᑕᒪᒃᑯᐊ ᐊᑭᑐᔪᖅᓯᐅᑏᑦ ᐅᑭᐊᖅ 
ᑲᑎᒪᔾᔪᑎᒋᓛᕐᒥᒐᑦᑎᒍ ᑕᐃᒫᒃ 
ᐃᖅᑲᓇᐃᑎᒋᐊᒃᑲᓐᓂᕋᓱᓕᖅᑲᒋᑦ. 

ᑖᒃᑯᓄᖓ ᐱᒋᐊᓚᐅᙱᓂᑦᑎᓐᓂᒃ, ᒥᓂᔅᑕ ᑕᑉᑑᓇ 
ᐃᓇᑦᑎᒋᐊᕈᒪᓂᐊᖅᑮᑦ ᐅᕙᒍᑦ ᓵᖓᓅᕐᓂᐊᖅᑐᓂᒃ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᒫᒃ ᑖᒃᑯᐊ 
ᑭᒃᑰᓂᐊᕐᒪᖔᑕ ᑕᒪᐅᙵᖅᑎᑕᐅᒋᐊᖃᕐᓂᐊᒥᒻᒪᑕ. 
 
ᑲᑎᒪᔨᐅᖃᑎᒃᑳ ᖃᓄᐃᔅᓴᙱᓚᓰ ᑖᒃᑯᐊ 
ᐃᓚᖃᕈᓐᓇᖁᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑕᒪᐅᙵᕐᖓᑕ. ᒥᓂᔅᑕ 
ᑕᑉᑑᓇ, ᑖᒃᑯᐊ ᑭᒃᑰᒻᒪᖔᑕ ᓇᓗᓇᐃᕈᓐᓇᕈᕕᒋᑦ 
ᐃᕝᕕᑦ ᓴᓂᐊᓃᑦᑐᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓂᑦᑐᖅ ᒍᐊᑕᓐ ᒪᑲᐃ, 
ᑐᖏᓕᕐᒪ ᐃᑲᔪᖅᑎᖓ ᐱᕙᓪᓕᐊᔪᓕᕆᓂᕐᒧᑦ, 
ᑕᓕᖅᐱᓐᓂ ᑐᖏᓕᕆᔭᕋ ᕚᕝ ᓛᖕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑖᓐᓇ 
ᐃᔅᓯᕙᐅᑕᕆᔭᐅᔪᖅ ᑖᒃᑯᓄᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᓄᓇᓕᓐᓄᑦ 
ᑲᑎᒪᔨᕋᓛᖏᓐᓄᑦ ᒥᔅᑕ ᕋᒻᐴᑦ, ᐱᒋᐊᕈᓐᓇᓯᒻᒥᔪᑎᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᙵᓱᑦᑎᑉᐸᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  
 
ᖁᕕᐊᓱᒃᐳᖓ ᒪᑐᐃᖅᓯᕐᓂᕐᒧᑦ ᐅᖃᐅᓯᖃᕈᓐᓇᕋᒪ 
ᑭᒡᖓᖅᑐᕐᓗᒋᑦ ᑲᑎᒪᔨᖃᓛᑦ ᓄᓇᓕᓕᕆᓂᕐᒧᑦ,  

ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᑎᓪᓗᒋᑦ 2010-
2011 ᑮᓇᐅᔭᖅᑑᑎᒃᓴᓄᑦ ᐊᒻᒪ 2010-2013 
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᕙᓪᓕᐊᔪᓕᕆᔨᒃᑯᑦ, 
ᐃᖏᕐᕋᔪᓕᕆᔨᒃᑯᓪᓗ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ ᐱᓕᕆᕕᐅᑉ 
2010-2011 ᐊᐅᓚᔾᔪᑎᖏᑦ, ᐋᖅᑭᐅᒪᔾᔪᑎᖏᓪᓗ 
ᑮᓇᐅᔭᖅᑑᑎᒃᓴᑦ ᐅᓄᕐᓂᖏᑦ $53.284 ᒥᓕᔭᓐ 
ᐅᓄᕈᓐᓃᖅᐹᓪᓕᖅᓯᒪᖕᒪᑕ 1.43% ᑕᐃᒪᓐᖓᓂᒃ 
ᓴᖅᑭᑎᑕᐅᓚᐅᕐᒪᑦ ᐱᓕᕆᕕᐅᑉ 2009-2010 
ᑮᓇᐅᔭᖅᑑᑎᒃᓴᖏᓐᓂ. ᑖᓐᓇ 
ᐅᓄᖁᓐᓃᖅᐹᓪᓕᕈᑕᐅᔪᖅ ᓴᖅᑭᑎᑕᐅᓯᒪᔪᖅ 
ᐃᓚᖓᑦ ᓄᖑᐊᓄᑦ ᑮᓇᐅᔭᖅᑑᑎᒃᓴᑦ 
ᓴᓂᕐᕙᖅᑕᐅᓚᐅᖅᑐᑦ ᑐᕌᖓᓂᐊᖅᑎᓪᓗᒋᑦ 
ᒐᕙᒪᒃᑯᑦ ᐃᓚᐅᓂᖏᓐᓄᑦ 2010 ᕚᓐᑰᕙᒥ 
ᐅᑭᐅᒃᑯᑦ ᐱᓐᖑᐊᕐᕕᒡᔪᐊᓂᕐᒧᑦ. ᑖᒃᑯᐊ ᐅᓄᕐᓂᖏᑦ 
ᐃᓂᐅᒧᑦ ᐱᓕᕆᕕᐅᔪᒥ ᐅᓄᕐᓂᖃᕐᒪᑕ 130. ᑖᓐᓇ 
ᐅᓄᖅᓯᒋᐊᖅᓯᒪᖕᒪᑦ 24.5 ᐃᖅᑲᓇᐃᔭᖅᑎᓂᒃ 
ᑕᒡᕙᓐᖓᑦ 2004-2005 ᐱᓕᕆᐊᒃᓴᑦ 
ᐸᕐᓇᐅᑎᖏᓐᓂ. 
 
ᒥᓂᔅᑕ ᓯᕗᕋᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᒧᑦ ᓴᖅᑭᑎᑦᓯᔪᓐᓇᓚᐅᕐᒪᑕ 
ᖃᑦᓯᑲᓪᓚᖕᓂᑦ ᐅᖃᐅᓯᒃᓴᓂᒃ, ᐃᓱᒫᓘᑕᐅᔪᓂᓪᓗ. 
 
ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᑉ 2010-2013 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᐃᓚᖓᑦ 
ᓯᕗᓪᓕᐅᑎᓯᒪᔭᖏᑦᑕ “ᐋᖅᑭᒃᓯᒍᒪᓪᓗᑎᒃ 
ᐊᔪᖅᓴᓗᐊᖅᑕᐃᓕᑎᑦᓯᓂᕐᒧᑦ ᐃᑲᔪᖅᑕᐅᕕᒃ 
ᐋᖅᑭᒃᓱᐃᖁᓪᓗᒋᑦ ᐊᔪᖅᓴᓗᐊᖅᑕᐃᓕᑎᑦᓯᓂᕐᒧᑦ 
ᐸᕐᓇᐅᑎᓂᒃ ᐅᖃᐅᓯᖃᕐᓂᐊᕐᓗᑎᒃ 
ᓯᕗᓪᓕᐅᔾᔭᐅᒋᐊᓕᖕᓂᑦ ᓇᓗᓇᐃᔭᖅᑕᐅᓯᒪᔪᓂᒃ 
ᑕᒪᑉᑕ ᐸᕐᓇᐅᑎᖏᓐᓂ.” ᑖᑦᓱᒪ ᐱᓕᕆᕕᐅᑉ 
2010-2011 ᑮᓇᐅᔭᖅᑑᑎᒃᓴᖏᑦ ᓴᓂᕐᕙᐃᓯᒪᖕᒪᑕ 
$500,000-ᓂᒃ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. 
ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ 
ᐊᐱᖅᓱᖅᑕᐅᑎᓪᓗᒍ ᓱᖕᒪ ᐊᑕᐅᓯᑐᐃᓐᓇᕐᒥᒃ 
ᐃᖅᑲᓇᐃᔭᖅᑎᖃᕐᓂᐊᕐᒪᖔᑦ ᑖᓐᓇ 
ᐃᑲᔪᖅᑕᐅᕕᐅᓂᐊᖅᑐᖅ. 
 
ᑲᑎᒪᔨᕋᓛᑦ ᐃᑲᔪᖅᓱᕋᓗᐊᖅᑎᓪᓗᒋᑦ 
ᖃᓄᐃᓕᐅᕈᑎᖃᕋᓱᐊᖅᑐᓂᒃ 
ᐅᖃᐅᓯᖃᕈᑕᐅᓂᐊᕐᓗᑎᒃ ᓱᒃᑰᓗᐊᓕᕐᓂᕐᒥᒃ 
ᓄᓇᕗᒥ. ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 
ᕿᒥᕐᕈᖁᓪᓗᒍ ᐊᓯᐊᒍᑦ ᑎᑎᖃᖅᑕᐅᒐᔭᕐᓂᖏᓐᓂᒃ  

ᐊᑐᓗᐊᖅᑕᐃᓕᓗᑎᒃ ᓯᓚᑖᓂ ᖃᐅᔨᒪᔨᑕᐅᔪᓂᒃ. 
ᑖᒃᑯᐊ ᑲᑎᒪᔨᕋᓛᑦ ᑐᓴᕈᒪᑦᓯᐊᕐᓂᐊᖅᐳᑦ ᑕᒪᓐᓇ 
ᖃᓄᐃᓕᖓᓕᕐᓂᖓᓂᒃ ᐅᖃᐅᓯᒃᓴᖅ. 
 
ᑖᒃᑯᐊᖑᑎᓪᓗᒋᑦ ᑐᒡᓕᖏᑦ ᒪᓕᒐᓕᐅᖅᑏᑦ 
ᓄᓇᕗᒥ, ᑖᒃᑯᐊ ᒐᕙᒪᒃᑯᑦ ᐱᒋᐊᓚᐅᕐᒪᑕ 
ᐱᑕᖃᖅᑎᑦᓯᒍᑕᐅᓪᓗᑎᒃᕐ ᒥᓂᔅᑕᐃᑦ ᑎᑎᖅᑲᖏᑦ 
ᓂᕆᐅᒋᔭᐅᔪᓂᒃ ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓂᒃ 
ᐊᒻᒪ ᑎᒥᖁᑎᖏᓐᓂ ᐋᖅᑭᒃᓱᖅᑕᐅᔪᓐᓇᖁᓪᓗᒋᑦ 
ᓯᕗᓪᓕᐅᔾᔭᐅᓯᒪᔪᑦ ᐊᒻᒪ ᑐᑭᒧᐊᒍᑎᒃᓴᖃᖁᓪᓗᒋᑦ 
ᐱᓪᓗᒋᑦ ᐊᐅᓚᓂᖏᑦ ᐊᒻᒪ ᐱᒋᐊᖅᑎᑦᓯᒪᔭᖏᑦ. 
ᑲᑎᒪᔨᐅᖃᑕᐅᔪᑦ ᖃᐅᔨᒪᔪᑦ ᒫᓐᓇ ᒐᕙᒪᒃᑯᑦ 
ᐊᑐᖅᑐᒋᑦ ᑕᖅᑲᒃᑯᓄᖓ ᑎᒥᐅᔪᑦ ᑲᑎᒪᔨᖏᑦ, 
ᐱᓕᕆᐊᒃᓴᖃᕐᒪᑕ ᓄᑖᓂᒃ ᑕᒪᑐᒧᖓ 
ᐊᑐᖅᑕᐅᔪᓄᑦ ᐊᒻᒪ ᕿᓚᓈᕈᑎᖃᖅᐳᑦ 
ᓴᖅᑭᑎᑕᐅᑦᓴᐅᑎᒋᒋᐊᕐᓂᐊᕐᓂᖓᓂᒃ 
ᒪᓕᒐᓕᐅᕐᕕᖕᒧᑦ ᓯᕗᓪᓕᐅᑎᓯᒪᓂᐊᖅᑐᓂᒃ 
ᐋᖅᑭᒃᓱᐃᖁᔨᓂᐊᕐᓂᖏᑦ ᑕᒪᒃᑯᓄᖓ ᒐᕙᒪᒃᑯᑦ 
ᑎᒥᖁᑎᖏᓐᓄᑦ. 
 
ᑖᒃᑯᐊ ᓄᓇᕗᑦ ᒐᕙᒪᖏᑦ ᒫᓐᓇᒫᖅ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᓪᓗᒋᑦ 
ᐱᓕᕆᕕᐅᔪᑦ ᑳᓐᑐᕌᖃᑦᑕᖅᑕᖏᑦ, 
ᓂᐅᕕᕈᑎᒋᖃᑦᑕᖅᑕᖏᑦ ᐊᒻᒪ ᐊᑐᖅᑐᐊᕐᓂᕐᒧᑦ 
ᐱᓕᕆᐊᕆᖃᑦᑕᖅᑕᖏᑦ ᓴᖅᑭᑎᑕᐅᓚᐅᕐᒪᑕ 
ᒪᓕᒐᓕᐅᕐᕕᖕᒥ ᑎᓯᐱᕆ 7, 2009. ᐅᓪᓗᒥᒧᑦ, 
ᑕᒪᒃᑯᐊ ᐊᕐᕌᒍᑕᒫᑦᓯᐅᑏᑦ ᐅᓂᒃᑳᑦ 
ᐃᓚᐅᑎᑦᓯᖃᑦᑕᖏᒻᒪᑕ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ 
ᓂᐅᕕᕐᓂᐅᔪᑦ, ᑳᓐᑐᕌᒃᑎᑦᑎᓂᖅ ᐊᒻᒪ 
ᐊᑐᖅᑐᐊᖅᑎᑦᓯᓂᕐᒧᑦ ᐱᓕᕆᐊᖏᑦ ᒐᕙᒪᒃᑯᑦ 
ᑯᐊᐳᕇᓴᖁᑎᖏᑦ, ᑎᒥᖁᑎᒻᒪᕆᖏᑕᓗ, 
ᐃᓚᐅᓗᑎᒃ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᑦ ᐊᒻᒪ ᓄᓇᕗᒥ ᓇᖕᒥᓂᖃᕐᓂᕐᒧᑦ 
ᐊᑭᓕᒃᓴᓂᒡᕕᒃ ᑯᐊᐳᕇᓴᓐ. ᑖᒃᑯᐊ ᑲᑎᒪᔨᕋᓛᑦ 
ᐊᑐᓕᖁᔨᑦᓯᐊᖅᑐᑦ ᑖᒃᑯᐊ ᑐᑭᓯᒋᐊᕈᑎᒃᓴᑦ 
ᐱᓪᓗᒋᑦ ᒐᕙᒪᒃᑯᑦ ᑎᒥᖁᑎᖏᑦᑕ ᐱᓕᕆᐊᖏᑦ 
ᓴᖅᑭᑎᑕᐅᒋᐊᖃᕐᒥᔪᑦ ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᖁᕕᐊᒋᓇᒍᓗ 
ᓇᓪᓕᐊᑐᐃᓐᓇᖅ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᑦ ᐊᒻᒪ ᓄᓇᕗᒥ ᓇᖕᒥᓂᖃᕐᓂᕐᒧᑦ 
ᐊᑭᓕᒃᓴᓂᒡᕕᒃ ᑯᐊᐳᕇᓴᓐ 
ᐱᑕᖃᖅᑎᑦᑎᓯᒪᓐᖏᒻᒪᑕ ᐱᓕᕆᐊᒃᓴᓄᑦ 
ᐸᕐᓇᐅᑎᓂᒃ ᑲᑎᒪᔨᕋᓛᑦ ᕿᒥᕐᕈᔪᓐᓇᖅᑕᖏᓐᓂᒃ 
ᑕᐃᒪᓐᖓᓂᒃ 2008-2009. ᑲᑎᒪᔨᐅᖃᑕᐅᔪᑦ 
ᑎᓕᐅᕆᕗᑦ ᒥᓂᔅᑕ ᐱᑕᖃᖅᑎᑦᓯᖁᓪᓗᒍ 
ᑕᒪᒃᑯᓂᖓ ᑲᑎᒪᔨᕋᓛᓄᑦ ᑭᖑᓪᓕᕐᒥ ᐊᕐᕌᒍ  

ᕿᒥᕐᕈᓕᕐᒥᒃᐸᑕ. ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᕆᒋᕗᒍᑦ ᑖᓐᓇ ᒥᓂᔅᑕ ᓴᖅᑭᑎᑦᓯᖁᓪᓗᒍ 
2009-2010 ᐊᒻᒪ 2010-2013 ᐱᓕᕆᐊᒃᓴᓄᑦ 
ᐸᕐᓇᐅᑎᖏᓐᓂᒃ ᓄᓇᕗᒥ ᓇᖕᒥᓂᖃᕐᓂᕐᒧᑦ 
ᐊᑭᓕᒃᓴᓂᒡᕕᒃ ᑯᐊᐳᕇᓴᓐ ᐊᒻᒪ ᓄᓇᕗᒥ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᓕᐅᕐᕕᖕᒧᑦ 
ᐊᔪᕐᓇᕈᓐᓃᑐᐊᖅᐸᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ 
ᑖᒃᑯᐊ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ 
ᐱᑕᖃᕆᐊᖃᕐᒪᑕ ᒪᓕᒐᑎᒍᑦ “ᓴᖅᑭᑎᑦᓯᓗᑎᒃ 
ᐃᖅᑲᓇᐃᔭᖅᑎᓂᒃ ᐊᒻᒪ ᑮᓇᐅᔭᓕᐅᖅᑎᑦᓯᓗᑎᒃ 
ᓄᓇᕗᒥᐅᓂᒃ, ᐱᓗᐊᖅᑐᒥ ᒥᑭᓂᖅᓴᓂ 
ᓄᓇᓕᐅᔪᓂ”. ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 
ᒥᓂᔅᑕᒥᒃ ᕿᒥᕐᕈᖁᓪᓗᒍ ᐅᓄᖅᓯᕙᓪᓕᐊᓂᖏᓐᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ ᒥᑭᓂᖅᓴᓂ ᓄᓇᓕᖕᓂ 
ᐊᒻᒪ ᑐᓴᕈᒪᓂᐊᖅᑐᑦ ᖃᐅᓕᕈᑕᐅᕙᓪᓕᐊᓂᖓᓂᒃ 
ᑕᒪᓐᓇ ᐅᖃᐅᓯᒃᓴᖅ.  
 
ᑖᑦᓱᒪ ᐱᓕᕆᕕᐅᑉ 2009-2010 
ᑮᓇᐅᔭᖅᑑᑎᒃᓴᖏᑦ ᐃᓚᖃᕐᒪᑕ $167,000 
ᑮᓇᐅᔭᖅᑑᑎᒃᓴᓂ “ᓄᑖᒧᑦ ᓴᖅᑭᑕᐅᓂᐊᖅᑐᒧᑦ 
ᐱᕈᖅᓴᐃᒐᓱᐊᕐᓗᑎᒃ ᑮᓇᐅᔭᓂᒃ” ᑖᒃᑯᓄᖓ 
ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓄᑦ. 
ᒫᓐᓇᒫᖅ ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᐊᐱᕆᓚᐅᕐᒪ ᖃᓄᖅ ᑖᒃᑯᐊ 
ᑮᓇᐅᔭᖅᑑᑎᒃᓴᑦ ᐊᑐᖅᑕᐅᓚᐅᕐᒪᖔᑕ ᐊᒻᒪ 
ᐸᐱᖅᓲᑎᖃᖅᑐᓂ ᓱᖕᒪᑦ 2010-2011 
ᑮᓇᐅᔭᖅᑑᑎᒃᓴᖏᑦ ᐃᓚᐅᑎᑦᓯᖏᒻᒪᖔᑕ 
ᑖᒃᑯᓂᖓ ᑮᓇᐅᔭᖅᑑᑎᒃᓴᖏᓐᓂᒃ “ᓄᑖᑦ 
ᑮᓇᐅᔭᓂᒃ ᐱᕈᖅᓴᐃᒐᓱᐊᖅᑏᑦ.” ᑖᓐᓇ ᒥᓂᔅᑕ 
ᓇᓗᓇᐃᖅᓯᓚᐅᖅᑐᖅ ᐱᑕᖃᖅᑎᑦᓯᓂᐊᕐᓂᕐᒥᓂᒃ 
ᑐᑭᓯᒋᐊᕈᑎᒃᓴᖏᓐᓂᒃ ᑲᑎᒪᔨᕋᓛᑦ. ᑖᒃᑯᐊ 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 
ᐱᑕᖃᖅᑎᑦᓯᖁᓪᓗᒍ ᑕᒪᒃᑯᓂᖓ 
ᐊᔪᕐᓇᕈᓐᓃᑐᐊᖅᐸᑦ.  
 
ᐃᒃᓯᕙᐅᑖᑦ, ᑖᑦᓱᒪ ᐱᓕᕆᕕᐅᑉ 2010-2011 
ᑮᓇᐅᔭᖅᑑᑎᒃᓴᖏᑦ ᐃᓚᖃᕐᒪᑕ $20.044 ᒥᓕᐊᓂ 
ᐃᑲᔫᑎᒃᓴᓂᒃ, ᐊᐃᑦᑑᑎᒃᓴᓄᓪᓗ 
ᑮᓇᐅᔭᐃᕈᑎᒃᓴᓂᒃ. 2009-2010, ᑖᑦᓱᒪ 
ᐱᓕᕆᕕᐅᑉ ᐊᑐᒻᒪᕆᓚᐅᖅᑕᖏᑦ ᐃᑲᔫᑎᓄᑦ, 
ᐊᐃᑦᑑᑎᓄᓪᓗ ᐅᓄᕐᓂᖃᓚᐅᕐᒪᑕ $20.300 
ᒥᓕᐊᓐ. ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᐊᐱᖅᓱᓚᐅᕐᒪᑕ ᖃᓄᖅ 
ᐱᓕᕆᕕᐅᔪᖅ ᖃᓄᐃᓕᐅᕈᑎᖃᕆᐊᖅᓯᒪᖕᒪᖔᑦ 
ᐊᒻᒪ ᖃᐅᔨᓴᖅᓯᒪᖕᒪᖔᑕ ᓴᖅᑭᑎᑕᐅᔪᓂᒃ 
ᐃᑲᔫᑎᖏᓐᓄᑦ, ᐊᐃᑦᑑᑎᖏᓐᓄᓪᓗ ᐊᑭᓕᐅᑎᓂᒃ.  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑕᐅᔪᑦ ᑐᓴᖅᑎᑕᐅᓚᐅᖅᑐᑦ ᑖᓐᓇ 
ᐱᓕᕆᕕᐅᔪᖅ ᐊᑐᖃᑦᑕᕐᓂᖏᓐᓂᒃ ᓄᓇᓕᖕᓂ ᐊᒻᒪ 
ᓇᖕᒥᓂᖃᖅᑐᓂᒃ ᑐᓴᖅᑕᒥᓂᒃ 
ᖃᓄᐃᓕᐅᕆᐊᕈᑎᒃᓴᐅᖁᔭᐅᔪᓂᒃ ᐊᒻᒪ 
ᖃᐅᔨᓴᕈᑕᐅᖁᔭᐅᔪᓂᒃ ᑕᒪᒃᑯᓄᖓ 
ᑮᓇᐅᔭᐃᕈᑕᐅᓯᒪᔪᓄᑦ. ᑖᒃᑯᐊ ᑲᑎᒪᔨᕋᓛᑦ 
ᐊᑐᓕᖁᔨᕗᑦ ᑖᓐᓇ ᒥᓂᔅᑕ ᐱᑕᖃᖅᑎᑦᓯᓗᓂ 
ᐅᓂᒃᑳᖅᓯᒪᑦᓯᐊᖅᑐᓂᒃ ᒪᓕᒐᓕᐅᕐᕕᖕᒧᑦ ᖃᓄᖅ 
ᑖᓐᓇ ᐱᓕᕆᕕᐅᔪᖅ 
ᖃᓄᐃᓕᐅᕆᐊᕈᑎᒃᓴᖃᕐᒪᖔᑕ ᐊᒻᒪ 
ᖃᐅᔨᓴᖅᓯᒪᖕᒪᖔᑕ ᐃᑲᔫᑎᒥᓂᒃ, 
ᐊᐃᑦᑑᑎᒋᕙᒃᑕᒥᓂᒡᓗ ᑮᓇᐅᔭᐃᕈᑕᐅᕙᒃᑐᓂᒃ. 
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
2010-2013-ᒧᑦ ᑎᑭᓯᒪᔪᑦ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᐅᓪᓗᒥᒧᑦ ᐊᓐᖑᑎᑎᑦᑎᓯᒪᕗᑦ 
2009-2010-ᒥ ᑐᕌᒐᓕᐊᕆᓚᐅᖅᓯᒪᔭᕐᒥᓂᒃ, 
ᐃᓚᓕᐅᓪᓗᒋᑦ ᐋᖅᑭᒃᓱᐃᓂᖅ ᓄᑖᑦ ᑕᕐᕆᔮᒃᓴᑦ, 
ᑕᓚᕖᓴᓄᑦ ᐊᒻᒪᓗ ᓄᑖᑦ ᑐᓴᐅᒪᔾᔪᑎᓕᕆᔾᔪᓯᓄᑦ 
ᐊᑐᐊᒐᖅ, ᕿᒥᕐᕈᓂᖅ ᐊᒻᒪᓗ ᐋᖅᑭᒃᓱᐃᒃᑲᓐᓂᕐᓂᖅ 
ᕿᑐᕐᖏᐅᖅᑎᑕᑦ ᑐᑭᒧᐊᕈᑎᖏᑦ ᐊᒻᒪᓗ 
ᕿᒥᕐᕈᓴᖕᓂᖅ ᐋᖅᑭᒃᓱᐃᒃᑲᓐᓂᕐᓂᕐᓗ ᐊᑐᐊᒐᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᑲᑐᔾᔨᖃᑎᒌᒍᑏᑦ. 
ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᒃᑯᐊ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓂᐊᕐᓂᖏᓐᓂᒃ. 
 
ᐃᒃᓯᕙᐅᑖᖅ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 2009-2010-ᒥ 
ᐸᕐᓇᐅᑎᖏᑦ ᐅᖃᖅᓯᒪᕗᑦ ᐃᓚᖓᑦ 
ᓯᕗᓪᓕᐅᔾᔭᐅᓯᒪᔪᖅ ᑐᒡᓕᐊᓂ ᐊᕐᕌᒍᑦ ᑕᓪᓕᒪᑦ 
ᐊᓂᒍᕌᖓᑕ ᕿᒥᕐᕈᔭᐅᓂᐊᕐᓂᖓ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ, 
ᐃᑲᔪᖅᑕᐅᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ. ᒥᓂᔅᑕ 
ᑲᑎᒪᔨᕋᓛᑦ ᓵᖓᓐᓃᓚᐅᖅᑎᓪᓗᒍ, ᑲᑎᒪᔩᑦ 
ᑐᓴᖅᑎᑕᐅᓚᐅᖅᓯᒪᔪᑦ ᐱᓕᕆᕝᕕᒃ ᕿᒥᕐᕈᓂᖅ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐊᑐᐊᒐᖏᓐᓂᒃ ᒫᔾᔨ 31, 2010 ᑐᖔᓂ 
ᐱᔭᕇᖅᑕᐅᓂᐊᕐᓂᖓᓂᒃ. ᑲᑎᒪᔨᕋᓛᑦ ᓂᕆᐅᒃᐳᑦ 
ᑭᓱᓂᒃ ᓴᖅᑭᑦᑐᖃᕐᓂᐊᕐᓂᖓᓂᒃ 
ᕿᒥᕐᕈᓂᖅᑕᖃᓚᐅᖅᑎᓪᓗᒍ, ᐊᒻᒪᓗ ᒥᓂᔅᑕᒥᒃ 
ᐊᔭᐅᖅᑐᐃᕗᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ 
ᑳᓐᑐᕌᓂᒃ ᐊᔭᐃᓐᓈᕆᔭᐅᓂᖏᓐᓄᑦ ᑲᑎᒪᔩᑦ 
ᑭᖑᕙᓐᖏᓪᓗᑎᒃ. 
 
ᐊᕐᕌᓂ, ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓴᖅᑭᑕᐅᓵᓚᐅᖅᓯᒪᔪᑦ ᐅᑭᐅᖅᑕᖅᑐᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖ ᐃᖃᓗᖕᓂ  

ᑐᑦᑕᕐᕕᒃᑖᓚᐅᖅᓯᒪᔪᑦ. ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᖢᓂ, ᑲᑎᒪᔨᐅᖃᑕᐅᔪᑦ 
ᐊᐱᖅᑯᑎᖃᖃᑦᑕᓚᐅᖅᑐᑦ ᖃᓄᐃᓕᖓᓕᕐᒪᖔᑦ 
ᐃᖅᑲᓇᐃᔭᖃᑎᒌᖕᓂᖏᑦ ᑖᒃᑯᓂᖓ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, 
ᐱᔾᔪᑎᖃᖅᑎᓪᓗᒋᑦ ᖃᓄᖅ 
ᐃᖅᑲᓇᐃᔭᖃᑎᒌᖕᓂᐊᕐᒪᖔᑦ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᖅ ᒪᑭᑉᐹᓪᓕᒃᑲᓐᓂᖁᓪᓗᒍ. 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᖁᑖ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 
ᑐᓴᐅᒪᖃᑎᒌᖏᓐᓇᕐᓂᖏᓐᓂᒃ ᐊᒻᒪᓗ 
ᓯᐊᒻᒪᒃᑎᕆᕙᓪᓕᐊᓕᖅᖢᑎᒃ ᑮᓇᐅᔭᓂᒃ ᓄᓇᕗᑦ 
ᐃᓗᐊᓂ. ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ 
ᐊᑯᓚᐃᑦᑐᒃᑯᑦ ᐅᓂᒃᑲᐅᓯᖃᖃᑦᑕᕐᓂᐊᕐᓂᖓᓂᒃ 
ᑕᒪᑐᒪ ᒥᒃᓵᓄᑦ ᒪᓕᒐᓕᐅᕐᕕᖕᒧᑦ. 
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
2010-2011 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 
ᐃᓚᖃᖅᑐᑦ $1,050,000-ᓂᒃ ᐊᑐᖅᑐᒃᓴᐅᑕᐅᔪᓂᒃ 
ᓄᓇᕗᒻᒥ ᐱᖓᓱᓄᑦ ᓇᖕᒥᓂᖅ ᐱᓕᕆᕝᕕᓕᖕᓄᑦ 
ᑲᑐᔾᔨᖃᑎᒌᖏᓐᓄᑦ. ᓯᑎᐱᕆ 17, 2008-
ᖑᑎᓪᓗᒍ, ᐅᓂᒃᑳᑦ ᑕᐃᒎᓯᖃᖅᑐᑦ ᖃᐅᔨᓴᐃᓂᖅ 
ᓇᖕᒥᓂᖅ ᐱᓕᕆᕝᕕᓕᖕᓄᑦ ᑲᑐᔾᔨᖃᑎᒌᓂᒃ 
ᕿᑎᕐᒥᐅᓂᑦ, ᑭᕙᓪᓕᕐᒥᑦ ᐊᒻᒪᓗ ᕿᑭᖅᑖᓗᖕᒥ, 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ. 
ᐱᓕᕆᕝᕕᐅᑉ 2010-2013-ᒧᑦ ᐸᕐᓇᐅᑎᖏᑦ 
ᐃᒪᓐᓇ ᐅᖃᖅᓯᒪᔪᑦ, “ᐱᔭᕆᐊᑭᓪᓕᑎᑦᑎᔩᑦ, 
ᐃᒃᓯᕚᖅᑎᖃᐅᕐᓗᑎᒃ ᓇᖕᒥᓂᖅ ᐱᓕᕆᕝᕕᓖᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᒐᕙᒪᒃᑯᑦ 
ᐱᓕᕆᕝᕕᖓᓂ ᐃᖅᑲᓇᐃᔭᖅᑎᓂᒃ 
ᐋᖅᑭᒃᓱᐃᖁᓪᓗᒋᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐸᕐᓇᐅᑎᓂᒃ ᐊᒻᒪᓗ ᐊᐅᓚᔾᔭᐃᒋᐊᕈᑎᓂᒃ 
ᐋᖅᑭᒃᓱᐃᕙᓪᓕᐊᓯᒋᐊᕐᓗᑎᒃ.” ᑲᑎᒪᔨᕋᓛᑦ 
ᓂᕆᐅᒃᐳᑦ ᐅᓪᓗᒥᓯᐅᑎᓂᒃ 
ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ ᑕᒪᑐᒧᖔᖅᑐᓂᒃ, 
ᐊᒻᒪᓗ ᒥᖤᔅᑕᒥᒃ ᐊᔭᐅᖅᑐᐃᕗᑦ 
ᕿᒥᕐᕈᓇᑦᑎᐊᖁᓪᓗᒍ ᑭᓱᓂᒃ ᓴᖅᑭᑦᑐᖃᓛᕐᒪᖔᖓ 
ᒐᕙᒪᒃᑯᑦ ᑕᒪᑐᒥᖓ ᑮᓇᐅᔭᖃᖅᑎᑦᑎᔨᐅᑎᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓚᐅᖅᐳᑦ 
ᒫᓐᓇᕈᓘᓚᐅᖅᑐᖅ ᑐᓴᖅᑎᑕᐅᒐᒥᒃ ᑲᓇᑕᒥ 
ᐃᖅᑭᓖᑦ ᑮᓇᐅᔭᒃᑯᕕᖕᒥᒃ 
ᒪᑐᐃᖅᓯᓂᐊᕐᓂᕋᖅᑕᐅᖕᒪᑕ ᐃᖃᓗᖕᓂ, ᐊᒻᒪᓗ 
ᑖᓐᓇ ᑮᓇᐅᔭᒃᑯᕕᒃ ᐊᑐᖅᑕᐅᓯᒋᐊᓛᖅᑐᒃᓴᐅᓪᓗᓂ 
ᐊᐃᕐᕆᓕᐅᓕᖅᐸᑦ ᑕᒪᑐᒪᓂ ᐊᕐᕌᒍᒥ. ᒥᓂᔅᑕ 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᑲᑎᒪᔨᐅᖃᑕᐅᔪᑦ  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᑦ 
ᐸᕐᓇᐅᓯᐅᖅᓯᒪᖕᒪᖔᖏᑦ “ᖃᐅᔨᓴᐃᓂᐊᕐᓂᕐᒥᒃ 
ᐊᒻᒪᓗ ᐋᖅᑭᒋᐊᖅᓯᓂᐊᕐᒪᖔᖏᓐᓂᒃ ᑭᑭᑕᐅᓯᒪᔪᓂᒃ 
ᐊᒻᒪᓗ ᒪᓕᖃᑎᒌᓐᖏᓗᐊᖅᑐᓂᒃ ᐱᖁᔭᕐᔪᐊᑉ 
ᐃᓗᓕᖏᓐᓃᑦᑐᓂᒃ ᐊᑐᐊᒐᖏᓐᓃᑦᑐᓂᒡᓗ, 
ᐃᑲᔪᖅᓱᖅᑕᐅᓂᐊᕐᒪᑕ ᑎᒥᓐᖑᖅᑎᑕᐅᓯᒪᔪᑦ 
ᑮᓇᐅᔭᓕᐅᕋᓱᐊᖅᑏᑦ, ᓲᕐᓗ ᑯᐊᐸᒃᑯᑦ 
ᑲᑐᔾᔨᖃᑎᒌᖏᑦᑕ ᐱᖁᔭᕐᔪᐊᖓᑦ, ᐊᑭᓕᒃᓴᖅᑖᕐᕕᖕᓄᑦ 
ᐱᖁᔭᕐᔪᐊᖅ ᐊᒻᒪᓗ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᐃᑦ.” ᒥᓂᔅᑕ ᐊᖏᖅᓯᒪᓂᕋᓚᐅᖅᑐᖅ 
ᐅᓪᓗᒥᓯᐅᑎᓂᒃ ᐅᓂᒃᑳᖃᑦᑕᖁᔭᐅᒐᒥ ᑲᑎᒪᔨᕋᓛᓄᑦ 
ᑕᒪᑐᒧᖔᖅᑐᓂᒃ. ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᓚᐅᖅᑐᑦ ᐅᓪᓗᒥᓯᐅᑎᓂᒃ 
ᐅᓂᒃᑳᖃᑦᑕᖁᓪᓗᒍ ᑕᒪᒃᑯᓄᖔᖅᑐᓂᒃ 
ᐊᔪᕐᓇᕈᓐᓃᑐᐊᖅᐸᑦ.  
 
ᔫᓂ 4, 2007-ᐅᑎᓪᓗᒍ, ᓄᓇᕗᑦ ᒐᕙᒪᒃᑯᑦ 
ᑐᓴᒐᒃᓴᓕᐅᓚᐅᖅᓯᒪᔪᑦ ᓇᓗᓇᐃᖅᓯᓪᓗᑎᒃ 
ᐱᖓᓲᔪᖅᑐᓂᒃ ᑐᓐᖓᕕᒃᓴᓕᐅᕐᓂᕋᖅᖢᑎᒃ 
ᑐᑭᒧᐊᕈᑕᐅᖃᑦᑕᕐᓂᐊᖅᑐᓂᒃ ᓄᖑᔪᐃᑦᑐᕐᓂᒃ 
ᐅᔭᕋᒃᓯᐅᖅᑐᖃᕈᒪᑎᓪᓗᒍ ᓄᓇᕗᑦ ᐃᓗᐊᓂ. ᑐᓴᒐᒃᓴᑦ 
ᐅᖃᖅᓯᒪᓚᐅᖅᑐᑦ “ᑖᒃᑯᐊ ᑐᓐᖓᕖᑦ 
ᐊᑐᖅᑕᐅᓂᐊᕐᓂᕋᖅᖢᒋᑦ 
ᐱᕙᓪᓕᐊᑎᑦᑎᓇᓱᖕᓂᐊᖅᑎᓪᓗᒋᑦ ᓄᖑᔪᐃᑦᑐᕐᓂᒃ 
ᐅᔭᕋᖅᓯᐅᕈᒪᔪᓄᑦ ᐊᒻᒪᓗ ᐅᔭᕋᖕᓂᐊᕐᓂᓕᕆᓂᕐᒧᑦ 
ᐊᐅᓚᑦᓯᔩᑦ ᐸᕐᓇᐅᑎᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ.” 
ᒥᓂᔅᓴᑕ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, 
ᑲᑎᒪᔨᕋᓛᖑᖃᑕᐅᔪᑦ ᐅᓂᒃᑳᕐᕕᐅᔪᒪᓚᐅᖅᑐᑦ 
ᖃᓄᐃᓕᖓᓕᕐᒪᖔᖏᑦ ᒐᕙᒪᒃᑯᑦ ᑕᒪᑐᒥᖓ 
ᐸᕐᓇᐅᓯᐅᖅᐸᓪᓕᐊᓂᖏᑦ. ᒥᓂᔅᑕᐅᑉ ᑭᐅᔾᔪᑎᖏᑦ 
ᓇᓗᓇᓚᐅᖅᑐᖅ ᖃᓄᐃᓕᐅᖅᐸᓪᓕᐊᓯᒪᖕᒪᖔᖏᑦ 
ᓄᓇᕗᑦ ᒐᕙᒪᒃᑯᑦ ᐸᕐᓇᐅᓯᐅᕐᓂᖏᑦ. ᑲᑎᒪᔨᕋᓛᑦ 
ᓴᓐᖏᓈᖅᓯᓪᓗᑎᒃ ᐊᔭᐅᖅᑐᐃᕗᑦ ᒥᓂᔅᑕᒥᒃ ᐅᓪᓗᒥᒧᑦ 
ᐊᓐᖑᑎᓯᒪᔪᓂᒃ ᐅᓂᒃᑳᖁᓪᓗᒍ ᒪᓕᒐᓕᐅᕐᕕᖕᒧᑦ 
ᐊᒻᒪᓗ ᓄᓇᕗᒻᒥᐅᓄᑦ ᑕᒪᓐᓇ 
ᖃᓄᐃᓕᐅᖅᑕᐅᕙᓪᓕᐊᓕᕐᒪᖔᖓ 
ᐊᔪᕐᓇᕈᓐᓃᑐᐊᖅᐸᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓕᐊᖏᑦ 2010-2011-ᒧᑦ ᐃᓚᖃᖅᐳᑦ 
$2.175 ᒥᓕᐊᓐᓂᒃ ᑐᓐᓂᖅᑯᑕᐅᔪᒃᓴᓂᒃ 
ᐃᑲᔫᓯᐊᒃᓴᓂᒡᓗ ᐳᓚᕋᖅᑐᓕᕆᓂᕐᒧᑦ ᐊᑐᖅᑐᒃᓴᓂᒃ, 
ᐃᓚᓕᐅᓪᓗᒋᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ 
ᑮᓇᐅᔭᖃᖅᑎᑦᑎᓂᐊᕐᓂᖓ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 2010-2013-ᒧᑦ  
ᐸᕐᓇᐅᓯᐊᖏᑦ ᐅᖃᖅᓯᒪᔪᑦ “ᑲᑎᒪᔨᕋᓛᓂᒃ 
ᓴᖅᑭᑦᑎᓂᐊᕐᓂᕋᖅᖢᑎᒃ ᐳᓚᕋᖅᑐᓕᕆᓂᕐᒥᒃ 
ᖃᐅᔨᓴᐃᓂᐊᖅᑐᓂᒃ, ᕿᒥᕐᕈᓇᖕᓂᐊᖅᑐᓂᒃ ᒫᓐᓇ 
ᐊᑐᖅᑕᓂᒃ ᐱᖁᔭᕐᔪᐊᕐᓂᒃ ᐊᒻᒪᓗ ᐋᖅᑭᒃᓱᐃᓗᑎᒃ 
ᓯᕗᓪᓕᖅᐹᖅᓯᐅᑎᓂᒃ ᐳᓚᕋᖅᑐᓕᕆᓂᕐᒧᑦ  

ᑐᑭᒧᐊᕈᑎᒃᓴᓂᒃ ᓄᑖᓂᒃ.” ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 2010-2014 ᐸᕐᓇᐅᑎᖏᑦ 
ᐅᖃᖅᓯᒪᖕᒥᔪᑦ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ 
ᑐᑭᒧᐊᕈᑏᑦ ᐱᔭᕇᖅᑕᐅᓂᐊᕐᓂᕋᖅᑕᐅᓪᓗᑎᒃ ᒫᔾᔨ 31, 
2010 ᑐᖔᓂ. 
 
ᑲᑎᒪᔨᕋᓛᑦ ᓂᕆᐅᒃᐳᑦ ᐅᓪᓗᒥᒧᑦ ᐊᓐᖑᑎᓯᒪᔪᑦ 
ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ ᑐᑭᒧᐊᕈᑏᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᕐᓂᖏᓐᓂᒃ. ᑲᑎᒪᔨᕋᓛᑦ 
ᓂᕆᐅᖕᒥᔪᑦ ᒥᓂᔅᑕ ᐱᐅᓯᕆᔭᐅᓯᒪᔪᑐᖃᕐᒥᒃ 
ᒪᓕᒃᓴᕐᓂᐊᕐᓂᖓᓂᒃ, ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓴᖅᑭᖃᑦᑕᕐᓗᓂᒋᑦ 
ᒪᓕᒐᓕᐅᕐᕕᖕᒧᑦ, ᑕᐃᒪᐃᖃᑦᑕᖅᐸᑦ ᒪᓕᒐᓕᐅᖅᑏᑦ 
ᖃᐅᔨᓴᐃᔪᓐᓇᖅᓯᓂᐊᖅᑐᑦ ᒐᕙᒪᒃᑯᑦ ᑮᓇᐅᔭᓂᒃ 
ᐊᑑᑎᖃᑦᑎᐊᖅᑐᓄᑦ ᑐᓂᓯᖃᑦᑕᕋᓗᐊᕐᒪᖔᖏᓐᓂᒃ 
ᐳᓚᕋᖅᑐᓕᕆᓂᖅ ᐱᔾᔪᑕᐅᑎᓪᓗᒍ. ᑲᑎᒪᔨᕋᓛᑦ 
ᖁᕕᐊᓚᐅᖅᐳᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖕᒪᑦ 
ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑎᓂᒃ ᔫᓂ 
5, 2009-ᖑᑎᓪᓗᒍ, ᐊᒻᒪᓗ ᓂᕆᐅᒃᑭᕗᑦ ᐅᓪᓗᒥᒧᑦ 
ᐊᓐᖑᑎᓯᒪᔪᓂᒃ ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ 
ᖃᓄᖅ ᑕᒪᓐᓇ ᐊᑐᓕᖅᑎᑕᐅᕙᓪᓕᐊᖕᒪᖔᖓ. 
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 2010-
2013 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐅᖃᖅᓯᒪᓚᐅᕐᒥᔪᑦ ᓯᕗᓪᓕᐅᔾᔨᓯᒪᓂᕋᐃᓪᓗᑎᒃ 
ᐃᖅᑲᓇᐃᔮᖃᐃᓐᓇᕐᓂᐊᕐᓂᕐᒥᒃ ᐊᑕᐅᓯᐅᓐᖏᑦᑐᓂᒃ 
ᐊᖏᔫᑎᓂᒃ, ᐃᓚᓕᐅᖢᒍ ᕿᖓᐅᒻᒥ ᑐᓚᒃᑕᕐᕕᒃ 
ᐊᖅᑯᓯᐅᕐᓂᕐᓗ, ᐃᖃᓗᖕᓂ ᐅᒥᐊᕐᔪᐊᓄᑦ ᑐᓚᒃᑕᕐᕕᒃ, 
ᐊᒻᒪᓗ ᓄᓇᕗᒻᒥ ᒫᓂᑑᐸᒧᑦ ᐊᖅᑯᑦ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 2010-
2013 ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒥᔪᑦ 
ᐃᖅᑲᓇᐃᔮᖃᐃᓐᓇᕐᓂᐊᕐᓂᕋᖅᖢᑎᒃ 
ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᓂᒃ ᓄᓇᕗᒻᒥ 
ᐅᒥᐊᕋᓛᓄᑦ ᑐᓚᒃᑕᕐᕖᑦ ᐅᓂᒃᑳᖏᑦᑕ 
ᐊᑐᓕᖅᑎᑕᐅᓂᖏᓐᓂᒃ. ᑲᑎᒪᔨᕋᓛᑦ ᓂᕆᐅᒃᐳᑦ 
ᐅᓪᓗᒥᒧᑦ ᐊᓐᖑᑎᓯᒪᔪᓂᒃ 
ᐅᓂᒃᑳᕐᕕᐅᖃᑦᑕᕐᓂᐊᕐᓂᕐᒥᓂᒃ ᒥᓂᔅᑕᒧᑦ ᑕᒪᒃᑯᐊ 
ᐱᒻᒪᕆᐅᔪᑦ ᐱᒋᐊᖅᑕᐅᓚᐅᖅᓯᒪᔪᓂᒃ ᐱᔾᔪᑎᓕᖕᓂᒃ. 
 
ᖁᔭᓐᓇᒦᒃ ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ 
ᐅᖃᐅᓯᒃᓴᑦ ᐱᔾᔪᑎᓖᑦ 2010-2011 ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᐊᒻᒪᓗ 2010-2013 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᒃᑯᓄᖓ 
ᐅᖃᐅᓯᔅᓴᑲᐃᓐᓇᐃᑦ ᐱᒋᐊᓪᓚᕆᓚᐅᙱᓂᑦᑎᓐᓂ 
ᓄᓇᖏᓐᓄᑦ. ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᒃᑰᕈᓐᓃᖅᑐᖅ) ᐅᑯᐊ main estimates 
ᑕᑯᓪᓗᒋᑦ ᐅᑯᐊᓗ opening comments 
ᕿᒥᕐᕈᓇᓱᑦᑐᒋᑦ ᖃᐅᔨᒐᓗᐊᖅᑐᖓ 
ᖃᐅᔨᑦᑎᐊᕋᓗᐊᖅᑐᖓ. ᒥᓂᔅᑕ 
ᐅᖃᐅᓯᕆᖅᑲᐅᔭᖏᑦ ᒪᑐᐃᖅᓯᓕᓵᖅᖢᓂ ᑖᒃᑯᐊᒎᖅ 
ᖃᐅᔨᓴᕐᓗᒋᑦ ᐃᖅᑲᓇᐃᔭᕐᕕᔪᑦ 2010-2011 main 
estimates and capital plan. 
ᐅᖃᖅᓯᒪᙱᒃᑲᓗᐊᖅᖢᑎᒡᓗ capital plan-
ᓕᕆᔭᕆᐊᒃᓴᖅ ᐊᒻᒪᓗ ᐅᑯᐊ ᐃᓗᐊᓃᖦᖢᑎᒃ. 
ᐃᒻᒪᖄ ᐅᐊᑦᑎᐊᕈ ᖃᖓᑭᐊᖅ ᖃᐅᑉᐸᓪᓘᓐᓃᑦ 
ᐅᖃᐅᓯᕆᔭᖏᑦ. 
 
ᒪᒃᐱᒐᖅ 4, ᒪᑐᐃᖅᓯᔾᔪᑎᒋᖅᑲᐅᔭᖓᓂ, 
ᑕᑯᓇᔭᕈᑦᑕ ᐅᓇ ᐊᖅᑐᑎᒃᓴᓕᐅᕐᓂᕐᒨᖓᔪᖅ, 
ᑎᑎᖅᑲᒥ ᐱᖓᔪᐊᓐᓃᑦᑐᖅ ᓄᓇᓖᑦ 
ᐊᖅᑯᓯᐅᕈᒪᔭᖏᑎᒍᑦ. ᓇᒧᑦ 
ᐊᐅᓪᓚᕐᕕᒋᕙᒃᑕᒥᓄᓪᓘᓐᓃᑦ ᐊᖅᑯᓯᐅᕈᒪᒍᑎᒃ 
$500,000-ᒥᒃ ᑎᑎᕋᖅᓯᒪᖕᒪᑦ ᑕᒡᕙᓂ 
ᒪᑐᐃᕈᑎᒋᔭᖏᓐᓂ, ᑭᓯᐊᓂ ᐅᕙᓂ O&M ᐃᓗᐊᓂ 
ᓇᓃᓐᓇᔭᕐᒪᖔᑦ ᑕᑯᑎᑕᐅᔪᒪᓂᐊᖅᑐᖓ 
ᒫᓐᓇᐅᖏᒃᑑᒐᓗᐊᖅ. ᑕᑯᑎᑕᐅᔪᒪᓂᐊᖅᑐᖓ ᐅᓇ 
ᐅᖃᐅᓯᕆᔭᖓ ᐅᕗᖓ ᐊᔾᔨᖃᕐᓂᖃᕆᐊᖃᕐᒪᑦ 
ᕿᒥᕐᕈᐊᕐᓂᐊᖅᑕᑦᑎᓐᓄᑦ, ᑭᓯᐊᓂᓕ 
ᒪᑐᐃᖅᓯᔾᔪᑎᖏᑦ ᐅᖃᐅᓯᕆᓂᐊᕈᑦᑎᒍ capital-
ᓕᕆᓂᐊᕋᑦᑕ. 
 
ᐊᐱᕆᔪᒪᕗᖓ ᐃᒃᓯᕙᐅᑖᖅ, 
ᖃᓄᐃᒃᓴᕋᔭᕐᒪᖔᖅᐱᑦ ᓲᖅ ᑖᓐᓇ $500,000 
ᐃᓅᓚᐅᖅᑎᖕᓈᒃ ᓱᓕ $500,000--
ᖑᓕᓚᐅᖅᓯᒪᔪᖅ ᓱᖁᓯᓚᐅᖅᓯᒪᙱᒻᒪᖔᖅ ᓱᓕ 
ᒫᓐᓇᒧᑦ ᑎᑭᒃᖢᒍ, ᐊᒥᒐᐃᓐᓇᐅᔭᖅᐸᒃᑐᖅ 
ᖃᐅᔨᒪᔭᖓᑦ. ᐅᕙᒍᑦ ᐊᖅᑯᓯᐅᕈᒪᔭᑦᑎᓐᓂᒃ 
ᐱᔪᒪᕙᓕᖅᑐᒍᑦ ᐊᒥᒐᖅᑐᑯᓘᕙᒃᑎᓪᓗᒋᑦ ᓱᓕ 
ᓱᖁᓯᖅᓯᒪᖏᒻᒪᖔᑦ? ᐊᐱᕆᔪᒪᔪᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, 
ᐊᑭᑐᔪᓕᕆᙱᒃᑲᓗᐊᖅᑐᒍᓂᓛᒃ ᑭᓯᐊᓂ ᑖᓐᓇ 
ᒥᓂᔅᑕ ᐊᕐᕌᓂ ᐅᖃᐅᑎᒋᐊᔪᒻᒥᔭᕋᓗᐊᕋ 
ᐊᑭᑐᔪᖅᓯᐅᑎᓕᕆᒋᐊᖃᙱᓇᑦᑕ ᑕᕝᕙᓂ ᑭᓯᐊᓂ 
ᐃᖅᑯᓪᓕᐅᑎᒋᒻᒪᒍ ᑭᐅᓇᓱᒋᐊᖃᖅᑯᖅ. ᒥᓂᔅᑕ 
ᑕᑉᑑᓇ.  
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᑲᕋ ᑖᔅᓱᒪ 
ᐊᐱᖅᑯᑎᖓᓄᑦ $500,000 ᓄᑦᑎᖅᑕᐅᓚᐅᕐᖓᑦ 
ᐊᑭᑐᔫᑎᓂᒃ ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ 
ᑖᒃᑯᐊ ᐱᔪᒪᔭᐅᒻᒪᕆᖃᑦᑕᕐᖓᑕ ᓄᓇᕗᒻᒥ 
ᑕᐃᒪᙵᑦ ᐱᒋᐊᓚᐅᖅᓯᒪᒻᒪᑦ ᑕᕝᕙᙵᑦ 
ᐊᑭᑐᔪᖅᑐᕈᑎᓂᒃ ᐊᐅᓚᔾᔪᑎᓄᑦ 
ᒪᑭᒪᔾᔪᑎᓅᖅᑕᐅᓛᖅᑐᖅ ᑮᓇᐅᔭᖅᑖᑲᓐᓂᕈᒪᒧᑦ 
ᑳᓄᐊᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᒃᓯᒪᔪᕕᓂᕐᒥᒃ ᐃᒻᒪᖄ business plan-
ᒦᑦᑑᒐᓗᐊᖅ ᓲᖅ ᑕᐃᒪᐃᒻᒪᖔᑦ. ᖃᓄᐃᒻᒪᓪᓕ 
ᑖᓐᓇ ᐱᔪᒪᔭᐅᔪᖅᔪᐊᕌᓘᖃᑦᑕᖅᐸᑦ ᓄᓇᓕᖕᓂᑦ 
ᐅᒃᐱᕆᔭᖏᑦ ᖃᐅᔨᒪᒐᒪᑦᑕᐅᖅ 
ᐱᔪᒪᔭᐅᔪᐊᕌᓘᒃᑎᓪᓗᒍ ᐊᒥᒐᐃᓐᓇᐃᔭᖅᑎᓪᓗᒍᓗ, 
ᓲᖅ ᐊᖏᓪᓕᒋᐊᖅᓯᒪᓐᖏᓚᖅ? ᐊᓯᖏᑦ 
ᐊᖏᓪᓕᒋᐊᖅᐸᑎᓪᓗᒋᑦ ᐊᒥᒐᕌᖓᑕ 
ᐱᔪᒪᔭᐅᓕᑳᖓᑕᓗ ᓄᓇᓕᓐᓄᑦ. ᓲᕐᓕ ᑖᓐᓇ 
ᓱᕐᕈᓯᓚᐅᖅᓯᒪᓐᖏᓚᖅ ᑕᐃᒪᓐᖓᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ. 
ᐱᒍᒪᔭᖅᔪᐊᒻᒪᕆᐊᓘᕙᑦᑐᖅ ᑖᓐᓇ. 
ᑕᐃᒪᐃᓪᓗᐊᖏᓐᓇᖅᑐᖅ ᐱᔾᔪᑎᒋᓪᓗᒍ 
ᐊᒥᒐᖅᓯᓇᖅᑎᓪᓗᒍ ᑭᓯᐊᓂ $500,000 ᑲᓂᕐᓂᑦ 
ᐱᓚᐅᖅᑐᒍᑦ ᑳᓄᐊ ᑕᐃᒃᑯᐊ ᓄᑖᖑᔪᑦ 
ᒐᕙᒪᑐᖃᒃᑯᓐᓂ ᑎᒥᖁᑎᒋᔭᐅᔪᓂᑦ ᑕᒫᓐᖓᑦ 
ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ 
ᐊᕐᕚᕐᓗᒃ.  

ᐊᕐᕚᕐᓗᒃ: ᐊᔾᔨᒋᓐᖏᑎᐊᒻᒪᕆᑦᑐᒥᑦ 
ᑭᖑᓪᓕᖅᐹᖑᓚᐅᑲᒡᓗᓂ. ᒪᒃᐱᖅᑎᕆᓕᕈᑦᑕ 
ᐊᐱᖅᓱᓛᖅᑰᕋᒪ. ᑕᕝᕙᓂ ᒪᑐᐃᕈᑎᖏᔭᖏᓐᓂ 
O&M-ᒥᓪᓘᓐᓃᑦ ᑎᑎᕋᖅᓯᒪᖅᑲᐅᖏᑦᑎᐊᕐᒪᑦ. 
ᐅᖃᖅᑰᓚᐅᖅᓯᒪᒐᓗᐊᕐᒪᑦ ᐊᕐᕌᓂᓗᑭᐊᖅ. 
 
ᐃᖅᑲᓇᐃᔭᕐᕕᖓᑦᑕ ᐃᓗᐊᒍᑦ O&M-ᑯᑦ. ᑖᒃᑯᐊ 
ᒐᕙᒪᒃᑯᑦ ᓵᓐᖓᒋᐊᓪᓚᒃᑲᓐᓂᕈᒪᓪᓗᒋᑦ ᒪᕐᕉᖕᓂᒃ 
ᐱᔾᔪᑎᖃᕐᓗᑎᑦ ᑮᓇᐅᔭᖃᕋᓱᐊᕐᓂᖅ local 
economy ᒪᑯᓂᖓ ᐃᖃᓗᒐᓱᒃᐸᑐᓪᓗ ᐊᒻᒪᓗ 
inter-settlement trade. ᑖᓐᓇ 
ᑮᓇᐅᔾᔭᒃᑕᐅᓯᒪᔪᓐᓇᕋᔭᕐᓇᕐᒫᑦ. 
 
ᐊᒻᒪᓗ ᐸᕐᓇᐅᑎᒃᓴᖏᓐᓂ ᑕᐃᒃᑯᐊ ᑐᓚᒃᑕᕐᕖᑦ 
ᐸᕐᓇᑦᑕᐅᒐᓱᓐᓂᖏᑦ, ᓴᓇᔭᐅᓂᒋᓐᖏᑕᖏᑦ. 
ᐋᔩᖃᑎᒋᒐᓱᓐᓂᖏᑦ ᒐᕙᒪᑐᖃᒃᑯᓐᓄᑦ 
ᐃᒪᐃᓕᖓᔪᒥᑦ ᐅᖃᓪᓚᖅᑰᓚᐅᕋᑦᑕ ᐊᕐᕌᓂ. 
 
ᑲᓇᑕᒥᐅᑕᐅᔪᒪᔪᒍᑦ, ᑲᓇᑕᒥᐅᑕᒥ ᐃᓚᐅᔪᒪᔪᒍᑦ. 
ᒫᓐᓇ ᓄᖅᑲᖅᓯᒪᖃᑦᑕᕐᒪᑕ North of Sixty-ᒥ 
ᓴᓇᔭᐅᔪᑦ ᑭᓪᓕᖃᖅᖢᑎᑦ ᑕᒪᐅᖓ North of 
Sixty-ᒥ ᓴᓇᔭᐅᔪᓐᓇᖅᐸᒃᖢᑎᑦ.  
 
ᑕᐅᓇᓂ ᐃᖏᕐᕋᑲᑕᒃᑯᕕᑦ ᓂᐅᐳᕋᓐᓱᐃᒃ, 
ᓂᐅᕙᓐᓛᒥ, ᓛᐸᑐᐊᒥᑦ ᐊᓯᖏᓐᓂᓪᓗ ᐱᖃᐅᖅᑐᑦ. 
ᐊᒡᓛᒃ, ᑕᓯᖅᓂ ᒫᓂ ᑕᓯᒍᓗᑐᐃᓐᓇᕐᓂᑦ Lake 
Superior, Winnipeg-ᑕᐅᖅ. ᐅᑯᐊ ᐱᖃᐅᖅᑐᑦ. 
 

ᐊᐃᕙᖃᑦᑕᕐᓂᐊᓕᓚᐅᕋᓗᐊᕐᒪᑦ, ᓲᖅ North of 
Sixty ᐱᖃᓐᖏᑦᑐᑑᕙ ᑲᓇᑕᓕᒫᒥ? ᓲᖅ 
ᐃᓱᒪᒋᔭᐅᓐᖏᑦᑐᑑᕙ? 
 
ᐸᕐᓇᐅᑎᒃᓴᓂᑦ O&M ᐃᓗᐊᓂ 
ᐱᑕᖃᓂᐊᕋᓱᒋᓕᓚᐅᕋᓗᐊᒃᑯ ᐃᖏᑦᕋᔪᓕᕆᓂᐅᑉ 
ᐃᓗᐊᓃᑦᑐᓂᑦ ᑖᒃᑯᓂᖓ ᐅᖃᐅᓯᖃᕐᓂᐊᖅᑐᓂᑦ 
ᑭᓯᐊᓂ ᒪᑐᐃᖅᓯᓂᖓᓄᑦ O&M-ᒥ 
ᑎᑎᕋᖅᓯᒪᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊᓕ ᐅᒥᐊᓄᑦ ᒥᑭᑦᑑᑎᓄᑦ 
ᑐᓚᑦᑕᕐᕕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂ ᑲᒪᒋᔭᐅᒻᒪᑕ. 
ᑕᐃᒃᑯᐊ ᐊᒃᓱᕈᖅᑎᒐᓱᑦᑕᕋᓗᐊᕗᑦ ᐃᑲᔪᖅᑐᒻᒪᓪᓗ 
ᖁᔭᒋᓪᓗᒍ. ᑕᒪᓐᓇ ᐅᑭᐅᖅᑕᖅᑑᑉ ᑭᓪᓕᖓ ᖁᓛᓂ 
ᐃᒃᐱᒋᔭᐅᓗᐊᓐᖏᒻᒪᑕ ᓴᓇᔪᖃᖅᐸᖏᒻᒪᑦ. 
ᐃᒪᕐᒥᐅᑕᓕᕆᔨᒃᑯᑦ ᐅᖃᖃᑎᒋᓯᒪᐃᓐᓇᖅᑕᕋᓗᐊᕗᑦ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᓐᓃᓐᖔᖅᑐᓂᑦ. 
ᐊᒃᓱᕈᐃᓐᓇᖅᑐᖅ ᑕᐃᒪᓐᖓᑦ. 
 
ᑕᐃᒪᓕ ᐃᒪᐃᒐᓱᒍᒪᓕᕋᓗᐊᕐᒥᔪᒍᑦ 
ᐱᒋᐊᖅᐸᓪᓕᐊᓗᑕ ᓴᓇᓗᑎᖅᑲᐃ ᑎᑎᕋᐅᔭᕐᓗᑎᑦ 
ᕿᑭᖅᑖᓗᒻᒥ ᐊᑐᖅᑕᐅᒐᔭᖅᑐᓂᑦ 
ᐃᖏᕐᕋᑎᑦᑎᒐᓱᑉᐸᓪᓕᐊᓂᐊᕐᓗᒍ ᑕᒪᓐᓇ. 
ᓯᕗᕙᕆᐊᕐᓗᒋᖅᑲᐃ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ 
ᑕᒪᒃᑯᓂᖓ ᑐᒃᓯᕋᐅᑎᒋᕙᑦᑕᑎᓐᓄ ᒥᑭᑦᑐᓄᑦ 
ᐅᒥᐊᓄᑦ ᐅᒥᐊᒃᑯᕕᔅᓴᐅᒐᔭᖅᑐᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᑕᐃᓐᓇ ᐅᖃᐅᓯᕆᕋᑖᖅᑕᒪ ᐃᓚᖓ 
ᑭᐅᕋᑖᓐᖏᒻᒥᖕᒪᒍ. ᐃᖕᓇᕼᐊ, ᐸᕐᓇᒃᓯᒪᔭᓂᑦᑕᐅᖅ 
ᑕᕝᕙᓂ O&M ᐃᓗᐊᓂ ᑕᑯᔪᒪᓚᐅᕋᓗᐊᕐᒥᒐᒪ 
ᓄᓇᓕᖕᓂ ᓂᕿᓕᕆᕝᕕᖕᓂ. 
ᖁᐊᖅᓰᕕᖃᑦᑎᐊᕆᐊᖃᕐᓂᖅ 
ᓂᕿᓕᕆᕝᕕᖃᑦᑎᐊᕆᐊᖃᕐᓂᖅ 
ᓂᐅᕐᕈᑎᖃᕈᓐᓇᖁᓪᓗᒋᑦ HTO-ᑯᑦ ᐊᓯᖏᓪᓘᓐᓃᑦ.  
 
ᑕᒪᒃᑯᐊ ᓲᕐᓗ ᐆᒃᑑᑎᒋᓗᒍ, ᐅᕙᓃᑉᐳᒍᑦ 
ᐱᖓᓱᐊᕈᓯᕐᓂᑦ ᐱᖓᓱᓂᑦ ᐊᖑᓇᓱᒍᓐᓇᖏᔨᖢᑕ. 
ᑕᒫᓂ ᓂᕿᓕᕆᕝᕕᖃᕐᒪᑦ ᒥᑭᔪᑯᓘᒐᓗᐊᒥᑦ 
ᐱᔪᓐᓇᖃᑦᑕᖅᑐᒍᑦ. ᓄᓇᓖᑦᑕᐅᖅ 
ᑮᓇᐅᔾᔭᔅᓴᔪᓐᓇᕋᓗᐊᕐᒥᒻᒪᑕ ᓂᕿᓕᕆᕝᕕᒃᑕᖃᖅᐸᑦ 
ᖁᐊᖅᓰᕕᖃᑦᑎᐊᖅᐸᑕ ᑕᐅᖅᓰᖃᑦᑕᐅᑎᓂᒃᑯᑦ 
ᓂᐅᕕᐊᒃᓴᖃᖃᑦᑕᕐᓗᑎᑦ 
ᑕᐅᖅᓰᖃᑦᑕᐅᑎᓚᐅᕐᓗᑎᑦ.  
 
ᑕᒪᓐᓇ ᐸᓐᓇᒃᓯᒪᓂᐊᕆᐊᖓᓂᒃ 
ᓂᕆᐅᒋᓚᐅᕋᓗᐊᕐᒥᒐᒃᑯ ᐱᕙᓪᓕᐊᔪᓕᕆᔨᒃᑯᓐᓂ 
ᐃᓗᐊᓂ ᑎᑎᕋᖅᓯᒪᖏᒻᒪᑦ ᐃᒻᒪᖄ ᑲᑎᒪᑎᓪᓗᑕ 
ᓱᓕ ᑖᒃᓱᒪ ᒥᒃᓵᓄᑦ ᑐᓴᖅᑎᑕᐅᔪᓐᓇᕐᓂᐊᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᖅᐹᓗᒃ ᑖᓐᓇ 
ᐊᐱᖅᑯᑎᑦᑎᐊᕙᓗᒃ. ᒥᓂᔅᑕ ᑕᑉᑑᓇ. 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᒃᑯᐊ ᕿᒥᕐᕈᓇᖃᑦᑕᖅᑕᕗᑦ 
ᖃᐅᔨᓇᓱᒃᑐᒋᓪᓗ ᖁᐊᒃᑯᕕᓕᓂᐅᔪᕐᓗ ᓄᓇᓕᓐᓂ 
ᓯᕗᓪᓕᐅᑎᔪᒪᒐᑦᑎᒍ ᑕᒪᒃᑯᓄᖓ 
ᐊᔪᖅᓴᓗᐊᖅᑎᑦᑎᒍᒪᖏᑦᑐᑕ. 
 
ᐄ, ᐱᒻᒪᕆᐅᔪᑦ ᑕᐅᖅᓰᖃᑎᒌᖃᑦᑕᕆᐊᖃᑦᑐᑦ 
ᐃᓄᐃᑦ ᓂᕿᖏᓐᓂᒃ, ᓂᕿᑦᑎᐊᕙᐅᒻᒪᑕ. ᑕᐃᒪ 
ᐅᖃᕋᐃᒐᑦᑕ ᓂᕿᑦᑎᐊᕙᒻᒥᒃ, ᓂᕿᕗᑦ ᐃᓄᐃᑦ, 
ᓂᕿᖏᑦ ᑭᓯᐊᓂ ᐃᖃᑦᑐᑎᒍ. 
ᐊᖏᖃᑎᒋᑦᑎᐊᑦᑐᑎᓪᓗ ᕿᒥᕐᕈᒋᐊᓛᖅᑕᕗᑦ 
ᐱᓕᕆᕙᓪᓕᐊᓗᒍᓗ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑮᓇᐅᔾᔭᔅᓵᒃᑲ 
ᐊᒃᑭᑦᑐᕆᐊᓛᖅᑯᑦ ᐅᖃᖅᑎᐅᓕᕋᒪ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᕐᒥ 3, ᒥᓂᔅᑕᐃᑦ ᒪᑐᐃᖅᓯᔾᔪᑎᖏᓐᓂ 
ᐅᖃᐅᓯᖃᖅᑲᐅᒻᒪ ᐊᑐᓕᖅᑎᑦᑎᓂᕐᒧᑦ 
ᐳᓚᕋᖅᑐᓕᕆᓂᕐᒨᖓᔪᒥᒃ. ᑖᓐᓇ 
ᐅᐸᓗᖓᐃᔭᖅᑕᐅᓯᒪᔪᖅ ᐱᔭᕇᖅᓯᒪᓕᖅᑲ 
ᐅᓪᓗᒥᐅᔪᖅ, ᐳᓚᕋᖅᑐᓕᕆᓂᕐᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᐸᓗᖓᐃᔭᐅᑎᐅᔪᖅ 
ᐱᔭᕇᖅᓯᒪᖏᑦᑑᒐᓗᐊᒥᒃ ᑎᑎᕋᖅᓯᒪᓕᖅᑐᖅ 
ᐊᖏᖅᑕᐅᓯᒪᓕᖅᑲᑦ ᒥᓂᔅᑕᐅᔪᓂᒃ 
ᐊᑐᐃᓐᓇᕈᖅᑎᓛᖅᑕᕗᑦ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑎᑎᕋᖅᓯᒪᓗᒍ 
ᐱᔭᕇᖅᓯᒪᓛᖅᑐᖅ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 
ᐱᔭᕇᖅᓯᒪᓕᓛᖅᑐᖅ ᒥᓂᔅᑕᐅᔪᓂᒃ 
ᐊᖏᖅᑕᐅᓯᒪᓕᖅᑲᑦ. ᐊᑐᐃᓐᓇᕈᓛᖅᑐᖅ 
ᒪᓕᒐᓕᐅᕐᕕᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ ᓱᓕ ᐊᐱᖅᑯᑎᔅᓴᑲᓐᓃᑦ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ):ᐊᒥᓱᑲᓪᓚᐃᑦ ᓱᓕ 
ᐊᐱᖅᑯᑎᔅᓴᒃᑲ. ᒥᓂᔅᑕᐅᔪᖅ ᑕᐃᒃᓱᒪᓂ 
ᐱᑐᖃᐅᓂᖅᓴᐅᔪᒥᒃ 
ᐳᓚᕋᖅᑐᓕᕆᓂᕐᒨᖓᓚᐅᖅᓯᒪᔪᑦ 
ᓴᖅᑭᖅᑐᖃᓚᐅᖅᓯᒪᕚ ᑕᐃᑲᓐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᓕᐊᑭᐊᖅ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᑐᖃᐅᓚᐅᖅᑐᒥᒃ 
ᐅᐸᓗᖓᐃᔭᐅᑎᐅᓚᐅᖅᓯᒪᔪᒥᒃ 
ᐊᑐᓕᖅᑎᑕᐅᓚᐅᖅᓯᒪᖏᑦᑐᖅ ᖃᐅᔨᒪᒐᑦᓯᓪᓗ 
ᐱᕙᓪᓕᐊᑎᓪᓗᑕ ᐊᓯᔾᔨᐸᓪᓕᐊᖏᓐᓇᕐᒪᑕ. ᑖᓐᓇ 
ᓄᑖᖑᔪᖅ ᐳᓚᕋᖅᑐᓕᕆᓂᑦᒧ 
ᐅᐸᓗᖓᐃᔭᐅᑎᐅᔪᖅ ᒪᓕᒻᒪᑦ ᐅᓪᓗᒥ 
ᖃᐅᔨᒪᓕᖅᑕᑎᓐᓂᒃ ᐊᓯᔾᔨᐸᓪᓕᐊᔪᓂᒃ 
ᒪᓕᒋᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖓᓂ ᒪᑐᐃᖅᓯᔾᔪᑎᒋᖅᑲᐅᔭᖏᓂ 
ᐱᖓᔪᖓᓐᓂ ᐊᑖᓂ ᐃᒪᐃᓕᖓᒻᒪᑦ 
ᐊᒥᓱᕈᕆᐊᖅᓯᒪᒻᒪᑕ $250,000 ᕿᑎᕐᒥᐅᓂ. 
ᑐᑭᓯᓪᓚᕆᖏᑕᕋᓗᐊᕋᖃᐅᓇᐃ ᖃᖓᐅᓇ 
ᐊᑖᓅᓐᓂᕐᖓᑦ ᑕᒪᑦᓱᒪ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. ᓄᑖᖑᔪᖅ 
ᐱᒋᐊᖅᐸᓪᓕᐊᔪᖅ ᐱᕈᖅᐸᓕᐊᓪᓗᓂᓗ  

ᒪᓕᖃᑦᑕᓂᐊᕐᒥᒐᑦᑕ ᑕᖅᑳᓂ 
ᖃᓄᐃᓕᐅᖅᐸᓪᓕᐊᓂᐅᔪᓂᒃ ᑮᓇᐅᔭᑎᒍᑦ 
ᐱᕙᓪᓕᐊᓂᐅᔪᓂᒃ ᑮᓇᐅᔭᖃᒃᑲᓐᓂᖃᖅᑲᑕᓘᓐᓃᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ. ᖁᔭᓐᓇᒥᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᓂ ᐊᑖᓂ ᓄᓇᕗᑦᒥ ᖃᕋᓴᐅᔭᓕᕆᓂᕐᒧᑦ 
ᑯᐊᐳᕋᐃᓴᓐᑯᓐᓄᑦ $200,000-ᒥᒃ $300,000-ᒧᑦ 
ᑕᐃᓐᓇ ᒥᔅᑕ ᕋᒻᐴᑦ ᐅᖃᐅᓯᕆᖅᑲᐅᔭᖏᓐᓂ. ᑖᓐᓇ 
ᐊᖏᓪᓕᒋᐊᕐᓗᒍ ᐅᕝᕙᓘᓐᓂᑦ ᐊᓯᐊᓄᑦ 
ᕿᒥᕐᕈᓇᒃᑲᓂᖅᑲᑦ ᐱᔨᑦᑎᕈᓐᓇᓂᐊᕐᒪᖔᑕ 
ᐅᖄᓚᐅᑎᕋᓛᓂᒃ ᐊᑐᕈᓐᓇᖅᓯᓂᖏᓐᓄᑦ 
ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᑖᓐᓇ ᒪᓕᒐᓕᐅᖅᑎ 
ᑕᕝᕙᓂ ᐅᖃᐅᓯᕆᖅᑲᐅᔭᓐᓂ ᐅᓪᓗᒥ ᐅᖃᖅᑲᐅᒐᒪ 
ᑖᒃᑯᐊ ᐳᕌᓐᐹᓐᑯᑦ ᑯᐊᐳᕇᓴᒃᑯᑦ 
ᖃᕋᓴᐅᔭᓕᕆᓂᕐᒧᑦ ᐊᖅᑯᑎᖏᓐᓂᒃ ᑲᒪᔪᑦ. 
ᐊᑐᓕᖅᑎᑦᑎᓛᕐᖓᑕ ᐊᖏᓪᓕᒋᐊᕐᓂᖓᓂ ᖃᐅᑉᐸᑦ 
ᒫᑦᓯ 18 ᐊᒻᒪ ᒪᑭᒪᑎᑦᑎᓗᑎᒃ ᐊᐅᓚᔾᔪᑎᖏᓐᓄᑦ 
ᒪᑭᒪᔾᔪᑎᖏᓐᓄᓪᓗ, ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ ᐊᐱᖅᑯᑎᔅᓴᑲᓐᓃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᕐᒥ 9 ᐃᓚᖏᑦ ᐊᑭᑐᔪᖅᑐᕈᑎᐅᒐᓗᐊᑦ 
ᑭᓯᐊᓂ ᕿᒥᕐᕈᓪᓗᒋᑦ ᖃᖓᑕᓲᒃᑯᕕᓐᓄᑦ 
ᐊᐅᓚᓂᖏᓐᓄᑦ ᐸᕐᓇᒍᑕᐅᔪᑦ. ᑖᓐᓇ  

ᓇᓗᓇᐃᒃᑲᓐᓂᕈᓐᓇᖅᑲᐅᒃ ᑖᒃᑯᐊ ᑮᓇᐅᔭᓄᑯᐊ 
ᕼᐋᒻᓚᓅᖅᑕᐅᕙᑦᑐᑦ ᑲᒪᔾᔪᑕᐅᓂᐊᕐᓗᑎᒃ 
ᖃᖓᑕᓲᒃᑯᕕᖏᓐᓂ ᓄᓇᖏᓐᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ ᓱᓕᒃᑲᓐᓃᖅ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑲᒪᔪᒫᓕᖅᑐᔅᓴᐅᒐᑦᑕ ᐊᐅᓚᓂᖏᓐᓄᑦ 
ᓱᒻᒪᓂᓐᓇ ᓱᒻᒪᓄᓇ ᕿᒥᕐᕈᓇᒃᑕᐅᕚ ᐊᑭᑭᓗᐊᕐᒪᑕ 
ᐅᕝᕙᓘᓐᓃᑦ ᐊᓯᖏᓐᓂᒃ ᑮᓇᐅᔭᓂᒃ ᐱᑕᖃᕐᒥᒻᒫᑦ? 
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᕐᕌᒍᓂᒃ 
ᑳᓐᑐᕌᒃᖑᔪᑦ ᑕᐃᒃᑯᐊ ᐊᓯᔾᔨᓗᐊᖅᓯᒪᙱᒻᒪᑕ 
ᕼᐊᒪᓚᒃᑯᓅᖅᑕᐅᕙᑦᑐᑦ. 
ᕿᒥᕐᕈᓇᖅᐸᓪᓕᐊᓂᐊᕋᑦᑎᒍ ᐊᔾᔨᒌᔾᔪᒥᒋᐊᖃᕐᓂᐊ 
ᐊᔾᔨᒌᔾᔫᒥᑎᒍᒪᒐᑦᑎᒍ ᑲᒪᔾᔪᑎᒋᕙᑦᑕᖏᑦ 
ᖃᖓᑕᓲᒃᑯᕕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᓂᔅᑕ 
ᐃᐊᓕᐊᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᒥᓂᔅᑕ ᐃᐊᓕᐊᑦ… 
ᒪᒥᐊᓇᖅ. 
 
>>ᐃᓪᓚᖅᑐᑦ 
 

ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑭᑦᑐᖅᑕᐅᔪᒪᒋᕗᖓᑦᑕᐅᖅ. 
 
ᑕᕝᕙᓂ ᑭᒡᒍᓯᕆᖅᑲᐅᔭᖓᓂ ᐊᕐᕚᕐᓗᒃ 
ᐊᐱᖅᑯᑎᖓᓄᑦ ᓂᓪᓕᖅᑲᐅᒐᕕᑎᑦ ᓄᓇᓕᐅᔪᑦ 
ᐅᒥᐊᒃᑯᕕᒃ ᒥᑭᔪᓄᑦ ᐅᒥᐊᖑᔪᓄᑦ ᐱᒐᔭᕐᒪᖔᑕ. 
ᓇᓕᐊᖑᒐᔭᖅᑲᒃᑭᐊᕐᖓᐃ? ᐸᓐᓂᖅᑑᒨᑦ 
ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᐊᓯᖏᓐᓂᒃ 
ᓄᓇᓕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᑎᔨᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᒪ ᑭᐅᓂᐊᕐᖓᒍ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᒍ 
ᐸᓐᓂᖅᑑᖅ ᐄ, ᑐᓚᑦᑕᕕᑦᑖᓛᕐᖓᑦ 
ᐅᒥᐊᒃᑯᕕᑦᑖᓛᕐᖓᑦ ᐊᒻᒪᓗ ᐊᔪᕐᓇᕋᔭᙱᒻᒪᖔᖅ 
ᑐᓚᑦᑕᕕᑦᑖᕈᓐᓇᕋᔭᕐᒪᖔᑕ ᑕᐃᓐᓇᖃᐃ 
ᒥᑦᑎᒪᑕᓕᒻᒥ ᖃᐅᔨᓴᖅᑕᐅᓛᖅᑐᖅ ᑕᒫᓂ, 
ᑕᐃᓐᓇᑑᕙᓪᓚᐃᔪᕐᖏᓐᓇ ᑕᒫᓂ ᐊᕐᕌᒍᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᓱᒋᐊᔅᓴᖅ 
ᓇᓗᓕᖅᑐᖓ. ᐊᐅᓚᔾᔪᑎᓕᕆᓃᒃᑲᑦᑕ 
ᐊᑭᑐᔫᑎᓃᓕᕐᒥᒐᑦᑕ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᖃᐅᔨᓴᕐᓂᐅᔪᖅ 
ᓇᓕᐊᓐᓄᑐᐃᓐᓈᖓᔫᔮᕐᖓᑕ ᐊᑭᓖᕙᒃᑲᑦᑕ 
ᖃᐅᔨᓴᖅᑎᓂᒃ ᖃᐅᔨᒪᓇᕈᓐᓃᖅᑐᖅ. 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᐱᓕᕆᐊᖑᓯᒪᔪᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᓄᓇᓕᖁᑎᑦᑎᓐᓂ 
ᕿᑭᖅᑕᖅᔪᐊᕐᒥᓗ ᐊᒻᒪᓗ ᖃᐅᔨᓴᖃᑦᑕᖅᓯᒪᒻᒥᒻᒪᑕ 
ᑕᒪᒃᑯᓄᖓ ᐅᒥᐊᒃᑯᕕᑦᑖᓂᕐᒧᑦ ᑮᓇᐅᔭᖅᑖ 
ᑮᓇᐅᔭᖅᑖᑎᑦᑎᒐᓱᓐᓂᕐᒧᓪᓘᓐᓃᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. ᑕᐃᒪᓕ ᐅᖃᖅᑮᑦ 
ᕿᑭᖅᑕᖅᔪᐊᖅ ᑕᕝᕙᓂ ᐱᖃᑕᐅᙱᒻᒪᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. ᖁᔭᓐᓇᒦᒃ. 
ᒫᓐᓇᐅᔪᖅ ᖃᓄᐃᓕᐅᕐᓂᐊᕐᒪᖔᑦᑕ ᓇᓗᔪᖓ. ᒥᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᑎᕐᕕᒋᔭᕆᐊᖃᓛᖅᑕᕋ 
ᑕᕝᕙᓂ ᐊᐱᖅᑯᑕᐅᔪᒥ ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᓲᖑᒐᓗᐊᕋᑦᑕ 
ᐸᕐᓇᒍᑕᐅᔪᓄᑦ ᑕᒪᒃᑯᓄᖓ ᐄ, ᐅᑭᐊᔅᓵᖅ 
ᑕᑯᓛᖅᑕᔅᓴᕆᔭᕋᓗᐊᕗᑦ ᐊᑭᑐᔪᖅᑐᓂᒃ ᐱᓕᕈᑦᑕ. 
 
ᐄ, ᑕᕝᕗᖓ ᓱᓕ ᐊᐱᖅᑯᑎᔅᓴᐃᑦ ᒥᔅᑕ ᐃᐊᓕᐊᑦ. 
ᒫᓐᓇᐅᔪᖅ ᒥᔅᑕ ᓂᙵᖅ, ᐋᒡᒐᐃ. 
 
>>ᐃᓪᓚᖅᑐᑦ 
 
ᐅᖃᐅᓯᕆᓂᐊᖅᑲᐅᔭᖓ ᐅᖃᐅᑕᐅᒻᒪᑦ. ᑕᐃᒪ ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒃᑲ  

ᐊᐱᖅᓱᓂᐊᖅᑐᑦᓴᐅᔪᑦ ᓯᕿᙳᔭᕗᓪᓗ 
ᓄᖅᑲᕈᒪᓕᕋᒪ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 
ᓇᑎᕐᒥ, ᓄᖅᑲᕈᒪᔪᓄᑦ ᐊᖏᖅᑐᑦ. ᐊᑭᕋᖅᑐᖅᑐᑦ. 
ᓂᕈᐊᙱᑦᑐᑦ. ᑲᔪᓯᕗᖅ. ᖁᔭᓐᓇᒦᒃ, ᒥᓂᔅᑕ 
ᐃᖅᑲᓇᐃᔭᖅᑎᓪᓗ. 
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑏ, ᐃᑲᔪᕈᓐᓇᕈᕕᙵ. 
ᖁᔭᓐᓇᒦᖔᓯᑦ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑖ 
20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ 
ᐅᑲᓕᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 
ᑲᑎᒪᔪᖁᑎᑎᑦ ᕿᒥᕐᕈᕙᓪᓕᐊᖃᐅᒻᒪᑕ ᒪᓕᒐᔅᓴᒥᒃ 
22ᒥ, ᓇᓚᐅᑦᑖᖅᓯᒪᔪᑦ ᐊᑐᖅᑕᐅᔪᒪᓂᐊᖅᑐᑦ 
ᐊᒻᒪᓗ ᐅᓂᒃᑳᕆᔪᒪᓕᖅᑐᑎᒍ. ᐅᖃᖅᑎᑦᑎᔩ, 
ᓅᑦᑎᒋᐊᖅᑯᖓ ᑖᒃᑯᐊ ᑲᑎᒪᔾᔪᑎᒋᖅᑲᐅᔭᕗᑦ 
ᐊᖏᖅᑕᐅᖁᓕᖅᑐᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕙ? ᒥᔅᑕ 
ᑕᐹᕐᔪᒃ. ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᓈᖕᒪᒃᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓚᐅᒻᒥᓕᑦ. 
ᓈᖕᒪᒃᓴᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᑦᑎᓐᓂ ᓈᓴᐅᑎᖓ 21 ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 22 
ᑲᑎᒪᔾᔪᑎᒃᓴᐃᑦ. ᒥᔅᑕ ᑎᑎᕋᖅᑎ.  



ᐱᖓᑦᓯᖅ, ᒫᑦᓯ 17, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᑦ ᒫᑦᓯ 18. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 20 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᕿᑎᖅᑰᒻᒧᑦ 
ᒫᑦᓯ 18. 1:30 ᐱᒋᐊᓛᕐᒥᔪᒍᑦ ᐅᓐᓄᓴᒃᑯᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᑦ 17:55ᒥ



 

 

 


